
	Лувсанпэрэнлэйнамжал

	Умард зүгийн шашны их зул,

	Шар малгайтны шашныг баригч бүхний эрхэм,

	Богд дээд Лувсанчүлтимжигмэддамбийжалцан-ийн цадиг түүх

	Уг номыг “Болор дуран” шалгуураар шүүсэн болно. 
Программтай танилцах бол сурталчилгаа дээр товшиж холбоос руу орно уу.

Арван үеэрээ шүтэж тахилын орон болгосон 

	Аравдугаар Богдын өлмийд мөргөн залбиръя 

	Арван зүгийн монголчуудыг хураан зохиож 

	Арван буяны үндсийг дэлгэрүүлэн соёрх

	 

	Монголын Нууц Тарнийн нийгэмлэгийн тэргүүн Т. Мөнхбаяр

	 


OРШИЛ

	 

	Намтрын зохиогч

	Ялгуусны эрхт номын богд Лувсанпэрэнлэйнамжал бол Төвөдийн номын мэргэдийн дотор гурван Далай ламын багш хэмээн алдаршсан их эрдэмтэн юм. 

	Х Далай лам Чүлтимжамц (1816-1837) XI Далай лам Хайдавжамц (1838-1855) XII Далай лам Пэрэнлэйжамц (1856-1873) нарт ном эрдэм зааж байсны тул “Жалван цорж” буюу “Ялгуусны эрхт номын богд” хэмээх алдрыг хүртжээ. Түүний зохиол бүтээлүүд ч Төвөдийн номын мэргэдийн дунд ихэд түгэн дэлгэрчээ. 

	Монгол газар Цахар гэвш Лувсанчүлтим (1740-1810) нь Богд Зонховын их дэлгэр намтар “Сайн амгалан гарахын орон” буюу “Дэлэг гүнжи жунай” хэмээх номыг төвөд, монгол хоёр хэлээр бичсэн бөгөөд энэхүү ном нь зөвхөн монгол модон бараар долоон удаа,төвөд модон бараар хоёр удаа хэвлэгдэн суу алдраа мандуулжээ. 

	Ингээд Төвөдөд “Богд Зонховын намтрыг Монголын жалгын хийдийн лам бичээд ингэж нэр гарч байхад, манай Төвөдөөс бичсэн хүн бий бил үү?” хэмээн номын хэлцээ өрнөсөн тул Лувсанпэрэнлэйнамжал “Богд Зонховын их намтар Түвдэн зэйви жанжиг онцор норвопрэнва” хэмээх намтар бичсэн нь аугаа их гайхамшиг болон түгэн дэлгэрсэн гэдэг. 

	Түүний зохиол бүтээлийн дотор хэд хэдэн намтар болоод гүн ухааны тайлбар зохиолууд байх боловч, V Богдын намтрынтөвөд эх өнөө хэр гарт олдсонгүй. Тэр бүү хэл энэ эрдэмтний зохиол бүтээлийг бүрэн эмхэтгэсэн сүмбүм өнөөг хүртэл Төвөд газар гараагүй байна. Учир юун гэвэл Лувсанпэрэнлэйнамжал нь Төвөдийн улс төрийн дотоод тэмцлээс дайжин Монгол газар шавь нарын урилга заллагаар ирсэн бөгөөд амьдралынхаа сүүлчийн жилүүдийг Монгол газар өнгөрөөжээ. 

	Монголд ирсэн үед нь V Богдын ойрын шадар бичээч симбан (дэрний бичээч) нар өөрсдийн тэмдэглэлийг Лувсанпэрэнлэйнамжалд өргөн зохиолгожээ. Ийнхүү зохиохдоо бүлэг утгат хэсгүүдийг “завсар үеийн шүлэг”-ээр чимж заагласан хийгээд ”захиа зарлиг” сэлтийг эхээр нь оруулсан байна. 

	Тэр үеийн Богдын симбан бичээч нар нь урьдаар үнсэн самбар дээр тэмдэглээд, дараа нь цаасан дээр буулгаж, сүүлд нь нэгтгэн хуулж, маш нямбай чамбай тэмдэглэл хөтөлдөг байсан нь IV Богд болон V Богдын намтрыг бичихэд гол хэрэглэгдэхүүн болсныг зохиогчид дурджээ.

	 

	 

	V Богдын намтрын эх сурвалж

	Монголын Үндэсний Номын Сангийн модон бар гар бичмэл номын фондод:

	1208/96 “Тавдугаар Богдын намтар” I дэвтэр

	1209/96 “Тавдугаар Богдын намтар” II дэвтэр

	1298/96 “Тавдугаар Богдын намтар” III дэвтэр тус тус хадгалагдаж байна. 

	Энэхүү эх нь Лувсанпэрэнлэйнамжалын бичсэн “Багсам Тишин” буюу “Галбарбаасан мод” хэмээх намтрын монгол орчуулга юм. Төвөд хэлний өгүүлбэрийн бүтэцтэй илүү ойр эх тул бид төвөд эхээр анх зохиож, монголоор орчуулжээ гэж үзэж буй. Хэн хэзээ хаана орчуулсан нь тодорхойгүй ч Богд хааны ордны номын сангаас Судар бичгийн хүрээлэн, Монголын Үндэсний Номын санд шилжиж хадгалагдан иржээ. 

	Иймийн учир гурван дэвтэр монгол эхэд суурилан эхийн хуудсыг (I-1), (II-1), (III-1) хэмээн дугаарласан тул алдаа эндэгдэл гарсан хийгээд эргэлзээтэй үгийг нягтлахдаа энэхүү дугаараар хөөж олж үзэх боломжтой юм. 

	Лувсанпэрэнлэйнамжал нь V Богдын намтрыг бичихдээ төвөдийн “мод зурах ёс”-ны уламжлалыг даган гол мод хийгээд үе гишүүн, салаа мөчир мэтээр зулзагалуулан бичсэн нь намтар зохиолын бас нэгэн сонирхолтой төрөл зүйл юм. Ингэж бичих нь нэг бүлэг дотроо завсар үеийн шүлгээр салаалуулж, зулзагалуулан дэлгэр бичих боломжтой байдаг. Энэ дундаа он цагийн “цуваа” өгүүлэмжтэй давхар хослуулжээ. 

	IV Богдын намтрыг тухайн үеийн Гэлүгва ёсны дээд лам Банчин Богд зохиож байсан бол V Богдын намтрыг ч Далай лам нарын багшаар бичүүлж байгаа нь онцгой хүндлэл зэрэг зиндаа хүндлэлийг ч давхар давхар харуулж байгаа хэрэг юм. 

	V Богдыг 1839 онд Бээжинд залрахад V Далай лам Банчин богд Балдан-иш хоёрын заларч саатдаг Бээжин Шар сүм, одоо Далай ламын сан хийгээд Банчин богдын лаврингийн амгаланчин нар буудаг ордонд саатав хэмээжээ. Хэрхэн хүндлэл ёслол үйлдсэн тухай “Урьдаас алтан зарлиг буусан ёсоор Жүман дайдү-аас тусгайлан бэлтгэсэн нь: Хоёр хүрээний гадна талд үргэлж нийлсэн төмөр хэрэм лүгээ дөрвөн зүгийн дотор Жүман дайдү-ийн орны амбан нараас өдөр шөнө алинд ч гуйлгачныг үл тэнүүлэн цагдах, Бээжин дотор залрахад амбан жинстэй арван аймаг угтаж үдэж бараа болох, Шар сүмээс ордны төмөр хэрмийн дотор хаалга хүртэл олон улсын тэрэг дотор улсын аймаг явагчдаас зам зайлж залрах замыг амгалангаар зассан нь нэг хоёрхон үе төдий бус Бээжин доторх орныг болгоох зэргээр хаа залравч амбан жинстэй арван аймгаас өдөр шөнө асар бэлдэх зэргийг Богд эзэн болгоож зоог, хайр хишиг гайхамшигтайг хайрлав. энэ нь урьд хамгийг айлдагч Далай лам, Банчин богд Балдан-иш хоёроос бусдад дуулдах төдий ч үгүй мөн” гэжээ. 

	V Богдын Их Хүрээний алтан арслант ширээнд өлмий илт заларсан 1820 оноос 22 жилийн турш бүтээсэн гүсүнтүгийн шүтээн нь цутгамал бурхад танка зургийн жагсаалтыг тоочин бичсэн нь монголын соёлын өвд бүртгэлтэй олон бүтээлийг судлах тодруулахад маш чухал сонирхолтой баримт болно. 

	 

	доктор Б. Няммягмар

	 


Тахил өгүүлэл

	 

	(I-1) Ямар мэт ямар чинээ бүхнийг айлдагч туулсан бурхан, гоглам1 үнэний мөн чанарт дээдийн ном ухаан хийгээд тонилохын сан болсон хувраг гурван зүйл эрдэнээр сайн буяныг өршөөн сайн галавт нийтэд сонсголон бурхны наран мянгын дундаас сэтгэл үүсгэн чин зориг нэн их үлэмжийн тул цагаан лянхуа мэт сайшаасан удирдагч ялгуусан үзүүлэгч багш, чадагч Шагжаа нарын хаан хэмээгч дээд багшийн өлмийн тоосыг, бодийг хүртэл ачийг дурдсаар оройн чандманийн чимэгт шүтмүү би. 

	Бурхан түүний сайтар үзүүлсэн судар тарнийн шашин чандманийн эрихийг номлол бүтээлийн жалцангийн оройд тахиснаас гүн утгат хүссэн (I-2) бүхний их хураар дэлхийн эн бүхийг дүүргэн зохиосон Энэтхэг Төвөдийн мэргэд шидтэн бүгдийн цадиг түүх гайхамшигтайг сэтгэлдээ дурдан олон үе өдөр шөнө сөгдмүү би. 

	Ялгуусан бүгдийн эцэг манзушир гэгээн эцэс цагийн амьтанд энэрэн нигүүлссэнээр асар олон чимэг хийгээд хөхөмдөг үсний чимгийг тэвчсэнээс, жич бас улбар шар өнгөтэй номын хувцсыг асааж Очирдара ламын гэгээний дүрээр ялгуусны шашныг баригч лам Зонхава шавь нарт оройгоор мөргөмүү би. 

	Цаст уулын хүрээгээр хүрээлсэн орон үүнийг хураахын дөрвөн зүйлээр номхотгохын өмчид таалсан түгээмлийн эзэн, Төвөд орны аврал нар сар (I-3) хосолсны хувилгаанд дараалан заларсан бүгдээр мөргөлийн орон болой. 

	Умар зүгийн Халх Монголын орныг буяны гэгээнд зохиох үйлсдээ Богд Жавзандамба хэмээгч сонсголон алдрын хэнгэрэг бүх дэлхийн хэмжээнээс хэтэрсэн аврал тэрээр тэтгэтүгэй. 

	Тэр тэргүүтэн алагчаагүй ялгуусны шашин хийгээд амьтны тус амгалан арвижуулахын сэтгэлийг үүсгэгч бүгдэд бат бишрэл хязгааргүйгээр сөгдөх болой. 

	Сансар нирвааны буяны сайн амгаланг өршөө надад. Дуртгасан төдийгөөр хоёр зүйлийн шидийн дээд хүсэл бүхнийг хангагч ядам бурхан Жигжид хийгээд амарлингуй хилэнтийн хот мандлын чуулган бээр сэтгэлд хүссэн үрийг боловсруулан өршөө. 

	Шашин хийгээд (I-4) шашныг баригчийн аврахад үл алмайрах бөгөөд шашны дайсныг хорооход баатрын хүч зүрхэт шашны сахиус Махгал хийгээд дамжан Чойжал тэргүүтэн сайныг тэтгэгч сахиус хязгааргүй бээр хэзээ бүхэнд сахин өршөө.

	Хэн нэгэн бээр үзвээс сэтгэл булаагдах бөгөөд сонсвоос сүжгийн давлагаа долгилон, бясалгаваас тус ихтэй сонин гайхамшигтай энэ цадиг нь мэргэдийг баясгахын цэцэг бөгөөд тонилохыг дурлагчийн оройн чимэг, бурхныг тусад хэрэглэгчийн сайн мөрийг тодруулагч толь мөн. 

	Гайхамшигт сайн номлолын ятгын сонсголон аянд аялан авсан үүнийг билгүүн төгөлдөр нүгүүд бээр шулуун оюунаар сонсох зохистой хэмээн даруй хийгээд алсын сайхан (I-5) чуулган дэлгэрэхийн тухайд ялгамжтай эрхэм оронд тахих ба номлоход амласан үес зэргийн мандарваа цэцгийн эрихэн хэлхээг урьд одуулмуу. 

	Их хөлгөн судар «Судрын аймгийн чимэг»-т “Алтаар давтаж хийсэн мэт, лянхуа цэцэг дэлгэрсэн мэт, өлсөхөөр ядарсан сайн идээг идэх мэт, захиа бичиг сайхныг сонссон мэт, эрдэнийн хайрцаг нээсэн мэт, ном үүнийг энд номлох нь баясгалангийн дээдийг үүсгэх болой. Ямар мэт Замбу мөрний сайн шижир алтыг уран сайн дархан хайлж номхотгон тунгаах үүднээс чимгийн зүйлс хэтэрхий гайхамшиг урлан, (I-6) шүр, индранил, бадмаараг зэрэг их эрдэнийн шигтгээ чимэг элдэв сайхнаар хээлж үзэмжтэй хийсэн нь төрөлхтөн хэн бүхний нүдний оронд үзсэнээр сэтгэлд зохист агаад үлэмжид дурлахын дуршил ба мэдэл бүхэнд төрөх адил. 

	Ялгуусан хийгээд бодисадва нарын гайхамшигт түүх нь өөрийн тусыг бодох тэргүүтэн хирийн гэмээр халдаалгүй болгомол шижир алтны өнгө мэт ариун тодорхой, бодь сэтгэл хийгээд их нигүүлсэнгүйн рид хувилгаанаар номхотгож үйлдэх төрөлхтөн арга алинаар номхотгох зохистойд таарах үйлсийн хувилгаан нүд хувилгах мэт гайхамшгийн рид хувилгаан элдэв зүйл үргэлж тасрахгүй (I-7) үзүүлнэ. Бурхдын таалал үндсэнд баясгалан гайхамшгийг үүсгэх ба зуны ид маш дэлгэрсэн үеийн лянхуан навч дэлгэрэн жигдэрч гүйцсэнээс сайхан үнэр ханхлан зүг зүг бүхэнд анхилснаас зөгийн чуулгад цөм цуглаад балын амтанд зоригоор төгс эдлэх адил. Бусдад туслахын сэтгэл үүсгэсний навч маш дэлгэрсний цагаан лянхуа дэлгэрснээс хурахын бод дөрвөн зүйл хийгээд дөрвөн зүйлийн үйлсийн үнэр ханхлан дэлхийн амь бүхэнд анхилснаас тонилохыг хүсэгч олон амьтан нуурт ангир мэт огоот цуглах бөгөөд, өөр өөрийн хувь таацуулан (I-8) дээдийн номын рашааны амтанд барагдашгүй төгс эдлэхийн сайн хувийг баясгалангүйн хуримд тэгшээр амсмуу. 

	Хоол сайхныг хийхэд мэргэн хүмүүс амттай сайн идээ хэтэрхий олонд элдэв зүйл амт хольсон хоолыг илт бэлдээд элдэв саванд хийж зэхсэнийг өлсгөлөнгөөр доройтсон төрөлхтөн хоол ундыг сэтгэлдээ хүсэгчид дураар идэж ууваас ялгамжтай сайхан амт, урьд идээгүй олныг ханатал идээд бие сэтгэл баясах ба амгалангийн мэдрэл гайхамшигтайг үүсгэнэ. 

	Тэрчлэн тустай сайн эрхэм утга олонд ёгт үг зэрэг сонин гайхамшигт (I-9) найрамдуу үгсийн чимэг төгссөн цадиг түүх тэргүүтэн чихний рашаан болох олон эрдмийн боть дэвтрийг ширээнд жигдэрснийг, сайн номлолыг тусад хэрэглэгч төгс билгүүнтэн сайн ухаантан нар нүдээр үзэж чихээр сонсвоос, цэцэн ой ухаан болоод сэргэлэн төвшин сэтгэлээр үг утга хэтэрхий болсон сайн номлолын амтыг нарийн нягтад амсаж эдэлснээр үл ханагчид урьд үгүй ялгамжаат сүжиг бишрэл, даган баясал болно. 

	Тэрчлэн урьд чихэнд сонсоогүй найрамдуу гайхамшигт үгс лүгээ төгссөн захиа бичиг зэргийн чихэнд уянгат сэтгэлд зохист (I-10) цадиг түүхүүдийг мэргэд төрөлхтөн хэн бээр чихэнд сонсвоос гайхамшгаар сэтгэл огоот татагдсанаар цуугихын дууг хамаг бүхнээ дуурьсгамуу. Тэр адил дээдэс мэргэдийн бурхны шашинд барих тэтгэх арвижуулах үйлийн аль их цадиг түүх, номхотгох олон амьтныг илт өндөр болоод магад сайны мөрт байгуулах бие зарлиг сэтгэлийн ялгамжит хэтэрхий эрдэм ба санаанд багташгүй ёснуудыг зусардах нүүрэн дээр магтах худлаар гүтгэхийг тэвчиж, үнэн чанарыг шулуун шударга номлосон эш ухааны мөрөөс татаж өгүүлэхийн уг санаануудыг билгүүн төгс мэргэдийн чуулган сонсох агаад лавлан мэдвээс ямар мэт зуны сүрээр зочид дуудагч лууны дуу ихэд дуугарч тогосын чихэнд сонсогдсон дараа (I-11) машид баясахаар өд отгоо дугариглан хөөрлөснөөс бүжих мэт, маш бишрэнгүйн гайхамшгийн цуурай инээдмээр эрхгүй сүжгийн лянхуа оройд нээх болмуу. 

	Ялгамжтай чандманийн их эрдэнэ олноор дүүргэсэн их хайрцгийг олон амьтны өмнө амсрыг нээснээс элдэв үнэлшгүй олон сайн эрдэнэсийг нүдээр үзвээс, хүсэл төгөлдөр төрөлхтнүүдийн элдэв зүйл гайхан цуугих зарга арвижих бөгөөд өөр өөрийн үнэнхүү эдлэх зохист эрдэнэсийг өмчлөн авч байр лугаа тааруулан төгс эдлэх мэт. Өглөг тэргүүтний барамид, дияан тийн тонилох хийгээд цаглашгүй, 10 хүчит ба аюулгүй зэрэг нийт бус хийгээд, (I-12) мэргэн ариун сайн гурав, номлох тэмцэх туурвих гурван зүйл тэргүүтэн нийт амьтанд үзэгдэхийн олон чандманиар огоот төгссөн цадиг түүх их эрдэнийн хайрцгийг сүжиг төгөлдөр олон амьтан илт үзвээс “Дээд мэргэнд энэ мэт нийт ба нийт бусын эрдмийн ялгамжаа бүрдвэй” хэмээж сэтгэл итгэх сүжгээр татагдан магтан сайшаахын цэцгийг цацах, сүжиг бишрэлээр залбирах, цадигийн хойд мөрийг тэтгэхэд төрөл тутам хүсэх зэрэг тонилох хийгээд бурхны үр их ачтайг үндсэнд төрөхийн санаанаас хэтэрсэн тусыг олно. Тиймээс дээдэс мэргэдийн цадиг түүхийг зохиох нь өөр бусад бүгдэд ахуй үе ба эцэс туйлд маш тустайн хэрэг агуу их байх тул (I-13) магад өгүүлэх маш хэрэг ачит буй.

	Мэргэд шидтэний эрхэм дээд, их нууцын очирдара Лувсанданзанбалжорын зарлигаас: “Адилхан гурваар эдлэх бурхан нугууд амьтныг нигүүлсэхүйн алагчаалаас хагацсан ч өөр өөрийн сэтгэл үүсгэсэн номхотголын орон амьтныг удирдахын тул ал шарын бүжгээр бүжин хувилгаан биеийг үзүүлнэ” хэмээн номлосон мэт тийн удирдагч бурхан ялж төгс нөгчсөн нугууд ухаан хоёр чуулганыг хураасан нь адил, үр номын биеийг олсон нь адил, үйлс явдалд туслах нь адил хэмээх гурван зүйлээр адил тул амьтныг номхотгоход нигүүлсэхүй алагчаатай ойр хол тэргүүтэн лугаа (I-14) хагацсан буй. Анханд сэтгэл үүсгэхийн үеэс огторгуй түгээмэл амьтан бүхний тусад сэтгэл үүсгэсэн нь адилхан болох ч, амьтан тус тусын сүжгийн нүүр өөр өөрийн нийт бусын номхотголын орныг өмчлөн зохиох ёс адилгүй олон байх тул тэр орон хийгээд амьтдыг номхотгохын тулд зохих хувилгааны бүжгийг үзүүлнэ. 

	Цөвийн цагт Энэтхэг Төвөд Монгол гурван орон нутаг бүхэнд хувилгааны зохиол олноор ал шарын шашин асар ариун нийт хийгээд ялангуяа манзушир Богд ламын шашин их эрдэнэ агуу ихэд дэлгэрсэн бөгөөд түүний дотроос цаг хожимд умар зүгийн Их Монгол Халхын оронд санасан ёсоор (I-15) ал шарыг барьсан ламын дүрийг дараалан барьж шар титмийг асаасан ялгуусан 2-р Богд Зонхавын гэгээний номлол бүтээлийн шашин их эрдэнийг тэр зүгт наран мэт хязгааргүй гийгүүлэн зохиоход үйлс нь тэнцэх ханиас хагацсан, халх Жавзандамба ринбүүчи хэмээн сонсголон алдар лууны яруу өндөр дуу Сүмбэр уулын оройгоос өнгөрөх болсон дээд Богдын дүр дараалан заларсны дотроос дээд богд Лувсанчүлтимжигмэддамбийжалцангийн цадиг түүх нь одоо үеийн утгын эрхэм бодтой мөн (I-16). 

	 

	I. Урьд хойд хувилгаан дүрийн түүхийн товч

	 

	Итгэл Богд нь үнэн чанартаа эрт хол нэгнээс хоёр түйтгэрийн хүлээсийг тэвчсэн, хослон орох дөрвөн биеийн хаан ширээнд илт сууж өнгөрсөн тул маш хэтэрхий далай мэтийн орон бүхэнд хувилгааны барагдашгүй бүжгээр амьтны тусыг зохиосон бүгдийг эгэл төрөлхтний оюунаар мэдэж хаанаас чадах вэ. 

	Тэр мэт боловч бид эгэл төрөлхтний санаа лугаа тааруу анхан сэтгэл үүсгэснээс эхлээд мэндэлсэн үе дараалан барьсны ёсны бүдүүн тоймыг I Өндөр Богд Лувсандамбийжалцангийн зохиосон «Түнрав сольдэв» ба аврал III Богд Лувсантүвдэнванчигжигмэджамцын зохиосон «Ламын ёга лугаа барилдсан түнрав» хэмээх (I-17) нийтэд алдартай бараг адилхан тэр хоёрт бичсэнийг үзүүлсүү. 

	Анхан тэнсэлгүй бодид сэтгэл ямар мэт үүсгэснийг богд Лувсандамбийжалцангийн зохиосон «Түнрав сольдэв»-т “Эрт урьд цагт бурхан Намсангийн шашинд Богдтон бөх нарын эрхэм Хүч хязгааргүй хэмээх болж, бурхан нөхөр сэлтийг гурван сар сайтар хүндлэн тахиснаас бодь сэтгэлийн дээдийг үүсгэсэнд залбирмуу. Ерөөл бүтсэний шинж тэмдэгт тахисан цэцэгс нь 100 жил боловч эс хуучраад зул ч аяндаа бадрах зэрэг гайхамшигт эрхэм сайн буяны шинжийг тодорхой үзүүлсэнд залбирмуу” хэмээн номложээ. Урьд бурхан Намсан ертөнцөд заларснаас дээд номын нарнаар ертөнцийг саруул гийхийн цагт энэ Богд бөхийн язгуурын тэргүүлэгч эрхэм, биеийн ид заль, дорви (I-18) хүч, хотол чуулган нэнд болсон цагт, бурханд зорьсон сэтгэл итгэмжит сүсэг цаглашгүйгээр санаа сэдэж, ховор чухаг их эдийг хайргүй өгөн чадамгайгаар бурхан нөхөр сэлтийг гурван сар хүртэл тахин агуу ихээр өргөн хүндэлсний эцэст амьтан бүгдийн тусад тэнсэлгүй үнэхээр туулсан бодид сэтгэлийг үүсгэв. Их гавьяатай олон зуун тоот ерөөлийг тавьсанд, бурхад ч “Сайн болой” хэмээн сайшаан санааг амаржуулбай. 

	Тэр цагт ямар мэт ерөөл тавьсны үр хуурмаггүй бүтэхийн шинжид тахил өргөсөн цэцгүүд нь олон жил боловч эс хуучран, зул ч аяндаа бадрах тэргүүтэн сонин гайхамшигт олон сайн буяны бэлгэ илэрхий болжээ. Түүнээс эхлээд насад бурхад лугаа үл хагацах хийгээд бодисадвагийн даацтай явдал (I-19) төгсөж тэнгэр хүмүүн тэргүүт амгалан заяаны ба муу заяаны цаглашгүй амьтны тусыг агуу ихээр зохиожээ. 

	«Түнрав сольдэв»-т “Туулсан бурхад лугаа насад нөхөрлөх бөгөөд завсрын үест бурхныг тахих тэргүүтэн бодьсадвын алцтай явдлыг хязгааргүйг зохиогч дор залбирмуу. Өөрийн арилаагүйн төрлийг үзүүлэх ба муу заяаны амьтныг боловсруулахын тулд, муу заяаны дүр барьсан ба эгэлийн амьтныг боловсруулахын тулд тэнгэр хүмүүнд магад үгүйн зохиол хязгааргүй үзүүлэгчид залбирмуу” хэмээн номлосон мэт болой. 

	Ялангуяа бидний багш тэнсэлгүй Шагжамуни бурхан ертөнцөд заларснаас нийтийн номын хүрдийг эргүүлж ялангуяа «Хэнгэргийн судар»-ыг номлох цагт бодисадва Лодойшиндүнамдаг хэмээгч (I-20) болсноос бурхны шашныг барихыг хүлээн амлаж, ерөөл их алцтайг үүдэн зохиож, «Ламын ёга лугаа барилдсан түнрав»-т бодисадва Лодойшиндүнамдаг хэмээн гарсан мөн болой. 

	Түүнээс миний шашин үүнд 2-р бурхан мэт нийтэд алдаршсан бөгөөд бурхан бээр бошиг үзүүлсэн их тэргэн хутагт, ширчин судрын таалал утгын эцэс туйл гүн хоосон чанарын үзлийг тодорхой зохиосон дээд Нагаржуна эцэг хөвгүүдийн шавийн ахмад Барвизово хэмээх болжээ. Хоосон чанарын номыг номлогч нарын дотор хэргэмээр хэтэрхий дээд болов.

	Түүний хойд дүр бурхны гэгээн бээр винайн ёсыг эдлэгч их егүзэр хэмээн бошиг үзүүлэн сайшаасан шидтэний эрхэм Жодвидорж. Түүний сүүлд хаан буяны язгуурт хувилсны дүр барьснаас амьтны тусыг агуу ихээр зохиосон (I-21) Рааданбахүла хэмээх алдарт заларч, жово Атиша “Хутагтны орны дүвчин Нагвожодвын хувилгаан” гэж бошиг үзүүлсэн буй. Түүний хувилгаан хэлмэрчийн сүргийн манлай Ронсомчойсан, түүний хувилгаан хамт төрсөн их амгалангийн дээд шид хоёр зүйл хослон орсон шидтэний эрхэн Дармаванчиг. Түүний хувилгаан ном бүхний мөн чанар угийн байр байцыг хоосон чанарын утгад илт дулдуйдсан агаад дотроо багтаасан Авадүдхива. 

	Түүний хувилгаан нууцын егүзэрийн онол төгөлдөр Одсэрбал. Түүний хувилгаан ямандаг бодтой, дорж жигжид лугаа чанар ялгалгүй, алдрын төдийд ч хэрцгий хортон даяарыг айлган зохиогч, арвисыг баригч Брүгдажалцан. Түүний хувилгаан ном бүхнийг ямарчлан мэдэхэд мэргэн, бэлгэ билгүүний арилдаар номхотгогдууны сэтгэл үндсэн дэх үнэнд (I-22) баримтлахын торыг хэсэг хэсэг хэрчихэд торохыг үл эрхшээсэн Санжайрайчэн алдарт буй. 

	Түүний хувилгаан мэргэдийн эрхэн омог төгөлдөр бүхэн оройн титэмд өлмийн чандманийг олон үе байгуулсан мэргэд шидтэний эрхэм манлай Сангхабадра. Зонхавын гэгээний шавь нарын ахмад, судрын ёс буман тоотойг номлоход айхгүйн самбааг олсон Балданбрайвүн хийдийг байгуулсан Жамъян цорж Дашбалдан. Түүний хувилгаан мэргэжих ном бүгдийг дотроо багтааснаар мөр хийгээд мөр бусыг ялгахын сайн номлолыг хурааж хумьсан нэгээр олон номхотгогдууны дамжгийн зангилаа олныг нэгмөсөн тайлахын үүднээс (I-23) зүг бүхний амьтны тусыг зохиогч их багш Чойжи-нинжэд. 

	Түүний хувилгаан ахуй үес эцэс туйлд буяны номын рашаанаар амьтны сэтгэл санааны доторх хир нийтийг угаах бөгөөд тонилох дээдийн хутагт байгуулан зохиогч, шидтэний баатар богд Гунгаадолчог. Түүний хувилгаан дэлхийг тэтгэгч хаан хүний дүрээр ертөнц бүгдэд тус амгаланг өгөгч, 10 буяны сайн мөрийн гэгээг нийтэд дэлгэрүүлэн зохиогч хаан Гажэдсажон. 

	Түүний хувилгаан судар тарнийн шашин нийт ба ялангуяа нууц тарнийн шашныг нэн ихэд тодруулан зохиосон, цөвийн цагийн амьтныг (I-24) удирдагч Жонон богд Дарната. Түүний хувилгаан хоёрдугаар бурхан Богд ламын бүхүй шашин болгомол шижир алт мэт үүнийг зах хязгаарын Халхын оронд сонсох санах бясалгах гурваар наран мэт гийгүүлэн зохиоход тэнсэх ханиас ангижирсан Лувсандамбийжалцан нь умар зүгийн хөвчид Богд ламын шашныг дэлгэрүүлэн зохиосон анхны дүр мөн. 

	Түүний хойд дүр нь мэргэн ариун сайн гурван зүйл нэгэн болохын цадиг түүх ариуныг аяншин таалсны үүднээс шашин их эрдэнийг үл доройтохын жалцанг босгосны алдар нь дээд утга лугаа төгссөн богд Дамбийдонмэ. Түүний хойд дүр гурван санваарын рашаанаар сэтгэлийн (I-25) үндэс огоот дүүрсэн, айлдаж энэрэх чадал гурван зүйлээр номхотгогдууныг боловсруулан гэтэлгэхэд байгуулан удирдагч их богд Дамбийням чэнбо. Түүний хойд дүр нэрийн төдийгөөр ч сансрын доройтлыг нимгэрүүлэн зохиосон агаад ном эрдэм тонилох ба хүслийн эрдмийн дөрвөн аймгийн сайн буяны лянхуаг нийтэд дэлбэрүүлэн зохиогч, бусдын эрхэнд үл гулзайх шарын шашны гол срогшин2 Богд лам IV Лувсантүвдэнванчигжигмэджамц лугаа хувилсан дүр 20 тоонд хүрэв. Өндөр богд Лувсандамбийжалцангаас дээш «Түнрав сольдэв» хийгээд ламын налжор3 хамт гарсан агаад, богд Дамбийдонмэ-ээс (I-26) хойших гурван дүр ламын налжорт тодорхой мэт. 

	Тэр мэт болбоос Лувсандамбийжалцангаас дөрвөн дүр өнгөрсний тавдугаар нь богд Лувсанчүлтимжигмэддамбийжалцан мөн. Бүдүүн хураангуй нийтэд алдаршсаны эрхээр болбоос жавзан Дарната тэргүүтэн лам хийгээд олон ядам бурхан бошиг үзүүлсний цаг адил ба адилгүйн элдэв зүйл зохиол, тогтсон тааллын алагчлалгүй дээдэс төрөлхтөн ба олон их оронд дэлхийг тэтгэгч хааны төр зэрэг нийтэд алдаршсан ба алдаршаагүй ямар чинээ заларч хувилсныг дээр (I-27) зохиосон «Түнрав сольдэв»-ийн залгамжаанаас Лончэнба, Дагва Дайнимба, Бавуудорж хийгээд Врүггар Сэмбэчи [?], хутагтны оронд Брүмши, Дэжэддагва тэргүүтэн хувилгааны бүжиг бүжигчид залбирмуу. 

	Ловон чэнбо, Гончогсүмжан, Ли орны хаан Рүбади, Нагвожодчүн, Ёнзог налжорва тэргүүтэн олон дүрийг үзүүлэгчид мөргөмүү. Санмасиди, бэйс, манзушир хэлмэрч Бүншү Салдаг [?], Санва гачэн, Горим [?], Лүдэн [?], Шанцал зондаг [?] тэргүүтэн зохиолоор амьтны тусыг зохиогчид залбирмуу. 

	Шидэт Үржин Гаргом, Сүди-ийн алдарт, хамба Содов, Балдожав [?], Батшри, Горагши хийгээд ялангуяа Гарма богд лугаа чанар нэгэнд (I-28) залбирмуу. 

	Хутагтын орныг эзлэх болсон хаан Силнан, Уй Зан-д их хүмүүний дүртэй ба, Нагшод-д эгэл хүний байртай, Амдуу оронд ламын дүртэй элдэв зүйл хувилгааныг үзүүлэгчид залбирмуу. 

	Бурхны бусад орон ба ертөнцийн бусад оронд хувилгааны цэнгэлээр хувилгаан гарах болох хязгааргүй зохиолоор амьтны тусыг ихэд зохиогчид залбирмуу. Одоо ч зүүн зүгийн Гаслангаас ангижирсан хэмээх оронд түүнчлэн ирсэн Чамбүгай [?] эрхт хэмээхийн дэргэд загарвардын хаан Ривожанмо [?] тэргүүтэн найман зохиол зүйлийг үзүүлэгчид залбирмуу. 

	Богдын гэгээний хувилгааны уг бодтой нь өрнө зүгийн Үржингийн оронд их баатар Вишнүража (I-29) хэмээх тэнгэрийн биетэй баатар дагинасаар хүрээлүүлэгч түүнд залбирмуу. 

	Энэ гэгээний угсаа үргэлжийн төрөл Төвөдийн оронд хүч төгөлдөр аймгийн ноён, үйлстэй гэвш хоёр лүгээ зах хязгаарын амьтны тусад хувилсан адистидтай дүр гурвыг үзүүлэгчид залбирмуу. 

	Түүний сүүлд Энэтхэгийн их хаан болсноос дээд бурхны шашныг дэлгэрүүлэн үйлдэгч арилсан биеийн хоёр дүрээр Диваажин хийгээд Маналын оронд залраад, их буяны чуулганыг гүйцээсэн егүзэрт залбирмуу. 

	Эдгээрийн дотроос “Элдэв зүйл цэнгэлийг үзүүлэгчид залбирмуу” хэмээхээс дээших нь урьд заларч өнгөрсөн дүрүүд ба (I-30) түүнээс хойших нь хувилгаан дүрийг үзүүлсэн ба үзүүлэх дүрийн үргэлжийн төрөл нь орчлон үл хоосрох хүртэл үргэлж тасрахгүйд бошиг үзүүлсэн. Тэдгээрээс нийтэд алдаршаагүй нугуудыг таньж мэдэхээр тодорхой намтар цадиг тэргүүтэн урагшид нүдний мөрт үгүй тул үүлгэртэн гэнэт зохиож үл болох агаад, ирээдүй цагт илт бурхан болох ёсны эрхэнд үйлдэх боловч урьдын залгамжаанаас элдэв зүйлийн оронд төрөхийн зэрэг зарим бээр газар мөр даяарыг сайтар дэвшсэнээс ертөнцийн орон нар сар од гэрэл бумаар хүрээлсэнд (I-31) залрагчид залбирмуу. Түүнд “Намхайтэглэ хэмээгчид илт бурхан болохын ёсыг үзүүлээд барилдлагатан бүгдийг бодтой тонилгохын мөрт байгуулахыг олсон хуурмаггүй авралын дээдэд залбирмуу” хэмээн номлосон мэт болой. 

	Тиймээс эдгээрийг шавь нар хийгээд өглөгийн эзэн тэргүүтний мунхгийн шуналаар түнрав4-ыг жигдлүүлэн зохиосон бус. Жавзан Дарната тэргүүтэнд лам хийгээд ядам бурхан дагинас бошиг үзүүлсэн ба ямагт өөрөө урьдын орныг таан дурдахын зөн билгээр мэдэх тэргүүтэн нууцын намтар байгуулан зохиож болохыг «Түнрав сольдэв»-ийн (I-32) төгсгөлийн үгэнд “Жавзан Дарната өөрийн нууцын намтар ямар мэт айлдсан ёсоор үгийг хэсэг бусаг тасалж зохиов” хэмээн номлов. Үлгэрлэвээс Богд Зонхавын гэгээний урьд хожид гарсан дүр хувилгаан хийгээд бурхан санасанд бурхан болохын ёсыг ловон Бадамжунай Мажиг Лавдонмаа нарын бошиг, Лхобраг Ханчэн, Чагдорва, лам Умава, Жамбалжамц нарт Очирваань хийгээд богд Манзшир бодтой бошиг үзүүлсэнтэй үүд бүхнээс адилхан агаад сэтгэлийн итгэмж шалтгааны оронд магад лавыг олсны үүднээс сүжиг бишрэлээр залбирахад хичээх зохист болой.

	Үүнд өгүүлрүүн:

	Бурхан Намсангийн нэр ертөнцөд мандсанаар номын гэрлийг (I-33) цацраасан цагт дээд хөлгөн сэтгэлийн үндэс үүдсэнээс ялгуусны ногоо шинийн авир байц эхлэв. Түүнээс эхлээд 6 барамид, хурах 4 зэрэг бодисадвагийн явдал ёс олон тоотоор арилсан ба арилаагүй оронд амьтны тусыг мөнх үргэлжид хийхэд алжаахгүй, удирдагч тэнсэлгүй бурхныг даган орсноос алагчаагүй шашныг өрнүүлэхэд хутагтны орон хийгээд Салэ-ийн эмт оронд мэндэлсэн тоо од жигдэрсэн адилыг үзүүлэв. 

	Ялангуяа ялгуусны шашинд бурхны гэгээнтэй ялгалгүй ялгуусан Зонхавын номлол бүтээлийн ёсыг шашин бүгдийн голд айлдсанаас (I-34) барин тэтгэж арвижуулахын тухайд ал шарын хувцас хийгээд хайлмал алтан титмийг үнэнхүү өмсөн, олны багш садны дүрийг барьснаас манзушир Богд ламын судар тарнийн сайн журмыг номлох ба бүтээхийг наран мэт зохиож умар зүгийн Их Монголын орон гүрний Богд өөрөө бээр номхотгохын жалцан-д таалснаас бурхны шашны огторгуйн нарны гэрэл олноор сайн буяны лянхуан их цэцэрлэгийг дэлгэрүүлэн зохиожээ. 

	Тэр цагт тэнгэр хүн сэлт нэгэн аялгаар “Энэ нь цөвийн цагийн бурхны угсаа удмын нийтийн дээд мөн хэмээх сайшаалыг бүх дэлхийн энд шуугин (I-35) дуурьсгаад, бус бас зах хязгаар олон нутагт бандида шидтэн, хаан зэрэг эрхэм эгэл олон хувилгаанаар амьтны тусыг зохиосон ёс бүгдийг гүйцэд өгүүлж хаанаас чадах. Өнө эртнээс бодийн рашааныг олж өнгөрсөн боловч жич дахин ирээдүйд илт бурхан болохын ёсыг үзүүлэх мэргэн арга рид хувилгааны дүрийн авир байрыг эгэл төрөлхтөн хэзээ ч мэдэн үл чадна. Тэр мэтийн санаж сэтгэшгүй нууц ёсонд сэтгэл итгэмжит сүжгээр санаа сэдэж даган баясах, залбирах тэргүүтэн даруй алсад тустайн байцыг ч хүлээх болой (I-36). 

	 

	 

	II. V дүрийн Богдын дэлгэрэнгүй цадиг

	 

	1. Орон цаг, яв юм, язгуур угсаа уг, хотол чуулганыг болгоож хэвлийд орох, гэгээн бие мэндэлсэн ёс

	2. Урьдын сэтгэл үүсгэн таалсан нь тус цагт боловсорсноор бурхан хийгээд ламын бошиг үзүүлсэн ба манзушир Богд Эзэн хааны бошгоор алтан бумбад шавга татсанаас эндүүрэлгүй магадыг олсон бөгөөд Сугавадийн орны итгэл Авидын гэгээний зарлигчлан (I-37) гэргийтний хөлсөөн үймээнээс илт гарснаас өрөвлөг авхуулж бурхны винайн ёс аршийн хувцсыг асаах тэргүүтэн судар тарнийн шашин их эрдэнийн үүдэнд орж айлдсан ёс

	3. Зан-аас Уйн гол оронд заларсан бөгөөд түүнээс дараалан хөлгө эргэж өөрийн номхотгогдууны орон умар зүгийн Их Монгол Халхын орон газарт заларснаас дээд дүрийн зэргээр заларсан хийд хүрээ номын ширээнд өлмий илтээр батад зохиосон ёс

	4. Мэргэн ариун сайн гурван зүйлээр шашин их эрдэнийг барин тэтгэн арвижуулах тухайд судар шүнгийн сургууль далайд дамжаа барих ба (I-38) зоог хийх зэрэг сонсох санах лүгээ утгыг бясалгах тэргүүтэнд хичээснээс, номхотгоход зохистой амьтдад гүн дэлгэр номын рашааныг түгээхийн үүднээс боловсруулан гэтэлгэж зохиох тэргүүтэн шашин амьтны тусыг агуу ихээр зохиосон ёс

	5. Жич бас Төвөдийн оронд заларснаас Далай лам Банчин богд тэргүүтэн дээдэс мэргэдээс гүн хийгээд агуу их ван олон лүн увдис олж, шашны дотоод сан гэлэнгийн суртаалын шүтээнийг бүрэн төгсөөр сэтгэлийн үндсийг дүүргэн зохиосон ёс

	6. Өнө удалгүй умар зүгийн их орондоо буцаж заларснаас шашин амьтны тусыг (I-39) агуу ихээр зохиохын агаараас Бээжин алтан жалцант их ордонд тэнгэр захиргаат манзушир Эзэн хаан лугаа алтан нүүр хамт нэгэн учраад шашин төрийн үйлсийн хаалгыг нээсэн ёс

	7. Жич бас өөрийн хийдэд заларснаас шашин амьтны тус их даацтай дамжуулж айлтгасан ёс, гэгээн дүр үүний зохиолын эрхэнд багтаасан бэлгэ чанар лугаа төгссөн багш садан олны дэргэдээс судар тарнийн номыг хэр сонсон таалсан ба бурхны гүсүнтүгийн шүтээн олныг буяны оронд бүтээсэн ёс

	8. Түүнээс түр нэгэн энэ орныг бие бодтойгоор номхотгохын үйл гүйцээсэнд болгоон, бус таалал ялгамжтайд таалж Төвөдийн оронд (I-40) хөлгийн жолоо хандан залрах мэтээс мөнхөд баригч амьтдыг номд сануулахын тулд хувилгаан дүр номын агаарт шингэхийн ёс

	9. Шавь нар ба дэргэдийн Банчин богд тэргүүтнээс сэтгэлийн таалал гүнийг гүйцээхийн тулд дүрийн хойд сүүлийн ариун буяны цогцсыг агуу ихээр бүтээсэн ёс есөн зүйлийн үүднээс номлоно. 

	 

	Дээдэс мэргэд хаана төрөхийг таалах цагтаа

	Дэмий эгэл бодгалийн хөөгдсөн мэт үүлгэртэн орохгүй агаад

	Дээд Майдарын гэгээний «Илт онохын чимэг»-ээс

	“Ерөөл ариун нь хязгааргүй хийгээд тэнгэр тэргүүтний хэлийг мэдэх ба

	Самбаа нь урсгал ус мэт хийгээд хэвлийд орон (I-41) 

	Сэлж буугаад бүгдээр хошуугаа дотогш харахаар 

	Сонсголон дуу дуурьсгах бөгөөд далавчаа дэлгэж

	Эргэлдэн наадах тэргүүтэн бүгдийн нүдэнд ил болсон хийгээд

	Эрхт авидын хувилгаан Балдан-иш богд хийгээд

	Эндүүргэгүй чойжин Цамбын бошиглон үзүүлсэн нэгэн шүлэгт

	“Авралтан умар зүгийн шашныг тодруулан зохиох цагт 

	Гайхамшгийн сайхан бэлгэ ёс энэ мэтийг үзүүлэв. 

	Сайх ордны эрхэм оройд гучин ангирын хэртэй

	Сонсголонтой дуу дуурьсах лүгээ бүгд дотогшоо харсан нь

	Сахиус лхачэн Цамбын илт залрахын урьд

	Сайн төгс билгүүнтэн нийтэд айлдсан ямраар

	“Шашны үндсэн дээд эрхэм болсон тойд гэлэн хийгээд

	Шавь нийтийн чуулган олноор хойд зүгийг дүүргэн зохиох болно”

	Хэмээн ирээдүйн бошгийг (I-42) үзүүлэв

	 

	хэмээсэн нь завсар үеийн шүлэг болой. 

	 

	 

	Нэг. 

	Хэвлийд орсон ба биеийн гэгээн мэндэлж гарсан ёс

	Тэр үед бурхан, лам хоёр хамтаар бэлгэ билгийн мэлмийгээр ялгуусны ач Лхалү-ийн агийг Жавзандамбын хойд дүр эндүүргэгүйд танин барьж айлдав. Ламо чойжингийн бошигт “Дээд хувилгаан эрдэнэд зэтгэр үл болохын тулд зарлигийг түр нэгэн нууцлах хэрэгтэй” хэмээн бошиг хайрласанд шүтэж, Төвөдөд байгаа амбан нараас чандлах хэрэгтэй бичиг сэлтийг түр нэгэн нуун чандлав. 

	Богдын гэгээн нь бага балчраас хувраг тойн, гүсүнтүгийн шүтээн5, ян хөгжим, цутгамал босгоход маш баясмуу. Бага наснаас Брайвүн-д очно, (I-43) Халхад очно хэмээн олонтоо айлдах зэрэг урьдын дадсан авьяасын шинж маш тодорхой нь башир хуурмаггүй бүгдийн нүдэнд илэрхий болсон энэ үеэс эхлээд сар бүрийн шинийн 8 ба 15 хэзээ болоход Жүдмад аграмба Осоржамцаас доржнамжом хийгээд товомэзэгийн жавтий үргэлж тасрахгүй өргөлөө. 

	Гал тахиа жилийн6 (1837) II сард Банчин ринбүүчи-д Далай ламын гэгээнээс “Равжүнгийн санваар өргө” хэмээн айлдсанаас Богдын гэгээний эцэг нь мөргөхөөр бараалхав. Банчин богд их гайхамшигтай баяр зохиож хайр хишиг хэмжээгүй хайрлав. 

	Гурван сүүдэр зооглохын үеэс гэнэт гайхамшигт олон зарлиг айлдвар айлдах лугаа мэлмийгээ заримдаа аньж байх ба заримдаа тормойн ширтэж байх, мутрын алгыг наманчилж бишрэхийн дүр байртайгаар (I-44) суухыг дахин дахин зохиоход зарлиг асуувч таалал маш гүн гүнзгий байдалтай. Зарлиг айлдвар бусдаас дээд (I-45) нь язгуур овог, угсаа удам, нөхөр төрөл ариун, магад гансрал бодь орон нугууд хийгээд эрдэм хотол чуулган мөн хэмээн номлосон мэт. Амьтныг боловсруулж үйлдэхийн ерөөлийн хүч хязгааргүй цөм бүтэх бөгөөд амьтны махбод лүгээ санаа явдал бүгдийг толилох бөгөөд дотроо багтаахын санаа урсгал ус мэт барагдахгүй буй. 

	Үүнийг «Дүлба лүн»-д “Ертөнцөд болгоолго таван зүйлд айлдах буй. Язгуурыг болгоох, орныг болгоох, цагийг болгоох, угсааг болгоох, юмыг болгоох болой” хэмээн номлосон мэт төрөлхтөн олноор сайшаасан орон хийгээд амьтан дээдийн язгуур овог лугаа төгссөн, эцэг хийгээд хатагтайн гэмээс ангижирсан. (I-46) Өөрийн эрхээр болох нөхөр тэргүүтэнд сайтар болгоох бөгөөд шинжлэхийн үүднээс хэвлийд орно хэмээн номлосон мэт: Богдын гэгээний төрөхийг таалсан орон нь хутагт хоншим бодисадвагийн номхотголын орон, Уй Зан-ийн оронд дөрвөн муж ялгасны баруун муж Зан хэмээх газар буй. Түүнийг «Гаадам лэгвам ринбүүчи»-д “Ном арван буянаар хэтэрхий ялгамжит хотол чуулгант Замбуутив, ялангуяа Найшав нь газрын хүйс гол тул газрын дээр хэтэрхий ялгамжтай” хэмээн номложээ. 

	Найшав-ын угсаа Банам хэмээн алдаршсан газарт Богдын гэгээний дээдэх дүр жавзан Дарнатын хийд (I-47) Самдин ритод7-той ойрхон Гэдэн ханшар хэмээх орон гэр буй. Эцэг нь овог язгуурын удмаас дамжсан ах дүүс авир зан уужим бөгөөд сүжиг хичээнгүй чин зориг төгссөн, цэцэн бөгөөд саруул сэтгэл төлөвийн эрдэм төгөлдөр, Гомбодондов хэмээх буй. Эх нь үнэн төрхөөр номд сүсэгтэй бөгөөд ядуу хоосонд асрамжтай тэргүүтэн асар ариун үйл гагцханд хичээнгүйт, Ринчинбудда хэмээх буй. Орон гэр хийгээд яв юм тэр мэтийг илт болгоожээ. 

	Энэ богдын хэвлийд орсны ёр совин буяны бэлгэст Бод хэмээх модон нохой жил (1814) Монголын VIII сард лууны дуу их хүнгэрсэн дуурьсгасны сүүлд эх нь гэрт (I-48) сууж байсанд, солонго татсаны нэг үзүүр нь тоононоос эхийн баруун гар, нөгөө үзүүр нь Пүгри хэмээхийн бэл дэх ялгуусан Зонхавын алдрыг цагаан чулуугаар үсэг сийлж шигтгэсэнд тусч, тэр үед эцгийн бие өчүүхэн тавгүй байв. Эцэг нь “Авхай Гомбодондов бие тавгүй буй нь муу ёр магадгүй тул аврал эрэх хэрэгтэй. Энэ мэтийн байрыг хэнд ч бүү хэл” хэмээн эхэд айлдавч, солонго татсан нь олон амьтны үзэлд нийлэх болсноор үл барам, Лхаюл дүвчин бээр Банам-ын сууринуудад “Аяа гайхамшиг. Гэдэн ханшар-ийн гэрт солонго татаж буйг харцгаагтун. (I-49) Ламын хувилгаан мэндэлсэн биз ээ” хэмээн өгүүлсэнд шүтэж, нууж эс чадаад бүгдэд алдарших боллоо. Тэр нь “Манзшир номын хан Зонхавын гэгээний шашин их эрдэнийг номлож бүтээх үйлсийн үүднээс тодорхой зохиосон их Богдын гэгээн энэ эхийн хэвлийд орсон болой” хэмээн цагаан зүгийн тэнгэрс амьтан бүхэнд тодорхой мэдүүлэхийн тухайд үзүүлсэн нь дамжиггүйд санагдмуу.

	Бас Богдын гэгээн мэндлэх шахсан цагт эцгийн зүүдэнд Лхасын далхын ширээ мөн хэмээх нэгэнд тэнгэр тахиж үйлдэхэд орны хүн Цамба хэмээх нэгэн байсан тэр (I-50) архиар согтсон мэтийн янзтай чамар8 балин цацаж тэнгэр тахисан агаад, “Ноёнтоон, бид хоёр Далх гэнэнг тахиж тайхаар яваа” хэмээсэн бөгөөд явахын бодлыг үйлдэх тэргүүтэн болсон нь Богд төрөлхтөн өнө удалгүй мэндлэхэд тэнгэрс маш баясан биширсний шинж бодтой ил болов. 

	Тэр мэт хэвлийд орсноос ес буюу арван сарын нүүр өнгөрсөн төдийн дохионоос Насан төгөлдөр хэмээн алдаршсан бөгөөд эрхтэн зохилдсоны нэр модон эм гахай жил (1815) нэрийдсэн Монголын V сарын шинээр жалва хэмээх шинийн 8-нд ээлж пүрэв, гүйдэл од Пова лугаа хамт нэгэн цэнгэн наадах махбодын учрал хоёр хий дотор зуур учирсан хотол чуулганы жорва (I-51) учрал, их тагной [?] оюун салжэд [?] хүслийн эрдэм сүүн цагаан мөч цагийн сүүлд хүрвээс цагаан зүгт баясагч тэнгэрс Богдын гэгээнийг мэндэлсэнд, нас сүүдэр урт болоод өлзий хутаг оршуулахын цэцэг цацах ба нүүрийн хот мандлыг үзэн илтээр хэсэж гүйсний шинжид маш цагаан гэрэл төгссөн сарны хот мандалд тэнцэх мэт нэг жигүүртэн огторгуйгаас бууж ирээд лаврингийн дээд давхарт хоромхон төдий нэг яарах байдлаар хэсэх нэг болсон Тогмэд Дагдангийн [?] Нямцэрэн хэмээх тэргүүтэн бээр үзсэн гайхамшгийн ёр олон лугаа сэлт ихэд хорлолгүй амгалан тайвнаар мэндлэв (I-52). Тэр нь төрөл бүхэнд ичгүүрийг мэдэх ба сонжуурт, сэрэмжтэйд ганцхан дадсаны эрхээр нялхас бусдын нярайлдаг мэт нүцгэн мэндлэх бус, бүрээс мэтийн навсаар битүү бүрхэж мэндэлжээ. 

	Мэндэлсэн цагаас нүүрийн хот мандал дэлгэр, тэргүүн нь шүхэр мэт бөөрөнхий, хамрын үхэг өндөр, мэлмийн сувиа урт, сонорын гэдэс урт унжсан бөгөөд сүвээний үе гуа ялгарсан, гишүүн лүгээ мөч чац нь цагаан лянхуа цэцэг мэт цагаан бөгөөд эелсэг тэргүүтэн үлгэр лагшны сүр цогоор баялаг буй. Мэндэлсэн дараагаас урьд үгүй бараан дөрвөн шувуу шинээр ирж лаврингийн орчин тойрон (I-53) сахихын ёсоор насад байх, баруун зүүн ургаа модны оройд зарим нэг элээ жигүүртэн тайвны байцаар шинэ үүр засах ба тус тус зүйлийн ногоо амар аяндаа ургах болсон тэдгээр нь урьдын богд нар ихэс олны цадигт гардаг адил төрөл төрөлд биеийг сүүдэр мэт нөхөрлөн дагасан сахиуснууд ээнэгших бөгөөд алмайралгүй сахиж авран манаж үйлдэхийн шинж дамжиггүй болой. 

	Ёс тэдгээрийг урьдын түүхүүдэд “Шидтэн язгуурын далайгаас ирсэн сайн бэлгээр хот мандал нугууд гүйцсэн, рашаанаар дүүрсэн биетэй, умайн үйлийн тороос гарах болсон агаад бурхны шашны огторгуйн үзэсгэлэнг (I-54) үүсгэхийн тул гарна” хэмээсэн хийгээд “Гурван цаг бүхнийг тодруулагч шар цагаан гэрэлтэй, салхины хөлөгтэйгөөр үл одохуйд Төвөдийн огторгуй сарны гэрлээр үргэлж тасрахгүй дүүрэгч та мөн болой” хэмээн гарсантай ухаан адил болой. Тэр цагт Богдын дүр багаас дээр доор бодгаль хэн боловч нүүрийг үзсэн, бие зарлиг сэтгэлийн зохиол явдал нүдэнд харсан төдийгөөр эрхгүй сүжгээр сэтгэл хөвхлөх бөгөөд алгаа наманчлах, биеийн шар үс босох, хэлнээс өөрөө аяндаа магтаал сайшаахын цэцэг цацах тэргүүтэн товчилбоос дээдсийн сайшаах зохистой олон ялгамжит эрдэм (I-55) хамаг бүгдэд тодорхой болсон тул “Энэ нь эгэл бодгаль ашдаас бус. Нэгэн их богд шашин амьтны тусад санасан ёсоор төрөхийн дүр барьсан нэгэн мөн нь дамжиггүй болно” хэмээн гайхаж бишрэхийн хэлцээ мөнх үргэлж дуурьсахад бүгдээр зөгнөх болжээ. 

	Түүнээс хэд хоноод эцгийн зүүдэнд Далх, Найчүн чойжин сахиус ирэн бууж бошиг үзүүлэв. Юм-ын зүүдэнд зүүн хойд зүгээс эвэртэй маш бараан гялалзсан сүртэй нэгэн шувуу нисэж ирээд, эх хөвгүүн хамт байсны биеийн дэргэд маш тайван байртай хэвтэхийн янзаар сууж “Би Банам-ын орноос ирсэн бөгөөд Лхаст очих хүмүүн” хэмээхийг сонссоны дараа нойрноос сэржээ. Анхан нь эцгийн зүүдэнд Найчүн чойжин Шүнса рагда повран-ийн Далх (I-56) сахиусны эрхэн мөн тул өнө удалгүй Шүнса-аас танин барьж өргөл хүндлэл өрнүүлэн магтахаар шарын шашныг баригчийн дээдэд эрхшүүлэн залахын бошиг хийгээд эхийн зүүдэнд зүүн хойд зүгээс Тэнгэр хаан манзушир богд эзний алтан зарлигийн бошиг лугаа барилдуулан Халхын зүгээс танин барьж залахаар ирэх бөгөөд Зан-аас Лхасын Дамжан зэргээр Богдын өөрийн номхотгохын оронд залахын шинж тэмдэг тодорхой боллоо. 

	Бас тэдгээрийн урьд хожид нэгэнд Жал лхахан хэмээхийн байшингийн өнцөгт нэгэн тас буусанд эцгийн өргөмөл эх бээр хараад сэтгэлдээ “Эцэг нь тэр үед бие тавгүй байртай байсан тул муу ёс болов уу” хэмээн санавч нууж хэнд ч эс хэлэв. Түүний дараа нэгтээ Бадрабад сард (I-57) нярайлсны орон дээр гурван тас цуглахын цагт хөвгүүний өргөмөл эх Цэдэнлхам тэр хөвгүүнийг үүрээд эх лүгээ орны дэргэд очсонд гурван тасыг хоривч эс чадсан ч, байшин дээр буусан нь сайны ёр бэлгэс ил буй. 

	Тас шувуу ойр хавьд ирэхэд сайн муугийн аль нэг шинж байдаг ч, их богд нарын бие мэндэлсэн даруйд тас ирэх нь сайны совин мөн. Урьд Тууган ринбүүчи хэмээх нэг гэрийн хөвгүүн болж мэндэлсэн цагт, гэрээ нүүж зөөх нэгэн цагт эхийн хэвлийгээс нэгэн дугариг гүзээ нярайлсанд эх нь айн цочиж, бүхэл гүзээг тэнд орхиж нүүв. Түүний сүүлд “Ямар юм бол” хэмээн санасаар эргэж ирэхэд бүхэл гүзээг нэгэн (I-58) тас шувуу дарж дулаацуулан байв. Эх нь ирэхэд тас нисэж одсоны хойно гүзээний амыг нээсэнд, дотроос нь хөвгүүн мэлмий алаглан гарсныг үзэж аваачсан буй. Тэр цагийн тас шувуу тэр нь Энэтхэгийн орны их шидтэн Лубаба тасанд хувилж аварсан гэдэг. 

	«Сольдэв додва»-д “Асар хувилсан мэт эх энэ мэндэлсэн дараа Лубаба-ийг навсанд ч өргөмөл эх болов” хэмээн номлосон адил эгэл хүний мэдэх мэдлийн орон бус болно. Энэ Богдыг мэндлэхийн урьдах хэдэн жил Зан-ийн зүгт тариа алдсанаар нутгийн улс гуйранчлан тэнэж одох нь нэн олон болж, гуйланчид ч тэжээлийг олох бэрх, зах зээлийн орнуудад үр (I-59) тариаг худалдах ч хүнгүй болсон атал, энэ Богдын ринбүүчи мэндэлснээс тариалан үлэмж сайн тул гуйланчин ч үгүй болжээ. 

	Өгүүлрүүн:

	 

	Цөвийн цагийн амьтныг номхотгох нэгэн бодисадва 

	Цэнгэн рид хувилгааны бүжгээр бүжихээр зэхэх цагт 

	Цуут язгуур овог хотол тансаг тэнгэрийн хатны

	Цулгуй сайн хиргүй шүтээнд дулдуйдаж буухын аргыг зохиомуу. 

	Эл цагт огторгуй тэнгэр ба дагинасын чуулган

	“Энд ялгуусны ногоо шинэ нэгэн удалгүй илт ургаад 

	Эрхт Богд ламын шашны нар ихэд болох болой” хэмээн 

	Эндүүгүй туйлын тодорхой мэдүүлэхийн тул огторгуй тэнгэрийн 

	Эн уужим замаас хотол баясгалантайн урт солонго татсанаар 

	Элдэв олны нүд хийгээд сэтгэлд гайхамшгийг төрүүллээ. 

	 

	Ямарваа сарны (I-60) гэрлийн хувцас өмссөн жигүүртэн

	Ялангуяа винайн ёсыг барьсан нэгний 

	Явах ирэхийн дуурайн бүжиг олныг 

	Яарахын ёсоор үзүүлэх илт болсон нь 

	Таны биеийн үлгэр лагшны хот мандал

	Түлдэд умайн хирээр хэзээ ч халдахгүй мэндэлсэн цагт

	Тэнгэрс цагаан зүгт баясагч нарын сэтгэлд

	Тунгалаг рашааныг олсны магад наадам цэнгэл болой. 

	 

	Төрөл төрөлд сэрэмжтэй шагшаабадын хувцсаар

	Таалан огоот хувцасласныг мэдүүлэхийн дохионд 

	Түүнчлэн нярайлсан цагт нүцгэн дүрийг тэвчээд 

	Тэнгэрийн хувцас лугаа адилаар үзэсгэлэн мэндэлжээ. 

	Бусдын үзэлд нүдний эм мэт жигүүртэн шувуу нь

	Бус төрөл төрөлд нөхөрлөсөн угсааны сахиуснууд 

	Бараан шувууны дүрээр өдөр шөнө ялгалгүй 

	Баараггүй сахин аврахад (I-61) алмайталгүй болсон ба 

	Богд таныг үзсэн ба сонссон олон амьтан

	Бүрнээ эрхгүй сүжиглэснээр шар үс хөвхлөн 

	Бултаар алгаа зүрхэндээ наманчлан сайшааж 

	Баясан магтахын цэцгийг цацахад хичээн оршжээ. 

	 

	Дээд хүслийг хангагч чандмань эрдэнэ

	Таны ирсэн цагт санасан хэрэгт бүхэн

	Тухайлан шамдал урилгагүй зочлон ирэх бөгөөд

	Түр нэгэн эргэн тойронд ядуу хоосны нэр ч далд болбой. 

	 

	Өөр өөр гайхамшиг олны эрихсийг

	Өгүүлэн бүгдийг хэлж чадах бус ч

	Өнөр амьтны сүжгийн шалтгаанд номлосон

	Өчүүхэн үүгээр жишиж бусдыг мэдэн үйлд 

	 

	хэмээсэн нь завсар үеийн шүлэг болой (I-62). 

	 

	 

	Хоёр. 

	1. Урьдын сэтгэл үүсгэхээр таалсны тус цагт боловсорсноор бурхан хийгээд ламын бошиг үзүүлсэн ба манзушир Богд Эзэн хааны бошгоор алтан бумбад шавга татсанаас эндүүрлээс ангижирсан мэдлийг олсон ёс

	Түүнээс өнө удалгүй хойд жилийн монголын III сард хоолойн ханиадаар чилээрхэх дүрийг үзүүлсэнд эцэг эх Сандаг рагда Даржайлингийн эмч гэлэн Лувсанринчинг залж эм өргөж зооглов. Суурин хийдэд Шалши Гомбын балин сэргээх лүгээ барилдсан гансо-ыг оньсонд боловсруулан шамдаж, есөн лам шавийг залж «Ширчин до»-ны аймгийг туулуулж, Цандог-оос 25 хуврагийг залж шавданд шамджээ. Удалгүй сарыг Раху халхалснаас алгуурлах мэт чилээ оромгүй (I-64) илаарь тунгалаг болов. 

	Дээд Далай лам хамгийг айлдагч Лүндогжамцын (1805-1815) гэгээн арилсан оронд нойрсохын дүрийг үзүүлснээс дээр доор зарим нэг бээр “Далай ламын гэгээний хойд дүр аль нэг газар зүгт мэндэлсэн болой” хэмээх хүсэл дуршил ямагт байсан ба Богдын гэгээний эхийн хэвлийд орсон ба биеийн гэгээн мэндэлж гарах цагт гайхамшигтай шинж тэмдэг олон болсноор шалтгаалж Далай ламын хойд төрөлд горьдох нэг болсон үзэгдэнэ. Тэр үед сайн чимэг хувцастай нэгэн хатагтай бээр эгэл нэгэн дотор ламд Далай ламын хойд (I-65) хувилгаан, хувилгаан нугууд тэнгэрийн орны балгадад байх нь ч надтай уулзуулж үйлдэх хүн үл байх ёсыг өгүүлжээ. Дотор хүн тэрээр мэдсэн даруй суурин орны да лояд [da loya?] айлтгасанд, манж ноёноос ч “Банам зүгт ажиглан сэжиглэх хэрэгтэй” хэмээн айлдав.

	Орны тэргүүн ноён “Бацал-д Гэдэн ханшар-т солонго гэрэл татсан зэрэг гайхамшгийн ёр лугаа сэлт гайхамшиг ялгамжтай нэг хөвгүүн нярайлсан гэдэг. Аврал Далай ламын хойд дүр ч байж болох тул нарийн нягт ажиглан шинжлэх үйлдэх хэрэгтэй” хэмээн сонссонд (I-66) шүтэж Бацал-ын сангийн нярав Гончогванбуу бээр Гэдэн ханшар-т ирэв. Ааваас нь учир шалтгааныг нягт асуухад, эцэг “урьд гарсан шинж тэмдэг олон болсон ёсыг айлтгах юмгүй. Бяр чадлаар бага над мэтэд тэр адилын горьдлого хаанаас байх вэ” хэмээн айлтгав. Түүний учрыг Зонбын ноёноос Шиза-ийн хятад ноёнд айлтгаснаар шалтгаан болж түр нэгэн “Банам орны Гэдэн ханшар-т Далай ламын хойд дүр мэндлэв” хэмээх зар алдар луу мэт дуурьсах боллоо. 

	Тийм боловч ер их богд нарын дүр хувилгаан хувилах ёс нь бид эгэл төрөлхтний (I-67) төрөл авах мэт урьд төрлийг солилгүй хойдыг аван үл чадах ба зөвхөн нэг төрлийг авах бус. Хувилгаан хүссэн бүхэнд эрхийг урвуулснаар нэгэн цагт ч хувилгааны зохиол олныг хувилган, урьдах дүр сэрүүн тунгалаг байхад хойдын хувилгаан гарахтай зэрэг урд дүрийн таалал төгссөн байдагтай эгэл төрөлхтний авир байцыг харьцуулан үлгэрлэж болохгүй. Гэвч цаг хожим нь тэр ёсоор хувилбаас эгэл төрөлхтнүүдийн мунхгийн шинж их тул сэтгэл итгэхгүй “Тэр дээдэс юм уу, түүний хойд хувилгаан бус” хэмээн санах нь олон. Эгэлийн санаа лугаа зохилдуу (I-68) бөгөөд өрөвсхийн гүтгэхийг тэвчихийн тул урьд дүртэй цаг таарах ба сарын тоо гүйцээгүй байхад хувилах үл болох мэт байх тул Далай лам хамгийг айлдагч Лүндогжамцын гэгээн модон гахай жилийн9 (1815) II сарын 16-нд арилсан оронд нойрсохын ёсыг үзүүлсэн ба урьдын бага хувилгаан модон гахай жилийн V сард мэндэлж гарсан тул, хойд дүр цааш нааш эндүүрэх самуурахын сэжиг хэрэггүй болно. Тэр үед нутаг нугаас Банчин богдод сунтаг шүүлгэсэнд “Буулгасан (I-69) гурван гүрэм, сахиусны гансо, принзолыг оньсыг боловсруулан бүтээвээс зэргээр тодрох болно” хэмээн буусан нь ирээдүйд болохыг торолгүй айлдсан зарлиг магад буй. 

	Баригч хэмээх гал хулгана жилийн (1816) IV сард Эзэн хааны зарлигаар зарагдсан жүнтан их ноён нөхөр сэлт Төвөдийн аймгийн хэрэгт ирсэн үед Богдын гэгээний хувилгааныг болгоосноор маш их гайхамшиг баярыг зохиож, амны гэгээнээс “да да” хэмээн зарлиг өндрөөр зарлигийн ая дуудсан нь дүр нэн бага балчир тул зарлиг эс болохоос бус зарлиг “да” нь сайн хэмээн айлдсан учиртай мөн санагдана. 

	Түүний сүүл нэгэнтээ мутрын судар нэгийг (I-70) аваад уншихын янз лүгээ зарим үед яв юмны нэрийг тодорхой айлдах ба маань айлдахын бодлоор “Ум ма ма” хэмээх, маань маань хэмээн дахин айлдах тэргүүтэн олон гайхамшигтай зарлиг айлдав.

	Монголын X сарын үеэс Далай ламын хойд хувилгаанд горьдсон цуу алдар улмаар багасаж одоод “Богдын гэгээний хувилгаан мөн байна” гэх яриа хэлцээ улмаар дэвэрч одсоноор үл барам Халхын зүгээс Уй Зан-д горьдлогын орныг сураглан шинжиж танин барих хүмүүс Лхаст ирснээс, (I-71) хамгийг айлдагч Банчин эрдэнэ нарын тэргүүлэх болгоолт богд нар, бурхан сахиус бэлгэ билгийн мэлмий төгөлдөр олонд Зан-ийн аймгийг нэрлэн сунтаг бошиг шүүлгэжээ. Горьдлогын орон Зан-ийн дээр бүгдээр зохилдон буужээ. Түүний дараа хэдэн бага хувилгаан аймаг сэлт Манж Төвөдийн ихсийг залж бүрдсэний дунд, Эзэн хааны таалсан таалалтай барилдуулан алтан бумбад гурван эрдэнэд дуу шившиж нэрийн тэмдгийг ажиглан шинжилж зохиоход, энэ Богдын алдар нэр эндүүргэ тэмцэлгүй гарчээ. 

	Харшлалт хэмээх шороо үхэр жилийн (1829) монголын анхан сарын жалва хэмээх анхны өдөр Халхын элчийн улс, да лам (I-72) Лувсанданзан, Далай гүн, бараа бологч Галсан шадар тэргүүтэн ихэс ноёд боолууд лүгээ Шүнса-ийн тушаалтан нярав Цамбалодой, Жалцандонбын лаврингийн дэргэдийн ор нярав асан Ойдовдорж нар мэндэлсэн оронд гэнэт хүрээд, бурхан хийгээд ламын олон бошиг шинжид нэн их тодорхой буусны ёс, ялангуяа манзушир Богд Эзэн хааны зарлигтай барилдуулан алтан бумбаас тэмцэлгүй магадыг олсон ёсыг нягт айлдлаа. Урагшид бага дүрийн алдар Намжалдондов хэмээн алдаршсан энэ үеэс Банчин эрдэнэ бээр дээд Лувсанчүлтимжигмэддамбийжалцан хэмээн алдар өргөхийн хамт сахиус, очир зангиа, өлзийт (I-73) хадаг лүгээ даншиг сольдэв «Чагнаа бадмын цэмгар» хэмээхийг номлож хайрласныг анхны бэлэгт өргөсөнд баясгалангийн шинж тэмдэг тодорхой болов. 

	Түүнээс гариг буянт үлэмж өлзийтэй өдөр дээд хувилгаан Богдын гэгээн их эрдэнийг өндөр ширээнд залж ёсолсны дээр Халхын элч да лам Лувсанданзан нараас Их Хүрээний анхны сайн бэлгийг уламжлан, өлзийт тэнгэрийн эд цаст уулын өнгө туяатай нэг урт хадгаар эш татан мандал таван өнгийн уяатай, гүсүнтүгийн шүтээн, 1000 шахам лан мөнгө, өргөл сэлт, шавдан өнөд батдах ба шашин амьтны тус их алцтай (I-74) үйлс дээд дээд дүрийн дараалан заларсны цадигийг хүлээн таалах хэрэгтэйн залбирлыг үнэнээс тавихад, маш их баясахын дүрээр хүлээн тааллаа. 

	Түүнтэй зэрэг Шүнса, Банчин эрдэнийн сан, Зан-аас тэнгэрийн эдлэл нанзад, мандал гурван зүйлийн шүтээн, баринтаг өвч гүйцэд, Дашлхүмбээс Банчин эрдэнэ бээр мутрын зангиа, мандал, гурван зүйлийн шүтээн, маш урт хадаг, шар торгон баринтаг, алт шармал мөнгөн очир 5 салаатай, 1 төө хэмжээтэй шар торгон уяатай завьяа, жимсээр дүүрэн гангар сэлт бэлгийг хайрлав.

	Ялгуусны ор дэлэг Дэмо ринбүүчи-ээс хадаг, Бурхан багшийн гүндаа лима; Чамоглин лаврингаас хадаг, аюуш бурхан зэс алт шармал; (I-75) Чагчоглин лаврингаас хадаг, мандал, гурван зүйл шүтээн, навс, шавь хувцас өвч гүйцэд, мөнгөөр хийсэн чавир цавдуур сэлт; бас өргөл өргөсөн шавь нар болох эрдэнэ шанзав Гомбожав амбан ван тэргүүтэн Халхын элч их бага тус тусаас хадаг мандал; Брайвүн Гоман дацан Лосалин, Самло хамцан, Халх мицан, багш цорж Лувсангончог, Брайжамба хамцан тэргүүтэн нийт олноос мандал, гүсүнтүгийн шүтээн хадаг өргөв.

	Тэр өдөр огторгуйн байр ч маш сайхан тэргүүтэн элдэв бэлгэ шинж зохин зөндөө бүтсэн буяны бэлгэс илт боллоо. Сангаас ч түүнд цугласан элч ноёд нөхөд бүгдэд байр тааруу зоог бэрээс гүйцэд дэлгэр хүртээв. Хүрээнээс тугдмын шүтээнд залж ирсэн ялгуусан Очирдарийн шүтээн тэргүүтэн гурван зүйл шүтээнд Богдын гэгээнээс (I-76) няндар10 өргөх ба тариа цацахын хамт таалал ерөөлийн цамжор11 өнө удаан айлдав. Түүнээс элч ноёд нөхөд сэлтээс жамжүг12 хийгээд мөргөл айлтган мөргөөд, түр нэгэн хойш буцав. 

	Урьдаар Халхын элч нараас Самъяа чойжинд зарлиг бошиг айлтгасанд, чойжингоос “Богдын гэгээний шавдан батдахын бэлэгт цэвээн 100 гүйцэд өргө” хэмээн буулгав. Банчин эрдэнэд айлтгасанд “Аграмба Чойндон хэмээхэд айлтга” гэж түүнд илгээсэн үед, Агва дацангийн ханчэн дээд дүрийн үйлс маш дэлгэрсэн үеийн цанбум13-ыг байран бүтээж айлдсан тул адистидын хүч үлэмж их нэг түүний урьдаас эцгийн гэрт ирж, бэлгэ лүгээ адистидын ялгамж сэлт аграмбаас цанбум түүний дээрээс Бо14 сарын шинийн жалва 2-р өдөр цэвээн (I-77) 100 айлдаж өргөсөнд, зэтгэрийн шинжээс гэтэлсний олон гайхамшигтай шинж тэмдэг бүгдийн үзэлд илт боллоо. 

	Эдгээрийн урьд хожид наадам наадах зэрэгт судрыг мутартаа авч уншиж айлдан, ойр дэргэдийн хүмүүст мөргөл өршөөхийн янз байрыг дахин дахин зохиомуу. Шавданд Банчин эрдэнийн сунтгийн таалал мэтээр ганжуур, жүгдэр догчэн тэргүүтэн бас гомбын дорчэн, юм туулах зэрэг аврал буян агуу ихээр бүтээв. Үүнээс эхлээд наадам наадахдаа олонход мандал өргөх ба Гонхонд заларч хангал айлдах зэргийг зохиомуу. 

	Ялангуяа VIII сарын хууч 25-ны (I-78) өдөр гурван шүтээний өмнө Богдын гэгээнээс таван үе сунаж мөргөөд, эх ба бараа бологчдод “Мөргө” хэмээн тодорхой айлдаад мөргүүлэв. Түүнээс гадар нэгийг авснаас юмны өмнө залаад жавтий айлдахын байраар “Жалцанма” хэмээн тодорхой айлдав. Бас олон гайхамшигтай зарлиг айлдах лугаа мэлмийгээ огторгуйд ширтэн болгоогоод дэргэдэх нугуудыг “Харагтун” хэмээх зэрэг элдэв зүйлийн байрыг зохиож байх нь эгэлийн нүдэнд үл харагдахаас бусдад бурхан бодисадва олны нүүрийг илт болгоосон санагдана. 

	Бас өчүүхэн цаасыг мутартаа авч янсангийн тарни зарим нэгийг дуу ариунаар айлдсан тэргүүтэн дээдсийн авир байцыг тодорхой үзүүлсэн бие зарлиг сэтгэлийн гайхамшигтай (I-79) олон зохиол аяндаа шамдалгүй ёсоор гарсныг «Лэгшад»-д: “Дээдэс эрдмээ нуух боловч амьтан бүхэнд түгээмэл илэрнэ. Задийн цэцгийг бүрхэвч сайхан үнэр бүхэнд ханхлах болно” хэмээн номлосон мэт болой. 

	 

	 

	2. Авидын гэгээний хувилгаан Банчин богдын зарлигчлан гэргийтний хөлсөөн үймээнээс илт гарч хувраг тойны санваар зооглон зохиож, шакъяамуни бурхны аршийн винайн ёсны жалцан барьж судар тарнийн шашин их эрдэнийн үүдэнд орж зохиосон ёс

	Түүнээс хамгийг айлдагч Банчин эрдэнэ “Одоо үед айл гэрт өнө удаан байх хэрэггүй. Хийд оронд нэгд байлгаваас сайн байртай” хэмээн айлдсан мэт суух орон хаана сайныг Банчин эрдэнэд сунтаг шүүлгэсэнд “Билүн хэмээх дияаны орон сайн” хэмээв. Өнө удалгүй залрахаар таалж шийдвэй. Тэр цагт Богдын гэгээн өөрөө ч хийдийн оронд залрахад маш яарахын дүрээр “Одоо явна” хэмээн айлдах ба ачаа хөсөг (I-80) төхөөрөх зэргээр хөлгө хөлөглөн “Хала хала” хэмээн айлдах ба заримдаа эцэг эх хоёрт айлтгал бичиг өргөх ёсыг зохиож баймуу. 

	Тэдгээрийг лүнгээс “Гяндан хүрээ мэтийн гэрт нь хэзээ ч амгаланд үл одмуу. Баян буюу эс бөгөөс хоосон ч болов гэрт оршвоос өвчин зовлон их. Нэгд манаж сахин зовох, хоёрт эрж суран шаналах болой” хэмээн номлосон мэт гэргийтний орон нь гурван хор арвижихын орон, зовлон гарахын уг, хорт могойн үүр, гал бадарсан уурхай мэт хийгээд гэрээс магад гансран гараад аглаг хийдэд орших нь (I-81) уншлага хийгээд сонсох санах хийгээд тэвчил бясалгал зэрэг шашин амьтны тус үйл аяндаа арвижих буй. Амгалан хийгээд сэрүүн орны сарны хот мандал мэтийг өнө эрт нэгнээс болгоосон агаад таалалдаа багтаасны авьяас огоот сэргэсний авир байц хориггүй гарахын ёс бүгдэд илт болсон бөгөөд эгэл зонхийн тэнцэн үл чадах дээдэс мэргэдийн өөрийн шинж маш ялгамжтай хэтэрхий мөн.

	Түүнээс X сард Билүн-д залрахын бодолтой бөгөөд түүний урьд гариг учралын сайн өдөр юлха-г тахиж тайх ба Богдын хийморь дэлгэрүүлэх үед ч урьд мэндлэх цагийн ёр мэт олон тас шувуу хүмүүсээс айсан янзгүй (I-82) дассаны байртай ирж буух болов. Тэр сарын хууч 19-ний өглөө эрт сайн лугаа тааруулан мэндэлсэн сууринаас Билүн-д залрав. Энэ жилд хур цас маш ихийн шалтгаанаар Банам-ын их гүүрийг ус аваачсанаар тавьж эс чадсан үед өөрийн өмнө зүг Ланчор-ын захад урьд оломгүй газар нэг шинэ хямд гарц гарсан нь, Богдын гэгээн гэрээс илт гаран аглаг оронд залрахад сахиус бурхад олноор нөхөр болж шинээр залрах зам гаргасан нь магад дамжиггүй. Түүний учир хямд гарцаар залрах замын дашрамд Бацал-ын бараа бологч (I-83) Лхаюлба-аас богдын бараа бологч бүгдэд өөрийн орны ёсны зоог хүндлэл гүйцэд дэлгэр өргөв. 

	Түүнээс Билүн ритод-д хүрэхэд дияанч нар сэмбрэнгээр угтаж, хийдийн эзэн Бацал-ын нярав, Чагчоглин-ийн нярав гэлэн Ишбал ноён нөхдөөс угтахтай зэргээр заларснаар, Билүн ритод-ын лавран Ни-одчилва-ийн сэнтийд заларч суусанд, даруй Бацал-аас зоог хотол даншиг өргөл хүндлэлтэй барилдуулан аюуш хадаг хиргүйгээр эх татан, мандал гурван зүйл шүтээн, аюуш бурхан, Чагчоглин лаврингаас нанзад хадаг, мандал гүсүнтүгийн шүтээн, манзушир бурхан сэлтийн өргөл өргөв. Түүний сүүлд дияаны оронд (I-84) суурин оршсон дияанч гэцэл гэлэн нараас хадаг, мандал, гүсүнтүгийн шүтээн сэлт өргөв. Орны лам Галсангэндэн өлмийн лянхуа өнө удаан батдах ба шашин амьтан бүхэнд туслах, мэргэн ариун сайн гурвын их алцтай зохиол үйлс бүтээх хэрэгтэй ёсны залбирлыг шамдан айлтгасанд, баясан мишээж тааламжтайн үүднээс зарлиг хүлээв. Энэ өдөр огторгуйн шинж сайхан агаад залрах суух аль нийтийн бэлгэ сайхан шамдалгүй өөрөөсөө бүтэх болбой. Тэр мэт хийдийн оронд залрахад таалал зориг яарахын үлэмж их дүртэй заларснаар үл барам, хүрээд цаглашгүй баясгалантай маш (I-85) амгалан тайван байртай бат суурьших болов. 

	Тэр өдөр Банчин эрдэнээс хиргүйгээр болгоож дэргэдийн Ойдүвдоржийг тухайлан зарж Бурхан багшийн гүндаа, сахиус зангиа, мөнх наст тэнгэрийн навс15 хадгийн сайхан бэлэг хайрласан ч залрахад зориглох үе тэр дээр хүрсэн тул багш шавийн бэлгэ хотол чуулганы буяны бэлгэс бүхэнд тодорхой болов. Тэр Ойдүвдорж өөрийн тухайд ч хадаг мандал гүсүнтүгийн шүтээн, шар торгоор бүрсэн олбог түшлэг сэлт өргөв. 

	26-ны өдөр Ойдүвдорж лүгээ лаврингаас бараа болсон дагалт нөхөд гэдрэг буцахад явахын мөргөл, хайр хишиг, адис сэлт хүртээж, аврал Банчин эрдэнэд хадаг хиргүй лүгээ сэлт (I-86) “Боол шавьд таалал энэрэн нигүүлсэхүйгээр адистидад шүтээн тэргүүтэн сайхан бэлэг хайрласан зарлигийн их ачтай” хэмээн айлдан өргүүлэв. 

	Сарын хууч 23-ны өдөр Билүн-ийн гол шүтээн Бурхан багшийн гэгээн сэтгэлчлэн чандмань, жанчив ламримын ламчодви гэгээн хөрөг, их дуганд гурван цагийн бурхан чухал найман бодисадвагаар хүрээлсэн шүтээн, бас Гонхон-д адистидын сүр жавхлан бадарсан ядам чойжин сахиусны гүндаа зэрэг ялгамжтай шүтээнүүдийн өмнө таван зүйлийн тахил сайн зохиолыг гүйцэд гайхамшигтай, дияанч нарт зэдийн өргөл хүндлэл хотол тансгийг өргөв. Шүтээдэд няндар хийгээд шашин амьтанд (I-87) туслахын таалал ерөөлийн цамжор агуу их айлдав. 

	Тэр жилийн сүүл ба хойд жилд Богдын дэргэдийн бараа бологч, авга ах гэвш Агваанчүлтим, Богдын хамаатан Буддхазомба яв юм хоёр сэлтээс айлтгаж, аврал Богдын гэгээний лагшны хот мандалд ойр хөнөөлийн хирээр халдахгүй маш тунгалгийн үүднээс ном төгөлдрийн сайн зохиолоор цагийг нөгчөөхөд баясгалангийн байр цаглашгүй лугаа сэлт “Амгалан сайхан байна” хэмээн айлдах болов. 

	Өгүүлрүүн:

	 

	Амьтан үүний сайн үйлд зуны цагаар чухал үүссэн

	Анхилуун дээдийн цэцэг гайхамшиг олны олон навч дэлбэрэх мэтэд

	Амьтан зөгийчин тус амгалангийн үнэн амьжралд ирсэн

	Аврал Богд ламын шашны (I-88) баясгалангийн цэцэрлэгийг дэлгэрүүлэх

	Буцалгүй үйлсийн нарны гэрэл бүхэнд цацрааж

	Бурхны гэгээн лүгээ ялгалгүй болоод бурхны хувилгаанд өгүүлэвч

	Бодит утга сэлт лам бурхан хийгээд сахиус сэлтээр 

	Бүхнээс огоот сайшаасан бошиг лугаа даган зохилдсонд 

	Эрдэнэ шижир алтан бумбын дотроос

	Эндүүргэгүй лавыг олсон буяны бэлгэ тодорч 

	Диваажингийн орны аврал Банчин эрдэнэ нарын 

	Дээдэс олноор өлзий хутаг оршуулан

	Эрхэс цэцгийг хоолойд зүүхийн хамт

	Эд бодын бэлгийн тахилын үүл ямар мэт нь

	Онц зандан найлзуур ногоо нь нарийхан боловч

	Огоот сайхан үнэр холд ханхлах адил. 

	Орь нялх бага боловч бурхны сайшаах зохистой

	Олон эрдэм аяндаа илт гарах болсон агаад (I-89)

	Охь дээдсийн зарлигчлан гэрийг хорт могойн үүр адил

	Олон гэм гарахын оронд болгоосноос

	Дээдсийн зарлигчлан гэрийн орноосоо илт гараад

	Дияаны байшин аглаг хийдэд оршин амгалангаар цэнгэж 

	Даамай өнөдөөс дадсан авьяас цөм сэргэснээр 

	Тааламжит лянхуат нуурт алжаасныг сэргээх мэт 

	Түүнд таны таалал зоригтой хийгээд

	Тайван амгалангийн авир байц цааш наашаа тэнцэх мэт болов

	 

	хэмээх нь завсар үеийн алжааснаа амарсан шүлгийн зэрэг болой. 

	 

	Түүнээс Олон үрт хэмээн алдаршсан шороо барс жилд (1818) огторгуйн шинэ жилийн шинийн 1-нд орны заншил лугаа таарах шинэ жилийн баярын хурим бэлгийг ёсчлон зохиов. Тэр сарын шинийн 6-нд

	Далай ламын сангаас шинэ жилийн баярын хурим сайн бэлгэд хаалгач Жамбалзундуй-г тухайлан зарж Богдод хадаг, мандал, гүсүнтүгийн шүтээн, баринтаг өвч гүйцэд маш дэлгэр бэлэг өргөлөө. (I-90) Бацалва-аас шинэ жилийн баяр хадаг хүргэж ирэгч дор, амгалангийн хариуд Богдын гэгээнээс мутраар өргөж айлдав. 

	II сард эцэг халуун рашаанд морилсны хойно Богдын гэгээний эх бам чийгээр цээж давхцах мэтийн архаг өвчнөөр гэнэт эдгэсэнгүй өөд болсныг эцэгт сонсгосны дараа, эцэг Билүн-д хурдан хичээн ирэв. Тэр цагт Богдын гэгээн ч эх нь өөд болсонд таалал чилж гаслан нэн ихэд зохиоход, эцэг айж эмээн яарч тэвдэн, хурдан түргэн Банчин эрдэнэд бишрэлээр сунтаг шүүлгэн айлтгав. Таалал зарлиг буусан шавдангийн авралд бага бусыг буусанд бүтээж айлдав. Тийм боловч (I-91) энэ цагт эх өөд болсноор үл барам хойно номлох мэт эцэг ч өнө удалгүй өөд болох эдгээр нь бусдын нүүрийн гоомой үзэлд үймцэх их болсон мэт илд үзэгдэвч тийм бус болой. 

	Урьд хаан хөвгүүн Шоннүдондүв мэндэлснээс долоо хоноод эх Лхажай нь таалал төгсөж 33 тэнгэрийн оронд төрснөөс, жич бурханд тахихын тулд ирсэнтэй адил түүх цадиг маш олон тул богд дээдэст энэ мэт болоход бид нар урьд хойдын эцсийг эс мэдэхийн эрхээр учир юу болохыг таадаг болохоос, бидний санаанаас хэтэрсэн бусдад үлэмж гавьяа ихтэй өөр бусдын нэгэн тус бүтэж байдаг тул эгэл төрөлхтний (I-92) төрөх үхэхийн ёс мэт бодож бүү үйлд. 

	Тэр сарын шинийн 2-нд нар найман хувь ургахын хэрд асааж байсан хуучин баринтгаа тайлж шинэ баринтаг титэм асаагаад дэргэдэх нугуудыг нэгэн үе хөөж, ширээн дээр залраад мэлмийгээ алс хол огторгуйд болгоож мишээсэн байв. Түүнээс дэргэдэх нугуудыг “Ир” хэмээн айлдсанаас “Богд Зонхава хийгээд хоншим бодисадва, гэтэлгэгч дара эх, махгал нугуудын шүтээн нэг нэгийг авчир” гэж айлдсан мэт авчирч өргөв. Тэднийг өмнөө өрж тавин мутартаа бумба авч өнө удаан түй16 өргөх ёсыг айлдав. Түүний сүүлд Богд өөрийн лагшныг угаагаад эцэгт ч түйн рашаан хайрласан (I-93) тэдгээр нь, эх эндээс өөд боловч Зүмбрэллхам17 мэт өнө удалгүй тэнгэрийн орон юм уу арилсан орон аль зохистойд хувилж төрөл авсныг хиргүй бэлгэ билгүүнээр толилсноор гашуу арилсан ёсоор хуучин навсаа шинээр солин, ширээн дээр залраад мэлмийгээ огторгуйд болгоож өнө удаан саатахын үед лам ядам чойжин сахиус олны нүүрийг илт айлдсаныг бусдад увдислан зохиохын тул “Богд Зонхава тэргүүтний шүтээнийг авчир” гэж айлдсан. Тэдгээрт түй өргөсөн нь далддаа лам ядам чойжин сахиус олонд түй өргөсний сүүлд түйний рашаан адистидыг айлтгахад (I-94) өөрийн биеийг угааж эцэгт түйн рашааныг хүртээх тэргүүтнийг зохиосон нууц санаж сэтгэшгүйн цадиг сонин гайхамшигтай мөн. 

	Тэр үед яв нь одоо эх өөд болсны сэтгэлийн зовлон арилаагүйн шалтгаанаар цус хий хөдлөхийн завдлага хэдэн удаа болсонд, Богдын гэгээнд “Өвчин болохгүй болов уу” хэмээн айлтгасанд, “Тэр дараа арилна. Авчрагтун” хэмээн авчраад сангаар утаад бумба толийг мутарт барьж жавтий хайрласанд оромгүй илаарь тунгалаг болж жич хөдлөхийн үе нь дарагдав. 

	Түүнээс Нон18 сард Халхаас амгалангийн айлтгал өргөхөөр сойвон ядам, донир Зэвэг, туслагч Очир нар ирж даншиг (I-95) өргөсөнд, тэр өдөр огторгуй маш тунгалаг байснаас, гэнэт солонго үүлээр багшиж бүрхсэнээс бумбаас цувих мэт хур үргэлжлэн орсноор, дэргэдийн төрөлхтөн бүгд Богдын адистидын хүчинд сэтгэл итгэж сүсгээр шар үс нь хөвхлөх болжээ. Тэр үед амбан ван, хамба номун хан, эрдэнэ шанзав, билигт да лам, шадар да лам, шадар сойвон Лувсандорж тэргүүтэн Богдын гэгээний амгалан айлтгахаар ирэгчдэд зангиа адис, бурхан хүж, цэмбэ тэргүүтэн байр тааруу хайр хишгийн хамт айлтгалын хариу зарлиг сургаал өнөд тэтгэн айлдав. Сойвонгоор голлосон элч нарт үдэхийн мөргөлийн хамт өргөл, захиа сургаал, хайр хишиг хотол тансаг хайрлав. 

	Түүнээс үес нэгэнд Богдын гэгээн (I-96) чилээ өчүүхэн зооглосны ёс үзүүлэвч оточ Пунцогийн өргөсөн эмийг зооглоод сэрүүн тунгалаг болов. Тэр цагт дөрвөн сүүдрийн нүүр төдийгөөс эс өнгөрөвч аврал одуулах, цагаан шүхэрт, цагаан манзушир хийгээд улбар шар манзушир сүн тогтоол, маань мэгзмийг өөрөө аяндаа айлдсанаас уншлага тасралгүй айлдав. 

	Дошин сард диянч нар сэнгэда Жанрайсэгийн үүднээс савдан тондол [?] хийвээс сэнгэда-ийн урт сүнг гүйцдээр хэд, гэлэнгүүдтэй хамт гэнэт айлдах болов. Дунд сард эцгийн хүзүүний сахиусны гуу дотроос дорж жигжид хийгээд дара эх, авга ах гэлэнгийн очирваанийн хөрөг сэлтийг өмнийн ширээн дээр залж дэлгэсний өмнө усан тахил өргөн, зоогийн дээжээс балингийн байртай (I-97) урлаж өргөөд, титмээ асаан мутартаа хонх дамар барьж эцэгтээ ч “Малгай өмс” хэмээгээд, очирваанийн хөрөгт мутрын хуруугаар зааж “Амаа ангайсан соёогоо ярзайсан үс нь улбар шар өөдөө бадарсан” хэмээн айлдаж байв. Хөрөгт мутрын хуруугаар заасан болохоос далддаа очирваань тэргүүтний нүүрийг илт болгоосон санагдана.

	Бас зарим үед түйний бумбыг мутартаа барьснаас шүтээнүүдэд түй өргөн навс лүгээ ендүм19 суварга нэг байсны дэргэд залран түй өргөсөн ба аграмбын гэрт залраад түй өргөж айлдав. Бас үес нэгэнд гэлэн нараас дара эхийн юлтүй-н тахил балин босгох цагт “Бусад балингуудыг мутраараа дээш өргөж чадавч дара эхийн балин үүнийг даахгүй байна” хэмээн айлдав. 

	Согтуу төгөлдөр хэмээх шороо туулай жилийн (1819) шинийн 1 ба 2-нд баяр хуримын зэрэг гүйцэд дэлгэр ёслов. Энэ (I-98) сарын шинийн 6-нд мутрын силнан дэлдэх үед мутрын үес аягүй болсны байраар өчүүхэн хавдаж овойн хэд хоног чилээрхэх ёс үзүүлэвч, 10-ны өдөр “Полха цамбагарав заларч ирэв” хэмээн зарлиг болсны хойд өдөр хавдар овойсон нь оромгүй илаарь сайн болжээ. 

	II сард заримдаа бэлгэ дэмбэрлийн айлдвар өргөн, заримдаа өөрийн дэргэд ирсэн гэлэн нарт “Халхаас монгол ямар хүн ирсэн” хэмээн зарлиг асуув. Тэр үед эцэг өлмий сэлхэрч байсанд шүтээний гол Жэ богдын дэргэд сунаж мөргөөд “Миний эцгийн хөл эдгэх болтугай” хэмээн дахин дахин айлтгав. Удалгүй төрийн тэтгэгч Жалцав ринбүүчи-ээс зарлигийн тамга өргөснийг дэргэд байгаа нугуудад хайрласанд, тугдамд морь луус тэргүүтнийг төхөөрч бэлдэхийг дахин дахин хийлгэв. 

	Тэр (I-99) сарын сүүлээр гэнэтийн зарлиг бууж Халхын элч ирсний байр хийгээд өргөл барилга өргөсөн монголчуудыг асууж айлдах ёс зохиов. Бас нэгэн үед “Өндөр дүрийн мутрын судар авчир” хэмээн айлдсан мэт өргөснөөр үдийн урьдаас эхлээд бүгдийг нарийн нягтаар болгоов. Түүний сүүлд эцэг бээр мутрын судрыг урахаас сэрж, судрын саванд Өндөр дүрийн мутрын судартай бусад хэдэн судар өргөсөнд, нягт үзэж болгоогоод хэсэг сударт хуруугаар зааж “Энэ дээд дүрийн судар мөн. Бусад нь бус. Дээд дүрийн судрыг таних хэрэгтэй” хэмээн айлдав. Элдвээр айлтгавч ашдаас эс болсноор дээд дүрийн болгоосон бусад судрыг ч өргөх болжээ.

	V сард эцэг нь артай20 нэгийг өмсөж суусанд артайг мутраар (I-100) бариад “Энэ адил Жагарын зүүн зүгээс олон гарч ирнэ” хэмээн айлдав. Тэр сарын хууч 25-нд янсал-ын [?] Эрхийний үсэг дэлгэр хураангуй хоёрыг өргөсөнд 10 хоногийн үе гүйцэд болоод өдөр бүр эцгийн өмнө гурав гурав ариун тодорхой айлдав. Бас ганданлхавжама-тай барилдсан мэгзэм хийгээд мандал өдөр бүр тасрахгүй гурав гүйцэд үргэлж өргөх тэргүүтэн урьдын орныг даган дурдах, хойдын эцсийг тодорхой айлдах, урьдын судалсан авьяас сэргэсний авир байц гайхамшигтай хэтэрхий олныг тухайлан харуулахын хэрэггүй, нар лүгээ гэрэл мэт ав аяндаа бэлгийн ёсонд ямар чинээ нэгийг үзүүлж байснаас бүдүүн хураангуй (I-101) өнцгийн төдий зохиов. 

	Дошин сарын сүүл хэрээс эцэг урьдаас лагшин чилүүр, эм засал дэвхрэлийн ахиц ихгүй тул чилээ нэмэгдсэнд бусад нэгэн орон нэгэнд суув. Тэр цагт эцэг нь авга ах гэлэнд, Богдын гэгээний дэргэд үргэлж бараа болон өргөл хүндлэл тэргүүтэн хүчийг үйлдэхийг шамдан айлдсанд хүлээн авав. 

	X сарын шинийн 5-нд эцэг халуун рашаанд явахыг таалснаар мөргөл адис хайрлаад, морилсны дараа дияаны оронд заларснаас эцгийн хойноос болгоож (I-102) “Авга ахаа. Эцэг хаана байна” хэмээв. “Хөлгөн дээр морилж байна” гэсэнд “Би бээр харахгүй байна” гэсэн нь хожим уулзахгүйн зарлиг болжээ. 

	14-ны өглөө дээшилж босоогүй ахуйд “Авга ахаа. Өнөөдөр хоёр монгол ирсэн байвч сойвон ядам нь байхгүй” хэмээн айлдав. Түүний маргааш зайсан Ойдов, дөрвөн аймгийн элч олуул амгалан айлтгахаар бараалхсанд, тус тус мөргөл өршөөж зарлиг амар мэнд асуух тэргүүтэн байр тааруу илэрхий айлдсанаар бүгдийн сэтгэлд сүжгийн хүч эрхгүй долгих боллоо. 

	17-ны өдөр эцэг нь халуун рашаанд таалал болсныг сонссоноор таалал алжаахын дүр ихэд зохиож, “Таалал гүйцээх буяны зэргийг дэлгэрэнгүй бүтээх хэрэгтэй” хэмээн зарлиг тархаав. 

	XII сарын шинийн 2-нд Билүн-ийн дияанч нарын хурлын эхэнд залраад гол шүтээн Зуу Шагжамуни ринбүүчид (I-103) үйлс арван зүгт дэлгэрэхийн бэлгэ дэмбэрэлд таван өнгийн хив няндар, бас гурван зүйлийн шүтээнүүдэд няндар тахил, шашин дэлгэрэх ба амьтан амаржихын таалал ерөөлийг агуу ихэд айлдав. 

	Түүнээс хамгийг айлдагч Банчин эрдэнэ номын хааны зарлигчлан Билүн-ээс Гандан Лэгшадчойлин-д Банчин эрдэнэд мөргөхөөр хөлгөөр залрахын үед тэндэх хуврагууд сэмбрэн21, орны ард олон дуу хуур тэргүүтэн цэнгэл наадам, элдэв зүйлээр угтав. Лэгшадчойлин-д хүрээд Диваажингийн орны аврал Авидын үлгэр лагшны гэгээн хот мандал лугаа анхан мөргөхийн сайн бэлгийн тахилд үүл мэт маш цагаан (I-104) нанзад хадаг нэн урт, мандал, гурван зүйлийн шүтээн, дэлгэрэхийн өнгө төгөлдөр шар магнаг бүхэл, хас гангар шимээр дүүрэн, нарийн цай 6 гөрмөлийг өргөв. Банчин эрдэнээс баясангуй болгоож цаглашгүй зарлиг асуух ба зарлиг номын анханд Риво Гандангийн гүн ном ламын ёга, ганданлхавжама-ийн лүн хайрласан зэрэг төрөл төрөлд язгуурын титэм хийгээд шавийн ахмад болсон, лам шавийн дээд ямагтын шинж бүхэнд илт болов. 

	Түүний хойд өдөр Банчин эрдэнэд уулзаж учрахаар залраад хамт морилж байхын үдээс урагш хувьд, угтуулд ирсэн Халхын номун хан, чин ван Маньбадраа, багш цорж, бэйс, сойвон, донир зэрэг бараалхахаар ирсэн бүгдэд хамт дээрээс мөргөх тал хийгээд зарлиг амар мэнд мэдэх тэргүүтнээр санааг (I-105) амаржуулсан болой. 

	Тэр сарын шинийн 9-нд гаригийн ээлж ням, од нь жигү [?] лүгээ нийлсэн их учралтай гунгаа хэмээх махбодын учрал, гал хий учирсан төгс хүчит барилдлагат бөгөөд буян хотол чуулганы сайн өдөр Банчин эрдэнийн өмнө тэргүүний өрөвлөг өргөхийн таалал лугаа эвсүүлэн судар ригдол [?] дотроос цанжод гэнэнгийн санваар ариуныг зооглосон бөгөөд оройн өрөвлөгийг авахад таалал зоволгүй, ал шарын өнгөтэй үзэсгэлэнт баринтгаар хувцаслаад бурхны шавийн винайн ёсыг онцгойлон зохиосон болой. Банчин эрдэнийн дэргэдээс дамжан22 чойжал сандүв, чойжин хилэнт Жамсрангийн жинан сэлтийг баяссаарчилан хайрлав. Гол сангийн нярав, хамба Лувсанжав, да зурхайч (I-106) Лхаваан, Бацал-ын аку23 Цэрэн-яринпэл нарын сан тус тусын элч дараалан очиж мөргөхөд, хариу зарлиг амгалан асууж айлдав. 

	Түүний хойд өдрүүдээс Лэгшадчойлин-д Банчин эрдэнэ ба Далай ламын гэгээний алтан гэгээн, Халхын элч лүгээ гол сан аймгийн элч нөхөд бүгд бүрдэж цугласанд, Дашлхүмбэ лавран хийгээд Халхын сан дангаар их хурим ёслолыг гурван өдрийн үе дүүрэн бэлдэж, идээний дайллага, махан зоог, өргөл хүндлэл гүйцэд дэлгэр, сайн номлолын сургаал зарлиг, бүжиг ба хөгжмийн цэнгэл наадмын агуу их дэлгэр тахил өглөгийн хамт, Халхын хүрээнээс Банчин эрдэнэд шавдан батдахын бэлгэд гайхамшиг зохиолтой барилдуулан нанзад хадаг, мандал, гүсүнтүгийн шүтээн, мөнгө, олон бүхэл торго тэргүүтний бодтой өргөл ба, Богдын гэгээнд мандал, (I-107) гурван зүйлийн шүтээн, хадаг, мөнгө 1000 лангийн өргөл, лавран Жалцандонбын-оос өргөл барьц агуу их, бас Далай ламын сан, Чагчоглин, Бацалва, Лэгшадчойлин-ийн нийт хуврагаас өргөл бэлэг хотол тансаг өргөв. 

	Түүний хойд өдөр Банчин эрдэнээс Богдын гэгээнд балдорж жигжид бажиг-ийн ван бүрэн гүйцэд, дамдинсандүв хийгээд цагаан дара эхийн жинан хайрласан бөгөөд Богдын гэгээн Лхасын оронд залрах ба түүнээс дараалан умар зүгийн Халхын их оронд залрахын учирт сайн өргөл бэлгийн зэргийг дэлгэр хайрлав. 

	13-ны өдөр Лэгшадчойлин-оос Билүн-д залрахын өглөө эрт Банчин эрдэнэд үдэхийн мөргөл хийгээд жамжүг айлтгасанд, Банчин эрдэнээс баясангуй зарлигаар Богдын гэгээнд шавдан өнө батдахын сэтгэлийг (I-108) үүсгэх ба Богд Зонхавын шашинд тустай мэргэн ба шидтэний хоёр зүйлийн цадиг түүхийг тэтгэх хэрэгтэй ёс, залрах замд баринтаг хувцас сайн зохимжтойг асааж морилох тэргүүтэн ном ертөнцийн хоёр зүйлийн зарлиг сургаалыг агуу ихээр айлдаж, багш шавь нэг нэгэндээ сэтгэл торгоцохын байраар хөлгө эргүүлэн залрав. 

	Лхарим-ын хошуунд Бацалва-ийн дагшаа угтуул дээр зоог бэрээс тэргүүтэн өргөв. Тэнд цугласан олонд мөргөл өршөөх тэргүүтэн хүссэн хүслийг сэтгэлчлэн хангалаа. Түүнээс Цандог хамба хийгээд ихэс хэргэм тушаалтнууд зонхи бараа болж Билүн ритод-д заларсанд, дияанч нараас хурлын эхэнд залж даншиг даш24 өргөсөнд (I-109) огторгуйн байр ч маш сайхан тэргүүтэн сайн буяны бэлгэ хэтэрхий болжээ. 

	Өгүүлрүүн:

	 

	Бага нялхын үеэс дээдсийн цадиг нийтийг

	Бахдан хүлээн авахын ёсыг үзүүлсэн цагт

	Бас олныг сонссоны ёс төгөлдөр винайн ёсыг онцгойлон авч

	Буй гучин увадинийн омгийг даран үйлдсэн 

	Аглаг уулын дияаны бясалгалын оронд 

	Агуужим тайван тааллаар уншлага бясалгалд 

	Асар хичээсний сонин гайхамшигт цадигт

	Аяа сэтгэл үл булаагдах мэргэн хэн байх вэ. 

	 

	Ялангуяа төрүүлсэн эцэг эх мөнх бусын авираар 

	Яавч бусдын эрхийг үзүүлэвч тэр төдийгөөс 

	Ямарваа бусдад их тусыг хэрэглэсэн их хүчийг 

	Ялгууснаар болгоохын оронд элдвийг үзүүлсэн нь

	 

	Эгэл төрөлхтний байр байц лугаа зохилдовч

	Ирээдүйн юмыг болгоох, бусдын явдлыг мэдэх зэрэгт (I-110) 

	Эрхэм бодисадвагийн байр байцыг далдлан үл чадах тул

	Эх хамаг амьтан сонин үгсийг дуурьсган өгүүлмүү. 

	Амгалан төгөлдөр орны Банчин эрдэнийн

	Ачит сургаалыг оройн титэмд сайтар авснаас

	Аху сайн номлолын номын дууг дуурьсгахын оронд

	Авир ёс хувилгаан дүрээр залрахыг хичээв. 

	 

	Төрөл төрөлд оройн титэм лүгээ

	Тухайлан шавийн ахмад болон хүндэлсний чадлаар

	Таалал сэтгэл анхан ямагтаас

	Тун батаар сулрахын үес хэзээ ч үгүй болой.

	 

	Шашны үндэс шагшаабадын алтан дэлхийд

	Сайшаалын утга төгөлдөр үйлдэхийн тулд

	Сац гэнэнгийн суртлаар таны таалал огоот дүүрэх лүгээ хамт

	Сайвар ал шарын хувцсаар биеийн гэгээнийг чимэн 

	Түүнчлэн нууц тарнийн гүн номын рашааны дуслаар 

	Таны тааллын мэлмий дүүрээд эцэст

	Тансаг жэдрим зогрим хоёрын (I-111) ёга-ийг бясалгахын

	Дээд амтанд нялхын дүрээс цэнгэх гагцханд хичээв. 

	 

	Хотол амгалант олон хүлээн хүндлэгч ард хийгээд

	Халх Монголын орны бодгаль тэргүүтэн 

	Хэтэрхий Богдын гэгээний адистидыг хүсэгч 

	Хамаг амьтан бүхний сэтгэлийн үндсийг

	Хавт баясгалангүйн хураар дэвтээн үйлдэнэ. 

	 

	Тэрхүү шашин төрийн баясгалангийн хуримыг

	Түгээх лүгээ нэгэн хамт үнэ өртөг ихт өргөл барьцыг

	Тийн ихэд овоолон бэлдсэн ялгамжит тахилаар

	Дээд Богдын гэгээний таалалд баясгалан бүхийг ч үүсгэмүү. 

	 

	Өнөдөөс номхотгоход таалсан гүрний оронд

	Удалгүй зүглэхийн цагт хүрвээс

	Өнө эртнээс нигүүлслээр тэтгэсэн Богдын гэгээн

	Өдгөө хол ойрын сургаал зарлиг элдвийг ч айлдмуу. 

	 

	Тэр мэт удирдагч нарын цадигт санаваас

	Дээдсийн мэдэл магад даамайг олж

	Түүнчлэн шинжилсээр сүсгийн оюун далайд дээш оргино. 

	Тиймийн тул сайшаан (I-112) магтахад дурлахгүй хэн байх вэ

	 

	хэмээсэн нь завсар үеийн хураасан шүлэг болно. 

	 

	
 

	 

	Гурав. Зан-аас Уй-н оронд залраад, улмаар өөрийн номхотгогдууны орон умар зүгийн (I-113) Их Монгол гүрний оронд заларснаас, дээд дүр дүрийн заларсан хийд Их Хүрээний номын ширээнд өлмий батад суурьшин заларсан ёс

	 

	Түүнээс Тийн дарагч хэмээх төмөр луу жилийн (1820) цагаан сарын шинийн 1 ба 2-ны баясгалангийн зоог хурим ёс тэргүүтнийг гүйцэд дэлгэр ёслоод, шинийн 3-нд Билүн-ээс өөрийн мэндэлсэн оронд залрахын үед Цандог хийгээд Самдин ритод-ийн хувраг бүгдээс дэлгэр их сэмбрэнгээр угтаж мэндэлсэн оронд залраад, орны бараа бологчдод мөргөл тэргүүтнийг нягт гүйцэд хайрлав. 

	Түүний хойд өдөр эцгийн орноос өглөгийн эзэн болж Цандог-ийн хөх тугдмын дотор арслант ширээ өндөрт залаад орны заншлын зоог бэрээс, цагаан зоог, махан зоог дэлгэр бэлдэн, дараа залрахын тухай өлзийт тэнгэрийн эдлэл нанзад хадаг маш урт, мандал, гүсүнтүгийн шүтээн, 40 лан мөнгөөр бүтээсэн Богд Зонхавын гүндаа ёги-ийн хөрөг (I-114) нэг зах адил 11, Банчин эрдэнийн сүмбүм бүрэн гүйцэд, дамар жодвон25 чимэг сэлт, хонх очир мөнгөөр хийсэн цөгц ба зулын цөгц нэжгээд долоо, таваг гүц толь алт шармал, үзэсгэлэн таван салаатай очир шар торгон уяатай, урт бариултай гангар тавиур лугаа сэлт, баринтаг 11 зүйл, тус тусаар гадуур бүрээтэй шар тэрлэг, торгон даруулга нэг, алтан найман тахил, 50 лангийн мөнгөн ембүү, цагаан дэвсгэртэй хоргой нэг бүхэл, цагаан будаа нэг баглаагаар голлосон 9 аймаг өргөв. Богдын гэгээн өөрийн урьдын сэтгэл үүсгэсний тусад Халхын Их Хүрээний номын ширээнд өлмий бат оршсоноос шавдан хязгааргүй галав хүртэл батдах ба удалгүй Уй Зан-ийн оронд заларч ирээд ба бүрнийг сайн хувьт тус амгалангийн баясгалангийн хуримд ханалгүй (I-115) эдлэх тэргүүтнийг айлтгасанд, баясахын зарлигаар үнэнхүү хүлээн айлдав. 

	Түүнтэй адил Халхын элч нар ба хар шар бараа бологч тэргүүтэн тэнд цугласан бүгдэд зоог өргөл хүндлэл гүйцэд дэлгэр, өргөл барьц агуу ихэд барив. Шинийн 5-нд суурины шүтээн гомбо-д няндар тэргүүтэн таалал ерөөл, үйлсийн даатгалыг нэн их зохиосноос Халхын их ноёд суурин Их Хүрээнд заллага айлтгах үед, бэлгэ ялгамжит хөлгөн дээр залрахад айн зовох ашдаас үгүйн дээр, цаглашгүй баясгалан тааламжийн байртай их тугдам хийгээд дэргэдийн шөнө нойрсдог тугдамд зэрэгчлэн залраад дэргэдийн нандин Очирдарийн шүтээнд 7 гишүүнт тахил, мандлаар эш татан няндар өргөж, шашин амьтны тус дэлгэрэхийн таалал ерөөлийг агуу их зохиов.

	Жич бас мөргөлийн тугдамд залрахад Халхын элч нараас (I-116) даншиг өргөсөн агаад Богдын хамаатан Бацалва-ын нагац ах тэргүүтэн хийгээд мэндэлсэн орны хүмүүст сайн бэлгийн хайр хишгийг хотол тансаг хайрлав. Тэр үед Банчин эрдэнэ донир Шавдан-г тухайлан зарж зарлиг амгалан айлтгах хадаг хийгээд мутрын зангиа адис сэлт хайрласанд баясан бишрэх цаглашгүйгээр хүлээн таалсан агаад амгалан айлтгаж жамжүг тэргүүтнийг сунтаг шүүлгэж айлтгав. 

	Түүнээс зэргээр залрах замын газар байгаа тэнгэр нэрийн аймаг ба хүний аймгаас сэмбрэн хөгжим дуугаар угтаж, доод харцас бараа болон зоог дагшаа угтуулж үд хоногийн зүйлийг зэхэж бэлдэн, өргөл хүндлэлийг агуу ихээр өргөв. Хоноглох, үдийн зоогийн үе тэргүүтэнд хар шар дээд доод бүхний хүслийг ханган (I-117) уулзаж мөргөл өршөөх зэрэг аль зохистойгоор бүгдэд тус төгөлдөр тонилохын хөрөнгийг үүсгэсээр заларлаа. 

	Лхари хийгээд Нитан-д залрах үед Далай ламын сангийн их бага аймгаас амгалан айлтгагчид дараалан бараалхсанд, мөргөл өршөөн амар мэнд мэдэв. Түүнээс Лхаст залрахын үед гол сан дээдийн үйлсийн эзэн зарлигийн сайд дөрвөн зүйл түшмэл, дэргэдийн засаг, сангийн их бага элч, Сэнбрайгэсүм-ийн лам хэргэмтэн, дацан хамцан мицангийн элч, хар шар бараа бологч угтуулч олноор зэргээр заларч, үдийн зоогт сангийн дагшаа угтуулын газар хөлгөөс буун ширээнд залрав. Бараа бологч (I-118) угтсан бүгдээр мөргөлийн хадаг өргөв. Энэ үед Лхас-т цэцэг бурхан мэтийн өвчин орохыг цээрлэж цэвэр газарт хоног болоод, Лояа пүгбраг зүлэгт суудал зохимжтойд айлдаж, цагаан сарын рид хувилгааны 15-ны дүйцэн өдөр хоногийн Хүрээний газарт суугаад баясгалангийн байдалтай амгалан тавтай заларч саатлаа. Гол орны сайд шар хар тэргүүтэн мөргөхөөр ирсэнд, мөргөл өршөөн, зарлиг айлдвар зэргээр их ачлав. 

	Түүний маргааш өдөр сарын хууч 16-ны өглөө эрт Далай ламын гэгээний баясгалант орон Бодала-ийн орд харшид залраад, лавран Сасүм-д манзушир Богд Эзэн хааны хөрөгт мөргөж няндар сэлт өргөв. 

	Түүнээс их тасалгаат (I-119) Сэршипунцог-т зарлигийн сайд, Төвөдөд суугаа хоёр зүйл амбан, Жалцав номын хаан хамт байсан дээрээс Эзэн хааны алтан бошиг лугаа барилдуулан хайр хишигт их эрдэнийн эрих, хос хэтэвчийг хайрласныг өргөсөнд баяссаар хүлээн таалж мөргөөд, “Их нигүүлсэхүйтэй” хэмээн айлдав. Амгалан айлтгахад хоёр зүйл шар хадгийг амбанаар дамжуулан өргөв. Зоог бэрээс зооглож, хутагт логишвар хийгээд алтан шарилын аймаг зэрэг их ордын ялгамжит гурван зүйлийн шүтээнүүдэд орныг нягт гүйцэд болгоож, таалал ерөөл няндар тэргүүтэн агуу их оньсонд боловсруулан айлдаад, хоног болох хүрээндээ гэдрэг залрав.

	Бас цагаан сарын шинийн 1-нд Бодала-д Жалцав номын хааны гэгээний дэргэдээс жамъян арабазана, (I-120) ногоон дара эх, гомбо, барчад гүнсэл, чойжал цэдэв зэргийн жинан, жамлүг [?] лханаа цэвээн, ганданлхавжама, ламчодва, титоггармэд, цогчэд зэргийн лүн, Брайвүн «Чойжод равсал», мандал хийгээд салам, гавсүм, ламрим дүйдон, нишин чиргама нугуудын лүн сонсов. Галдан ширээт ёнзон Агваанняндаг-ийн дэргэдээс Гонгор, товомэзэг, лхам нугуудын жинан, ламдон, жансэм норовпрэнва, ригсүмгомбын сүн, «Чойжод равсал»-аас дармал хэд хийгээд Жамсрангийн дорчог нугуудын лүн, жигжидийн үүднээс жидол [?] сэлт айлдсанаас жич бас орондоо залрав. 

	Тэр үед Чагчог ёнзон хувилгаан ринбүүчи-ээс Авагари номын хааны бясалгалын нандин Бурхан багш, Галсанжамц Далай ламын гэгээний (I-121) болгоож байсан төвөд монгол үсэг хадмал судар, тэргүүний титэм хийгээд баринтаг өвч гүйцэд, асааж байсан жанчийг өргөсөнд, баясгалан тааламж цаглашгүйн үүднээс Бурхан багш ба мутрын судрыг мутартаа аваад, титэм жанчийг ч тэр үед асааснаар үл барам, жич тугдамд залраад титэм жанчийг асааж ширээн дээр залран, мутрын судрыг мутартаа аваад Лам номун хан хийгээд авга ах гэлэн, ах Цапүн, сойвон Галсан, бараа бологч Сипэл нарт “Нэг мандал өргө” хэмээн айлдаж, “Гүнчэн иш пүг пунцог” хэмээх тэргүүтнийг даган дуурайж хэлүүлэн зохиож байсан нь бурхан шашин нийт хийгээд ялангуяа Богд Зонхавын шашин их эрдэнэд номлол бүтээл хоёрын үйл агуу ихээр зохиохын бэлгэ ялгамжтайг (I-123) зохиохыг таалсан дээдсийн цадиг гайхамшигт мөн. 

	Тэр үед Лам номун ханаас хадаг нэгийг өргөж өлмийн лянхуа өнө удаан батдахыг айлтган залбирсанд, түүний дараа Чагчоглин-оос өргөсөн баринтгийн зүйлээс биедээ асаагаад, жанчийг баринтаг бусын дэргэд тавихыг айлдав. Лояпүг-т байхад их бага лам хувилгаан, Гол орны сайд хүн шар хар, дацан аймаг, хамба тушаалтан, гэвш чойрын хувраг, Лхас хийгээд ойр хавийн шар хар мөргөхөөр ирэгчдэд уулзаж учрах ба мөргөл өршөөх, эд бодын хайр хишиг аль алинд тааруулан хайрласнаас горил хүслийг сэтгэлчлэн хангаж, барилдлагатан бүхнийг тус төгөлдөр болгов. 

	Түүнээс удалгүй умар (I-1245) зүгийн их орны авралд залрахыг таалсанд, Гол орны дээд тэргүүлэгч лам ноёд ихэс бүгд, сангийн хүн сайд шар хар, хол ойрын хийд хурлын орон, дацан мицан хамцангийн лам хувилгаад, хэргэм тушаалтан нараас залрах тухайд өргөл бэлгийн зүйлийг дэлгэр өргөв. 

	Тэр сарын шинийн 9-нд гариг өдөр учрал сайн буянтай өдрийн өглөө эрт хоёр Зуу ринбүүчи тэргүүтэй шүтээн оронд тахил няндар, шашин амьтанд туслахын таалал ерөөлийг агуу ихэд зохиохыг урьд одуулсаар хөлгийн жолоо эргэж хандан залрахад, сангийн орон дээдийн зарлигийн гүн түшмэд голлон, сайд дээдэс, хар шар, Их Хүрээний лам хэргэмтэн тушаалтан тоолшгүй олноор үдийн дагшаа Хүрээний газар хүрлээ. Чагчоглин ринбүүчи лүгээ (I-125) уулзахаар хадаг солилцон өргөөд, өнөд тустай зарлиг сургаал ээлжлэн айлдалцах ба зарлигийн түшмэл тэргүүтэн үдсэн бүгдэд зангиа хадаг, эд бодын хишиг, захиа зарлиг сургаал айлдсанаас, жич буцаж Самданлин-д хоног болов. 

	Улмаар Балжорлин-д хоног болсны маргааш өдөр гариг одны учрал сайнд шашны сахиус чойжингийн солх26 буулгахыг айлтган, таван өнгийн гэрэлтэй торгоор голдсон өглөг агуу их өргөж, ялгуусны шашныг ёсчлон сахих ба Богдын гэгээн нөхөд сэлт алс хол замд залрах барцад тотгорын хор хөнөөлөөр халдахгүй, дээд дүр дүрийн Их Хүрээнд заларч хүрээд (I-126) сэтгэлдээ таалсан мэт шашин амьтны тус даяарыг шамдалгүй амар хялбар бүтэх тэргүүт дөрвөн зүйлийн үйлс цаг бүхэнд алгасахгүй бүтээхийн хүсэл учрыг айлтгалаа. Чойжин 15-ны сар мэт баясан мишээж аль айлтгасан үйлс бүгд тэрчлэн бүтэхийн ам авч, Богдын гэгээний зохиол үйлс сонин алдар арван зүгт дэлгэрэхийн бэлгэ дэмбэрэлд уяатай цагаан бүрээ, үл зохилдохын аймгаас маш дийлэхийн бад, өлзийт тэнгэрийн хадаг цагаан навс хадаг өргөж, баясгалангаар огоот дүүрлээ. Түүний сүүлд цорж бараа бологчдод хайр хишиг агуу их хайрлав. Дараалан залрах замд сүжиг төгөлдөр дээр доор олон тоотны хүслийн хумхыг адистидын рашаанаар дүүргэсээр заларлаа. 

	(I-127) Гаадамбын шашны далай Бром номын хааны хийд Раадэн-ийн орныг болгоохоор залраад Зуу Жамбалдорж-оор голлосон гүсүнтүгийн шүтээн, бэлгэ билгүүн бодтой оршсон адистидын сүр жавхлан бадарсанд сайн ялгамжит тахилыг сайтар өргөн орныг нягт болгоож, нийт бурхны шашин ялангуяа Богд ламын шашин номлол бүтээл хоёр зүйлээр өрнөн дэлгэрч өнө удаан мандах ба жагар төвөд монгол гурваар эхлэн нийт орон бүхэн амар амгалангийн гэгээгээр түгэхийн агуу их таалал ерөөлийн үүднээс тус тусад няндар даш өргөв. 

	Бас орны зохиол бүгдэд нягт мөргөөд, тэнд цугласан шар хар дээр доор бүхэнд уулзаж мөргөхийг сэтгэлчлэн өршөөв. Олон хуврагийн чуулганд (I-128) манз зэд, жасын өргөл тэргүүтэн хотол чуулган өргөл хүндлэл өргөснөөс Хар усан дээр хүрэв. 

	Залрах замын хэрэглэлийг жагсааж бэлдэн даамал ноён Дорин ах нар, донир Гэндэн, Нагчү-ийн хамба нансо нар бараа болон угтаж үдэхийн өргөл хүндлэлийг богдын таалал мэт бүтээгч хүмүүст байр тааруу хайр хишиг, мөргөл адис хайрлав. Тэр орны нийт амьтанд мөргөл дараалан өршөөв.

	Нагва27 сарын тэргэл шинийн 5-нд Хар уснаас залраад шинийн 8-нд Жанчив хэмээх усанд залрах өдөр Хүрээний шүн-ээс даншиг өргөв. Зэргээр Цайдам-ын газарт хүрэх шахваас засаг Энхбаяр тэргүүтэн хүмүүн ноёд олноор угтаж ирэн, шавдан батдахын залбирал сэлт өргөл барьцын тахилын үүл мэт (I-129) агуу их өргөв. Тэр нутгийн мөргөхөөр ирсэн хязгааргүй олонд хүссэн санасан ариун буяны хөрөнгийг агуу ихэд хайрлав. 

	V сард Хөхнуурын газрын хувь Дашчүн-д залраад тэр оронд заллага айлтгасан номун хан хийгээд Хүрээнээс шинэ бараалхсан зайсан лам Иш, Цэрэн хоёроос даншиг лүгээ амгалангийн айлтгал өргөсөнд олон өлзийтэй буяны шинж илт болов. Тэр нутгийн Богдын гэгээний адистидыг тусад хэрэглэгч олон амьтанд даруй ба алсад тустай адисыг өршөөв. 

	Чүдод сарын хууч 16-нд Олны адаг хэмээх оронд хоног болохын үед дэргэдийн бараа бологчдын “Маргааш өдөр элсэн манхан гатлахад бэрх буй” хэмээн ярихыг сонсоод, Богдын гэгээнээс нэгэн түй өргөснөөс тэр үдэш шөнөжин хур их буугаад маргааш нь элсний их тоосыг алжаалгүй (I-130) давсан нь сэтгэл үүсгэсний үнэн зарлигт эрхийг урвуулсны шинж илэрхий болой. Зэргээр Алшаад заларч, тэр орны шар хард агуу ариун буяны барилдлага агуу ихэд тавьж зарлигийн ачийг өршөөв. 

	Дошин сарын шинийн 3-нд Баяннуурт хоног болох үед Хүрээнээс зайсан Дашравдан амгалан айлтгахаар ирэв. Түүнээс Халхын орны хөтөч Тод асар хэмээх орон аймгийн Да түшээ гүн бараа болон угтуулд ирсэнд, таалал баясахын байртай амгалан асууж авралд багтаахын адис хайрлав. Түүнээс Олон их-д залрахын зам хооронд эрдэнэ шанзав бараалхсан бөгөөд шинэ жилийн ёс мэтээр амгалан айлтгасан ба бас Гачэн цорж лам тэргүүтэн Хүрээний хэргэм тушаалтан шадар нугуудад зарлиг буулган зангиа адис зэргийг таарахаар хайрлав. Олон их-д хоног болохын дээр шанзваас (I-131) заларсны баяр ёслолын зоог бэрээс агуу их хийгээд урьдын журам ёсоор тугдам гэгээвч тэргүүтэн шинийг сольж өргөсөнд баясгалан таалал цаглашгүй зохиов. Зэргээр Халх нутгийн бэйл бэйс, гүн засаг, туслагч, захирагч, хүрээ цорж нар хийгээд Зая бандида, Чин сүжигт номун хан, Банчин номун хан, Баруун хүрээ, Зүүн хүрээ, Шашныг бадруулагч хийд, Эрдэнэзуу тэргүүтний шар хар дээр доор тоолж баршгүй олон угтаж бараа болжээ. Өдөр бүр дараалан тоссон бүхэнд мөргөл зарлиг айлдвар, хайр хишиг зэрэг байр лугаа тааруулан хайрлаж, бүгд баясах бишрэхийн гайхамшиг дэлгэрэв. 

	Тэр сарын 27-ны өдөр Жина [?] хутагтын дэргэд хоног болоход, тэнд Түшээ гүнээс 100 гаруй лан мөнгөний (I-132) хорол өргөл барьц сэлт, өлмийн лянхуа тоолшгүй галавт батдахын залбирлыг үнэн голоосоо тавьсанд, тэр тэрчлэн бүтэхийн зарлигийг хүлээж айлдав. Зэргээр залрах зам хооронд Хүрээ амбан вангийн агь Үйзэн ноён угтан ирсэнд, мөргөл өршөөн, зарлиг айлдвар, захиа адис, хайр хишиг, амбан ванд амгалан айлтгахыг айлдав. 

	Түм (VIII) сарын 11-ны Жаргалантад хүрсэнд Хүрээ хамба номун хан, эрдэнэ цорж, да лам Данзан шадар, донир, бараа бологч, хиа лам, хаалгач зэрэг бараа болсон нугуудад урьдын хуучин журам мэт мөргөл өршөөв. Түүний маргааш өглөө эрт Цэцэн хаан, Засагт хаан, Сайн ноён, эрдэнэ Дэмчиг ван, дайчин ван Цэрэндорж, Жанжин бэйл нараас шинэ жилийн баярын амгалан айлтгасанд таалал тайван агаад биеийн сүр жавхлан (I-133) саруулханд мэлтрэхийн үүднээс мөргөл лүгээ амгалан асуусанд, сэтгэл баясан сүжиглэж шар үс хөвхлөх болсон. Тэр өдөр амбан ван ба манж амбан угтан уулзаад мөргөхөд тус тусын амгаланг эрэв. Амбан вангаас “Намайг таньж байна уу” гэхэд “Ван мөн” хэмээн торолтгүй айлдав. Бас зарлиг асуусан нугуудад хариуг нарийн нягт айлдсанаар эрхгүй бишрэлээр алгаа наманчлах болжээ. 

	Түүнээс «Догжод ринбүүчи Багсам тишин түүх»-ээс “Гэрэл төгөлдөр хэмээхийн буяны орон Гэрэл төгөлдөр тэнгэр мэт баймуу” хэмээсэн,

	«Лүе гүндүгарви дүйнхор»-т “Лишийн гишүүн навчуудыг идэх болсон заан усаар ундалсан сайн үнэрээр ус лугаа төгөлдөр далайн давлагаа энэ эрдэнийн гэрлүүдээр (I-134) хээлсэн үзэсгэлэн” хэмээх тэргүүтэн номлосон мэт буяны хотол чуулган төгссөн ялгамжтай орон, улс ч хүн төлөв сайн агаад авир зан уужим удаан, гурван эрдэнэ ламыг шүтэх тэргүүтэн өөрөө аяндаа сүслэх дуртай. Ган сан их бөгөөд дорви хүчин дэлгэрсэн, амгалан хотол чуулган нь сав шимийн ялгамжаа тэнгэрийн оронд тэнцэх адил, Халхын орон нутаг хэмээн алдаршсаны дотор зуур Богдын гэгээн ламын дээд дээд дүр заларсан, өлмийгөөр хүрсэн бөгөөд үйлсийн хаалга олон нээсэн, амгалан дияаны орон Их Хүрээнд залрахад ойртвоос, тэр сарын хууч гариг од учрал бүрдсэн өлзий хотол чуулганы өглөө эрт бясалгал уншлагын зэргийг урьд одуулаад нарны гэрэл олон мянга цацран сүлжсэнээр ертөнцийг гийгүүлсэн (I-135) цаг мөч лүгээ эвсүүлэн хөлгө морь хөл бат гишгэх цөм бүрдсэн агаад, зүс өнгө тодорхой нь ямар мэт цаст уулын оргилд тунгалаг сарны туяа олон үе бүтсэн буюу туссан мэт, эс бөгөөс тэнгэрийн хаан хурмастын хүлэг заан Саларбади [?] хэмээх газарт буусан лугаа адилд тэнгэрийн хувцас ба эмээл хазаараар үзэсгэлэн хээлсэн адил. Аврал Богдын гэгээний биеийн хот мандал үзэж ханашгүй лагшин үлгэрээр дуртсан, 15-ны сар гүйцэд мандсан мэт илт хэтэрхий агаад увадинийн хувцас зохистой баринтаг олон зүйлээр хувцасласан сэлт баясгалан мишилзэх гэгээн царайгаар хамаг бүхэнд илэрхий толилж болгоох мэтийн үүднээс залрав.

	Дайчин ван Цэвээндорж хөлгийн (I-136) жолоог түшиж, Богд Эзэн хааны зарлигаар зарагдсан их хоёр амбан, хамба номун хан, эрдэнэ шанзав, бэйл бэйс, гүн засаг, да лам цорж, тойн, хиа лам, хэрэг шийтгэх тэргүүтэн ихэс хүмүүн, шар хар тоолж гүйцэшгүйгээр ямар мэт усан болор эрдэнийн хот балгас сар огоот дүүрсний хот мандал, од жагсаан хүрээлсэн мэт сүр жавхлантай, хөлгө агтын чуулган ихээр огоот хүрээлэн ал шарын өнгөтэй чойго намжираар бүрхсэн, болгомол шижир алтан өнгөт титэм оройдоо үзэмжтэй асаасан, олон хуврагийн чуулганаар тахилын хэрэгтнийг ялгамжтай шүхэр жалцан бад чимапүрма хэнгэрэг бүрээ хөгжим бүжиг цамын цэнгэл тэргүүтэн гайхамшигтай (I-137) сайхан жагсааж тухайлан хувилсан мэтийн зохиол сайн хязгааргүй олноор өмнөөс жагсан өргөв. Баруун зүүн талаас зээглэн жагсах зэргээр илт тахиж, эгэлийн хүний нүдэнд үл харагдахаас, бусдад цагаан зүгийг тэтгэгч тэнгэр лус гандари сэлтийн чуулган огторгуй дүүрэн чуулаад цэцгийн хур оруулж, магтах сайшаах дуу эгшгээр өлзий хутгийг оршуулан өгүүлж, үзэхэд үнэн чанараар үгүй тахилын чуулган санаж сэтгэшгүйг сэтгэлийн үндсэнд цувиралгүй амгаланг үүсгэн чадах олноор газар агаар огторгуйн эн бүхнийг завсаргүй дүүргэснээр, их амгалангийн бэлгэ билгүүнийг ч огоот үүсгэмүү. Богдын гэгээний нүүрийн хот мандалтай уулзах бөгөөд адистидын рашааныг (I-138) зүрхэндээ шингээхийг хүсэгч шар хар шавь нар газрын хөрс мэт хуран чуулж үлгэр лагшны хот мандлын үзвээс ханашгүй цог жавхланд бишрэхийн нүдээр илт үзээд, сэтгэлийн эрхтнээр сүслэн биширч, баясгалангүйн мандал гайхамшигт болсон элдэв зүйлийг анхаарч мэдсэнээр илэрхий санааны чимгээр биеийн эрхтнээр мөргөх ба алгаа наманчлах, цэцэг сацан хэлний үүднээс залбирах магтан сайшаахын дуу аялгуу нирхрэн эргэн тойрон дуурслаар огоот дүүрсээр Их Хүрээнд залрав. 

	Анханд ялгуусан Очирдарийн шүтээний өмнө хураах судлахын оньсыг хураасан долоон гишүүнт, мандал (I-139) сэлтийн хурлыг урьд одуулан, шашин дэлгэрэх ба амьтан бүхэн амаржихын таалал ерөөлийн цамжор-ыг агуу их зохиосны үүднээс огторгуйн солонгын сүрээр тэнцүү таван өнгийн няндар нэн уртыг өргөв. Их дуганд найман арслант ширээ зузаан уужим өндөрт өлмийн ул өлзийт зургаар бэлгэдсэн нь илэрхий суув. Анхны бэлгэ зохиож зоогоос өргөл хүндлэл дээд өндөр хотол сайны тахилын үүлэнд тэнцүүгээр илт тахив. 

	Түүнээс дэргэдийн хоёр тугдамд дараалан заларснаас тугдмын нандин шүтээнүүдэд тахил няндар, таалал ерөөлийг гүйцээж, Дунддын тугдмын их сэнтийд өлмий байгуулсны дараа Тэнгэр эзэн (I-140) манзушир богд хааны зарлигаар сайшаасан их амбан дэлгэр ямба, алтан тамга, шар хадаг сэлтийг өргөж богд эзний зарлигийн бошигт “IV дүрийн Жавзандамба ямар мэтчилэн шашин төрийн үйлс хоёр давхрын үүднээс умар зүгийн Халх Монголын орон шашинд тустай үйл агуу их зохиох хэрэгтэй” хэмээн сайн зарлиг буулгав. Их бишрэлээр сөгдөн мөргөхтэй барилдуулан “Богд Эзэн хаанаас лам өчүүхэн надад тэр мэтийн сайн зарлиг буулгасан зарлигийн ачийг хэзээ ч хариулахад бэрх боловч лам гурван эрдэнэд залбирч зарлигчлан бүтээж болохыг яавч айлд” хэмээн сонорт айлдахын хадаг сэлтийг амбанаар өргүүллээ. Эрдэнэ шанзав, (I-141) дөрвөн аймгийн хаан, ван бэйл бэйс тэргүүтэн лам ноёдоос хадаг мандал, гүсүнтүгийн шүтээн тэргүүтэн өргөл тахил үүл мэтийг өргөв.

	Тэр өдөр огторгуй маш сайхан тунгалаг агаад наран гийсний гэрэл ертөнц орон бүгдэд үүлгүй тодорхой гийсэн ба тоос ба салхигүй ашдаас тогтуун бөгөөд илэрхий зүг зовхис бүгдэд солонго сүлжсэнээр илт дүүрсэн ялгамжит буяны шинж тэмдэг олон зүйл бүгдийн нүдэнд илхэн боллоо. 

	Түүний хойд өдөр Хүрээнд Цогчингийн шавь нар хар шар олноороо бат ширээнд залж бодтой бэлтгэсэн өргөл сайн бөгөөд агуу их тэнгэрийн эд агуурстай тэнцүүг жагсаан бэлдсэний дээр, эрдэнэ шанзав Гомбожаваас аврал дээд очирдара Богд гэгээний бие зарлиг сэтгэлийн эрдэм чадлыг урьдаар өгүүлж, өлмийн лянхуа хязгааргүй олон галавт батдах бөгөөд (I-142) мэргэн ба шидийн хоёр зүйлийн үйлс дэлхийн хязгаарт түгээмэл дэлгэрэх, лагшин тунгалаг тэргүүтний залбирлыг агуу их тавьсанд дээд гурван эрдэнийн нигүүлсэхүйг дуртган сануулахын үүднээс тэр тэрчлэн ерөөл тааллыг үнэхээр зохион хүлээж айлдав. 

	Түүнээс мөргөлийн шар тугдамд залраад бүжиг тэргүүтэн наадам цэнгэлийн зүйлийг болгоож үзэн, хайр хишиг гүйцэд хайрлав. Жич дахин тугдамд морилоод уншлага бясалгалын зэргийг гүйцээв. Түүний маргааш Түшээт хаан, Цэцэн хаан, Сайн ноён, Засагт хаан хошуунаас Цогчингийн голд залаад ширээнд суухад зоог өргөөд, аюушийн үүднээс даншиг өргөхийн сайн өргөл тахилыг өргөв. 

	Түүнээс түр нэгэн өдөр нэжгээд сүсэг төгөлдөр өглөгийн эздийн аймгаас их тугдамд залж өөр өөрийн дорви хүчин лүгээ тааруу өргөл тахилын чуулганыг дэлгэр хураангуй зэргээр үргэлж (I-143) тасралгүй өргөв. Тэдэнд хүслийг ханган мөргөл өршөөх, зарлиг сургаалаар сэтгэлийг баясган үйлдсэнд, бүгдээр баясал ба сүсэг дуршил гурваар өдөр шөнийг нөгчөөх боллоо. 

	 

	Бодисадва нугууд өөрийн өмч хувьд өнө холоос эзэмшин таалсан

	Бүхүй шавийг номхотгохын цагаас хэзээ ч үл хэлбийх нь 

	Хэтэрхий далайн давлагааны авир байц адил тиймийн тул 

	Хувилгаан биеийн лянхуа Уй Зан-ийн таримал цэцэрлэгийн хүрээ уужимд

	Мэндэлсэн боловч үйлсийн балын шимийг шимэгч зөгий нь

	Монгол умар зүгийн их оронд байна. 

	Тэр ёсны болгоолтоор сануулах мэт болсон бөгөөд

	Төд удалгүй олон нөхөр лүгээ сэлт үзэсгэлэн биеийн хот мандал 

	Тунгалаг шинийн саран мэт Уй-н номын оронд амгалангаар цэнгэнэ. 

	Түүнд нь дээд богд нар олноос гүн дэлгэр номын амтат рашааны урсгалаар

	Өөрийн тааллын эрдэнийн шаазанд мэлтийснээс

	Өнөд баясах (I-144) бишрэхийн далай огторгуйд ойсонд

	Гурван суртлын шагшаабадаар баялаг хувраг хийгээд

	Ган сан дорви хүчнээр баатар баяд ба

	Ганхан хээмсэглэгч ихэс ноёд тэргүүтэн өдөр нэжгээдээр

	Богд гэгээний дэргэд шадар бараалхан

	Бат суурь адил Уйн орон дээдээс

	Халх умар зүгийн номхотгогдууны авралд залагдсан нь 

	Хэр мэт 15-ны сар зүүн уулын оройгоос ургах мэт 

	Хэтэрхий Богдын адистидын чийгээр дэвтэх болсноор 

	Хүн ба мал адгуус тэргүүтэн алс хол замд

	Хэрхэвч алжаан зүдрэлгүй амгалан тайван мэт яван

	Тун удаанд хүрэх бэрх алс холын зам хязгаарыг

	Дөт богино болгоод бэрх төвөггүйд санамсаргүйн агаараас 

	Тэрхүү хүрэх гүрний оронд амар амгалангаар очдог энэ 

	Дээд Богдын хүч чадлаас өөр юу вэ. 

	 

	Зүг зовхист замын газар байгч

	Амьтан бүгдийг нигүүлсэхүйгээр эзлэн барьж

	Ирээдүйд арилсан шавийн анханд

	Төрөхийн үр элдвийг ч үүсгэсэн болой. 

	 

	Орон ялгамжтай тэнгэрийн (I-145) оронд тэнцэх 

	Олон ард амьтан бүгд ч сайны төрхтэй

	Оройд лам гурван эрдэнийг шүтэх тэргүүтэн

	Охь буяны үйлийг эзэмшин үйлдэгч гүрэн ихийн оронд 

	Угсаа язгуур өнгө дорвиор баялаг төрөлхийтөн хийгээд 

	Угаас заль ид хүчинд дадсан баатар тэргүүтэн

	Олон нөхдийн чуулган далай мэтээр хүрээлсний гол дунд

	Улмаар мишилзэхийн царайт цэцэг жигдрэн дуртах мэтээр залрав. 

	Ал шарын өнгө туяагаар үзэсгэлэнт хуврагийн аймаг хийгээд

	Аяа сүсэглэн харахыг дурлагч төрөлхийтөн тэргүүтэн 

	Аяндаа газрын хөрс мэтээр огоот дүүрэн баясан бахдахын 

	Аялга эгшгээр бүх дэлхий доргилох мэт санагдан

	Тэнгэр хийгээд хүмүүнээс гарсан тахилын үүл

	Далай мэтээр зүг зовхист дүүргэсээр

	Дээд дүр дүрийн номын ширээ уужим өндөрт 

	Дуртмал өлмийн зурагтаар маш бат суун зохиомуу. 

	Тэрээр тэнгэр лус хүн ба гандари сэлт

	Тийн аврал итгэл сэлт болсон болой хэмээн 

	Тасралгүй цагаан зүгийг тэтгэгч тэнгэр ба арш нар 

	Тахин магтан сайшаахын эрихсийг түрхрэн дуурьсмуу. 

	Сэтгэлчлэн огторгуй газрын энд эрхийг урвуулсан

	Сүр жавхаат Манзшир богд Эзэн хаан тэрээр ч

	Сайн хэмээн сайшаасан зарлиг лугаа (I-146) хамт нэгэн

	Сайн бэлгийн эд таваар элдвийг ч өргөв. 

	Буяны орон болсон хуврагийн аймгууд хийгээд

	Бүхүй дэлхийн эрхтэй сайд ихэс бүгд ч

	Богд гэгээний өлмийн тоосыг шүтсээр

	Бүрнээр өдөр нэжгээдчилэн тахилын чуулганыг ихэд овоолно. 

	Гайхамшиг энэ мэтийн ном төгөлдөр үйлсийн

	Дарвалга бад шамдалгүй яавч намалзваас 

	Дэлхий дээрх олон амьтан бүгд дахин дахин 

	Дохилзон биширч гарын лянхуаг зүрхэнд наманчилмуу

	 

	хэмээх нь завсар үеийн утгыг хураасан шүлэг болой. 

	 

	 

	Дөрөв. Мэргэн ариун сайн гурван зүйлээр шашин их эрдэнийг тэтгэн дэлгэрүүлэхийн тулд судар шүнгийн далайд дамжаа барих ба сонсох санах бясалгахад хичээж, номхотгох зохист шавь нарт гүн дэлгэрэнгүй номын рашааныг түгээн гэтэлгэж шашин амьтны тусын агуу ихэд зохиосон ёс

	 

	Түүнээс түр нэгэн алтан ширээнд эрхшүүлэн залсны дараа сайхан бэлэг өргөх дээр доор хүн олон зэрэг бараалхан уулзаж учрах тэргүүтэн хүссэн мэт хийгээд ялангуяа цагаан хашааны гадна талаас Богд гэгээнийг үзэх сонсох дурдах дөрвөн зүйлийн үүднээс олон амьтны үндсэнд тонилохын хөрөнгийг мэндлэх учир тухайд дамнуургаар залж болохыг айлтгасанд, бусдын тус их алцтай болохыг таалснаас хүлээж, өдөр хайрлахыг тогтоосноор мөргөхийг хүсэгчдэд мөргөлийг хүссэн ёсоор хайрлав. 

	Энэ сарын 13-нд Зан зүгийн мэндэлсэн орноос ширээнд залсны баярын өргөлд нанзад хадаг, мандал, гүсүнтүгийн шүтээн, мөнгө 100 лан, мөнгөөр бүтээсэн өлзийт 8 тахил, төрийн 7 эрдэнэ, мөнгөн далбаатай цагаан бүрээ, цэмбэ тэрэм 7 тэргүүтэн олон зүйл өргөл, түүнтэй хамт Чагчоглин ба (I-148) Бацал тус тусаас нанзад хадаг, мандал, гүсүнтүгийн шүтээн, амьтны итгэл Лхасри бээр нанзад хадаг, мандал, гүсүнтүгийн шүтээн өргөснийг хүлээж айлдав. 

	Энэ жилд Тэнгэр эзэн хаан өндөр язгуурт заларсны байрыг сонссонд таалал чилээрхэхийн дүр нэн их зохиохоор үл барам Эзэн гэгээний таалал гүйцээхийн аргад Хүрээний түм шахам хувраг хурал хурсанд 7000 лан мөнгө гаргаснаас, сандэжигсүмийн дагжүг28, манал, гүнригийн чога тэргүүтэн ариуны буяны цогцыг бүтээлгэхэд орууллаа. Эзэн хаан тэнгэр болсны шарилд мөргөх ба амьтны итгэл Лхасри-г Эзэн хааны ширээнд суусны баярын өргөлийг өргөх сэлтэд да лам Лувсанданзан, шадар Билигт тэргүүтэнд шүтээн, бэлэг хотол тансаг өргөлийг өргөх сэлт тухайлан зарахаар илгээв. Түүнээс Халх дөрвөн аймаг, ван бэйл тэргүүтэн олон ихэс лүгээ өмнийн ордонд хамт дэлгэр зоог бэрээс хийгээд зангиа адисыг байр лугаа тааруулан, их хайр хишиг, сайн захиа зарлигийг айлдав. Тэр дараа Дунддын тугдамд засаг тэргүүтэнд ч тончаг (үдлэгийн) мөргөл хайр хишиг гүйцэд хүртээгээд эдгээр бүгд баясан бишрэхийг үлэмж олох лугаа сэлт түр нэгэн өөр өөрийн (I-149) оронд морилцгоов. 

	Богд гэгээн нь энэ мэт дүр сүүдэр маш багын цагт ч бусдаас тухайлан сануулж айлтгах тэргүүтэнд харгалзалгүй хэзээ өглөө эртийн цагаас дээшилж угаах ба зоог гүйцсэний дараа итгэл дэлгэр, ганданлхавжама лугаа барилдсан мэгзэм, ригсүмгомбын сүн, цагаан манзушир осоржамаагийн сүн тус тус олон тоо, мандал дэлгэр ерөөл лүгээ сэлт уншлага гүйцсэний сүүлд урьд тугдамд залрахад ёнзон лхаарамба Лувсанжамъян хийгээд аграмба Чойндон хоёр ээлжээр жавтий өргөнө. Түүний сүүлд ёнзонгоос уншлага цээжлэн тогтоохыг сануулсан мэт их хичээлээр тогтоож цээжлэн айлдана. Цадамын дээр багш цорж тэргүүтэн дэргэд нугуудад мөргөл хийгээд гадаад талын мөргөлчин сайд шавь нарт ч мөргөл өршөөнө. Түүнээс сунтаг айлтгах тухай хийгээд хурал чойрын сонсгол тэргүүтнийг айлтгахад зарлигийн ямар мэт зохистойг хайрласнаас Дундад тугдам буюу Зүүн лавран аль (I-150) зүйлд сүсэг төгөлдөр нүгүүдэд мөргөл өршөөн хүслийг хангасан их ачтай. Зоогийн дараа ёнзон ринбүүчи-ээс эрдэм өргөх мэт туур [?] тэргүүтэн риглүн [?] хайрлах хийгээд дамжаа зохиох мутрын судар цээжлэн унших тэргүүтэн дээдэс бээр сайшаах зохист зохиол ямагтаар цагийг нөгчөөхөөс бусаар нялхас мэт эгэлийн наадаан ба сул суухыг хэзээ ч үл зохионо. 

	Оройн 2-р зоог гүйцсэнээс гомбо чагдүг Жамсрангийн балин өргөх ба бас уншлага айлдахыг өдөр бүр тасрахгүй зохиох нь олныг сонссон ёс төгөлдөр хуучны винайн ёст нугуудад ичээхийн зохиол нэн гайхамшигтай. 

	Бас жил бүр дэргэдээс Эзэн хааны амгалан айлтгахад донирыг илгээх тэргүүтэн урьдын журмыг доройтуулалгүй үйлдэхээр сануулсанд сангаас зарлигийг хүлээн авч айлдана. Зүг зүгээс цугласан сүжиг төгөлдөр тоолшгүй олон ба Хүрээний хуврагуудад ч мөргөл адис өршөөх ба (I-151) ном төгөлдөр зарлиг сургаал тэргүүтнийг айлдана. 

	Түүнээс Сүргийн манлай хэмээх төмөр могой жилийн (1821) цагаан сарын шинийн 1-ны өглөө эрт Дэчингалавын-д балдан лхамын цэдэр хурлын эхэнд заларч олон хувраг лугаа хамт хурлын уншлагыг боловсруулан дэлгэрүүлэн таалал ерөөлийг агуу ихэд айлдав. Түүнээс тугдамд залраад очирдара шүтээний өмнө долоон гишүүнт ба мандал өргөн, тахил няндар ч өргөж, бурхны шашин дэлгэрсээр эцэс хязгааргүй амьтан амаржин, Богд Эзэн хаан хийгээд Төвөд зүгийн Далай лам Банчин богд тэргүүтэн шашныг баригчдын өлмийн лянхуа батдаад үйлс нь дэлгэрэхийн таалал ерөөлийг хязгааргүй айлдав. Түүнээс бясалгалын тугдамд залраад эрдэнэ шанзав Гомбожав, сойвон тэргүүтэн дэргэдийн бараа бологчдод мөргөл зангиа адис хайрлав. Хоёр зүйл амбан бараалхан амбан их ван, эфү Юндэндорж, хамба номун хан, эрдэнэ цорж нараас шинэ жилийн баярын амгалан айлтгахад зоог бэрээс өргөхөд баясгалангүйн зарлигийг нягтад айлдав. 

	Хоёр амбан жич буцахад, хаалгач хиа лам тэргүүтэнд мөргөл хайрлав. Түүнээс тугдамд (I-152) залраад шинийн баярын хурим ёслол зэрэг гүйцсэний дараа их тугдамд хэргэм тушаалтан хийгээд шар хар нугуудад олны мөргөл мөргөл өршөөлөө. Халхын лам хувилгаад ихэс хийгээд дөрвөн аймгийн хаан бэйл бэйс, гүн засаг, тайж тэргүүтэн язгуур өнгө хийгээд дорвиор баялаг их ноёд олноор урьд ёсоор шинийн баярын сайн бэлгэ тахилыг үүл мэт агуу их өргөв. Сүжгээр хурсан тоолшгүй олон хар шар нүдний рашаан ихээр нүүр уулзах ба адис мөргөлийг хүссэн ёсоор мөргөл өршөөж, эш ухааны номлолд айхгүйн самбаа төгөлдөр буяны багш садан нараас бурхны эрхэм сайн зарлигийн таалал утгаас эхлэн цогламд29 босож сайн номлолын тахил үүлийг агуу ихэд өргөгч нарт сонсон таалж хадаг зангиа, хайр хишиг хайрлав. Бас шавдангийн өргөл барьц сэлтийн мөргөл тэргүүтэн урьд мэт, дамжаа зоог хийх бүгдэд хайр шагнал тэргүүтэн урьд мэтээр хайрлав. 

	Шинийн 1-ны өдөр эрдэнэ шанзав Гомбожаваас мандал лугаа сэлт “Богд гэгээн далд даамгайд эш онолын эрдмүүдийг эрт нэгнээс сэтгэлийн үндсэнд илтээр бурхан болсон боловч, ил гоомойд номхотгогдууны үзэлд шинэ сурахыг дүр ёсыг үзүүлэн сонсох санахын зэргүүдийг (I-153) эдүгээгээс дээд багшаар зэрэгчлэн өргөх үест хүрсэн буюу” хэмээн айлтгаваас, “Тэр мэт даруй болбоос сайн” хэмээн үлэмж баясгалангүйн зарлиг болов. 

	Шинийн 2-ны үүрээр нойрссон орноос “Авга ахаа” хэмээн дуудан “Харагтун тэнгэр асуурь хийгээд хурмаст ирж байна” хэмээв. “Хаана байна” хэмээсэнд жич үл айлдахын ёсоор байж байсан эдгээр нь эгэлийн ил оронд эс болсон болохоос, Эсрүүн Хурмаст тэргүүтэн цагаан зүгт илт баясагч тэнгэрс гурван орныг удирдагч их Богдын гэгээнд өргөн хүндлэхийн тухайд ялгамжит олон тахил лугаа сэлт илт заларсныг үзсэний шинж ямагт болой. 

	Түүнээс энэ сарын 12-нд гариг одон цаг өдөр буян хотол чуулганы учралт өдөр ёнзон багш Лувсанжамъянгаас Майдарын зарлигийн охь шим дээдийн ном «Илт онохын чимэг»-ийг болгоох судар мутарт өргөснөөс “Уншиж айлдах хэрэгтэй” хэмээсэнд, дээдэс ямагтын шинж саарахгүйн жам ёсыг тодорхой үзүүлж тэр дараа бусдад харгалзахгүй уншихыг торохгүй айлдахтай хамт нэг Цогчин харанга цохихын цаг хамт болсон нь бурхны (I-154) шашинд номлол бүтээлээр тус үйлсийг зохиохын яруу алдар арван зүгт тархахын буяны бэлгэ болох нь ил болой. 

	Түүний сүүлд ёнзон багшаас билгүүн дээшид арвижих ахихын тухайд цагаан манзуширын жинан нэгийг өргөн айлтгасанд, тэр дээрээс бусад тухайлан айлтгагчин аль ч үгүй боловч ном сонсохын явдал байц ёс лугаа зохилдуу өөрөө аяндаа зохиосон тул багш ч маш баясах болсон нь олон төрөлд дадаж дассаны шинж хэтэрхий болсонд санагдана. 

	Тэр өдөр Вангай аймгаас Сономдаш хэмээх мандал тэргүүтний өргөл барьц сэлт даншиг өргөв. 14-ны өдөр эрдэнэ шанзав, гүн да лам тэргүүтэн хүж өргөхтэй хамт их Цогчин дуганд номын ширээнд өлмий батдан суухуйд, Банчин эрдэнээс сойвон Галсандондүвийг зарлигаар тухайлан зарж Богдын гэгээнд нанзад хадаг, мандал, гүсүнтүгийн шүтээн, барын Ганжуур ринбүүчи, алт мөнгө, цэмбэ хүж тэргүүтэн нэн их өргөл барьцын дээр зарлигаар даншиг сольдэвийн номлолыг сойвон өөрөөс өргөсөнд баясгалангүйн байр цаглашгүй сэлт үнэхээр хүлээж айлдаад буяны зориулга тэргүүтэн гүйцээв. Түүнээс Хүрээний Майдар залж айлдах (I-155) Майдарын гэгээн их бага хоёрт няндар сэлт, ялгуусны шашин өнөд ялгамжтай өрнөн дэлгэрэх ба амьтны тус амгалан дээш арвижихын таалал ерөөлийг агуу их айлдав. 

	II сарын 14-ны өдөр амбан вангаас Богдын гэгээний өлмийн лянхуа зуун галав батдах хийгээд мэргэн ариун сайн гурвын цадиг гайхамшигтайг хүлээн таалах хэрэгтэй хэмээн гагцхан чигээр залбирах лугаа сэлт мөнгө 1000 лан гаруй өргөл өргөсөнд хүлээн, зарлиг сайнаар амаржуулан айлдаж, тугдмын нандин шүтээн мөнгөөр бүтээсэн аюуш бурхан нэгийг тончаг хишигт хайрлав. 

	III сарын 19-ний өдөр Богд ламын хийд Гандан ордноос донир Гэндэнийг тухайлан зарж Богдод мандал, гурван зүйлийн шүтээн, хорол, номын хувцас гүйцэд, сайн хүж цэмбэ зэрэг ширээнд залсны баярын бэлэг нэн их хийгээд түүнтэй хамт Чамоглин [?] лаврингаас баярын өргөл агуу их өргөснийг баяссаар хүлээн айлдав. 

	Нон сарын шинийн 2-нд Халхын дан сангаас Дэчингалавын хурлын дуганд залж аюушийн үүднээс даншиг өргөсөн дээр, дүйнхрын лам Гачэн цоржоос гурван зүйлийн шүтээн, халуун алтан бумба, мутрын тэмдэг, насны үрэл, язгуурын тавын титэм, төрийн 7 эрдэнэ, 8 тахил тэргүүтнийг чога-ийн (I-156) үгийг байр лугаа тааруулан өргөв. Сольдэв мандлын үүднээс Богдын гэгээн шашин амьтны өнөдийн тус амгалангийн чухал хэрэгт хоёр өлмий бат ширээнд аюуш бурхны мөн чанартай олон галавт батад орших ба сонсох санан бясалгах гурвын цадиг ариуныг мутрын бэлэгт таалснаар ялгуусны шашин их эрдэнийг барин тэтгэн арвижуулахад Богд Зонхавын гэгээн жич заларч ирсэнтэй адил үйлс дэлгэр түгээмэл үргэлж тасрахгүй үзүүлэх хэрэгтэйн ёс тэргүүтнийг эш ухааны мөрөөс татаж залбиран айлтгасанд, тэр тэрчлэн бүтээхийн сайн зарлигийг хайрлав. 

	Түүний дараа эрдэнэ шанзав тэргүүтэн дэргэдэх нараас хадаг мандлаар эх татан гүсүнтүгийн шүтээн баринтаг, Богдын ойр эдлэлүүд, 8 тахил, 7 эрдэнэ, 8 зай, хорол, дун бүрээ, силнан, харанга, си гөрөөсний эвэр, зааны соёо, бодь гөрөөсний арьс, алт лангаар, мөнгөн ембүү олон, сайн торго бүхэл зэрэг үүл мэт тахил өргөл өргөж, зоог бэрээс идээ тэргүүтэнд баясгалангаар зооглов. 

	Зоог өнгөрмөгц авга ахад мутраар бос хэмээн дохиж, (I-157) дэргэдийн бараа бологчдод цонхонд хуруугаар зааж “Түүнийг харагтун” хэмээн айлдав. Харснаас “Юу ч байхгүй байна” хэмээн айлтгасанд, “Олон солонго татаж байна” гэхээс өөр юм эс айлдавч, далддаа Богдын гэгээн дээд дээд дүрийн зэргээр заларсан номын ширээнд өлмий сайн буяны хорлоор бэлгэдсэнийг илэрхий сууж айлдваас, бурхан бодисадва ядам амарлингуй хилэнтэн чойжин сахиус, цагаан зүгийг тэтгэгч тэнгэр лус тэргүүтэн үүлэн цогцос мэт цуглаад, шашин мандах ба сүүдэр урт, өлзий хутаг оршуулах ба тэнгэрийн цэцэг гайхамшигтай цацах тэргүүтний үүднээс ялгуусан нийтийн угсааг орлогч багш садан бүхний манлай дээд тонилохын хүсэгч цөмийн удирдагч аврал гагцад илэрхий эрхийг өгч, өрнүүлэн магтсанд дамжиггүйн шинж тэмдэг болой. 

	Энэ өдөр баясгалангүйн байр үлэмж ихээр Дэчингалавын хуврагуудад мөргөл өршөөгөөд, Тойсамлин аймгийн зайсан Самдүв тойн, харчин Дэлгэр нараас тус тус даншиг өргөв. Эдгээрийн урьд хожид гүрний орон нийтэд хур ховор болсонд энэ сарын (I-158) 21-ны өдөр Дэчингалавын Гонхонд няндар сэлт таалал ерөөл үйлсийг даатгасанд, энэ шөнөөс хур зүсэрч их дэлгэр орсноор олон амьтан сэтгэлийн алжаалыг сэвхрүүлэн зохиосон нь аршийн үнэн зарлигт эрхийг олсон Богдын гэгээний өөрийн сүр туяаг тодорхой үзүүлсэн болой. 

	Чүдод30 сарын шинийн 1-нд Улиастай хэвэй амбан бэйс нөхөд бараа бологчид бараалхахад Дундад тугдамд учирч мөргөл хайрлав. Түүнээс чойрын хуучин дуганд амбан бэйс Нямбуудорж, эрдэнэ шанзав, гүн да лам хийгээд цанид дацангийн тушаалтнуудаас хүж лүгээ сэлт залаад шүтээнүүдийн дэргэд урьдаар мөргөөд, няндар ерөөл өргөснөөс сэнтийд өлмий байгуулан суурьшихад, цанид дацангаас мандал, гүсүнтүгийн шүтээн тэргүүтэн бодтой өргөл лүгээ даншиг өргөв, Гачэн лам эш ухааны мөрөөс татсан сольдэв айлтгасанд, баясгалангаар хүлээх зарлиг сайныг айлдав. 

	Тэр үед Цэцэн тойны аймгийн Агваанмолом, Бандидын аймгийн Ханчог хоёр гавжийн дамжаа барихад, дүйраны бага хувраг тэргүүтнээс босож ном тавих сэлт баясгалангүйн тахилыг өргөв (I-159). Түүнээс Цанид дацангийн олон хуврагт мөргөл өршөөхийн үед цэцгийн хур буух тэргүүтэн цагаан зүгийн тэнгэр нар дуртгасан өлзийт буяны олон шинж илт гарав. Бурхны гэгээний дөрвөн үнэний номын хүрд эргүүлсэн их дүйцэн өдөр жалва сэнгэ-ари [?], ядам очирваань, цагаан дара эхийн торгон гэгээн хөрөг дэлгэсний өмнө таван зүйлийн дэлгэр сайн тахил жагсаан өргөж, дээд бурхны шашин эрдэнэ наран мэт гийх бөгөөд дэлгэрч амьтан бүгд орчлонгийн үндэснээс тонилж гэтлээд бодийн сайн мөрийг олох тэргүүтэн таалал ерөөлийн үүднээс няндар өргөв. Дүйнхорын цам тэргүүтэнд ч мэлмийгээр болгоолоо. 

	Түүний хойд өдөр бэйс хатан агь сэлт шинэ бүтээсэн тугдмын дотор залж, магнаг торго бүхэл, хөлгө тэргүүтний их өргөл өргөв. Шинийн 6-нд эрдэнэ шанзав Гомбожав Баруун өргөөнд залаад даншигтай барилдсан өргөл барьц хотол чуулганаар өргөж, мандлын айлтгал дэлгэр өргөсөнд хүлээснээс сайн зарлиг айлдав. 

	Шинийн 7-нд Дархад шавиас даншиг өргөв. Шинийн 8-нд цам болгоов (I-160). 13-нд шавь хар шар бүгдээс Цогчин дуганд залж дэлгэр даншиг өргөв. Түүний хойд өдрүүдэд ханчэн номун хан, Жэдорын аймгийн гэлэн Содов тус тус даншиг өргөв. 

	Дошин сард Шашныг бадруулан үйлдэгч Миндол номун ханаас донир хийгээд Галдан ширээтийн зарсан элч тус тусаас ширээнд залсны баярын бэлэгт хадаг, мандал, гүсүнтүгийн шүтээн, олбог түшлэг, торго магнаг, элдэв хүж цэмбэ тэргүүтний өргөл барьц агуу их өргөсөнд, мөргөл амар асуух зэрэг зарлиг дэлгэр айлдав. 

	Энэ сарын шинийн 2-нд Тэнгэр эзэн манзушир богд хаанаас Богдын гэгээнд цаглашгүйгээр болгоон тэтгэж дээд дүрийн үе адилын ямба зэрэг, алтан тамга буулгасныг хүлээн аваад, хуучин журам ёсоор амгалан айлтгах баярын бэлэг тэргүүтнийг өргөв. Энэ сарын 15-нд хүрээнээс Дамбадаржаа хийдэд залраад түүний гол шүтээн гурван цагийн бурханд няндар сэлт шашин (I-161) амьтан амаржихын таалал ерөөл гүйцээж лавриндаа залрав. Олон хуврагаас бишрэн сөгдөхөөр санаа сэдэж өргөл хүндлэл агуу ихийн үүднээс даншиг дэлгэр өргөсөнд, үнэн зарлигаар хүлээв. Түүнээс тугдамд залраад сүжиг төгөлдөр олонд мөргөл өршөөн хүслийг хангав. 

	Сарын хуучид Богдын гэгээн шарил эрдэнэ хоёр зүйлээр голлосон орон тус тусад таалал ерөөл их даацтай, орныг болгоон тахил өргөхийн хамт няндар өргөлөө. Хуврагуудад манз зэдийн өргөл хүндлэлийг ч гүйцээв. 19-ний өдөр түүнээс залрахын дашрамд Дашчойнхорлин-д орныг нягт болгоож, хэргэмтэн ба олон хуврагт нуур уулзан мөргөл адис хайрлав. 

	Түүнээс заларснаар Содовгэпэл Жанчивлин-д залраад урьд дүрийн нандин шүтээн очирдарад тахил өргөх ба таалал ерөөлийн даатгал айлдаад мөргөл өршөөв (I-162). Түүний хойд өдөр “Галсанжамц Далай ламын айлдсан гүр «Дэчэн гүнсанмаа»-г янтай татах хэрэгтэй” хэмээн зарлиг буулгасан мэт хийд аймгийн унзадаас өргөхөд таалал баясгалангүйн байр их зохиосон нь, энэ айлдвар гүрийг гурван ач төгөлдөр лам нигүүлсэхүйг дуртгахын үнэн зарлиг хийгээд мөрийн бие гүйцэд бүрдсэний оньст даруй алсын хэрэг гавьяа ихт нэгэнд болгоосон нь дамжиггүй. 

	Бас хойд өдөр дияанч нар ламчодви цонхортой барилдсан даншиг, дэлгэр мандал өргөсөнд таалал баясгалангаар зарлиг сургаал айлдав. Түүнээс шүтээний гол нугуудад няндар сэлт шарын шашныг дэлгэрэх таалал ерөөл, гэлэн нартай хамт балгон Шалшийн гансо принзол цонхор тэргүүтэн оньсыг боловсруулан айлдсанаас хөлгийн жолоо эргэхэд аймгийн хаан тэргүүтэн их бага хар шар тэргүүтэнд мөргөл өршөөн, сайн бэлэг, хайр хишиг хайрлав. 

	Зэргээр хүрээнд заларч ирэхэд (I-163) олон хуврагаас сэмбрэнгээр угтав. Суурин байгаа төрөлхийтөн дээд доод нугуудад даруй хийгээд алсад сайн буяныг өгөхийн зарлигийн нууцыг агуу ихэд хайрлав. Түүнээс олон өдрийн үе хэвэй бэйс Юндэндорж, мэргэн лам, Жанжин бэйл Намжалдорж, Түшээт хаан, амбан бэйс Нямбуудорж нараас дараалан даншгийн зэрэг дэлгэр өргөх лүгээ сүүлд бөхийн наадам тэргүүтэн ном хийгээд эд таваарын тахил өргөв. Богдын гэгээнээс ч бие зарлигийн гэгээгээр олон амьтны буяны лянхуаг огоот дэлгэрүүлэн айлдав. 

	Найман сүүдэр зооглосон Элдэв хэмээх усан морин жилийн (1822) цагаан сарын шинийн 1-ны баяр урьд мэт хийгээд ялгамжит дүйцэн лүгээ тааруу уншлага айлдах тэргүүтэн агуу их айлдав. Энэ жилийн сарын хуучин 24-нд Богдын гэгээн өөрийн даншиг “Жавзандамба ванбо намбаршүн... ” хэмээх тэргүүтэн шүлэг нэг хэрэгтэйн эрхээр гэнэт номлож, 20-ны өдөр Цогчин-д шинээр тогтоож айлдсан цагт, Дамдин засгаас цагаан шүхэрт (I-164) чагдон жандон-ийн хөрөг сайхан зурсан нэгийг өргөсөн нь харш шалтгааны тэмдэг бүхнийг ялсан бөгөөд мэдэгдэхүүн бүгдийг хиргүй бэлгэ билгүүний мэлмийгээр тодорхой толилохын бэлгэ буяны шинжид илэрхий болой. 

	Энэ жил ба хойд жил хоёрт дэргэдийн элдэв зохиол нугуудаас тусгай таалал алгасах зүйлгүй тул уншлага айлдах ба мутрын судар цээжлэн уншихад үргэлж барих зэрэг маш бага цагаас бие зарлиг сэтгэлийн зохиол бүгд шашин амьтны тусаас бусдыг хэзээ ч үл үйлдэх нь мэргэд сайшаахын гайхамшигтай зохиол мөн. 

	Түүнээс 10 сүүдэр хүрэх Наран гэтэлгэгч хэмээх модон бичин жилийн (1824) Бо сард Эрдэнэзуугийн хувилгаан Ишчүлтимпунцог, бараа бологч Лувсанпунцог хоёроос Жанжаа Агваанчойндонгийн зохиосон

	«Ламрим гүнчэн дэлам»-ын зөгий өргөсөнд, сонин баяр маш ихээр их хайр шагнал хайрлав. “Урьдаас Богд ламын гүндаа 5 тохой илүү хэртэй нэг шинэ бүтээ хэмээн айлдсан тэр сайтар бүтвээс түүний шүншгийн зэрэг нугууд маш сайн бөгөөд (I-165) эндүүргэгүй мэргэдийн зан журам мэт асар ариун хэрэгтэй” хэмээн лам Хайдав цоржид шамдан зарлиглав. 

	Шинийн 3-нд Дэчэнгалав гүндүгэви повран-д хамба номун хан, ёнзон лам голлосон мэргэд хувраг 1000 гаруйд эш ухааны увдисаар чимсэн номыг урьд одуулж, ганданлхавжама, мэгзэм, итгэл дэлгэр, Богдын гэгээн өөрөө зохиосон даншиг шүлгийн лүн сэлт сайн хувьт баясгалангүйн хуримыг анханд хайрлах үед, зарлиг ариун сонсголонд уянгатай, айлдсан нь утга гүн үг тодорхой, урьд хойдын эвсүүлгэ найруулга тэргүүтэнд, дүр бага боловч мэргэний авир байц нь далдгүй ил тодорхой тул, тэнд цугласан бүгд сэтгэл итгэмжлэн “Энэ нь магад бидний багш садан багын дүр барьсан нэгэн болой” хэмээн сүсэг бишрэлийн үгийг бүгдээр хэлэлцэв. 

	Сарын хууч 22-нд хүрээ дан сангаас Дэчингалавын хурлын дунд залж (I-166) аюушийн үүднээс даншиг өргөхийн дээр, цорж Хайдав эш ухааны мөрөөс татаж айлдан мандал өргөсөнд тэрчлэн бүтээхийн зарлиг хүлээвэй.

	Түүнээс Го31 сард Хүрээнд бурхан өвчин энд тэнд гарсан учир Шадавлин-д заларсан агаад эл сарын шинийн 3-нд ёнзон багш Лувсанжамъянгаас дүвжал ёсны цэвээн, Газар тэтгэгч хэмээх модон тахиа жилийн (1825) цагаан сарын шинийн 1-нд ширчин жадамбын лүнг өргөв. Тэр сарын хойдод орны лам хийгээд гэлэн Жамцын айлтгасанд дияанч нар хийгээд дэргэдэх бараа бологч сэлтэд дэмбрэлдодва, Банчин эрдэнийн шавданд дүвчин намхайма дара эхийн лүн хайрлаад, хүссэн хүслийг тус төгөлдөр болгов. 

	Өгүүлрүүн:

	 

	Үлшгүй их орны огторгуй үзэсгэлэнгийн толинд

	Үзтэл Богдын гэгээний нарны хот мандал ургаваас

	Үл зохилдох доройтлыг зузаан харанхуй арилах лугаа нэгэн хамт

	Үлэмж буяны бэлгэсийн гэрлээр (I-167) сав шимд дүүрнэ. 

	 

	Сүжиглэснээр сэтгэл маш булаагдагч төрөлхтний чуулган

	Сая өөр өөрийн дорвиор тахил сэлттэй

	Саадгүй таны дэргэд ирэхэд яарахын байр байц нь

	Сайн үнэр төгөлдөр лянхуа цэцгээр дурдсан зөгий мэт. 

	 

	Үзвээс нас сүүдрийн тоо нь иш нэн нарийхан боловч

	Үлэмж билгүүний навч дэлгэрсэн туурцгаас

	Үнэнхүү ном төгссөний үйлс агуу ихэд рашаан

	Үргэлжид тасрахгүй цувахад бусдын эрхэнд үл татагдана. 

	 

	Эл аймаг савыг цээжлэх сонсох унших хийгээд

	Эрхэм утгыг бясалгах тэргүүтэн мэргэдийн үйл нугуудыг 

	Эндүүгүй сүүдэр нялх багаас модны жалцан32-д таалснаар 

	Элдэв олныг сонссон нугуудын ёсны омгийг шантална. 

	 

	Эсрүүн хийгээд Хурмаст Махаранз тэргүүтэн 

	Эрхт огторгуйд байгч тэнгэр нэр ба арш нар ч 

	Эрхгүй өргөл хүндлэлийн тухайд цуглах болбоос

	Эгэл газрын дээрх төрөлхийтөн цуглахыг өгүүлэх юун хэрэг. 

	 

	Майдарын амны гэгээний лянхуанаас ирсэн

	«Илт онохын чимэг»-ийн дэвтрийг дотроо 

	Болгоолгын оронд юүлсний (I-168) дараа 

	Төлбөрөхгүй айлдахын ятгыг дуурьсгамуу. 

	 

	Тэр цагт тэнгэрийн хөгжим лүгээ тэнцүү

	Дэлдэх харангын өөрийн дуу нэгэн хамт дуурьсах нь 

	Дээд бурхны шашин дэлгэрүүлсний яруу алдар үйлсээр 

	Түгээмэл буяны алдар өнөд тодорхойд болгоосон

	Нийт бусад ч тухайлан хэрэглэхийг хайхралгүй

	Нууц гурвын цадиг нав нарийнаас нааш

	Номын ёсны тамганаас үл давах

	Нот тэр нь төрөл төрөлд дадсан авьяас болой. 

	 

	Буянт Диваажин Гандан хийд Дашлхүмбийн орон тэргүүтнээс 

	Богд таны номын ширээнд эрхийг өгөхийн сайн чуулган 

	Бэлгийн тахилыг үүл мэт жагсаан өргөсөн хийгээд

	Богд хаан шашны эзэн тэнгэр заяат тэрээр ч

	Бошго зарлигаар сайшаан магтсан хийгээд эгшиг хийгээд

	Бууршгүй үнэтэй бэлгээр сайн буяныг өгсөн болой. 

	 

	Ер зүг түүнд байгч хуврагийн аймгууд хийгээд

	Язгуур өнгө дорвиор баялаг ноёд тэргүүтний 

	Сүсгийн далай дээш ойлсон тахилын (I-169) чуулганы 

	Сүрт давлагаа нь эрхээр мөнх үргэлж дүүрнэ. 

	 

	Их Монголын энэ оронд байгч амьтад 

	Эдүгээгээс аврал лугаа сэлт болбой хэмээн 

	Элдвээр баясан ярьж хэлэлцэх нь

	Энэхүү зуны лууны дуу ямар адил болмуу. 

	 

	Номыг тусад хэрэглэгч олон шавь нарт сайн номлол 

	Номын баясгалангийн хуримыг түгээвээс

	Номын хаан Богд ламын гэгээн

	Номыг үзүүлэхээр бодтой заларчээ хэмээн өгүүлэлдэв. 

	Хэзээд эш ухаанаар номлогч мэргэд хийгээд

	Хэтэрхий төрсөн ба судалсан билгүүний идээр баялаг

	Хуврагийн аймаг хэр мэт олны дунд айх үгүйгээр

	Хавт арслангийн их дууг чихний чимэгт дуурьсгана. 

	 

	Аяа гайхамшиг, нялх бага цагаас

	Асар мэргэний ёст илдээр мунхгийн ой шугуй бүхнийг

	Адбиш нэгмөсөн огтлогч гайхамшигт зохиолд

	Алин бодисадва нугууд нэгэн хамт алгаа наманчилмуу 

	 

	хэмээсэн нь завсар үеийн шүлэг болой. 

	 

	Түүнээс Баршгүй хэмээх гал нохой жилийн (1826) шинийн нэгэнд дияанч нар лугаа хамт цэдэр хурав. Ёнзон багшаас голлон суурин оршсон хийгээд (I-170) шинэ ирсэн төрөлхтөнүүдэд шинэ жилийн баяр хуримын ёслол лугаа мөргөл баяссаар өршөөж олны хүслийн гүйцээв. Сарын хууч 22-ны гариг одны сайн буянт өдөр Хүрээнд залрахад сэмбрэн сэлт, хөл хөлсөөнтэй их Хүрээнд залрав. Дунддын-д хоёр амбан голлон, лам ноёд ихсийн аймагт мөргөл өршөөх зэрэг сайхан бэлгэ бүрдэж арвижихын зохиолуудыг дээш дэгжүүлэн айлдлаа. Үргэлжийн уншлага айлдах ба хуруулахад сонсох санах, цээжилж уншихад тасралгүй хичээв.

	III сард Хүрээний нийт хувраг хийгээд Торгуудын хаан лугаа хатад тэргүүтэн хязгааргүй олноос даншиг өргөв. Мөргөлд ирсэн дээр доор төрөлхтөн бүгдэд уулзаж зарлиг сургаал, алинд аль зохистойг хайрлав. Торгууд хаан хатан агиас айлтгасанд ганданлхавжама лугаа барилдсан мэгзэм, ригсүмгомбын сүн сэлтийг хайрлаж, даншиг өргөхөд шавдан батдахын (I-171) айлтгал хийгээд тончаг мөргөлийн хайр шагнал гүйцэв хайрлав. 

	Нон сард хамба багш цоржоос 50 лангийн мөнгөн мандал, зэсээр бүтээсэн алт шармал дүншаг-ийн гүндаа голын өндөр нь 3 тохой бусад нь 1 тохой илүү хэртэй зэрэг түшлэгтэй, эмийн зүйл зуурч бүтээсэн V Далай лам огторгуйд болгоосны гүндаа хүний хэртэй, бодь суварга, барын Ганжуур сэлт шүтээн, тэр нугуудын ширээ гүнгэрваа нарийн ур хотол чуулгант сүжиг бишрэлийн санаагаар сэдэж харамгүй өргөсөнд баясгалангаар хүлээн таалснаас, их дуганд өргөл хүндлэл лүгээ оршуулан залж, сайн бэлгийн хайр шагналыг ч хотол тансаг хайрлаад, сайн зарлигаар өрнүүлэн магтлаа. Чүдод сарын шинийн 3-нд тэнгэр Богд эзэн хаанаас нанзад шар хадаг хишигт буулгасанд баясан таалж мөргөв. 

	Түүнээс (I-172) хэдэн өдрийн үе шавь хар шар нар хийгээд Жанжин бэйлийн хошууны хүнд Содном, номч хувилгаан Мэсэр нараас тус тус даншиг өргөв. Тэдэнд тус төгөлдөр зарлиг, буяны угийг бодид зориулахын таалал ерөөлийг агуу ихэд айлдав. Сандуй зайсангаас айлтгаснаар ганданлхавжама лугаа барилдсан мэгзэм, ригсүмгомбын сүн, часүм, дара эхийн лүн хайрлав. Эдгээрийн үед хур ус ховор байсанд, амьтан нугуудад таалал энэрлээр санаа сэдэж нандин шүтээнүүдэд түй өргөх ба юлтүй, салхи дарах шар дарцаг, хур буулгах хөх дарцгийг босгосноор хур үргэлж маш барагдашгүй орсноор бүгд гайхамшиг болж сэтгэлийн алжаал зовлон сэвхрэн арилав. 

	Дошин (VII) сарын шинийн 1-нд зоригт бэйл Чимэддорж тэргүүтэн 100 тоот бараалхан, бэйлээс (I-173) мандал тэргүүтний өргөл өргөж, бусад ван бэйл бэйсүүд өргөл барьц агуу их өргөж шавдан батдахад залбирал айлтгасанд, сайн зарлигаар санаа амаржуулж буяны чуулганыг бодийн угт боловсруулан зохиов. Суурин амбан шинэ бараалхан учрахад мөргөл өршөөн орон цагийн зарлиг нягт асуув. 

	Шинийн 2-нд бэйлийн хатан тэргүүтэнд ригсүмгомбын лүн, богдын өөрийн номлосон даншиг шүлэг сэлтийн лүн хайрлав. Түүнээс ихэс олонд тончаг мөргөл, өөр өөрийн байртай таарах хайр хишиг хайрлав. Их Хүрээнээс Дамбадаржаа хийдэд заларч гурван цагийн бурхны сүмд мандал, няндар тахил өргөж, шашин дэлгэрэхийн таалал ерөөл гүйцээгээд лавринд залрав. Нийт хуврагаас мандал, гүсүнтүгийн шүтээн өргөхөд мөргөл өгөв. Лам хэргэм тушаалтан нарт зоог бэрээсэйний (I-174) хишиг өгч, сайхан зарлиг буулгав.

	Хойд өдөр Богдын хоёр дээд дүрийн шарилаар голлон гурван зүйл шүтээнд даац ихтэй тахил зохиож, шашин амьтанд тустай таалал ерөөлийг агуу ихэд айлдав. Тэр үед учирч мөргөхөөр ирсэн шар хар олонд мөргөл өршөөн хүслийг хангав. 

	19-ний өдөр Дамбадаржаа хийдээс залрах замын дашрамд Дашчойнхор-т орныг болгоогоод, түүний хэргэм тушаалтан олон хувраг, хар шар олонд асрангуй нигүүлсэнгүй мэлмийгээр болгоохын агаараас мөргөл өршөөж хүслийг хангав. Шадавлин-ийн дияанч нар сэмбрэн-ийг шадар жагсаах лугаа сэлт хийддээ залав. Дияанч нарын лам шавь нарт мөргөл адис өгөв. Тэр сарын хуучид Жүн вангийн хошуунаас хувилгаан Сангашарана айлтгасанд, ганданлхавжама лугаа барилдсан мэгзэм, ригсүмгомбын сүн сэлтийн лүн хайрлав. 

	24-нд Эрдэнэзуугийн хувилгаан (I-175) тэргүүтэн учирч мөргөсөн ба Өрлүүдийн аймгийн Гомбо, билигт лам Чойдаш, засаг лам тойн Жүг нарт “Шашинд аль тустай ба ялангуяа нагво ёсны дэмчигийг дүвчод тогтоон чадах яавч хэрэгтэй” зэрэг шашинд тустай сургаал их айлдав. Сарын хуучид дияаны хурлын эхэнд залраад ламчодви чога цонхор сэлт дэлгэр айлдав. Хойд өдөр Минжүүр засгийн хошууны туслагч Ванданжав өргөл барьц лугаа даншиг өргөсөнд, хүслийг хангах зарлиг сургаал, хайр шагнал хайрлав. Бас хэд хоноод Эфү засгийн хошууны жэдүн Лувсанжалцангаас даншиг өргөсөнд, баясгалан зарлиг, хайр шагнал хайрлав. 

	Түүнээс VIII сарын шинийн 4-нд дэд да гүнгээс айлтгаснаар ламын налжор ба мэгзмийн лүнг хайрлав. Шинийн 6-нд Чингэлтэй уулын оройд залран сан тахил дэлгэр өргөж, зочид бүгдийг баясган цэнгүүлсэн ба орон гүрний амгалан жаргалан лугаа төгсөхийн үйлийг захиран айлдав. 

	Дэгжих сарын 13-нд хэвэй бэйлийн хошууны гэлэн Жунай-д (I-176) санжод-ын лүн хайрлав. Шинийн 3-нд Шадавлин-аас залрахдаа гэлэн нарт “Шашин амьтны тусад чойжалын дүгжүү түм, гомбо хийгээд Жамсрангийн гансо тус тус түм гүйцээ” хэмээн зарлиг боллоо. Заргач Галдан тэргүүтний угтуул хийгээд олон хувраг сэмбрэн өргөж Их Хүрээнд залраад зоог бэрээс хурим ёслол урьд ёсоор зохиов. 

	IX сарын хуучаар гэлэн Дондүв, Манхар тайж хоёр даншиг өргөсөнд, зарлиг айлдвар хайр хишиг хайрлаж, хүссэн ёсоор санжод-ын лүн хайрлав. Сарын хуучид жэдүн Шаравын айлтгаснаар, срайжүд ёсны ламын налжор, ригсүмгомбын сүн-ийн лүн хайрлав. Лхалайбавын их дүйцэн өдөр Дунддын тугдамд хурлын голд залраад олон хувраг лугаа хамт уншлага айлдан таалал ерөөлийг агуу их айлдав. Сарын хуучаар бэйл Пунцогдорж, Түшээт хааны хошууны Толь засгийн их хөвгүүн тайж нараас даншиг өргөв. Хүссэн ном жамдо33 тэргүүтний лүн хайрлав. Амбан вангийн хошууны гэлэн Сономжилва хийгээд Лувсандорж хоёрын айлтгасанд ганданлхавжама лугаа барилдсан мэгзэм, (I-177) данбарма сэлтийн лүн хайрлав. 

	X сард урьдын үргэлжийн уншлагыг тасралгүй айлдаад, завсарт Жанжин бэйлийн хошууны залан Данзан даншиг өргөв. Амдуу чойгонгийн [?] хувилгаан Агваанданзан нарт ламын налжор лугаа барилдсан мэгзмийн лүн хайрлав. Амдуунарын аймгийн сургуулийн шавь Лодон «Дэлбэ донсал»-ын зөгий өргөсөнд, таалал баясан адис шүтээн тэргүүтний хайр хишиг их хайрлав. Түүнээс Цэцэн тойн эрдэнэ шанзав зулын 25-нд жигжидийн дагжэд34 лугаа барилдуулан жигдэн түй, ламчодви цонхор лугаа сэлт бодтой бэлдсэн ба сэтгэлээр хувилгасан тахил далай мэтэд дэлгэрээр бурхан хөвгүүд сэлтийн чуулганыг баясгаланг үүсгэв. 

	Го сард Урианхай тайж Цэцэн хаан Жанжин бэйлээр голлон хар шар 100 гаруй хүнд ганданлхавжама лугаа барилдсан мэгзэм, ригсүмгомбын сүн, часүм, өөрийн номлосон даншгийн лүн хайрлав. 

	Жал сарын Тэнгэр эзэн хааны болгоолтоор шар нанзад хадаг буулгасанд баясгалангаар хүзүүндээ асаав.

	Шинийн 2-нд Банчин (II-1) эрдэнэ бээр Богдын гэгээн хойд жил сүүдэр ташрахын даншиг өргөхөөр хэлмэрч цорж Гончогжалцанг тухайлан зарсан нь бараалхахад, зарлиг асуун мөргөл хайрлав. 

	Түүнээс Хамгийг номхотгогч хэмээх гал гахай жилийн (1827) цагаан сарын шинийн 1-ний өглөө ламын чодва хийгээд дорж жигжидийн дагжүг урьд одуулан гомбо, барчад гүнсэл, балдан лхамын цэдэр сэлт дэлгэр хурж, Баруун өргөөнд хурлын дунд залраад олон хувраг лугаа лхамын данраг35 өргөж нандин Очирдарийн дэргэд мандал сэлттэй шашин дэлгэрэхийн нийт болоод тухайн таалал ерөөл айлдав. 

	Түүнээс Дунддын тугдамд зарлигийн сайд амбан, донхор номун хан тэргүүтэнд шинэ жилийн баяр хурим ёслол, зангиа адис урьд ёсоор хайрлав. 

	Зоогийн дараа дөрвөн аймгийн хаан ван гүн засаг тайж нар амгалан айлтгах дээр Богдын гэгээнээс аюуш бурханд ширээ магнаг түшлэг сэлт өргөсөн агаад, аюушийн их хурим хэмээх (II-2) бэрээс идээ бэлдсэн цагт, урьд Төвөдийн зүгт Далай лам Банчин богдод “Богдын гэгээн 13 сүүдэр зооглоход сүүдэр таширсны шавдан ямар мэт бүтээх хэрэгтэй вэ” хэмээн сунтаг шүүлгэсний хариу өртөөгөөр ирээд мутарт өргөсөн нь нийлж зөндөө бүтэхийн бэлгэ зохих болов. 

	Түүнээс шинийн 5-нд лам Чойндонгоос жавтий хийгээд жамъян ёсны лханаа цэвээн өргөв. 10-нд Банчин эрдэнийн зарлиг тухайлан зарсан лозава бээр даншиг өргөхийн мандлыг номлолыг лам цорж Лувсаншараваас эш ухаан олноор чимсэн сонсголон үгийг мөрөөс татаж өргөсөнд, баясгалангийн байр маш ихээр сайн зарлиг ч буулгав. 

	Түүнээс сарын хууч 18-нд зарлигийн сайд амбан ван эцэг хөвгүүдээс даншиг өргөсөнд, баясгалан таалал ихийн зарлиг айлдаж хайр шагнал их хайрлав. 23-наас (II-3) эхлээд өдөр хоног хэдэн үе Их Хүрээний олон хуврагт мөргөл адис өршөөв. 

	II сарын шинийн 4-нд сургуулийн 9 шавьд дүйнхрын чога-ийн зөгий өргөхөөр чога-ийн шавиар оруулав. 

	10-нд Эзэн хаан шар нанзад хадаг хайрласныг баясан хүлээж, хоёр амбанд хайр хишиг хайрлав. 

	Сарын хууч 22-нд шанзав хэрэг шийтгэхээр морилоод жич дэргэд бараалхан учирч мөргөхөд шашин төрийн зарлиг нягт дэлгэр асууж айлдав. 

	III сарын шинийн 2-нд Сандүв эрдэнэ зайсан Дунддын өргөөнд аюушийн үүднээс даншиг өргөх мандлын номлолыг Гачэн цоржоос айлтгахад гурван эрдэнийн нигүүлсэхүйн удирдах үнэн үгтэй эвсүүлэн урвалтгүй бат зарлигаар хүлээсэн сайн зарлигийг гүйцсэн цагт, урьд (II-4) эзэн хааны амгалан айлтгахаар илгээсэн донир Чойндон жич ирээд тэнгэр заяат Эзэн гэгээний шагнасан мөнгөн мандал маш их, алт шармал хоёр очирт 5 өнгөөр хээлсэн уяатай, алтаар бичсэн цэнд, сайн шүрэн эрих, шар жанши магнаг, магнаг шар бүхэл 1, шар нанзад 7 толгой, жил бүр баярын нанзад сэлт өргөсөн нь үйлс зөндөө бүтсэний гайхамшигт бэлгээр үл барам цэцгийн хур буух зэрэг буяны бэлгэ шинжийг бүгдээр илт үзлээ. 

	Сарын хуучид Засагт хааны тойн Дагдангаас айлтгасанд саржүд ёсны ламын налжор, мэгзэм, ригсүмгомбын сүн, часүм, пагдод сэлтийн лүн хайрлав. Нагва сарын шинэд Далай гүнгийн хошууны захирагч Доржжаваас айлтган хүссэн номыг урьд адил хайрлав. Шанзав гомбожав Дундад тугдамд 1000 гаруй лан мөнгөний (II-5) өргөл сэлт, мандлын номлолыг шанзав өөрөө айлтгав. Тэр дараа занги Чоён- арвижих ч даншиг өргөж, сургаал зарлиг лүгээ буяны чуулганыг бодийн угт зориулах зориулга хайрлав. 

	15-ны өдөр дэргэдийн ламчодви цонхор гүйцэхэд, ёнзон лам Лувсанжамъян багш шавь нар хамтаар шинэ бүтээсэн чойжал нэг адил 23 хөрөгт аравнай айлтгаад, дамцигва-д ишэва оршсоны хүчтэй адист шүтээн болгоов. Энэ сарын хуучид мэргэн вангаас айлтгасанд, ганданлхавжама тэргүүтэн хэдэн хүссэн номын лүн хайрлав. Богдын гэгээний дүр нялх багын цагаас эхлээд үргэлж дэргэд жавтий өргөсөн аграмба Чойндон нь сайн бэлгэ лүгээ таалал төгссөнд тааллыг гүйцээхэд өдөр бүр Богд дэргэдэх нарын хамт ерөөл лхога тэргүүтэн (II-6) агуу их үргэлж байран айлдсан хийгээд дүйнхрын шавь нараар дагжүг олон хуруулж, шүтээнүдэд таван зүйлийн тахилыг олон зуун тоотой өргөж, Цогчин-д манз зэд, Авид бурхан бүтээх тэргүүтэн ачилсан ачийг хариулах ариуны буяныг даацтай их үйлдэв. Түүний шавь нарт ч сайн сургаал зарлиг, буяныг бүтээхийн хандив ч хайрлав. 

	Нон сарын шинэд Дэчингалавын-д дэргэдийн даншиг өргөж, чин ван Цэдэндорж тэргүүт олонд мөргөл адис өршөөн, зарлиг мэнд асууж айлдав. Баруун өргөөнд жүнтан Жамсран даншиг өргөв. Түшээт хаан тэргүүтэн айлтгасанд дара эх тэргүүтэн олон номын лүн хайрлав. Бас Жанлүн бандидын гэгээн (II-7) учирч бараалхсанд, мөргөл өршөөн номын айлдвар сургаал зарлиг тэргүүтэн нэн ихэд айлдаад таалал сэтгэл нэнд нийлэх боллоо. Түшээт хааны хошууны гүн Бадрахаас мандал өргөхөд 500 тэмээний өргөл, Аръяа бандидаас цэдэнгомбо-ын хүний хэмжээнээс их, 1000 хигээст зэс хорол алт шармал сэлт өргөл барьц лугаа даншиг өргөв.

	II сард Ордос Сономжэд-д хүссэн номыг хайрлав. Дархадын хуврагуудаас шавдан батдахын тулд даншиг өргөл өргөв. Чүдод сард нийт шавь нараас дэргэдийн даншиг өргөсөнд баясан тааллаа. 

	VI сарын шинийн 4-ны өдөр дэргэдийн уншлага бясалгалыг урьд ёсоор айлдав. Зэргээр (II-8) цанид дацан зүүн баруунаас сүүдэр таширсны даншиг өргөв. Бас 26 аймаг, Хүрээ хамба номун хан тэргүүтэн доор дээр хар шар тоолшгүй олноор сүүдэр таширсны даншиг өргөж, тус тусаар хүссэн санааг хангах магад сайн зарлиг айлдав. Сүсэг төгөлдөр олонд ламын налжор, гавсүмбын лүн зэрэг хүссэн ном олныг хайрлах тэргүүтэн ном төгссөний зохиол агуу ихээр цагийг нөхцөөх болжээ. 

	Өгүүлрүүн:

	 

	Бүхүй гол ба хязгаарын амьтны сэтгэлийг Булт номын рашаанаар нэвтлэн зохиосноос Буяны ногоог бодийн мөрийн эцэс туйлд

	Боловсруулан зохиосон нь бурхны ёсноос өөр юу вэ. 

	 

	Махбод лүгээ санаа сүжиг нийлүүлэлгүй

	Магад нэгд нэгээр тодорхой болгоосноос (II-9) өөр өөрийн

	Сайх үл зохилдох байлдаанаас дийлэх буяны бэлгэ нь

	Сансар нирвааны орон газар бүхэнд илэрхий тодорсон болой. 

	 

	Таны үйлсийн нарны гэрлээр

	Түнэр харын балар харанхуйг хязгаарт хөөгөөд

	Тус амгалангийн лянхуан цэцэг дэлбэрсний үнэр ханхалснаар

	Тэдгээр бүх дэлхийн эн түүний чуулган болгон дүүрнэ. 

	 

	Асар ариун бурхны шашин умар зүгээс умарт

	Ахин мандах болно хэмээн бошгоор сайшаасан тэр ч

	Аврал Богдын гэгээнтэн мэтийн сайн зохиолоор

	Ашид тус төгөлдөр ямагтад үйлдсэнийг одоо сая мэдэв. 

	 

	Богд Зонхавын шашин үүнийг

	Барих арвижуулахын сэтгэл үүсгэсэн чин зоригт үүрэг нь

	Бодисадва бусадтай тэнцэшгүй тул

	Богд дээдийн дээд та бээр огоот бүтээсэн болой. 

	 

	Бас бус гайхамшигт цадиг ариун тольд

	Бусдыг туслах (II-10) явдлын дүрс хөрөг

	Бүрнээ олон зуун тоотой шамдал ургахын гайхамшиг сонинд

	Бурхан бодисадва нар ч алмайтах болов уу

	 

	хэмээх нь завсар үеийн алжааснаа амарсны шүлэг болой. 

	Түүнээс аврал дээд Жанжаа ринбүүчи-ээс тухайлан зарсан сойвон Даш дагалт нөхөдтэй өргөл барьц агуу ихийн хамт сүүдэр таширсны даншиг өргөж, Жанжаа ринбүүчийн захиа сайн зарлигийг айлтгаж, сойвонгоос айлтгаснаар ламын налжор, ригсүмгомбын сүн зэргийн лүн хайрлав. Засгийн хошууны нэг гэлэнгээс айлтгасанд, итгэл тэргүүтэн хэдэн номын лүн хайрлав. 

	Зэргээр Дошин (VII) сард Засагт хааны хошууны Лхавжал, зүүн Хүрээний олон хувраг цорж лам сэлт даншиг өргөв. Тэр үед хуврагуудад цорж лам бээр айлтгасанд, ламын налжор (II-11) хувь тааруулсан үйлс нь мөрийн гол олонд сарны гэгээ нэгэн зэрэг адил сүсэг шагшаабад өглөг ба сонсох тэргүүтэн хутагтны долоон эдээр сэтгэлийн үндэс дүүрэх болсноор эд таваар хийгээд хөлсөн үймэгч олонд хурьцахын уг хэзээ ч байхгүй буй за. Тийм боловч барагдашгүй ариун буяны цогцыг үүсгэхийн тулд гурван үүдний эд таваар сэлт алиныг ч буяны зүгт өгөхөд хичээх нь сүжгийн хүчээр болой. Залрах ирэх тэргүүтэн ахуй үе алинд ч сэрэмжтэй, бодисадвагийн явдлын байр байцаас хэзээ ч давах учиргүй тул хутагтын эрхэм дээд мөн хэмээн мэргэд өгүүлжээ. Дүр бага боловч уншлага ба бясалгалд сануулгагүй (II-12) аяндаа хичээсэн нь төрөл төрөлд дадсаны авир байцаас өөр юунд шүтэж болох билээ. Эрт цагаас хоёр түйтгэрийн хүлээснээс гэтэлсэн боловч жил сарын гайс тэргүүтэн өчүүхний шинж тэмдэг юу байх вэ. Тийм боловч бусдын үзэлд харш шалтгааныг амаржуулах зохиолыг ч зохиож үзүүлнэ. Тэнгэр Богд Эзэн хаан, Банчин богд тэргүүтэн дээд багш нугууд дээд бэлгэ тахих лугаа хамт нэг өлзийгөөр сайшаахын эгшгээр танд сайн буяныг өгсөн тэрчлэн зүг бүрийн дээд доодос нугууд бишрэхийн хүчээр таны дэргэд ирснээс сайн чуулган арвижихын өргөлд хичээснээр жил сарын өнө удааныг ч түргэн өнгөрүүлнэ. Үүнээс энэ ирнэ хэмээх үйлийн үр хуурмаггүй тул буяны үйлийн байр тэр лүгээ тэдний (II-13) хүссэн ном зарим нэгийг ч хайрлав. 

	Түүнээс Түшээт хаан, Баруун хүрээ, нийт хувраг, дөрвөн аймгийн хаад зэрэг ноёдын аймаг их багаас даншиг өргөв. Их дуганд лам хувилгаад олноор голлон түмэн хуврагт ламын налжор тэргүүтэн номын барилдлага заримыг хайрлав. Түүнээс цамыг дэргэдээс болгоох ба наадам зэргийг ч болгоов. Бас Засагт хаан зэрэг даншиг өргөхөөр нэн олон цугласан улсын хүсэл санааг хангаад, Засагт хаан хатан нараас айлтгасан урамд, ганданлхавжама дара эхийн лүн хайрлав. Аймгийн хаадаас дэлхий газрын хувьд хурдан хүлэг морь уралдахын наадамд залсанд, хүссэн ёсоор залран болгоож олон амьтны үндсэнд ариун буяны үндсийг үүсгэлээ. 

	Түүнээс Их Хүрээнд залрахад Жанжин бэйл, гэлэн Ёндонжамц даншиг өргөв. Дөрвөн аймгийн улс нугууд (II-14) жич буцахад тус тусын байр тааруулан хайр шагнал, адис өршөөн сургаал зарлиг тэргүүтэн агуу их айлдав.

	Түм36 сард хоёр зүйл амбан үдэж бараа болох сэлт Шадавлин-д залраад, тэндэх хуврагууд ба хамба номун хан тэргүүтэнд адис мөргөл хайрлав. Хойд өдөр Чингэлтэйн оройд дияаны лам нар хийгээд дэргэдэх нарын хамт сан тахил дэлгэр өргөв. Засагт хааны хошууны тойн гэлэн Агваандагва айлтгасанд, ламын налжор тэргүүтэн зарим номын зэргийг хайрлав. Дияаны нийт ламаас гаадам тиглэ жүдүг-ийн жилхор, чойжал таван зүйлийн хөрөг сэлтийг өргөсөнд, нягт дахин дахин болгоож баясгалангийн байц ихэд зохиов. 

	Жанжин бэйлийн хошууны донир Агдин-д болгоож айлдаад дэргэдээс зарлиг бичиг лүгээ цол хайрлав. Түүнээс (II-15) шинэ бүтээсэн чойжин ёнзог37-ийн хөрөгт, гэлэн нарын хамт дамцигва-д ишэва залж ялгалгүй шингээх аравнайг гүйцээгээд Шадавлин-д заллаа. Хувилгаан Ишданзан, гэлэн Лувсандорж нараас дараалан айлтгасанд, ламын налжор, ригсүмгомбын зүрхний сүн хайрлав. 

	Го сард хувраг нугуудаас сэмбрэн тэргүүтэн Их Хүрээнд өлмийн лянхуа сайтар батад суун оршив. 

	Төвөдийн орноос Далай ламын гэгээнээс сүүдэр таширсны даншиг өргөхөд тухайлан зарсан элч донир нөхөд сэлт учран мөргөж, Далай лам Банчин богдын алдрын хот мандал тодорхой тунгалаг талаас шашин амьтанд тустай зохиол үйлс агуу ихэд байгаа тэргүүтний зарлигийг нягт асуув. Гариг одны сайн учралт өдөр даншиг өргөсөн нугуудад таалал ерөөлийг агуу их лүгээ их бишрэлээр хүлээлээ (II-16). Далай ламын гэгээнд баярын өргөл амгалан айлтгахын тахилыг агуу их дэлгэрүүлж, донир нөхөд сэлтэд хайр хишиг хотол тансаг хайрлав. Дарьгангын Ядам даншиг өргөсөнд, баясан таалж айлдав. 

	Миндүг38 сард амбан ван бие лагшин эдгэсэнгүйн байр байцыг сонссоны дараа хатан агийн дэргэд донирыг илгээж “Төрсний эцэст эвдрэх, хурсны эцэст хагацах нь орчлонгийн жам ёс ямагтаар өнгөрөх тул уйгаар юу ч тусгүй тул түүний байр байцыг өнөд тэвчсэнээс өөд болсон түүний тулд ариун буян их хүчтэй бүтээ. Та нар ч өөр өөрийн хойдын тусад мөргөл эргэл, амны уншлага зэрэг буянд шамдваас сайн чуулган их” тэргүүтэн номын зарлиг сургаал их дэлгэр айлдаад уй гашууны харанхуйг сэргээв. 

	Төвөдийн Жал сарын эхэнд да лам тэргүүтэн зарим нэг тушаалыг шинэ болгох хэрэгтэйг (II-17) зохис байраар болгож айлдав. Жал сард гэцэл Лувсанжалцан «Парчин дэлчүн»-ийн зөгий өргөсөнд, таалал баясан хайр хишиг адис өршөөв. 

	Хотлыг баригч хэмээх шороо хулгана жилийн (1828) шинийн 1-нд дэргэдийн ядам чойжин олны солчод тэргүүтэн айлдаад Баруун өргөөнд цэдэр лхамын магтаал, «Лхалай вавжүрма»-ийн эхийг эхлэн айлдсанаар бүгдийн сэтгэл татагдсан нь Лхам гэгээнийг илт үзүүлсний шинж илэрхий. Шүтээнүүдэд тахил өргөх, няндар таалал ерөөл, их бага лам ноёдод мөргөл өршөөх тэргүүтэн урьд ёсоор хайрласанд бэлгэтэй шинж ч өлзийтэй боллоо. 

	II сард ёнзон багшийн дэргэдээс дорсэм гомдай39, лам зово намсүм40, Шамбалын ерөөлийн лүн сонсов.

	III сард Сайн ноёны аймаг хошууны Жанжин ван ноён нөхөд сэлт айлтгасанд, ламын налжор (II-18) тэргүүтэн хэдэн зүйлийн лүн хайрлав. 

	IV сард ёнзон ринбүүчи-ээс Дашлхүмбийн аг чога боть бүрэн гүйцэд, манзуширын магтаал «Ганлүнма» сэлтийн лүн сонсов. Бас найдан эрхэн нөхдийн хөрөг 23-ыг шинэ бүтээснийг, Богдын авга ах гэлэн Ишгэлэгээс айлтгасанд, «Найдан цогчод» «Чойжин дэян»-ыг шинэ номлож хайрлав. Тэр хөрөг лүгээ Цэцэн тойны аймгийн шинэ бүтээсэн түнрав сэлтэд аравнай өргөлөө. 

	Нон (V) сард Ари брүлгү дэргэдийн нөхөд, Зая бандида нараас Баруун өргөөнд даншиг өргөсөнд сайн зарлиг айлдав. Зая бандидад Төвөдөд ямар сургууль хийсэн тухай зарлиг айлдсанд судар шүнд сурсан ёсыг хариулж, Богдын (II-19) гэгээнд ч ёс үзүүлэн сонсох тааллын зэрэгт таалах хэрэгтэй сануулгыг айлтгав. Түүнээс Ари брүлгү, гэлэн Лувсанравжаа хоёроос айлтгаж, ламын налжор тэргүүтэн олон номын лүн хайрлав. Ари брүлгү морилохын дээр таалал торгоцохын дүр сэлт, брүлгү-д сургаалыг сонсох санахын зэрэг тэргүүтэн шашны дамжиг шалтгаанд сайтар зохиох хэрэгтэйн захиа зарлиг агуу их айлдав. Түүнээс Жанчив бэйлийн хошууны гэлэн Лүдүв зарим нэг номыг айлтгасанд, ёсоор хайрлав. 

	Чүдод сард Жүд дацангийн хурлын эхэд залрах үед Минжүүр засгаас айлтгасанд, ганданлхавжама тэргүүтэн ном хайрлав. Дундад тугдамд Цэцэн хаан эх хатад айлтгасанд, хүссэн ном зарим нэгийг хайрлав. 

	VI сарын шинийн 4-ны цагийн тахилыг урьд ёсоор дэлгэр айлдав (II-20). Өрлүүдийн аймгийн лам Билигт айлтгасанд, Дэчингалавын-д сүжиг төгөлдөр олонд ламын налжорын лүн хайрлав. Түшээт хааны хошууны амбан бэйсийн да гүн, чин ван тэргүүтэн ноёд аймаг, Билигт лам тус тус даншиг өргөв. Мэргэн вангаас айлтгасанд, дорсэмгомдай, Шамбалын ерөөлийн лүн хайрлав. Шавь нийтээс дэргэдийн даншиг өргөв. 

	Нон сард Ахай гүн, тойн лам, хаалгач Түмэн нараас тус тус даншиг өргөв. Энэ жилд Богд хураан судлах хийгээд амьтны буяны оронд зориулж алт шармал 5 тохой илүү хэртэй Бурхан багш, 2 тохой илүү Авид бурхан шинэ бүтээсний дээр шүншиг аравнайг шадар өргөөд, өргөл хүндлэл агуу их сэлт Баруун зүүн чойр тус тусад заллаа. Дэргэдийн нярав Самдүв (II-21) айлтгасанд, хүссэн зарим номыг баяссаар хайрлав. 

	Тагар (IX) сард Шадавлин, Дамбадаржаа, Дашчойнхор-т дараалан залраад, шүтээнүүдэд тахил няндар өргөж, шашин дэлгэрэх ба амьтан амаржин жаргал арвижихын таалал ерөөл өргөж, хуврагуудад хотол тансаг өргөл хүндлэл зохиов. Түүнээс Чингэлтэйн оройд заларч сан тахил дэлгэр бэлдээд, цагаан зүгийн тэнгэр луснуудад, ертөнцийн амгалан жаргалан хийгээд шашин агуу ихэд дэлгэрэхийн даатгал захиаг ч айлдав. Мэргэн вангийн хошууны гэлэн Шарав, жэдүн Цэвээн хоёроос айлтгасанд, Шамбалын ерөөл тэргүүтэн хэдэн ном хайрлав. Дияаны дуганд дияанч нартай хамт чойжин нийт хангал дэлгэр хурав. 

	Жал сард Засагт хааны хошууны тойн Самдүв, тайж Санжай, Сайн ноёны хошууны Дондүв, (II-22) гэлэн Жамбал нарын айлтгасанд, Богд өөрийн зохиосон найдан чагчод зэрэг олон номын лүн хайрлав. Жилийн сүүлд үүнд олон хүнтэй уулзалгүй, их судруудыг цээжлэх ба бясалгалын зэргийг голдож айлдав. 

	Түүнээс Харшлалт хэмээх шороо үхэр жилийн (1829) цагаан сарын шинийн 1-ний цэдэр шинийн баярын ёслол хурим урьд ёсоор гүйцээн, шүтээнүүдэд няндар өргөв. Хүрээний хуврагууд голдсон төгс хувьт хязгааргүй олны хүсэл тус төгөлдөр бүтээхийн үйлсийг ч агуу их зохиов. 

	II сард Цэцэн хаан айлтгасанд, ногоонд [дара-д] шүтсэн ламын налжор номлож хайрлав. Банчэн эрдэнийн гэгээн хойд жил 49-ний сүүдэр таширсны даншиг өргөхөд, сойвон Лувсандашаар голлосон ноён боол 50 хүнийг Төвөдөд тухайлан (II-23) зарахаар илгээв. Тэдэнтэй хамт авга ах лам Төвөдөд жич буцахад захиа зарлиг, хайр шагнал агуу их хайрлав. 

	III сард Цэцэн вангийн хошууны Үзэлмөнх, гэцэл Лувсандулам сэлт айлтгасанд, олон зүйлийн номын лүн хайрлав. 

	IV сард Баруун чойрын сургаалын шавь Жанжин бэйлийн хошууны гэлэн Лувсандоржоос дээдийн ном ондогжан-ийн «Дэлбэ донсал», түүний «Намжад нинбожан» хоёр, Түвдэндаржаагаас Богд Зонхавын гэгээний айлдсан дамчой «Лэгжэд нинбо», «Дэлбэ донсал» зэргийн зөгий өргөснөөр сонсох санахын тахил гайхамшигтай болсонд, тааллын баяр үлэмж дэлгэрснээр эд бодын хайр хишиг адис зангиа хайрлав. Жич бас “Суртаалд энхрийлэн хайрлах ба судар шүнд сонсох санахыг үнэхээр үйлдэх хэрэгтэй” хэмээн зарлиг сургаал шамдан айлдав. 

	Нон сард Дэчингалавын-д аюушийн үднээс (II-24) даншиг өргөв. Пү бэйлийн хошууны Цэдэндоржоос даншиг өргөсөнд захиа зарлиг сайныг хайрлав. Ёнзон лам Лувсанжамъянгаас цагаан дара эхийн додва хорвалай дулма, бага маналын лүн сонсов. 

	Чүдод сард Баруун өргөөнд Даш гүн, Цогчин-д Түшээт хааны хошуу цэцэн хааны хошуу сэлтээс даншиг өргөсөнд, тус тусад сайн зарлиг айлдвар, буяны ёзоорыг туулсан бодид зориулав. Хүрээний хувраг нийтээс айлтгасанд шастирын эх «Уманжүг»-ийн лүн хайрлав.

	Бас Цогчин-д шавь нийтээс даншиг өргөж, таалал нарийн таалж дара эх тэргүүтний лүн хайрлав. Түүнээс Дашжав бишрэлт, Дархад шавь нийт, Жонон гүнгийн хошууны тайж Дамдин нар дараалан даншиг өргөв. Гэлэн Ринчин дайчнаас айлтгаснаар санжодмоломын лүн хайрлав. 

	Дошин сард зүүн Хүрээний Дэмчиг дацангаас даншиг өргөсөнд, бат зарлиг сайныг хайрлаж, (II-25) гүн Дэлэгийн хошууны гэлэн Чойдарын айлтгасанд олон номын лүнг хайрлав. 

	Түм сард Их Хүрээнээс Дамбадаржаа хийдэд залраад орныг болгоож, таалал ерөөл, хуврагт өргөл хүндлэлийг гүйцэд дэлгэр зохиогоод, сойвон Ишдорж нарын сүсэг төгөлдөр олонд хоёр дара эхийн лүн хайрлав. Шадавлин-д залраад Чингэлтэйн орой дээр сан тахилыг дэлгэр өргөж, дээд доод зочид бүгдийг баясган цэнгүүллээ. Түүнээс дияаны хуврагуудтай хамт нийт хангал хурж Богд ламын шашныг ёсчлон сахихын даатгалын дуун зохиов. Гүн Дэлэг, гэлэн Цэвэг, жанжин гүнгийн хатан, жэдүн Цэвэг нарт саржүд ёсны ламын налжор зэрэг хүсссэн ном олны лүн хайрлав. 

	Тагар сард Шадавлин-аас Их Хүрээнд залраад, энэ сар ба Миндүг сард хиа Норов, Зүүнгар тайж нарын сүсэг төгөлдөр олонд хүссэн олоны номын лүн, адис өршөөх зэргээр хүссэн үрийг тус төгөлдөр бүтээв. Жилийн сүүлд (II-25) уншлага бясалгал, эрдэм сурахад гагц чиг сэтгэлээр хичээлээ. 

	Түүнээс Тийн урвагч хэмээх төмөр барс жилийн (1830) цагаан сарын шинийн 1-ний баяр хийгээд аюушийн хурим ёслол тэргүүтэн урьд хуучин ёсоор зохиосон бөгөөд Түшээ гүнгийн хошууны Донёд нөхөд сэлт, засаг Минжүүрийн хошууны Гэмпэл хоёр даншиг өргөсөнд таалж айлдав. Тайж Айраг, гэлэн Гомбо сэлтэд айлтгасан зарим номын лүн хайрлав. Багш цорж Төвөдөд морилох замын хооронд таалал төгссөнийг сонсоод, “Түүнд зориулж Цогчин-д манз зэдийн дээр цанжод түм гүйцэд хурах хэрэгтэй” хэмээн захиа зарлиг буулгав. Богдын гэгээн ч зориулга ерөөлийн цамжор-ыг агуу их үргэлж удаан айлдав.

	(II-26) II сард Сөнөд вангийн хошууны гэлэн Лувсандондүв, Авга бэйлийн хошууны тайж Уртнасан нараас айлтгасанд, сүсэг төгөлдөр олонд хүссэн хэдэн номын лүн хайрлав. Номч ламын хувилгаанд Лувсанданзанчойнпэл хэмээх алдрыг өглөө. 

	III сард засаг Цэдэндоржийн эх Жавзмаа даншиг өргөсөнд, сайн зарлиг хийгээд буяны ёроолыг бодид зориулж айлдав. Ордосын гэлэн Содов тэргүүтэн сүсэг төгөлдөр олон айлтгасанд зарим нэг ном хайрлав. 

	IV сард Намжал засаг, засаг Гонгор сэлтэд гүн ном олныг баяссаар хайрлав. V сард Дэчингалавын-д дэргэдийн даншиг дээр эш ухааны мөрнөөс татсан мандлын айлтгал өргөсөнд баясгалангүйн сайн зарлиг айлдав. Бадам ёга-ийн дуганд (II-27) олон хуврагт Жамсрангийн дорчог-ийн лүн хайрлах тэргүүтэн гүн номын хурыг үргэлж тасрахгүй буулгав. 

	Өгүүлрүүн:

	 

	Сүрлэг цастын орноос удирдагч дээд Жанрайсэг

	Сац үлэмж энэрснээр буулгасан сайн бэлгэ хийгээд 

	Сайн буяны дуунаас татсан сайн бошгийг богд танд 

	Сайн буяныг арвижуулахын тулд буулгав

	 

	Номын биеийн чанарт таалах их боловч

	Тийн номхотгогдууныг номхотгохын тул

	Тус тус хувилгаан биеийн зохиолыг барьсан бөгөөд

	Сануулж магтан сайшаах тэргүүтэн

	Санаж сэдэшгүй зохиол ёс элдэв зүйлийг үзүүлмүү 

	 

	Үй олон орон арван зүгт оршсон ялгуусан нугууд ч 

	Үлэмж цааш нааш бэлгээ хүндлэн сайшаах тэргүүтэн 

	Урьд гарсан шалтгаан түүх энэ алдаршсан хийгээд 

	Утгад ялгах ялгамж юу нэг байх вэ

	 

	Хувилгаан бие умар зүгийн дэлхийд заларч (II-28) 

	Харьшгүй нигүүлсэхүйн үйлс зүг зовхис бүхэнд түгсэн нь 

	Хэр мэт наран огторгуйд гийсэн мэт өөрийн гэрэл

	Хотол ертөнцийн амьтанд түгсний үлгэрийг тэнцүүлсэн болой

	 

	Ямарваа зандны зулзаган мод нь

	Ямар нарийн боловч сэрүүн сайхан үнэр ханхлах мэт

	Ялангуяа дүр бие багын хуурмаг ёсыг хадгалсан боловч

	Язгуураас мэргэн ариун сайны дүрс чанар үлэмжид тодорхой болой

	 

	Богд таны үзэсгэлэн гэгээнийг нүдний үзэлд харах буюу 

	Бодит зарлиг айлдварыг чихний сүвэнд сонссоны төдийгөөр 

	Буруу ёс бусын санаа барилдлагыг оромгүй тэвчих болбоос 

	Бишрэхүйгээр шүтсэн цагт адистид орохгүй юун нэг байх вэ 

	Бусад бээр жил сараар мэргэжихийн орон олонд суравч

	 

	Бүхүй номлох тэмцэх туурвихад алжаах болбоос

	Богд та нялхын цагаас номлох туурвихад төлбөрөлгүй нь

	Булт энэ төрлөөр олсон билгүүний ид болой 

	 

	Тэргэл шинийн саран (II-29) гишүүн эс гүйцэвч 

	Тоолшгүй од олныг сүрээрээ дарах мэт

	Түүнчлэн идрийн цог бага боловч гайхамшиг билгүүнээр

	Түлдэд мэргэнд гайхуулагч омогтон бүгдийн омгийг шантална

	 

	Ном дэлгэрсэн орон хуврагийн аймгуудад

	Номын ширээнд өлмийг сайтар зохиосноос 61

	Номын дуу эгшгийг дуурьсгах цагт амьтан нугууд

	Номын хаанд сонсголон цэцгийг цацмуу

	 

	Тэнгэр сахиус цагаан зүгийг тэтгэгч их хүчтэнүүдийг

	Тахилын үүднээс баясган үйлдэж хангаснаас

	Түгээмэл шашин амьтны сайн чуулганыг хадгалуулан даатгаваас

	Тэрчлэн бүтээхийн үйлсийн хүчин өмгийг үүсгэмүү

	 

	Алин эгээрэн таалсан номхотгогдуун нь

	Аяар дээр доор дунд гурван зүйлд багтсан хэн байвч

	Авралт ном хийгээд эд таваар бэлгээр санааг амаржуулах бөгөөд

	Алмайталгүй гагц чин сэтгэлээр буяны үйлэнд аргаар оруулмуу 

	 

	Үхсэний эцэст ч (II-30) муу заяанд төрөхийн үндсийг таслаад 

	Өндөр язгуурын сайн шүтээнд шүтүүлснээс

	Өмөг дээдсийн сайшаасан сайн мөрийг

	Өнөд хүлээн авч үйлдэхийн хувьтанд байгуулан зохиомуу

	 

	Хэн бээр олсон эд таваарыг өргөх буюу

	Хэзээд өргөл хүндлэлээр хүлээж хүндлэх ба

	Хэлбэрэлгүй зарлигчлан бүтээхийн тахилаар баясган үйлдсэн

	Хамаг барилдлагатан бүгдээр энэ хойдод цэнгэлийн амгаланг олно

	 

	хэмээсэн нь завсар үеийн алжааснаа амсхийхийн зэрэг болой. 

	Богд Зонхавын гэгээн бээр “авах гээхийн оронд хотлоос мунхарсны харанхуйг үнэхээр сонсголонгийн зулаар эс арилгаваас замыг мэдэхгүй болбоос тонилохын балгадад орох болохыг өгүүлэх юун хэрэг” хэмээн тонилохын дээд балгадад ороход урьдаар мөр лүгээ мөр бусыг ялгах сонсох санах асар ариун нэг магад хэрэгтэй хэмээн (II-31) номлосон бөгөөд тэр ч ялгуусны эрхэм зарлигийн тааллын утгад ёсчлон сурах ямагт мөн. Тийн болбоос богд өөр мэтэд даамай утгад мэдэгдэхүүний орон бүхнийг өнө холоос сэтгэлдээ багтааж өнгөрсөн боловч номхотгогдуун нугуудыг мөр шулуунд оруулахын тулд сонсох санах бясалгах гурван зүйлд ёсчлон сурах ёсыг үзүүлж айлдав. 

	Тэр ч анханд судар шүнгийн далайд сонсох санахаар орох ямагтаас өөрөөр үл болохыг толилсноос түүний тухай энэ жилийн Чүдод сарын шинэд гариг одны сайн учралт өдөр цанид сонсох санахын дуган Жалцандонбыг шинэ байгуулсны дотор хамба номун хан, эрдэнэ шанзав, ёнзон багш сэлт хүжээр удамжлах тэргүүтний өргөл хүндлэлээр залж номын өндөр ширээнд залав. Лаврингийн сан дангаар өлзийт тэнгэрийн навс хадаг, мандал гүсүнтүгийн шүтээн сэлт өлмийн лянхуа түмэн галавт (II-32) батдах бөгөөд мэргэн ариун сайн зохиолуудыг Жамъян цорж лугаа ялгалгүй зохиох хэрэгтэй хэмээн залбиран айлтгасанд, баясгалан тааллаар хүлээж сайн зарлиг айлдав. Тэр дараа бэлгэ ялгамжтайд таалж ганданлхавжама, Далай лам Банчин богдын даншгийн лүн хайрлав. 

	Түүнээс аврал Богдын гэгээн лүгээ авга ах Гүжар хамба Ишгэлэг, Дондүвлин аймгийн гавж Лувсансоном, цанидын 7 тоот дэргэдийн шавь нарт ёнзон лам бээр хадаг гармар41-ын жишаг сургаж айлдав. Жишаг гүйцээд Богдын гэгээнээс жорвон42 болсон бөгөөд жишаг эвсүүлэн жорлох43 гүйцэхэд ёнзон ринбүүчид гурван үүдний бишрэлээр мөргөж, мандал гүсүнтүгийн шүтээн, мөнгө, магнаг, морь тэмээ сэлт их өргөл өргөв. Дэргэдийн бараа бологчдод ч хайр шагнал агуу их, чойр их бага хоёрт манз зэд хайрлав. Богдын гэгээнд (II-33) хамба номун хан, эрдэнэ шанзав, ихэс нарын хэргэмтэн, их бага дацан аймаг бүгдээр баярын өргөл өргөв. Цогчин-д зарлигийн сайд амбан, хамба, шанзав, цорж лам тэргүүтэн ихэс сайд нар, шавь нийтээс даншиг өргөж, хуврагийн дунд буяны чуулганыг бодид зориулж айлдав. 

	Бас Дархадын Шуумар зайсан, шүхэрч Агваан, авга Чагчог бэйл, тойн Самбуу, дөрвөн аймгийн хаад тэргүүтэн ноёд ихэс бүгдээс даншиг, баярын бэлэг тус тус өргөв. Баруун чойрын хувраг нар голлон сүсэг төгөлдөр олонд ондогжан тэргүүтэн хүссэн ном олны лүн хайрлав. 

	Дошин44 сард Шадавлин-д залраад, шашин амьтны тусыг агуу их зохиож, Түм сарын шинийн 1-нд Хүрээнд залрав (II-34). Тэр цагт урьд Төвөд зүгт Далай лам Банчин богдод даншиг хийгээд, гурван хийдэд манз зэд өргөхөөр зарсан элч нөхөд жич ирж, Далай лам Банчин богд нарын лагшны хот мандал саруул тунгалаг, Сэнбрайгэсүм тэргүүтэнд номлол сонсол арвижихын ёс, Төвөд зүгт цаг амгалан тайван ба ёс зэргийг айлтгасанд, сэтгэл машид баясгалангаар нягт дэлгэр асуув. Түүнээс сүсэг төгөлдөр олноор айлтгасанд, Богд өөрийн зохиосон дара эхэд шүтсэн ламын налжор тэргүүтэн олон номын лүн хайрлав. Цанид сургуулийн зэрэгт машид хичээн айлдав. 

	Тагар45 сар ба Миндүг46 сард Эрдэнэ номун хан нар даншиг өргөсөнд, шашны үйлс агуу их зохиох хэрэгтэйн зарлиг сургаал айлдав. Цэцэн хаан хийгээд (II-35) Алтан ширээтийн хувилгааны айлтгасанд, олон номын лүн хайрлаж, алинд аль номхотгохын зохиол хязгааргүйгээр төгс хувьтан тоолшгүй олныг боловсруулан гэтэлгэхийн мөрд байгуулав. 

	Түүнээс төмөр туулай жилийн47 (1831) Чүдод сарын шинэ жилийн баярын хурим ёслол урьд адил агаад чойрын дуганд дэргэдийн 50 шавь хуврагтай хамт нийт хангал олон өдрөөр гүн дэлгэр хурж, таалал сонсох санахаар жишаг, шашин амьтанд тустайн зохиол бүгдийг сэтгэлд таалсан мэт бүтэхийн үйлсийг даатгав. 

	Чагчоглин-ийн ёнзон бандида номун хан ринбүүчи-ээс авга хамбад хайрласан аюуш бурхан нэг байсныг хамба бээр Богдын гэгээнд өргөснөөс эхлээд, (II-36) хэзээ ч салахгүйгээр орон дүр багын үе заримдаа тэр шүтээнийг “Далай ламын гэгээн мөн” хэмээнэ (II-37). 

	Хамба шанзав тэргүүтэн богдын дэргэдэх нараас аюуш хийгээд Богдын гэгээнд мөргөлийн хадаг сэлт адис өршөөхийг айлтгасанд, өндөр гэгээний аюушийн бумбыг мутартаа аван адис өршөөж, аюушт зоогийн дээж өргөснийг бүгдэд хүртээсэн эдгээр нь Далай лам Банчин богдын дүр хувилгаан хийгээд Богдын өөрийн хувилгаан дүр урьд хойдын шавдангийн бэлгэ тэргүүтэн тусгай таалал хэрэг гайхамшиг олон нэг буй санагдавч таамгаар өгүүлэн эс чадна. Мэргэд зэрэгчлэн шинжилбээс мэдэх нь дамжиггүй болой. Бас орон тус тусаар орныг болгоох ба сэтгэлийн таалал ерөөлийг гүйцээж, ялангуяа дээд дүрийн дүйцэн өдөр Очирдарийн өмнө дагжүг (II-38) авснаас, хурлын эхэнд залраад уншлагыг тусгайлан зориулахыг агуу ихэд зохиов. Завсар завсарт сандуй дагжүг аваад сүсэг төгөлдөр олонд мөргөл хайрлав. 

	II сард засаг Балгоны хошууны Агваанжалцан, Түшээ да гүний хошууны Галсан хоёроос айлтгасанд хүссэн зарим нэг, сүсэг төгөлдөр олноор айлтгасанд олон зүйлийн номоор хүслийг хангав. 

	III сард Майдар залахын цагт таалал ерөөл няндар лүгээ өөр бусдын буяны ёроолыг туулсан бодид зориулахыг урьд ёсоор айлдав. Номыг тусад хэрэглэгч олноор дараалан айлтгасанд, цагаан дара эх Шамбалын ерөөл пагдод дэмбэрэл додвын лүн тэргүүтэн хайрлав. 

	IV ба V сард лам Агваанхайдаваас мандлын айлтгал лугаа сэлт Дэчингалавын-д аюушийн үүднээс даншиг өргөсөнд, сүсэг төгөлдөр далай мэт олны хүслийг ч хангав. Цэцэн хааны хошууны хувилгаан Лувсандаш-ийг (II-39) ширээн дээр залснаас чин ван Цэдэндоржид “Түүний сойвон мөн” хэмээн болгоогоод, Богд өөрөө мандал гүсүнтүгийн шүтээн тэргүүтэн наадаж тоглохын зүйлийг дахин дахин зохион, түүний өмнө урт бариултай гангараар идээ бэрээс сэлт бэлдэн, бас хөрөг тахил зүйлийг дэлгэрүүлэх санаж сэтгэшгүй үзэсгэлэнтэй бэлдүүлэв. Түүний дэргэд Богдын гэгээн өөрөө эхэлж айлдан, ламчодва ян-тай, цэдэв, жачэн чогни, «Найдан цогчод» тэргүүтэн дэлгэр айлдав. Богд өөрөө босоод аюушийн даншиг өргөх мөн хэмээн гүсүнтүгийн шүтээн, даш дагжад, даш зайжад, мөнгө, торго магнаг олон өргөл агуу ихийг өргөж, мандлын сүүлд таалал ерөөлийг айлдаад тэргүүнээ бөхийж адисыг ч авав. 

	Түүнээс Богдын гэгээн ширээнд залраад зарлигласан мэт ёнзон ринбүүчи хийгээд Лувсандаш хоёр (II-40) даншиг өргөв. Тахилын орон илт болсон ба болоогүйн чуулганы орон бүгдийг тахил үүлэн далай мэт баясгаад, тус амгалангийн суурь шүтээн шашин арван зүгт дэлгэрэхийн таалал ерөөлийг агуу их, ширээт Ригдэл ах дүүгийн хойд дүрийг түргэн залахын сольдэвийг ч номлов. Бас номыг тусад хэрэглэгч зарим нэг айлтгасанд, тус тусын оюунд таарах номыг хайрлав. 

	VII сард шавь шар хар нийтээс дэргэдийн даншиг хийгээд бас зайсан Зоригт, Гомбожав тэргүүтэн зүг бүхнээс цугласан сүсэг төгөлдөр олноор даншиг мандал дараалан өргөсөнд, захиа зарлиг үнэн үгээр амьсгалыг сэвхрүүлэн зохиов. Түүнээс Мөнх амгалан төгөлдөр орд шинэ байгуулсны аравнай баярын хурим, хийгээд сүсэг төгөлдөр нугуудын айлтгасан номын хүслийг хангав (II-41). Шадавлин тэргүүтэнд залраад орныг болгоон, таалал ерөөл, сүсэг төгөлдөр олонд нүүр учран мөргөл өршөөж, баясгах ба бишрэхийн оронд байгууллаа. 

	VIII сард шар хар олон тоотойд мөргөл хориггүй хайрласан агаад энэ үеэс дүйраны сургуулийг эцэст хүргээд, энэ сарын шинэд барамидын шүн судар далай мэтэд сургуулийн эхийг эхлэв. Түүнээс манзуширын торгон хөрөг шинээр бүтээсний аравнай хийгээд Брайвүн Лосалин-ийн дүмтаа зохилдохоор «Додбрин жамц»-ыг чойрын хурлын уншлагад тогтсон агаад, ёнзон ринбүүчи-ээс парчин-ийн жишаг-ийн эхийг эхэлж айлдсанд, Богдын гэгээн мандал гүсүнтүгийн шүтээнээр жишсэн олз эд таваарын өргөл, цанидын дэргэдэх нугуудад ч торгон (II-42) олбог, тимбон48 хайр шагнал хайрлав. Хамба шанзав тэргүүтэн шадар бараа бологч, хийдийн хэргэм тушаалтан, Харчин занги Гомбожав, хиа Цэмпэл, Жонон гүнгийн хошууны гэлэн Лувсанчойнпэл тэргүүтэн хийгээд бас гэлэн Чүлтим, гэлэн Равсал нараас баярын өргөл даншгийг дараалан өргөв. Засагт хааны хошууны мандал хийгээд Засагт хааны аймгаас айлтгаснаар хүссэн номыг ч хангав. 

	IX сард Засаг Намжалдоржийн агь, Түшээт хааны эх, Амбан ноён вангийн хошууны Ванжэд, Чойндог нар тус тусаас айлтгасанд, ламын налжор дара эх тэргүүтний уншлагыг тэдний номын барилдлагад хайрлав.

	Миндүг сард ч шүн судар ихийн сургууль таалахыг усны урсгал мэт үргэлж, хоорондын чөлөөнд зүг зүгээс цугласан (II-43) хар шар олонд бие зарлигийн адистидаар хангав. 

	Жал49 сарын шинийн 4-ны өдөр үес урьд равжүн гэцлийн санваар зооглохыг таалсан бөгөөд өөрийн урьд дүр Лувсантүвдэнванчигжигмэджамцын нандин шүтээн адистидын сүр жавхлан мэлтэрсэн Бурхан багш бодтой лугаа ялгалгүй шүтээний дэргэд лхаарамба санваарыг хичээн винай баригч ёнзон номун хан ринбүүчи

	Лувсанжамъян бээр хамба ловон хамт зохиож, Гачэн Лувсаншарав тэргүүтэн 10 хуврагийн дунд сойвон Лувсангалсан зэрэг дэргэдийн хэдэн бараа бологчийн хамт нэгэн үдээс урдын сүүдрийн хэмжээ жигү гурав хийгээд бадаху [?] нэгний цагт үес урьд гэцлийн санваар үнэнхүү ариун зооглосноор тэвчил арвын винай ёс бат нийтийн эрхэнд болсон болой. 

	Түүнээс Бурхан багшийн эрдэнийн шүтээнд хоргой навс (II-44) няндар өргөөд, Ханчэн винайг баригч голлон үйлийн суудалд суусан хувраг бүгдийг эд бодын өргөлөөр баясгав. Богдын гэгээнд шавь нар нийтээр баярын бэлэг даншиг өргөв. Ранжинба гэсгүй Даш, бараа бологч Лувсанбалдан хоёр цогламд босож, дэргэдийн бараа бологчид, Цогчин дацан, 26 аймаг, зүг зүгийн хийд аймгаас санваар зооглосны баярын бэлэг өргөв. 

	Тэр цагт Да цэцэн хаанаас магнаг торго эсгэж оёсон очирваань голлосон торгон хөрөг өндөр нь 13 тохой хүрэх нэгийг шинэ бүтээгээд Богдын гэгээнд өргөснийг ордны өмнө дэлгэж тахил өргөх ба таалал ерөөлийг агуу их зохиож, амбан бэйс ба да цэцэн хаан нараас даншиг өргөв. Сэражэ дацангийн Лувсандондүвт гурван давхар олбог (II-45) түшлэг сэлт хайрлаж, номч номун ханы хувилгааны цоржид ширээ, Цэрэндэлэгийг хиа лам болго хэмээн айлдав. Бас санваар зооглохын энэ үед Цэрдар [?] Дагжад тэргүүтэн тахилын хэрэгтэн элдэв зүйлийг дэлгэсэн бөгөөд аймаг тус тусын хуврагуудаас хийморь хийсгэх ба цагаан бүрээ үлээх ба шуламсаас дийлсний жалцан босгох, Бурхан багшийн гэгээний магтаал олон, түй, «Дамба жайви молом» аль дэлгэр хийгээд зориг дурыг хүлээн авав. Дээр өгүүлсэн Бурхан багшид навс өргөх зэрэг огторгуйн төвөөс тэнгэрсийн чуулганаар тэнгэрийн цэцэг цацсанаар бүх дэлхийн цагаан хувцсаар үзэсгэлэнт болох зэрэг гайхамшгийн сайхан бэлгэ бүхний нүдэнд ил болов. Тэр цагт хуврагуудад (II-46) манз зэд, үгээгүй хоосонд эд таваараар хангасан тэргүүтэн ариун буяны чуулганыг агуу их хурааж, аврал Богдын гэгээнээс шашны нийт тухай авахын үес бүгдэд өрнөн дэлгэрэхийн таалал ерөөлийг агуу их зохиов. Түүнээс 10 хоног нямба айлдан дорж жигжид бажигийн лайрүн50 нямбыг тоонд хүргэж айлдаж, хагон жинсрэг цутгав. 

	Алин тэр нь сонсох санах бясалгахын үйлэнд 

	Ашид шүтсэнээс гарах мөн, арга ёс бусаар бус. 

	Эн тэргүүн агуу их сонсголонд хичээн

	Эл завсарт нь судрын утгыг увдист ургуулан судалж

	Эцэст бясалгалд хичээх тэр цог төгөлдөр (II-47)

	Эрхэм мэргэд шидтэн бүхний зан журам мөн. 

	 

	Хичээж сонсохын зулыг урьд өргөлгүй хүчээр

	Харанхуй бясалгахын замд орж үйлдэвч

	Хавт жигүүртэн шавар дотор шигдсэн мэт

	Хязгааргүй тонилохын огторгуйд амар хялбар нисэн үл чадмуу. 

	 

	Басхүү ёсоор сонсголон хийгээд санах лугаа төгссөнөөр 

	Бясалгалд агуу их найралтай болой хэмээн

	Богд урьд заларсан мэргэдийн дахин дахин сайшаасан

	Бүхүйг мөрлөн орогч нугууд бээр бясалган авч үйлдмүү. 

	 

	Богдын гэгээн ч ёс түүний оньсонд болгоосноос

	Бурхны зарлиг судар шүн далай мэтэд

	Багш садан мэргэн сартваахид шүтээд

	Батад сонсох санахаар ороход зориглосны анханд

	Бүхүй цадамын ухааны судар шүнд

	Булт ухааны хаалга нээхэд дүйранаас эхэлж

	Билгүүн мэргэний хүчээр тодруулан айлдав (II-48). 

	 

	Тэр цагт мэдэгдэхүүний орны мөрөн бүхэн яарах ёсоор 

	Таны сүүн далайн төвд өдөр шөнө тасралгүй орох энэ 

	Тун эртнээс дадсан дассан мэргэний ёсыг

	Тодорхой үзүүлсэн агуу их судар шүн олны

	Дуртмал цэцгийн эрихс өөр өөрийн бэрх оньс олон навч 

	Дэлбэрсний үг утга зөгийн балаар бөөлжих мэтэд 

	Түүнчлэн аль зүгт туурцаг задрахын туяаг цацраана. 

	 

	Ялгуусны шашны гуу сан ангид тонилогчийн санваар 

	Ялангуяа түүний эрхэм нь хувраг тойд ямагт мөн тул 

	Ямарваа суртаалын үес урьдах гэцлийн санваараар 

	Янагш таны тааллын гуу сан огоот дүүрэх болсон 

	Нигүүлсэнгүйт бурхан бээр цаазалсан

	Нав нарийны зарчмын тамгаас үл давах тул

	Нармай санваарыг хичээн ал шарыг хадгалагч бүгдийн дотроос

	Насад жалцангийн ганжир мэт илт хэтэрхий болсон болой. 

	 

	Зөн билиг лүгээ мэлмий төгссөн (II-49) бүгдээр ч

	Зүгт ялгуусны үр ногоо тэнсэлгүй хэмээн 

	Зөндөө өөрийн нөхдийн дунд дуурьсгасан нь 

	Зуны лууны дуу ямарчлан болой

	Орчлон оршигч амьтан олноор ч аврал богд таныг

	Орь тахих зохист бүгдээс хэтэрхийд мэдсэнээс

	Онц энхрий хайртай бод бүгдийг цэцгийн ёсоор

	Охь богд танд бэлэгт өргөмүү. 

	 

	Адаг цөвийн цагийн намрын эцэст ч

	Ариун мэргэн сайны үүлийг буулгаснаас

	Ашид тус амгалангийн намираа хурыг буулгагч багш садан та

	Асар олон амьтны сэрүүн сүүдэр болох бус юу буй 

	 

	хэмээх нь завсар үеийн хураасан шүлгийн эрихнүүд болой. 

	Түүнээс Баясгалан хэмээх усан луу жилийн (1832) цагаан сарын цэдэр, мөргөл өршөөх тэргүүтэн бие зарлиг сэтгэлийн зохиол урьдын ёс мэт буй. Ялангуяа энэ жилээс хангалын балин сүү тос хийгээд гурван цагаанаар багсарсан маш сайхныг тогтоож айлдав. Бас (II-50) газар зүг хол ойр элдэв зүйлээс ирсэн хар шар олны сүжиг дуршлын хүслийг сэтгэлчлэн хангав. 

	II, III сард таалал яаруу бус алмайтлыг тэвчээд судар шүнд сонсох санах дамжаа барих, зоог хийх тэргүүтэнд гагцхан таалал хичээв. Сүсэг төгөлдөр олны айлтгасанд, Богд өөрөө зохиосон «Найдан цогчод» зэргийн олон лүн хайрлав. Нэгэн үе лагшин бяцхан чилээрхсэнд даншиг эм засал тэргүүтний оньсыг боловсруулан аль сайныг өргөвч тунгалаг ахиц шалихгүйд, дэргэдийн шадар бараа бологчид яах болзоогүй болсонд, Богдын гэгээнээс оточ Лувсанцэдэв хийгээд Лувсангаваа хоёр зарлиг буулган “Миний энэ өвчин эм заслаар туслах бэрх боловч зэргээр сайжрах тул санаа үймэх хэрэггүй” хэмээн үнэн зарлигаар санаа амруулснаар бүгдийн сэтгэлийн алжаас амсхийв. Үүгээр жишсэн (II-51) бие зарлиг сэтгэлийн зохиол гайхамшигтай олныг үзүүлсэн боловч, савгүй над мэтэд сонсох хэрэгтэйн зохиол болсон тул тогтоон бичиж зохиосон байхгүй үүнд ч үүлгэр зохиохыг үл мэдээд, IV сард “Одоогоос хойш эм зохих байртай болно” хэмээн айлдсанаас зооглох эм өргөснөөр удалгүй лагшин тунгалаг илаарь болсонд, бараа бологчоор жишсэн дээр доор бүгд сэтгэл итгэж нэн их бишрэн сүслэв. 

	Амбан бэйсийн хошууны олон төрөлхтөн, Түшээ гүний хошууны Цэвээндорж нараас даншиг өргөв. Богдын сангаас ч аюушийн үүднээс дэргэд даншиг лугаа хамтад дэд да ламаас мандлын сольдэвийн номлолыг өргөсөнд, баясан таалалтай хамт захиа зарлигаар амаржууллаа. 

	Бэйсийн агь Дамцигдорж нөхөр сэлт, Засагт хааны хошууны гэцэл Дондүв, мэргэн вангийн хошууны Баяндэлгэр, да лам Агвааншарав нараас (II-52) дараалан айлтгасанд, ламын налжор, санжод, пүлжүн, цэнд, часүм зэрэг алинд аль дуртай номын хувиар хүслийг хангав. Энэ сарын 13-нд ёнзон ринбүүчийн дэргэдээс Богд ламын сүмбүмийн лүн айлтгахын эхийг эхэлж улмаар гүйцээн сонсов. Бас ноджин чадраабалын гүндаа шинээр бүтээгээд аравнайлж, шүншиг өргөсөн хүмүүн ба сүсэгтэн хар шар олонд эзлэн барихын адисыг хайрлав. 

	“V сард Амарбаясгалант хийдэд заларч болох буюу” хэмээн түүний урьдаас Эзэн хааны алтан сонорт сонсгосонд, “Тэрчлэн болно” хэмээх зарлиг лугаа хамт нэгэн шар торгоны хишгийг хайрлав. Хамба номун хан, ёнзон ринбүүчи, зарлигийн сайд амбан тэргүүтэн шашин төрийн эрдмээр илт өндөр олноор баярын хадгийг ч өргөв. Гариг одны учрал сайн өлзийт өдөр ихэс олон нөхдийн дагалттай (II-53) залраад Хүйн мандлын газрын хувьд хүрэхэд Цэцэн хааны аймаг шавь нараас хурдан морины наадам өргөсөнд баясгалангүйн ёсоор мэлмийгээр болгоов. 

	VII сард Ажаа хутагт, Эрх засаг лам Хятадаас ирж бараалхсанд амгалан тэргүүтнийг нягт асуун, Ажаа хутагт даншиг өргөсөнд баясан таалав. Эрх засаг ламаас айлтгасан ёсоор номын барилдлага зарим нэгийг ч хайрлав. Түүнээс залрах замын хооронд амбан бэйсийн тэргүүн Намжал, Зоогойн нярав Сономцэдэн нараас айлтгаснаар олон ном хайрлав. 

	Дараалан залрахад Амарбаясгалант хийдийн хэргэм тушаалтан, хуврагуудаас сэмбрэн өргөж өргөл хүндлэлийн агуу их чуулган лугаа залав. Орон тус тусад орныг болгоож тахил ерөөлийг үнэхээр гүйцээсний сүүлд тугдамд заларсанд, цугласан нийтээс мөнгөн мандал, гүсүнтүгийн шүтээн, дэргэдийн хэрэглэл голлон агуу их өргөл, дэргэдийн бараа бологч нарт ч (II-54) байр лугаа тааруулан зоог бэрээс барьж, тэнд буй олон хуврагт мөргөл хайрлав. Өндөр гэгээн, IV дүрийн Богдын алтан суварга тус тусад тахил мандал няндар агуу их өргөж, шашин амьтанд хэзээ бүхэнд тустай таалал ерөөлийг айлдаж, олон хувраг нийтээс Цогчин-д мөнгө 200 лангийн хэрэглэл төхөөрөн даншиг өргөж, үнэн зарлигаар хүлээн айлдав. Намираа хур гэнэт бууж луу алгуураар дуугарах тэргүүтэн цагаан зүгийн тэнгэр лусыг дуртгасан гайхамшгийн буяны бэлгэс олон бүгдийн үзэлд ил болов. Олон хуврагаас айлтгаснаар саржүд ёсны ламын налжор тэргүүтэн олон номын лүн хайрлав.

	Тэр үед сургуулийн шинэ шавь олноор «Лэгшад нинбо», «Эмийн зажүд шаджүд», «Дэлбэ донсал», «Салам намшаг», «Дүмтаа», Жамъяншадавын гэгээний зохиосон «Лориг», «Зод зава», «Сандуйн жэдрим» тэргүүтнийг цээжлэн зөгий өргөх хүн олон гарсанд, (II-55) “Эд таваарын тахилаас тэнцэшгүй номын тахил нь бурхдыг баясгахын дээд эрдэмтэй” хэмээн баясгалан ихээр сайшаан магтаж сайн зарлиг, тус тусын байр лугаа таарах хайр шагнал, зангиа адис ба хожмын сайн сургаалыг үлэмж хайрлав. 

	Түүнээс хоёр шарилаар голлосон гурван шүтээнд таван зүйлийн тахил зуу зуу, түй, ламын чодва цонхор сэлтийн хамтад таалал ерөөлийг агуу их зохиож, олон хуврагт цогт цагийн хүрдний гүсүнтүг ёнзог-ийн дагжүг хуруулж, чойжал, нийт хангал, үйлсийн даатгалыг гүйцэд дэлгэр айлдав. Хийд орны цам болгоохын дээр манз зэдийн өргөл хүндлэл, цамын хувцас шинэтгэх тэргүүтэн шашин төр хоёрын ач ялгамжтыг хайрлав. 

	Тэр цагт Хүрээнээс амбан бэйс өөд болсныг сонссоноор нас нөгчсөн түүнийг орчлонгийн аюулаас гэтэлгээд орчлонгийн сүүл болохын зориулга хийж, хатан агь дор (II-56) уй гаслан арилгахын зарлиг сургаал өгөхөөр, зайсан Цэрэндоржийг тухайлан илгээв. Түүнээс Бүрэн хаан уулын оройд дээр доор зочид бүгдийг сан тахилаар дайлаад, бурхны шашин дэлгэрэх ба амьтны амар амгалан арвижихын таалал ерөөлийг гүйцээв. Амбан Мандараас Цогчин-д даншиг өргөв. Амбан Мандар ба Сандаг дархан ноёноос дараалан айлтгасанд, хоёр дара эх дорсэмгомдай зэрэг хүссэн номын лүн олныг хайрлав. 

	VIII сард Шадавлин-д залраад дияанч нар хийгээд угтаж ирсэн хамба номун хан, Донхор манзушир, дэд лам нарт мөргөл хайрлав. Түүнээс Чингэлтэйн оройд залран сан тахил айлдаад, урьд ёсоор зоог дагшаа угтуул сэмбрэн сэлттэй Их Хүрээнд залраад, Дунддын-д хоёр амбан лам ноёд бүгдэд зоог бэрээс, хайр хишиг гүйцэд дэлгэр хайрлав (II-57). 

	Богд Эзэн хаанаас хоёр шар нанзад хадаг буусныг хоёр амбан өргөсөнд хүлээн айлдав. Түшээт хаан аймгаас Түшээт хаан тэргүүтэн олон ноёд, Зүүнгарын да ван Сэвдэндорж, Амбан бэйсийн хошууны Дандар нар тус тус даншиг өргөж, чин ван Цэдэндоржоос мандлын айлтгал өргөсөнд хүлээн айлдав. Түшээт хаан хийгээд дэд гүн Чойжинжав, Цэцэн хааны хошууны хэвэй бэйс нараас айлтгаснаар ламын налжор, часүн сэлтийн лүн хайрлав. Амбан бэйсийн агь Дамцигдоржоос эцгийн тухайд лхога айлтгасанд, ёнзон хамба тэргүүтэн 20 тоот хувраг дорж жигжидийн үүднээс лхога үнэхээр тавьж, нас нөгчсөн түүнийг орчлон хийгээд муу заяаны зовлонгоос гэтэлгээд арилсан оронд төрснөөс ялгуусан хөвгүүд сэлтийн гэгээнийг илт үзэхийн хувьт болгов.

	IX сар ба хойд саруудад (II-58) амбан ван Доржравдан тэргүүтэн дээр доор сүсгээр хурсан олонд мөргөл ба зарлиг сургаал зэрэгчлэн хайрлав. Засаг Чойдаш-ийн хошууны засаг Ринчин, Засагт хааны Жанжин гүнгийн хошууны занги ноён Тамжад хоёр айлтгасанд, ном зарим нэгийг хайрлаж, занги ноён Тамжад даншиг өргөв. Түүнээс жонон гүн, да гүн, Жанжин бэйл сэлт тус тус даншиг өргөж, бэйлийн айлтгаснаар зарим нэг хүссэн номыг хайрлав. 

	Түүний урьдаас алтан Ганжуур шинэ бүтээж айлдсаныг сайтар аравнайлахыг зохиож гүйцээд шинэ Ганжуур бүтээснийг туулах хийгээд Жадамба 100 гүйцэд сэлт бүтээж айлдаад, ёнзон ринбүүчи-ээс ганданлхавжама-ийн нууц хөтөлбөрийг дэлгэр сонсов. Нямбад орсны дараа гүн хийгээд агуу ихийн бясалгалд тааллыг усны урсгал мэт хичээж айлдав. 

	Тийн ялгуусан хэмээх усан могой жилийн (1833) цагаан сарын лхамын цэдэр өргөх тэргүүтэн бие зарлиг сэтгэлийн зохиол бүгд урьд хуучин ёсчлон айлдав (II-59). Бас Дамбадаржаа хийдийн Бандидын аймгаас айлтгаснаар, гүн ном ламын налжор тэргүүтэн зарим нэгийг ч хайрлав. Сүсэг бишрэлээр цугласан хар шар олонд алин аль зохистой гүсүнтүгийн зохиолоор хүссэн хүслийг хангав. 

	II сард Майдар эргэхийн үе тэргүүтэн дэргэдийн зохиол нугууд урьдчилан, үргэлж байран их шүнгүүдийг цээжлэх лүгээ шүнгийн утгыг эш ухаанаар нотлон буулгаж хаях барихыг (ном асуух хариулах) голлон зохиов. Засварт Да түшээ гүний хошууны гэлэн Лодон, Жамба, амбан хан эфү зэргээр даншиг өргөв. Да бэйлийн хошууны гэлэн Хайдав, Да түшээ гүний гэлэн Лодон, Жамба нараас айлтгасанд, ганданлхавжама-тай барилдсан мэгзэм тэргүүтэн олон номыг тус тусын дурласнаар дараалан хайрлав. 

	Түүнээс амбан ван Донров бээр айлтгасанд, манзушир Богд Эзэн хаан дараалан заларсанд сан тахилын чога (II-60) «Додгү чарвэв», шашныг өдөөх тэмцлийг тэвчих сэлтийг шинэ номлож айлдав. 

	Нагвa сард Дэчэгалавын-д дүйнхор дүвчод хурах Сагар-ын хуралд залран, хэргэм тушаалтан мөргөхийг хүсэгч бүгдийн хүслийг хангав. Бас Авга да вангийн хошууны гэлэн Чойнхор, Торгууд Түдэв бэйлийн хошууны гэлэн Лодон, Зүүн Сөнөдийн захирагч Дагва нарт хэдэн өдөр тус тусын хүссэн ном ламын налжор, итгэл, ригсүмгомбын сүнг баяссаар хайрлав. 

	IV сард өдөр урьд хожид олонд Засагт хааны хошууны гэлэн Чойнзод тэргүүтэн, Да түшээ гүний хошууны Жамъянсодов, бөх чин ван Махасукагийн хошууны гэлэн Жамц, Дондүвлин аймгийн гэлэн Лувсандорж, Да түшээ гүний хошууны Минжүүрдорж нараас айлтгасанд, «Лэгшад нинбо», «Майдарын таван ном» тэргүүтнээр хүслийг хангаж, “Авах гээхийн (II-61) оньс товчийг зан журамд авах хэрэгтэй” хэмээн сургаал айлдав. 

	V сард туслагч Ёндон дайчнаас Баруун өргөөнд залж даншиг өргөв. Бас засаг Цэрэндоржийн хошууны гэлэн Лувсанцэрэн, Дашдорж гүний хошууны Жэдүн Биндэр нараас дараалан айлтгаснаар, тус тусын номыг баяссаарчилан хайрлав. Хамба номун хан Лувсаншарав хийгээд Лувсангэлэн нар өөд бологч нарын тухайд ялж төгссөн дорж жигжидийн үүднээс лхога дэлгэр айлдаад, тэднийг орчлонгийн аюулаас аварлаа.

	VI сард шинэ чойрын хуврагууд, Шадавлин-ийн умзад асан гэлэн Лувсандаш, Хардэл-ийн шинэ Дашравдан, шавь хар шар бүгдээс хэдэн өдөр айлтгасанд, «Додбрин жамц» тэргүүтэн алинд аль хэрэгтэйн лүнгээр хүслийг хангав. 

	VII сард Да түшээ гүний хошууны гэлэн Ламжав, Гаваа засгийн хошууны тайж Балбар, хэвэй бэйлийн (II-62) хошууны гэлэн Шарав, Цэвэг, Жанжин бэйлийн хошууны Дашдондүв урьд хожид өдөрт даншиг өргөв. Энэ сарын 13-нд ёнзон ринбүүчи-ээс Богд ламын сүмбүмийн лүн гүйцэд сонсож төгссөний ачийн өргөлд мандал гүсүнтүгийн шүтээн, баринтаг өвч гүйцэд, магнаг торго олон, адуу 100 тэргүүтэй агуу их өргөл өргөж, ламын чодви цонхор сэлт гүйцэд дэлгэр айлдаад, сонсож суусан нугуудад мөнгө нэг нэг лан, хадаг сэлт зэдлэв. 

	VIII сард Хүрээ амбан гурав, ёнзон ринбүүчи, авга ах Ишгэлэг хоёроос Богдын гэгээнд эрдэм зооглосон хийгээд өргөл хүндлэл сайн болсны байр байцыг өргөсөнд шүтэж, Богд Эзэн хаан бээр ёнзон ринбүүчид хамба номун хан, авга ах Ишгэлэг хамба цоржийн цолыг өрнүүлэн магтаж өршөөсөн бөгөөд Богдын гэгээнд алт, зарлиг бошгийг ч сайнаар (II-63) буулгав. 

	Түүнээс Шадавлин-д залраад урьд ёсны зохиолууд хийгээд сүжгээр хурсан олны хүссэн ёсоор номыг хайрлав. Урианхай амбан, Жонон гүний хошууны хиа Ням нараас дараалан даншиг өргөв. Тэдгээр лүгээ сүсэг төгөлдөр олонд мөргөл ч өршөөв. 

	Түүнээс Их Хүрээнд залраад зарлигийн сайд амбан тэргүүтэн ихэс олон цугласанд зоог бэрээс ёслол агуу их хайрлав. Дэчингалавын-д аграмба цоржоос мандал лугаа сэлт аюушийн үүднээс даншиг өргөсөнд бат зарлигаар хүлээн айлдав. Түүний сүүлд Амдуунарын аймгийн хувилгаан тэргүүтэн номыг хүсэгч олноор айлтгасанд, алинд аль хэрэгтэй номыг хайрлав. Завсар үе нэгэнд Богд эзнээс шар нанзад хадаг буулгасанд хүлээн авлаа. 

	X сард Сайн ноёны хошууны гэлэн Санж-Ямпэл тэргүүтнээс айлтгасанд, олон номыг дараалан хайрлаж, үргэлж байрангийн гүсүнтүгийн (II-64) зохиол дээр тодорхой өгүүлсэн адил. Олон төрөлхтөнд алинд аль дурлах ном олныг хайрлав. 

	XI сард Шадавлин-д залраад сүсэг төгөлдөр олонд өөр өөрийн оюунтай таарах ном олныг хайрлаж, жилийн сүүлд нямба айлдаад 4 тунгийн бясалгалын зэрэгт хичээх тэргүүтэн шашин амьтанд ганцханд туслахын зохиол ямагтаар цагийг нөгчөөлөө. 

	Түүнээс Ялгуусан хэмээх модон морин жилийн (1834) цагаан сарын шинийн 1-нд цэдэр, урьдын нийт хангал, гурван амбан тэргүүтэн ихэс олны мөргөл, аюушийн үүднээс даншиг хурим ёслолыг хуучин ёсоор зохиосонд, буянтай сайн бэлгэ ч нийтийн үзэлд олон гарчээ. Ёнзон номун хан ринбүүчийн дэргэдээс дүвжал ёсны цэвээн ч зооглов. 

	II сард цанидын сургуульд таалал алмайталгүйн агаараас шар хар олонд мөргөл өршөөв. Шадавлин-ийн (II-65) дияанч нарын айлтгасанд, гажи донба [?] хийгээд «Ламрим дүйдон» тэргүүтний лүн хайрлав. 

	III сард Шадавлин-аас шар хар олны сүсэг бишрэл өргөл хүндлэл олон сэлт Их Хүрээнд заларч, урьдын журам зохиол үргэлж сайны ач нугуудаар тэтгэв. Түүнээс “Нёнзог-ийн санваар зооглохын тухайд Уй Зан-ийн зүгт залрах учрыг Эзэн хааны сонорт айлтгах хэрэгтэй” хэмээн гурван амбанд айлдав. Тайж Минжүүр нөхөд сэлтээс даншиг өргөв. Эрхтэй вангийн хошууны Чойжинноров айлтгаснаар хүссэн номыг хайрлав. 

	IV сард Авирмэд засгийн хошууны Хасардорж, Мянгадын хошууны цорж Лодон хоёроос дараалан айлтгасанд, ламын налжор зэрэг зарим нэг номыг хайрлаад, шар хар олонд мөргөл хайрлав. Да түшээ гүний хошууны гэлэн Агваандорж, Заргачийн Зүүнгар дэмч лам, Цэцэн тойны аймгийн Гончогжав нар тус тус (II-66) даншиг өргөсний буяныг туулсан бодид зориулав. 

	V сард Дэчингалавын повран-д аврал аюушийн үүднээс дараалан даншиг өргөж, даншгийн сүүл үед Богдын гэгээн хийгээд гавж Соном хоёроос парчин-ийн цогламд боссонд, гэнэтийн буяны бэлгэ цэцгийн хур буув. Жалцандонбын-д дэргэдийн хангал урьд ёсоор хурав. 

	VI сард дуган Жалцандонбын-д парчин дом зохиохын дээр бараа бологч Балжор лугаа хамт хурлын голд номлол ба цоглам тэргүүтнийг зохиов. Түүнд амбан ван Равдандорж, амбан вангийн агь Дорж тэргүүтэн, Хүрээ хамба номун хан, ёнзон номун хан тэргүүтэн шашин төрийн ёс хоёроор илт өндөр сайд ихэс шар хар олон бээр баярын өргөлийн тахилын үүлсийг жагсаан бэлдэв. Дэргэдээс51 торгон их гүндаа нугуудыг дэлгэсэнд тахил өргөн таалал ерөөлийг гүйцэд (II-67) айлдах цагт, Жанжаа ринбүүчийн тухайлан зарсан донир Түвдэн бараалхаж байр байцын сонин үгийг алтан сонорт сонсгохын үед, их гантай цаг мөн ч гэнэт луу дуугаран зөөлөн хур орсноор цагаан хашааны дотор урьд үгүй хөх ногоо зүлэгт навч цэцэг үр хотол тансаг нэг ургасан нь бүгдийн нүдэнд ил болсон болой. Түүнээс номлол бүтээлийн шашин дэлгэрэхийн бэлгэ дэмбэрэлд цанид баруун дуганыг агуу ихэд нэмээд хувраг урьд байсны дээр 500 нэмж оруулав. Зүүн баруун дацангийн хувраг бүгдэд Богдын гэгээн зэд өргөв. 

	Бас дэргэдээс ариун буяны үйлсийн үүдийг үргэлж байран тэтгэв. Тэр нь “Урьд дээр дүйраны сургуулийн эхийг эхэлснээс эхлээд шүнгийн их бага аймаг аль нэгэнд сонсох санахыг (II-68) зохиовч үг өөдлөх төдий дарвиж гүйх хийгээд алагчааны ухаан судрын утгыг алдаж чанад бусдын эргэлзээ дамжигийг хашраан залхаахын аргыг голдон гаргасан бус. Судрын утгыг туйлд хүртэл лавлан мэдүүлэх ямагтыг эрхлэн гаргав. Үлгэрлэвээс дүйраны их бага аймгаар эхлэн цадамын шүн сударт сурч судлах цагт онсүм52, жэйваг53, нанла манэйва54 зэрэг оюун ухааны ялгалыг өөрөөр хийх, бусдыг хашраах тэргүүтний даамай ба гоомой ухааны ялгал тэргүүтэн Чойжидагва багш шавь нарын судар шүнгээс гарсан ухаан ёсны тоо зүйл хязгааргүй. Ялангуяа Богд Зонхавын мөрийн оньс бүгдийг хураасан «Риглам»-д шадар гаргаснаар үлэмжид баясгаланг олов” хэмээн номлосон мэт хөлгөн их багын мөрийн нууц оньс (II-69) бүгд ухаан ёсны мөрөөс бүрэн эндүүргэгүй олохын ёс тэргүүтэн

	Богд Зонхава багш шавь нарын сайн номлол, багш мэргэдийн гэгээнд шүтэж лавыг туйлд хүртэл номлохын арга, агуу их парчин-ийн судар шүнд сонсох санахыг зохиоход алагчаагүй, мэдэх төдийгөөр булилан ханахгүй, барамидын мөр үр сэлтийн мөн чанар лавтайн үг ялгал тоог нарийн нягт лавлаж цэцэн билгүүнээр шинжилнэ. Майдарын гэгээний судар шүнг мөрдөн дагах лугаа оньс утга бүгдийг сайтар нэвтэрхий мэдэхийн үүднээс өөрөө бясалган авах ба бусдад увдислах тэргүүтний ёс алинд ч үл айхын ёсыг олов. Ямар мэт сонссон утгуудыг бясалган авалгүй орхих бус “Одоо сонсох санахын үе мөн” хэмээн сэтгэлийн үндсэнд оноож шүнгийн (II-70) утгыг увдист ургуулахын бясалгалд хичээх тэргүүтэн сонсох санах бясалгах гурвыг нэгэн хамтад бүтээхийг эзэмшин таалсан нь гайхамшиг цадиг түүх бүхний эрхэм, хэтэрхий дээд болсон бөлгөө. 

	Өгүүлрүүн:

	 

	Одоо цагийн цөвийн явдал бусдын эрхээс 

	Онцлон номд орох төрөлхтөн нэн их чухаг 

	Оровч ёсчлон явах түүнээс чухаг

	Олон зонхи нь энэ насны тус ямагтад хичээнэ.

	 

	Ялангуяа бурхны шашинд сонсох санахаар орох нь

	Зуун мянгын дотроос ганц нэг болой

	Зарим нь үгийн ороолтын хэвнэгийг хийсгэнэ

	Зарим нь дарвин гүйх мэдлээр ханан хөөрлөнө. 

	 

	Хамаг зонхи нь жил сарыг нөгчөөснөөс гэвшийн нэр төдий авснаа

	Хязгааргүйн сонсголонгийн тэртээ гарсанд бодож 

	Хуурмаг энэ насны сайжрахын арга хийгээд 

	Хөлсөөн үймээнийг голдон барихад хичээнэ. 

	 

	Сонсох лүгээ санаж олсон утга ямагтыг

	Сайтар бясалган авч үйлдэхийг номд номлосон боловч

	Сайх (II-72) би хийгээд над мэтийн номчинд хөөрлөгчид

	Сонсох бясалгахыг халуун хүйтэн мэт харшид эдэлнэ. 

	 

	Богд та анханд агуу их сонсохын ёс эрэхийн цагаас 

	Буруугаар үгэнд тэнэх ба алагчаалалт утга хийгээд

	Бүдүүн томьёо ухаан хэдийг олсон төдийд ханахыг мэдэхгүй

	Бурхны гэгээний эрхэм зарлигийн утгыг

	Их тэргэн хийгээд богд Зонхава багш шавь нарын

	Ямар мэт тайлсан сайн номлолд шүтсэнээр

	Ил далдын утга бүгдийг нийлүүлэлгүй

	Илт нэгд нэгнээр ялган салгасан ямар мэтэд

	 

	Сонсох санахыг зохиосон утга бүгдийг

	Сайтар бясалган авахын увдис ямагтад айлдсанаас

	Сэтгэлд эргэцүүлэх бясалгалд хэзээд шамдан хичээлээ. 

	Сонсох санах бясалгах гурвыг нэгэнд нэгний нөхөрт

	Сайтар одуулахын гайхамшигт цадигаар бурхны шашныг эзэлсэн энэ

	Сайх мэргэн бөгөөд алдартай боловч эдүгээ цагийн зонхи нь 

	Сац чихний чимэг гайхамшиглах төдийгөөс бясалган авагч ховор болой. 

	 

	Богд та (II-73) мэргэнээр шатыг [situ] үл дарах бөгөөд

	Шат [?] ариуныг үл дарах Богд Зонхавын 

	Ёсыг барин бага цагаас эзэлсэн энэ цадиг 

	Бүхний эрхэм хийгээд хэтэрхий болсон буй. 

	 

	Тэр мэт мэргэний үйлэнд өдөр шөнө

	Туж хичээхийн бодлыг сулруулалгүй

	Дээр доор төрөлхтөн олны хувь лугаа тааруулан

	Даамай бусдын тусыг зохиох ч дашрамд бүтнэ. 

	 

	Нэгэн галавын үйлийг нэгэн агшинд бүтээх ба

	Нэгэн агшинд галавын өнө орших тэргүүтэн нь

	Нэн санаж сэдэшгүй их хутагт таны дээдсийн зохиолыг

	Нэлэнхий илэрхий болгоосон зан журам мөн. 

	 

	Тиймийн тул нэгэн агшинд ч өөр бусдын

	Тус ихийн зуун хаалгыг нэгэн цагт нээж зохиовч

	Тун энэ мэт ганц ганцад үзэгдэх байртай зурагт

	Тийн зохиосон алжаахын үйлэнд өнгөрнө. 

	 

	Сайвар ажирсан бурханд ганц үгээр сайшаах ч

	Сэтгэшгүй их даацтай буяны (II-74) чуулганыг өгөх болой хэмээн

	Сайн шалтгаан болсон зарлигт сэтгэл татагдсанаас

	Сая өчүүхэн төдий өгүүлэвч утга төгөлдөрт санасан болой

	 

	хэмээсэн нь завсрын алжаасыг амрахын эрихнүүд болой. 

	Цэцэн хааны хошууны гэлэн Лувсанцэвээн, дөрвөн аймгийн хаан ван бэйл бэйс, Засагт хааны хошууны засаг Чойдаш, хиа лам нараас хэдэн өдөр тус тус даншиг өргөв. Дөрвөн аймгийн хаан ван тэргүүтэн, Баруун хүрээ, Түшээт хааны жэдүн Лувсандорж, засаг Манжбазар сэлтэд «Сандуйн зажүд» хийгээд «Жанчив дэлам» зэрэг тусын тус хүссэн номын хур буулгав. 

	Түүнээс манзушир богд Эзэн хаанаас Богдын гэгээнийг Уй Зан-д заларч болохын алтан зарлиг бошиг сонорын чимэгт сонссоны өргөлд: мөнгөөр бүтээсэн аюуш бурхан, нанзад шар хадаг өргөж айлдав. Энэ сарын (II-75) сүүлд хамба номун хан, цорж лам, хувилгаад ихэс, дээр доор шар хар түмэн тоот шахамд олон үе «Жадамба», «Лам зово намсүм» тэргүүтний лүн хайрлав. Тэдгээр цагт мөрийн үндэс багш садныг шүтэх ёс, зовлонгийн үнэн, орчлонгийн гэм, бүхэн гарах үнэн, орчлонгийн орохын ёс зэргийг санахын үүднээс туурвисан зарлиг номлолыг нэн дэлгэр айлдав. 

	VII сард дөрвөн аймгаас хурдан морины наадам болгоохоор залахад, их гантай үе боловч Богдын гэгээний адистидын хүчээр олон өдөр шөнө хур үргэлж их орсноор амьтны сэтгэл амар жаргалан сониноор цэнгэхийн цогт хүрч, аврал Богдын гэгээнийг амьтан бүхний амар жаргалан гарахын оронд сэтгэл итгэмжтэй сүжгийн эдээр үлэмж баялаг болов. Удалгүй газар дэлхий бүгд ч ногоон маргад эрдэнийн (II-76) сайн хувцсаар үзэсгэлэн болсон болой. 

	Бээжин журганаас тийзтэй бичиг хийгээд Богд Эзэн хаанаас богд Өндөр дүрийн үеэс эхлэн дүр бүгдэд ханьцашгүй мэлмийгээр болгоож хайр шагналд шар хүрээ, шар жууз, шар хилэн сэлт зарлиг бошиг сайныг шагнан буулгасан мэт шар хүрээ шинэ байгуулсан дээр зарлигийн сайд амбан, ёнзон номун хан, ихэс шар хар олон, бас олон төрөлхтөн хэр хэрийн баярын өргөл агуу их өргөв. Богдын гэгээнээс ноёд ихэс их бага бүгдэд Тэнгэр эзний шагнал хайрласны байр лугаа зохилдуу хайрлав. Түүнээс дээр доор шар хар олны хүндлэл лүгээ сэлт Их Хүрээнд залрав. 

	Амбан нарт урьд ёсоор зоог бэрээс тэргүүтэн гүйцэд хайрлав. Бас Мэргэн ван сэлтээс айлтгасанд, хүссэн ном зарим нэгийг ч хайрлав. Дөрвөн аймаг хийгээд Засагт хааны хошууны Жалханз хутагт, Түшээт хааны аймгийн (II-77) засаг Цэдэндоржийн хошууны ловон Лувсансодов нар тус тус даншиг өргөв. Түүнээс Шадавлин-д залраад урьдын ёсоор дэргэдийн зохиолын сайн журмуудыг зэргээр гүйцээгээд, нийт лам дияаны лавран шинэ бүтээсэнд аравнай товч хураангуйг айлдав. 

	VIII сард Хүрээнд залраад засаг Цэдэндоржийн хошууны захирагч Самдүв, гүн Сономцэрэнгийн хошууны Намжал-яринпэл, засаг Буянхишиг, Үзэмчин вангийн хошууны Цэрэн нараас айлтгасанд, ламын налжор, часүн тэргүүтэн номын барилдлага олноор хүслийг хангах мэт хайрлав. Зүүнгарын засаг Баянхишиг, Жанжин бэйлийн хошууны Сандуй, Чүлтимгомбо, Түшээт хааны аймаг бэйс Дамцигдорж, Сайн ноёны аймгийн Жанжин бэйлийн хошууны тойн Бямба, Түшээт хаан аймгийн чин вангийн нярав, Засаг бэйлийн хошууны Даржаа, шавь Цэрэнжав дарга нараас зэрэгчлэн сүжиг бишрэлээр даншиг өргөж, тэдэнд сайн айлдвар хийгээд буяны ёроолыг туулсан бодид (II-78) зориулж айлдав. Бас амбан Сайн ноёны хошууны Ням нөхөр сэлт, Тон Дашравдангийн хошууны гэлэн Дондүв, Да түшээ гүний хошууны чавганц Самдан, Жанжин бэйлийн хошууны Даржаа ба Дондүв нараас урьд хожид олон айлтгасанд, тус тусын олон номыг сэтгэлчлэн хангав. Үес нэгэнд Богд Эзэн хаанаас урьд ёсоор шар нанзад хадаг шагнасныг баясан хүлээв. 

	Хойд саруудад цанидын сургууль тэргүүтэн гүсүнтүгийн зохиол сайн нугуудыг усны урсгал мэт үргэлж айлдсаны завсарт сүсгээр хурсан олон амьтны сэтгэн хүссэнийг төгсөөр бүтээж айлдав. 

	Галзууруулагч хэмээх модон хонь жилийн (1835) цагаан сарын шинийн 1-нд шүтээн сахиус, нийт хангал, лхамын цэдэр, Очирдарийн шүтээнд тахил агуу их өргөхийг урьд ёсоор гүйцээгээд, дээр доор шар хар олны сүсэг дуршлын хүслийг сэтгэлчлэн хангав. Түүнээс парчин-ийн аймагт сонсох санах нугуудыг сайтар (II-) (II-79) гүйцээснээс II сард гариг одны сайн учралт өдрөөс хоёр хязгаарыг тэвчсэн сайн мөрийг тодорхой үзүүлсэн гомбо Лүдүв багш шавь нарын таалал журам ханьцашгүй гүн хоосон чанарын шүн сударт сонсох санахын эхийг эхлэв. 

	Майдар залах өдөр ёнзон ринбүүчи номун ханаас цэвээн сонсоод, Майдар гадна залахын үед, бусдаар сануулаагүй ч хуврагуудад, ордны үүдний дээд Сэдэд-ийн сүмээс «Илт онохын чимэг»-ийн лүнтэй хамт нийтийн зарлиг сургаалын зэрэг, ялангуяа би Төвөдөд нёнзог бүтээгээд жич ирснээс эхлээд шавь нар хувраг бүгдээр шавь хувцсаар хувцаславаас сайны ёс тэргүүтэн, шашин их эрдэнэд үлэмж голлохын зарлигийг их шамдлаар айлдав. 

	Ум сэмжэд түнмо-ийн үед эрдэнэ шанзав, засаг лам, да лам Ачит сэлтэд бараа болж явахаар зарлиг буусан мэт тэд бараа болж хурлын дунд залрав. Бараа бологч Лувсанбалжор лугаа хамт нэг цогламд босоод, судар шүнгийн таалал утгад эсрэгцэхийн хариу хийгээд эш ухаан алинд ч (II-80) хөлбөрөхгүй ловон Дагдан [?] 2-р мэтийн билгүүнд төгөлдөр цугласан бүгд сэтгэл маш татагдан үлэмж бишрэлийг олох болсон болой. Түүнээс Өвөр Сөнөд вангийн хошууны гэлэн Лувсандаш, Зүүн Сөнөдийн гэлэн Егнэн ба Балжэд нараас дараалан айлтгасанд, тус тусад хэдэн номын лүнг хайрлав. 

	III, IV сард Шар мөрний хувилгаан, Засагт хааны аймгийн гэлэн Түдэв, Алтай Зүүнгарын хүнд Дэлэг, захирагч жонон, гэлэн Дагвадаш, Авга засгийн да лам Гончогчойнжүн, Сайн ноёны айлтгасан ба захирагч Мөнхжаргал нараас урьд хожид айлтгасанд, номын барилдлага элдэв зүйл гүн номлол сэлт баяссаарчилан хайрлав. Бас Дэчингалавын-д дэргэд аюушийн үүднээс даншиг өргөх хийгээд сүсгээр хурсан олны хүслийг ч гүйцээн хангав. 

	V сард Их Хүрээнээс Дамбадаржаа, Дашчойнхорлин, Шадавлин-д дараалан залраад орныг болгоож, тахил няндар агуу их өргөн, таалал ерөөлийн цамжор-ын оньсыг боловсруулж айлдав. Түүнээс сангаас дэмчиг гарви үүднээс даншиг өргөсөнд, номун хан (II-81) цоржоос мандал сольдэвийн номлол өргөсөнд баясгалангуй сайн зарлиг айлдав. Түүнээс урьд ёсны зохиол бүгдийг сайтар бүтээснээс гурван амбан тэргүүтэн ихэс, шар хар их бага олноор өргөл хүндлэл лүгээ Их Хүрээнд залрав. 

	VI сард Түшээт хааны аймгийн бэйс Дамцигдорж, шавь нийт бүгд, номун хан нараас Цогчин хийгээд Баруун өргөөнд тус тусад өргөснийг баясгалангаар хүлээж айлдаад, буяны зориулгыг гүйцэд боловсруулан их ачит болов

	Өгүүлрүүн:

	 

	Алины сэтгэл үүсгэсэн далайн

	Ариун гол сүжгийн салхиар ойсноос

	Аяа ном хийгээд эдлэл хүссэн бүхний чуулган

	Ашид сүжиглэсээр огторгуйд ойно. 

	 

	Үзэмжит огторгуйн охин царай зүс бүхнээ 

	Үүлсийн солонго дуртсан өнгөтэйгөөр 

	Үзэсгэлэн болсноос яруу алдрын

	Үлэмж дуу эгшгийг хоолойн мөрөөс аялмуу.

	 

	Хэзээ хүссэн номын урсгал усыг 

	Тасралгүй дахин дахин урсган зохиовоос 

	Тэнгэрийн орноос Ганга мөрөн

	Тун ганц үе урсгасанд гайхамшиг юу вэ. 

	Үлэмж парчин-ийн судар шүнгийн далайн тэртээ 

	Үнэхээр гарснаас (II-82) гүн утгат хоосон чанарын 

	Үлшгүй чандманийн чуулганыг дураар таалахад 

	Өдөр бүр зав чөлөө үл гарна. 

	 

	Тэмдэгт Лүдүв багш шавь нарын таалсан журмыг

	Тэр ёсоор нь эгэл хийгээд өтөл бээр мэдэхэд бэрх

	Тийн Богд ламын сайн номлолоор цэцэгт наран мэт болсон

	Тэр мэтийн судар шүн огторгуйн хязгаарыг

	Та билгүүний хүчээр мэдвээс хоосон чанарын

	Тунамал сарны гэгээ ч алинд илт ямагт тодорно. 

	 

	Аяа гайхамшиг, бусад нугуудын 

	Алжаалгыг өнө уртад шамдан шүтэвч 

	Аяндаа онох бэрхийн олон судрын утга 

	Айлдагч таны тааллын төвд хурдан ормуу. 

	Далай усаар үл ханах мэт

	Дээдэс мэргэд сайн номлолын сайхан бэлгээр

	Тун ханахгүй хэмээн алдаршсан бөгөөд

	Түүнчлэн жич бас утга төгөлдөр үйлдсэн болой. 

	 

	Балар эрт цагт хутагт таны орон түүнийг үзэсгэлэн болгогч

	Бүрнээ Жигдэн гончог55 хэмээн эдүгээ цөвийн эцэст ч

	Бүхүй зуны луу ямарчлан хөнгөжсөн тэрчлэн умар зүгийн

	Буй дэлхийн энгийн үзэсгэлэн чимэг нь Богдын гэгээн мөн хэмээн 

	Бүрнээ Замбуутивийн гол захын оронд бүхэнд түгсэн яруу алдар (II-83) 

	Басхүү мөнх үргэлжид тодорхой нар эргэснээр дөрвөн тив

	Бүхнийг тодруулахад алжаахгүй мэт богд та ч

	Бурхны шашныг эзлэн тэтгэн арвижуулахад алжаалгүй болой 

	 

	хэмээсэн нь завсар үеийн алжаасыг амарсны эрихнүүд хэдийг холбов.

	 


Тав. Төвөдийн оронд заларч Төвөдийн аврал Далай лам, Банчин (II-84) богд тэргүүт дээдсээс гүн хийгээд агуу ихийн ван лүн, олон увдис, шашны гуу сан гэлэнгийн санваараар сэтгэлийн үндсийг дүүргэсэн ёс

	 

	Энэ сарын шинийн 2-нд анхан гариг одны сайн учрал буянт өдөр Төвөдийн оронд залрах учирт асар тугдам шинэ байгуулсны баярын хурим зохиов. Жич бас Уй Зан-д бушуу түргэн сааталгүй заларч болохыг Тэнгэр эзэн хааны сонорт айлтгасанд, хүссэн санаа шадар боловсрох алтан бошиг бууж ирэхтэй хамт, Номун хан цоржоос хүрээнд шинэ аймаг оруулж үйлдэх учрыг сонорт өргөсөнд шашин дэлгэрэхийн эрхэм дээдэд болгоосноор маш баясгалан зарлиг сайнаар санааг гүйцээн өрнүүлэн магтлаа. 

	Түүнээс хийдийн лам тэргүүтэн зарим нэг тушаалыг ч шинэ болгоож, ноён номун хан тэргүүтэн номыг хүсэгч олноор дараалан айлтгасанд, алинд (II-85) аль хэрэгт номыг сэтгэлчлэн хайрлав. Завсар үе нэгэнд Халхын дөрвөн аймгийн хаан, чин ван, жүн ван, бэйл бэйс, засаг гүн тэргүүтэн өндөр язгуурын эрдмийн чуулганаар илт өндөр их ноёд нар Цогчин дуганд даншгийн хамт өргөл барьцын агуу их тахил дээр Цэцэн хаан Артасид-ээс мандлыг гартаа барьж, “Богдын гэгээн Уй шашны оронд залран очих ирэхийн замд лагшин алжаахын үрийг үл таалах бөгөөд Төвөдөд заларч гэлэнгийн санваар зооглохоор жишин их бага хөлгөний номын рашаанаар сэтгэлийн таалал огоот дүүрэх тэргүүтэн ном төгөлдөр зохиолууд нь таалалд таалсан мэтээр бүтэж, жич бас түргэн би тэргүүтэн энэ зүгийн шашин амьтны авралд заларч ирээд өлмийн лянхуа зуун галавт батдах ба гүсүнтүгийн зохиол бүгд амьтан нийтийн тус амгалангийн эрхэм болохын тааллыг хэзээ ч орхилгүй зохиох хэрэгтэй” хэмээн гагц (II-86) эцэг бээр залбиран айлтгав. Богд баясгалан таалал ихийн үүднээс тэр тэрчлэн бүтэхийн сайн зарлиг буулгаж, замбага цэцгийг тэнд байгаа нийт амьтны их амгалангийн хүрд оройн чимэгт хайрлав. 

	Түүнээс Жалханз хутагт, Түшээт хаан чин ван Цэдэндорж, Жонон бэйсийн хошууны Дандар тэргүүтэн эдээр дорвилог баяд тус тус даншиг өргөв. Номыг хүсэгч олны хүслийг ч хангав. 

	Бас Жүд дацангаар голлон сүжиг төгөлдөр дээр доор тоолшгүй олон өөр өөрийн дорви хүчинтэй тааруу залрахын тухай өргөл барьц сэлт мөргөл мөргөхөөр бараалхсанд, хүслийг ханган мөргөл өршөөж, энэ хойдод буянтай сургаал зарлиг тэргүүтэн хайрлав. 

	Ялангуяа Цогчин дуганд ном сонсогч түмэн тоотонд «Бага ламрим», Богд өөрийн зохиосон «Найдан цогчод», «Ламын налжор, «Лам зово намсүм», (II-87) дара эх тэргүүтэн ном лугаа барилдуулж, “Бүгд өөр өөрийн энэ хойдын буяны үрд санаж хилэнцийг тэвчиж буяныг бүтээхээр авах гээхэд шамдах хэрэгтэй. Хойдоос цаашид туслах магадтай нь энэ дээдийн ном магад мөн тул түүнийг хойшид сааруулж залхуурахын эрхэнд алдалгүй, чухам одоогоос шамдах хэрэгтэй” хэмээх зэрэг сайн номлолын рашааны урсгалаар тэнд цугласан шар хар нугуудын сэтгэлийг эрхгүй урвуулахын захиа зарлиг хязгааргүй айлдсанаар, бүгдийн сэтгэлийн үндэс даруй алсад сүжгийн усны урсгалаар дэвтэх болов. 

	Эмч, Зурхай дацангаас дараалан хурлын эхэнд заллага айлтгасанд, нэгэн үед Тэнгэр эзэн богд хаанаас Богдын гэгээн Төвөдөд залрах учирт болгоож шүрэн эрих, жанши магнаг хоёр бүхэл, нанзад шар хадаг сэлтийн хайр шагналын хамт алтан бошиг сайхнаар илт сайшаан магтаж өргөмжлөв (II-88). Дөрвөн аймаг тэргүүтэн хурдан морины наадам болгоолгохоор залсанд, олон амьтанд тонилохын мөрийг боловсруулахын тааллыг таалснаар наадмын газар заларч, Богдын дэргэд шар хар үлэмж олонд үлгэр лагшны гайхамшгаар уулзаж учран, мөргөл өршөөх тэргүүтэн хүсэл дуршлыг сэтгэлчлэн хангав. 

	Их Хүрээнд залраад Да Цэцэн хаан, эх агь нараас эхлэн Зая бандида, Торгууд вангийн дүү өглөгийн эзэн зургаа дараалан сүсгээр даншиг өргөв. Чүдод сарын шинийн 4-ны дүйцэн дээр ариун буяны зохиолын зүйл бүгдийг урьд ёсоор гүйцээж айлдав. Түүнээс Торгууд вангийн дүү цорж тэргүүтэн номыг хүсэгч нарын айлтгасанд, номын барилдлага зарим нэгийг ч хайрлав. 

	Энэ сарын шинийн дотор Уй-н оронд залрахад хандваас сойвон Цэрэнжав тэргүүтэн дэргэдийн бараа бологч лүгээ донир, нярав, тахилч, Дүйнхор дацангийн нийт хуврагт мөргөл адис өршөөж, “Тус тусаас ариун буяны (II-89) барилдлагад шамдагтун. Удалгүй би ирнэ” хэмээн бат зарлигийг ч айлдав. 

	Түүнээс зарлигийн сайд амбан гурван зүйл тэргүүтэн ихэс шар хар тоолшгүй үдэж бараа бологчтой Жаргалант хэмээх газарт заларсанд, тэнд зүг зүгийн лам ноёд хувилгаад тоолшгүй олноор Богдын гэгээний амгалан айлтгахаар илгээсэн элч ба үдэж бараа бологчид сэтгэл маш сүсэглэн мөргөл айлтгаж, сэтгэл торгоцож салж үл чадахын дүр байр үзүүлэв. Богдын гэгээнээс “Та бүгд тэр төдий сэтгэл торгоцох хэрэггүй. Би бээр эрт нэгнээс сэтгэлд санасан ариун үйлүүдийг хичээж хүчтэй бүтээгээд удалгүй энэ оронд ирснээс та бүгдийн сэтгэлийг хангаж үйлдэх тул тэр хооронд сэтгэл зоволгүй гурван үүдээ буянд шамдагтун” хэмээх бат зарлиг сургаалаар санааг амаржууллаа (II-90). 

	Зэргээр алс холын залрах замын үе бүгдэд ч үргэлжийн уншлага бясалгалыг үл алгасах ба хоорондын чөлөөнд ламчодви цонхор өргөж, орчлон нирвааны зочдыг сан тахилаар хангаж зохиох ба сүжгээр хурсан олон амьтны хүсэл санааг хангасаар залрав. 

	Түшээт хаан аймгийн Мэргэн гүн дацандаа залан даншиг сайтар өргөж, ламын налжор тэргүүтэн олон номын лүн айлтгав. Зэргээр заларсан замын хооронд хэвэй гүн хэмээх, Жанжин бэйл Чимэддорж, да лам Жамба, зайсан Дэлэг тэргүүтэн сүсэг төгөлдөр өглөгийн эзэн олноор даншиг өргөл барьц тус тус өргөсөн улсын буяны үрийг тэгш арвижуулан ахиулж зохиосоор Онгийн гол хэмээх газарт хүрэв. Хэвэй амбан, Сайн ноён, Да түшээ гүн зэрэг их ноёд (II-91) голлон шар хар мөргөхөөр ирсэн олны хүссэн үрийг гүйцээв. Засагт хаан, амбан Сайн ноён, Дагцан хувилгаан нараас дараалан айлтгасанд, Богд өөрийн зохиосон «Шамбалын ерөөл» тэргүүтэн номын лүн хайрлав. 

	Дээр доор, шар хар сүжгээр цугласан бүгдэд мөргөл өршөөсөөр, алс холын замд алжаалгүй амгалан тайван ахихын үүднээс зэргээр Хар усанд хүрэв. Түүнд төвөдөөс Далай лам Банчин богд лам нарын зарлигаар тухайлан зарсан элч сайн баярын бэлэг сэлт хайрласныг хүлээн айлдаад, элч дагалт нөхдөд мөргөл өршөөж, амгалан асуухыг гүйцээн айлдав. Бас Сэнбрайгэсүм-ийн лам хэргэм тушаалтан, хамцан мицангийн тушаалын зэрэг дараалан ирснүүдэд мөргөл өршөөж амгалан тэргүүтнийг баяссаарчилан айлдав. Да бэйс, сойвон да лам хоёрыг Далай лам (II-92) Банчин богдын амгалан айлтгахаар тухайлан зарав. 

	Түүнээс гаадамбын шашны гол усны эх Раадэн хийдэд залраад, Жовуу Атиша багш шавь тэргүүтний гүсүнтүгийн шүтээнүүдэд тахил өргөн, хувраг нарт манз зэдийн өргөл хүндлэл сэлт, бурхны шашин их эрдэнэ номлол бүтээл хоёроор өнө удаан мандаж оршихын таалал ерөөлийг үнэхээр айлдав. Шүнса ринбүүчи-ээс Подова [?] хийгээд Жинри [?] бага сага нугуудаас угтаж бараа болон газар орон тус тусад зэхэж бэлдсэн байв. Бас Төрийг тэтгэгч номун ханаас тухайлан зарсан дэргэдийн бараа бологч засаг лам, Чагчоглин-ийн бараа бологч, ёнзон номун хан нарын тоолшгүй угтуул бараа бологч нарын хамт замын хооронд сүжиг төгөлдөр олонд мөргөл өршөөн хүслийн хангасаар Лхаст ойр хүрэв. 

	Го56 сарын тэнцүү шинийн (II-93) 5-ны өдөр цаад наад хурлын орон хийд дацангийн угтуул дагшааны оронд зэргээр заларч, Далай ламын сангийн угтуул дагшааны оронд Живгон номун хан ринбүүчи угтан бараа болсонд, цааш нааш баярын хадаг солилцох сэлт баясан зарлиг айлдалцав. Бас гүн зарлигийн түшмэд голлон угтаж бараа болсон бүгдэд мөргөл хайрлаж уулзаж учрав. Түүнээс лам хувилгаадын аймаг тэргүүтэн Төвөдийн тэнгэр хүн ихэс олны өргөл хүндлэлийн угтуулчид бараа болж, тэдэнтэй Бодала хоёрдугаар ордонд залрав. 

	Их тасалгаа орд Сэршипунцог-т хутагт дээд Жанрайсэг ал шарын бүжгээр бүжин хувилсан итгэл Далай ламын гэгээн Чүлтимжамцын алтан дүрийг анханд илэрхий үзсэний баярын бэлэгт, тахилын үүл мэт нанзад хадгаар эх татан мандал гүсүнтүгийн шүтээн, мөнгө 250 лан, торго магнаг 5 бүхэл (II-94) өргөж айлдав. Баярын амгалан айлтгахыг нягтаар айлдав. Шүнса ринбүүчи-ээс зоог бэрээс зэрэг хурим ёслолыг агуу их өргөсөнд баяссаарчилан зооглов. 

	Тэндээс тугдам Пунцогдодчил-д Далай ламын гэгээнд нанзад хадаг, мандал, гүсүнтүгийн шүтээн сэлт өргөж, зоог хамт дэлгэр барьж, сууринаас айлдвар зарлигийг ийн нягтаар айлдав. Далай ламын гэгээнээс баранзад хадаг, мөнгөн гүша бумба, түүний таваг сэлтийг хайрлав. 

	Түүнээс Лхаст залраад хоёр зүйл Зуу шүтээнээр голлосон ялгамжит шүтээнүүдэд тахил мөргөл, таалал ерөөлөөр чимж айлдав. Го сард Далай ламын гэгээнд нанзад хадаг, 50 лангийн мөнгөн мандал нанзад 5 өнгө уяатай, мөнгө 1000 лан, торго магнаг гурван бүхэл өргөсөн бөгөөд Төрийг тэтгэгч номун ханд баранзад хадаг, мөнгө их, торго хоёр бүхлээр эх татан олбог түшлэг сэлтийг өргөлөө. 

	Түүнээс Банчин богдод айлтгал бичгийн (II-95) бэлэгт нанзад торго бүхэл өргөв. Шанзав засаг ламд айлтгал бичиг бэлэг чимзад хадаг, шар торго, баринтаг сэлтийг сойвон Лувсандоржоор амгаланг айлтгахаар илгээв. 

	Жилийн сүүл XII сард ёнзон Тичэн Агваанчойнпэл-ийн дэргэдээс ёнзон бандида Ишжалцангийн гаабум-ын лүнг бүрэн гүйцэд айлтгасан. Лхаст суурин байхад Далай ламын гэгээн лүгээ олон үе хамт дэлгэр зоог, Богд ламын орныг болгоох ба тахил өргөл таалал ерөөл тэргүүтнийг нягт дэлгэр гүйцээв. 

	Намжал дацан, Пандэлэгшадлин-ийн дуганд залж зоог бэрээс ёслолыг дэлгэр өргөн, Намжал дацангийн хуврагуудад нийт жас тавьж манз зэд өргөл хүндлэлийг ч хотол тансаг өргөв. Түүнээс жилийн сүүлийн 29-ний дорчэн-ийн цамыг болгоож гүйцэх лүгээ лавран Гаман-д [?] Далай ламын гэгээн, Богдын гэгээн нар Төрийг тэтгэгч гурван зүйл номун ханы хамт (II-96) номын зарлиг дэлгэр айлдалцав. 

	Түүнээс Муу нүүрт хэмээх гал бичин жилийн (1836) шинийн 1 ба 2-ны өдөрт Далай ламын сангийн баярын хурим их ёслолд Жи-д залрав. Далай ламд мөргөх лүгээ сэлт хоёр зүйл ёсны хурим ёслолд баясгалангаар цэнгэв. Лхас-ын хоёр Зуу тэргүүтэнд орныг болгоон, тахил няндар сэлт шашин амьтан бүхэнд туслах буяны таалал ерөөлийг гүйцээв. 

	Түүнээс Далай ламын сангийн шанзавт их ерөөлийн зоогоос барьлагын идээ барихын хэрэг учирт 500 лан мөнгө, хар үнэг, шүрэн эрих, торго олон бүхэл тэргүүтэн эд таваар элдэв зүйл, нийт зоос мөнгө 1245 лан 7 цэн 5 пун үнийг харамжид өргөв. 

	Түүнээс “Далай ламыг Лхас моломын хурлын эхэнд залах хэрэгтэй” хэмээн айлтгал өргөсөнд, баяссаар хүлээн (II-97) зарлигласан мэт шинийн 8-нд залраад Лхас моломын өдөр угтаж бараа болон залраад тугдам Эвам-д залж зоог өргөж баясалцан зооглов. Чойпрүл сарын шинийн 15-ны дүйцэнтэй барилдуулан Их ерөөлийн далай мэт олон хуврагт хоёр өдрийн үе өргөн хүндэлж, хувраг нэг бүрд 10 лангийн зэд барив.

	Далай ламын гэгээнийг маш хэтэрхий олон хуврагийн дунд арслант номын ширээнд оршуулан залаад Богдын гэгээнээс 70 лангийн алтан мандлыг мутартаа бариад, итгэл Жанрайсэг бээр анханд сэтгэл үүсгэсэн ахуйн үеэс эхлээд огторгуй түгээмэл орон бүхэнд амьтны тусыг зохиосон ёс, ялангуяа умар зүгийн цаст Төвөдийн орныг өөрийн номхотголын өмчид таалснаас 10 зүйл номын хаан ба 7 дүрийн бандида шидтэнээр ал шарыг хадгалахын хувилгаан гүүр тасраагүй барьжээ. Бурхны шашин хийгээд амьтны амар жаргалан дэлгэрсний (II-98) ёс эдүгээ цагт ч Аврал итгэл дээд ямагтад санасан ёсоор дүр барьснаас дээд дүр дүр зэргээр заларсан цадиг түүхийг эзэншин зохиосон тэргүүтэн зарлигийн ачийн хязгаар эцсийг хариулах бэрх. Ирээдүйд ч орчлон үл хоосрохыг хүртэл номун ширээнд хос өлмийг батдах бөгөөд бурхан бодисадва нарын гайхамшигт зохиол цадигийг ганцханд хураасан үйлсийг сансрын эцэс хүртэл үзүүлэх хэрэгтэй ёсыг эш ухааны мөрөөс татсан даншгийн айлтгалын номлолыг хамгийн сэтгэл ухаан алдам урьд одуулав. Дээр нь алтан мандал 70 лан, мөнгөн 150 жин57, ембүү 100 тоотой, торго жанши магнаг зэрэг үнэ өртөг ихтэй агуу их эд таваарын тахил өргөсөнд, Далай ламын гэгээнээс баясгалангаар хүлээн таалж, бат зарлиг сайны титмийг оройд зохиов. 

	Түүнтэй хамт Төрийг тэтгэгч (II-99) номун хан ринбүүчид алт мөнгөн мандал 2, торго магнаг тэргүүтэн 3000 лангийн өргөл барьц нягт гүйцэд өргөв. Энэ үед Далай ламын гэгээн лагшин чилээрхүү байртай бяцхан тавгүй байвч, хурлын эхний өдөр чилсэн дүр огт үзүүлэлгүй лагшны хот мандал саруул тунгалаг мэтийн талаас зарлиг айлдвар буулгаж, зориулга зэргийг дэлгэр хайрласан нь хоёр дээдэс эрт үеэс сэтгэл үүсгэсэн ба тангараг үнэхээр дан ариуны үрийн шинж мөн. 

	Хуралд заларч гүйцээд жич дахин Далай ламын ордонд хамт Богд ба бараа бологчдод өргөлийн хариу хайр хишиг хотол тансаг өргөж, Шүн-ийн дэргэдийн улс дээдэс хэргэм тушаалтнаас дээш байр тааруу баярын хадгийг ч өргөв. Тэр үед их ерөөлд тахилын эд хэрэглэл шинэ бэлтгэсэн лүгээ Жи-ийн Пагва ринбүүчи (II-100) тус тусад 1000 тахил дэлгэр; Далх-д жанч шинээр урласан гоёыг өргөв. Бас Жүддод Жүдмад голлон тоолж гүйцэшгүй хийд аймагт манз зэдийн өргөл хүндлэлийг дэлгэр зохиов. 

	Зан-ийн оронд нёнзог бүтээхээр залрахын дээр Далай ламын гэгээнд Богдын гэгээн дангаар мөргөн, жамжүг шүүлгэсний дараа их сангийн олон ихэс, лам хувилгаадын аймаг, хийдийн хэргэм тушаалтан, шар хар дээр доор олноор үдэж бараа болон Зан-ийн зүгт хөлгийн жолоо хандав. Замын хооронд шар хар сүжгээр цугласан олонд мөргөл өршөөсөөр зэргээр Балжи Жалзэ нугуудад Банчин богдын тухайлан зарсан угтуул угтаж бараа болов. Донир, шавран тэргүүтэн зэрэгчлэн бараалхсан нугуудад мөргөл амгалан айлтгаж, хамгийг айлдагч Банчин богдод (II-101) эргүүлж амгалан айлтгуулав. 

	II сард мэндэлсэн оронд залрахад Богдын ах нөхөр сэлтээс орны заншил лугаа тааруу дэлгэр зоог хурим, 1000 гаруй лангийн өргөл барьц сэлт даншиг өргөсөнд, таалал баясгалангаар хүлээв. Цандог дацан зоог ёслол өргөж, хүссэн ном заримыг ч айлтгав. Бас Самдин ритод-ийн дияанч нарт ч хүссэн номыг хайрлав. Түүнээс Билүн ритод-д залраад гэлэн нарт өргөл хүндлэл хийгээд номын барилдлагаар хангаж айлдав. 

	Тэр үед Бацал-ын агь Балжор учирч бараалхахад, нөхөд бүгдэд их хайр шагнал хайрлав. Тэр тэргүүтэн мөргөхөөр ирсэн нийтийн хүслийг хангав. Түүнээс сойвон Балжорыг Банчин богдын амгалан айлтгахаар илгээв. 

	II сарын шинийн гариг одны сайн учрал буянтайд Дашлхүмбийн лам ноёд их бага олон угтаж бараа болохтой цуг (II-102) Гүнчавлин-д залраад Сугавадийн орны итгэл Авид бодтой Банчин богдын гэгээнд уулзаж учрахыг анханд айлтгахад, зоог бэрээс ёслолыг дэлгэр хайрлав. Суурьших орон ч лавран нааш цааш төдийгөөс зонхи нь хамт морилов. 

	Шинийн 25-нд бурхны шашин нийт бүгдийн эзэн Банчин эрдэнэ жавзан Лувсанбалданнямчоглайнамжал бээр хамба, ёнзон номун хан Лувсанжамъян үйлийн багш, Гачэн буяны садан Гэлэгжалцан нууцын багш болж, тоо бүрдсэн сүжигт хуврагийн дунд нёнзог-ийн санваар үнэнхүү ариуныг зооглов. Нийт винайг баригч нийтийн эрхэм дээд, тонилохыг дурлагч цөмийн удирдагч эзэн, гурван ертөнцийг удирдагч дээд ямагтад илт босож айлдав. Түүнээс Банчин богд ба үйлийн суудалд суугаа хуврагуудад баярын өргөл өргөж гүйцээд, Банчин богдод даншиг өргөлийг ч дэлгэр өргөжээ. Банчин богдоос ч Богдын гэгээнд нандин гайхамшигтай Бурхан багшийн гүндаа, хувцас өвч (II-103) гүйцэд, алт мөнгө, торго магнаг хайрлав. Түүнтэй зэрэг Гол сан, Гандан повран, Халхын ноёдын их бага аймаг олноор өрнүүлэн сайшаан магтсан баярын өргөл өргөв. Бас Банчин богдод таван үе дараалан даншиг өргөсний барилгад: мөнгө 1 түм 3000 лан, 5000 лангийн үнэтэй эд таваарын өргөл элдэв зүйлээр үүл мэт баясгалангийн тахилыг өргөв. 

	Богдын гэгээн Банчин богдоос жигжид лхажүсүм, аюуш лхагү, дамцигсүмгод сэлтийн ван жинан, дүйнхор лханжэй жинан тэргүүтэн олон ван лүнг баяссаарчилан хайрласны ачлалд хотол тансаг өргөл, Гүнчавлин-ийн хувраг нийтэд дэлгэр гүйцэд өргөн хүндлэв. 

	Түүнээс Дашлхүмбийн лаврингаас Богдын гэгээнд даншиг өргөхийн дээр Гачэн Гэлэгжалцангаас эш ухаан лугаа барилдсан мандлын айлтгал өргөсөнд, зарлиг айлдвар сайн хийгээд авга хамба цорж Ишгэлэг-ээс (II-104) мандлын айлтгалтай мөнгө 1000 лангийн өргөл даншиг өргөж, баяссаарчилан зарлиг айлдав. 

	Сарын шинийн сүүлд Банчин эрдэнийн гэгээн лүгээ хамт нэгэнд явганаар залраад Дашлхүмбийн нандин шүтээнүүдэд орныг болгоож, таалал няндар өргөж, таалал ерөөлийг үнэхээр айлдав. Цогчин ба дацан тус тусын аймагт манз зэдийг өргөл хүндлэлийг гүйцээлээ. 

	Наранда-ийн [?] орныг болгоохоор заларч, бас Зан зүгийн хийд аймаг олон, ялангуяа дээд дүрийн хийд Дагданпунцоглин-д манз зэдийн нэн их өргөл хүндлэл өргөв. 

	IV сарын шинийн 2-нд Банчин богдод тончаг мөргөл ба жамжүг айлтгахад, Банчин эрдэнэ Богдын гэгээн хоёр цааш нааш таалал торгоцохын дүрээр нягт дэлгэр зарлиг сургаал айлдалцаж, ялангуяа Банчин эрдэнээс Богдын гэгээнд шашин төр хоёрын авах гээхийн зарлиг сургаалыг гүйцэд хайрлав. Цааш өлмийн лянхуа өнөд батдах ба төрөл тутам (II-105) бүхэнд хагацалгүй эзлэн барихын залбирал айлтгалыг агуу ихэд айлдав. 

	Түүнээс залраад Дэяны хийдэд орныг болгоож таалал ерөөл тэргүүтнийг айлдаад, зэргээр Жамчэн оронд заларснаас орны болгоол тахил өргөл гүйцэд дэлгэр зохиогоод, дээвэр шинээр бүтээхэд хандив нэн их хайрлав. Түүнээс Бодала-д Далай ламын гэгээний амгаланг айлтгахаар жүн ванг тухайлан зарж илгээжээ. Дараалан авга ахын сууринд заларсанд, авга ах гэвшээс мандал сэлт өргөж, энэ хойд бүхэнд буянтай жамжүг шүүлгэсэнд бурхны барилдлагад шамдах хэрэгтэй хэмээх зарлиг буув. 1000 лан мөнгө эд таваар элдэв зүйлийн хайр хишиг хайрлав. Шар хар сүжгээр цугласан олонд мөргөл өршөөн, Банчин богдод амгалан айлтгах элчийг ч тухайлан зарж илгээжээ. 

	Зэргээр заларсанд Далай ламын Гол сангаас Жаншод-ын хамба донир тэргүүтэн Уйн зүгийн (II-106) шар хар ихэс олноор угтаж бараа болон Бодала-д хүрээд Далай ламын гэгээнд мөргөн, хамтын дэлгэр зоог дээр номын зарлиг зөвшөөлийг айлдалцав. Түүнээс Норовлин-д байхын үед Зари жалвиванбуу-ийн өмнө залраад 1000 гаруй лан мөнгөний эд таваарын даншиг өргөхийн дээр номын барилдлага айлтган, «Дэмбрэлдодва», «Гавсүм», «Пагдод»-ын лүнг баяссаарчилан хайрлав. 

	Сангаас залрахын тухайд их хурим ёслолын дээр гүсүнтүгийн шүтээн нийт, ялангуяа долоон эрдэнээр бүтээсэн Ганжуур, эмээл бүрэн хэрэглэлтэй хөлгө, цэмбэ хүж тэргүүтэн, гол сан ба Дашлхүмбийн лавран хоёроос шүхэр, дадар, цагаан бүрээ, бишгүүр тэргүүтэй залрахын төхөөргө агуу ихэд өргөв. 

	Түүнээс Сэра Брайвүн хоёрт ч манз зэдийг дээд дүрийн өргөсөн мэт хотол тансаг хайрлав. Норовлин-д залрахын үед ёнзон Тичэн ринбүүчийн дэргэдээс Лондол (II-107) ламын гэгээний сүмбүмийн лүнг гүйцэд сонсов. Тичэн гэгээн Жанчивчүлтимпэл, Тичэн ёнзон ринбүүчи хоёрт эд таваарын өргөл нэн ихийн дээр “өлмийн лянхуа өнөд батдах ба миний хүссэн хэрэг бүгд сэтгэлчлэн бүтэхийг авралдаа багтаах хэрэгтэй” хэмээн айлтгасанд, хоёр Тичэн гэгээнээс Богдын гэгээнд ном лугаа зохилдсон зарлиг сургаалыг дэлгэр айлдаад, удалгүй умар зүгийн хөвч нутагт буцаж залрахын учирт хүрсэн тул цааш нааш таалал торгоцохын дүр галбир олон болсноор, хамаг бүхэн ч сэтгэл гансрах болжээ. 

	Тэр үе Чагчоглин, ёнзон ринбүүчи хоёр нийт хуврагтай Норовлинд заларсан бөгөөд залрахын тухайд даншиг өргөл барьц сүр ихтэй өргөөд, мандлын номлол айлтгалыг ч ёнзон ринбүүчи өөрөө айлтгасанд, өлмийн лянхуа батдахын айлдвар зарлиг айлдав (II-108). “Ялангуяа ёнзон ринбүүчийг Халхад магад залрах хэрэгтэй” хэмээн айлтгасанд, “Одоо үед залран эс чадавч үхэр жилд би Төвөд ирэхийн үед яавч заларна” хэмээн зарлигласан нь ирээдүйг таалсан ялгамжтай учир болох нь дамжиггүй. Ёнзон ринбүүчийн дэргэдээс чагдор донбу чүна-ийн жинанг сонсов. 

	Түүнээс Бодала-д залраад Далай ламын гэгээнд буцахын мөргөл жамжүг айлтгасанд, таалал баясгалангийн зарлиг сургаал хийгээд “Жич удалгүй Уй Зан-д ирэх хэрэгтэй” хэмээн зарлиглав. Төвөд зүгийн номтой зохилдсон зохиолын их зонхи нь тааллын ёсоор амар хялбар бүтэв. 

	Тэдгээрт ийн хэмээн өгүүлэв. 

	 

	Ном дэлгэрсэн Замбуутивийн орны гол

	Ном хүссэн дээд бэлгийг Уй, Төвөд оронд

	Нотод төгс эдлэхийн сэтгэлийг үүсгэн (II-109) гэрлийн гэгээ лүгээ

	Нөхөцсөн хувилгаан биеийн нар буцахад завдсан ёсны

	Тэнгэр захиргаат дэлхийн эзэн эгээрэл ихээр

	Таалалт алтан бошиг чихний сүвэнд орвоос

	Тансаг баярын эгшгээр сайшаах лугаа

	Тийнхүү нэгэн хамт соёрхсон сайн буяныг танд өршөөв. 

	Баян дорви гүйцэд өмөг хийгээд ихэс

	Баатар олон нөхдийн чуулган сэлт дэлхийн энд

	Бултаар алгуур наадан цэнгэвээс 

	Буянт Оройгоос төрөгч хаан тэр жич 

	Бас ирсэн буюу юу билээ хэмээн

	Бус амьтан эргэлзэхийн дүүжинд ормуу. 

	Буй замын газар оронд байгч олон амьтныг

	Боловсруулан гэтэлгэхийн цогт учруулсаар

	Бүрэн жил сараар зорчих алс хол замын эхийг 

	Бүхнээ алжаалгүй амгалангийн хүчээр түргэн ахимуу. 

	Төвөд орны хүйс Лхас хэмээн алдаршсанд

	Дээд эрхэм бурхан Жанрайсэг бодтойн дүрийг

	Даруй илт үзэхийн баясгалангүйн хуримд

	Тэнгэр хүн бүгд ч өдөр шөнийг нөгчөөх болсон 

	номхотгогдууныг номхотгоход дээдэс мэргэд (II-110) 

	Нэгд нийлэн сэтгэл үүсгэхээр татагдсанаар

	Нийт амьтны үзэлд ч нэгэн хамт уулзаж учирснаар

	Нэлэнхий сайн цаг анхны цог жавхлан жич бас тодорвой. 

	 

	Үлэмж Бурхан багшийн гэгээн тэрээр

	Үнэхээр рид хувилгаан ихийн зохиолыг үзүүлсэн

	Үргэлж цагийн тахил лугаа зохилдуулан түмэн тоотой олонд

	Урьд үгүй өргөл хүндлэлийн бэлгээр тахисан болой. 

	 

	Аяа ялангуяа ертөнцийн эрх баялаг Далай лам

	Ал шарыг хадгалагч тоолшгүй олон хуврагийн голд

	Алтан номын ширээ өндөрт залж тахилын үүлийг жагсааснаар

	Ашид Самандбадраагийн тахилд адилсуулсан

	Арилсан Дашлхүмбийн оронд

	Авид Банчин эрдэнэ бэлгэ билгийн нарны

	Ариун үлгэр лагшны нүүр уулзсан баясгалан нь 

	Анхдугаар газрын амгалангаар ч тэнцэшгүй болой. 

	Тийн шашны эзэн Банчин богдоос шашны гуу сан 

	Тэвчил долоо нөхөр сэлтийн санваар зооглохыг 

	Тэрээр өмчид олж санваарыг хичээгээд

	Тэмдэгт бүгдийн эрхэм хэтэрхийд боллоо.

	 

	Маш амарлингуй сэтгэлийн үндэс сургаалын чимгээр үзэсгэлэн (II-111)

	Магад гадаад дор ал шарын номын хувцас туяагаар үзэсгэлэн 

	Мөнхүү ашны таримал цэцэрлэг шагшаабадын лянхуагаар үзэсгэлэн

	Мөнх үргэлж ертөнцөд алдрын эгшгээр үзэсгэлэн болой. 

	Үлэмж бас их нууц хөлгөний гуу сангаас боловсрон үйлдэх ван 

	Үнэхээр тонилон үйлдэх мөрийн оньс юу хэрэглэсэнд

	Үнэн зоригоор төгс эдлэх тэргүүтэн ном ёсны зохиолоор

	Өдөр шөнө мөнх үргэлжид ачилсан ачийг хариулахын

	Үлэмж санаагаар өргөл хүндлэлийн орон бүгдийг

	Үргэлж тахих ба өргөл хүндлэл тэргүүтэн өргөлийн зүгт

	Үй олон эд таваар бодтойн олон тоот үүдийг

	Үзтэл нэгмөсөн нээж тахилын чуулганыг цацруулна. 

	 

	Далайд орсон худалдаачны ноён хэрэглэн хүссэн

	Дээд чандмань эрдэнийг олсноос өөрийн оронд буцах мэт

	Таалсан сайн хэрэг бүгдийг бүтээснээс дахин жич гол 

	Уй номын оронд цэнгэмүү. Далай усаар ханахгүй мэт одоо дахин 

	Дээдийн номын рашааны урсгалаар

	Таалан үл ханахын (II-112) ёсоор авах нь хутагтан 

	Түүнчлэн ихэс мэргэдийн авир байц ямагтад санана. 

	Сац бусдууд цаг удаан жил сараар шамдавч

	Саадгүй өчүүхэн төдий ч бүтээхэд бэрх их даацтай

	Шашин амьтны тус олон тоотойг нэгэн цагт гүйцэх энэ

	Сайх мэргэдийн ёс санаж сэдэшгүй түүх цадигаас өөр юу вэ 

	 

	хэмээсэн нь завсар үеийн хураасан шүлгийг жигдрүүлсэн болой. 

	 

	 

	Зургаа. Умар зүгийн Их оронд заларч шашин амьтны тус агуу ихэд зохиосноос Бээжин их алтан ордод Тэнгэр эзэн манзушир номын хаан лугаа алтан гэгээн хамт нийлж шашин төрийн үйлсийн хаалгыг агуу ихэд нээгээд, дахин өөрийн хийд хүрээнд заларч шашин амьтны тусыг ихэд зохиосон ёс

	 

	Түүнээс V сарын шинийн 1-ны сайн учралт өдөр жич умар зүгийн хөвч нутагт хөлгийн жолоо эргэж залахын үед Далай ламын сангаас зарлигийн гүн түшмэлүүд голлон дээдэс хүмүүн шар хар, бас нийт шар хар нэн олноор үдэж бараа болохтой хамт Лхасын Зуугийн орноос залрав. Тэр цагт залрах замын өргөлийн тухайд гурван хийдэд манз зэд олон тоотойг хайрлах учирт нийтийг дагаж мэдэх хамбад захиа зарлиг хайрлав. 

	Зэргээр замын зуур шар хар сүжигтэн олноор хүлээж хүндлэхийн өргөл хүндлэл лүгээ сэлт, хамгийг айлдагч Богд Зонхавын гэгээний хийд шарын шашны мөргөлийн гол эх Риво Гандан Намбаржалвилин-д (II-114) залраад Богд Зонхавын алтан суварга эрдэнээр голлосон ялгамжит хэтэрхий шүтээнүүдэд орныг болгоож таалал няндарыг агуу их өргөж, таалал ерөөлийг сайтар гүйцээв. Гандангийн нийт хуврагт номын барилдлагад санва манду [?] тэргүүтэн лүн хайрлав. 

	Алтан суварга ихэд тухайлан зориулж мянган тахил өргөхийн үед Тичэн доржчан Жамбалчүлтимбалсамбуугийн гэгээн лүгээ хамт ламчодва түй цонхор сэлтийг дэлгэр айлдан, шарын шашин их эрдэнэ хязгаар зүгт дэлгэрэхийн таалал ерөөлийг шамдан айлдав. Богд Зонхавын гэгээний орлогч Тичэн гэгээнээс шисүм чога, чойжал гадаад дотоод нууц гурвын жинан, тогтоол тарни олны лүнг сонсов. Тичэн гэгээнд сүсэг бишрэлээр ачийн өргөл агуу их өргөв. Гандан цогчин, дацан хамцан нугуудад манз зэд агуу их хайрлав. 

	Зэргээр залрахад Раадэн-ийн да лам тэргүүтэн шар хар олон угтуул бараа болохтой хамт Гаадамбын дээд мэргэдийн хийд (II-115) Раадэн-д залрав. Түүнд шар хар сүжгээр цугласан олон амьтны хүссэн эгээрлийг хангав. 

	Зэргээр Хар усанд хүрэхэд, Богдын гэгээнд Жидшод, Тичэн58 гурван зүйл, ёнзон Чагчоглин тэргүүтнээс амгалангийн айлтгал өргөж айлдав. Дараалан Цайдамд ирэв. Түүнд мөргөлчид ирсний хүслийг сэтгэлчлэн хангав. Номыг хүсэгч олонд хүссэн номыг хайрлав. 

	VII сард Хөхнуурын газар нутагт ирэв. Гүмбүмд манз зэд өргөхөд сойвон Балжор нарыг тухайлан зарж илгээв. Ажаа хутагт хийгээд Сэрдог номун хан тэргүүтэн их бага олон мөргөхөөр бараалхсанд сүжиг бишрэлийн үрийг сэтгэлчлэн хангав. Түүнээс зэргээр залраад замын зуурт Чүсан ринбүүчи-ээс даншиг өргөж, номын барилдлага зарим нэгийг айлтгав. Зэргээр Торгуудын газар нутагт ирэв. 

	VIII сард амбан Сайн ноён, Зүүн түшээ гүн, лам номун хан, Засаг Авирмэд нарын угтаж бараа болсон улсад зарлиг асуухыг гүйцээв (II-116). Түшээ гүн, Сайн ноёны аймаг сэлтээс учирч мандал өргөн, зарлигийн сайд амбан нугууд, Да түшээ гүн сэлтээр амгалангийн айлтгалыг зэргээр өргөв. Баянтөхөмд залрах үед Их Хүрээнээс Эрдэнэ номун хан тэргүүтэн олон ихэс угтаж бараа болон, урьд ёсоор шар асар шинэ тугдам дээр амгалан айлтгаж мандал өргөв. Угтаж бараа бологч нар лугаа сүсэгтэн олонд мөргөл өршөөв. Бас өргөсөн хүн зэрэгт их даацтай буян цөм гүйцэхийн сэтгэл үүсгэн авралдаа багтаахын үнэн зарлиг агуу их хайрлав. Номыг тусад хэрэглэгчийн хүссэн номын хүслийг ч тус төгөлдөр болгожээ. 

	Зэргээр залрахад Түшээт хаан, Цэцэн хаан, да бэйл тэргүүтэн ихэс шар хар тоолшгүй огторгуйн од цацарсан мэт угтан бараа болохоор ирсэнтэй хамт Их Хүрээнд залрахын ойрхон, IX сарын шинийн 1-нд Далай ламын сангаас (II-117) үдэж бараа болохоор тухайлан зарсан элч лозава Ишдагва Далай ламын гэгээний хайрласан зарлигийн тамгатай бичиг лүгээ навсыг өргөв. Түүнээс дагшаа угтуул сэмбрэн зэргийн агуу их хөлсөөн хүрээлэн Ривогэжай Ганданшадавлин-д заларчээ. 

	Анх ялгуусан Очирдарийн шүтээний дэргэд мандал тахил, няндар өргөх сэлтийн дээр шашин амьтны сайн чуулган зуны далай мэт дэлгэрэхийн таалал ерөөлийг агуу ихэд айлдав. 

	Дунддын тугдамд Тэнгэр богд Эзэн манзушир номын хаанаас Богдын гэгээнд нёнзог-ийн санваар зооглосны баярын бэлэгт алтан зарлигийн бошиг сайшаахын хамт шар нанзад хадаг, гүсүнтүгийн шүтээн, шүрэн хоолойвч хос, магнаг олбог, жанши торго тэргүүтэн гайхамшигтай эд таваарыг зарлигийн сайд амбан нараар дамжуулан буулгасанд Эзэн гэгээний хишигт “Их нигүүлсэнгүйтэй” хэмээж мөргөв. Эзэн гэгээний (II-118) амгалан айлтгахад сойвон Балжорыг тухайлан зарж илгээлээ. 

	Да лам Агваанчойнпэл-ээс мандлын номлолыг зохиож, шавь нийтээр Дэргэд даншиг өргөв. Түүний дараа дөрвөн аймгаас ч баярын даншиг өргөл хийгээд урьд ёсоор бөхийн наадамд болгоолго өргөв. Их найрын дээр Төвөд оронд Богдыг заларсны бараа бологчоор ирсэн ёнзон номун хан, эрдэнэ шанзав нарт байр тааруулан дэвсгэр цол тэргүүтнийг өрнүүлэн магтаж мөнгө торго зэргийн агуу их хайр хишиг хайрлав. 

	Бас хол ойроос ирсэн дөрвөн аймгийн хаад хийгээд даншиг өргөгч шар хар нэн олонд хэр зохисоор номын барилдлага өгч, мөргөл өршөөн хүссэн хүслийг ч хангав. 

	X сард богд эзэн хаанаас болгоож тэнсэлгүй хайрласан баярын бэлэгтэй хамтруулан амбан бэйсэд баяр хайрлав. Түүнээс цамд чанд сууж цогт дорж жигжидийн лхажүсүмийн нямба (II-119) бүтээлд хичээн айлдаад, 4 тунгийн бясалгалд цулуйдав. 

	Эрдэнэ шанзав Гомбожав нас их дээр гарч бие махбод тэгшгүй болсноос Эзэн гэгээнд чөлөө айлтгав. Түүний оронд хэн зохистойг эцэслэж өргөсөнд, да лам Лувсандаш-ийг болгоосон сайн зарлиг буужээ. Богдын гэгээнээс Лувсандашид “Шашин төр хоёрын үйл аль ч зүйлийг үлэмж санаанаас асар ариунаар хүлээн авахын их санааг үүсгэх хэрэгтэй” хэмээн зарлиг сургаалыг гүйцэд айлдав. Жилийн сүүлийн сор залах тэргүүтэн зохиолыг бүрнээр төгсөв. 

	 

	
 

	 

	Алтан унжлагат хэмээх гал тахиа жилийн (1837) цагаан сарын бэлгийг зохиох ба номлол төгөлдөр ариун буяны зохиолуудыг урьд хуучин ёсоор алгасалгүй гүйцээж тэтгэлээ. 

	II, III сард лам дээд ёнзон номун ханаас «Дүлва», «До зава», шастир «Цадам намдэл», «Чой онби зод», V Далай ламын айлдсан «Их манал», «Ядамын бүтээлийн аймаг», (II-120) «Чойжалын бүтээлийн аймаг», Гэндэнжамцын гэгээний зарлиг «Ядамын бүтээлийн аймаг», Галсанжамц Далай ламын «Нюгнайн чога», «Ложон сүнгүр», Банчин Чойжижалцангийн номлосон «Дором жарз», дэлгэр хураангуй хоёр «Лүдор» «Брүлдор», «Жүнши дором», «Жавши дором», «Чавдор», «Сожүрва часүр» [?], «Дорж жигжидийн дорчэн», «Дүгжүү», «Дамням срогжод» [?], «Цонча барви түлхор», «Гаржаам түнмон маенби дүгжүв манаг», гаржаам сэлтийн лүнг сонсов. 

	IV сард хамба номун хан мандлын номлолыг айлтган Дэчэнгалавынд аюушийн үүднээс даншиг өргөж, амбан ван тэргүүтэн дээр доор шар хар олонд мөргөл адисыг ч хүсэл хангаж өршөөв. Цогчин дуганд хамба шанзав, цорж лам, хувилгаад, да лам тэргүүтэн олон ихэс, хурал нийтийн хуврагуудад «Дүлва», «До зава», «Зод зава», «Намдэл зава», «Ондогжан», «Олжүн» [?], ёнзон Ишжалцангийн номлосон «Ганданлхавжама-ийн тид» (II-121) сэлтийн лүн өгч, номыг сонсогч бүгдийг зүрхэнд шингэх оньс утгат авах гээхийн сургаалыг дэлгэр зарлиглав. 

	Түүнээс өөр хошуудын бэйс тэргүүтэн дээр доор ялгамжтай олон даншиг өргөсөнд, баясахын зарлиг буулгав. Богдын гэгээний тааллын голд “Энэ орны олон хуврагууд дээдийн номын винайн тааллын товч гол гэлэн гэцлийн санваарыг шашны үндсэн хэмээн барьж таалал зохилдон, шагшаабад ариуны үүднээс номлол бүтээлийг дэгжин мандах сар мэтээр арвижин дэлгэрэх нэгэн болбоос юутай сайн буй” хэмээх таалал урьдаас үргэлжид байдаг тул энэ цагт авир байц хийгээд хурал хурахын ёсны элдэв зүйл зарлиг цааз шинэ тогтоохын захиа зарлигийг хамба шанзав хоёрт буулгав. 

	Хамба шанзав хоёроос “IV сарын хуучаас эхлээд Хүрээний гэцэл гэлэнгүүд урьдын хуучин журам ёсны байр (II-122) мэт бусад шасар жанч лүгээ өглөө эрт хурлын бүрээ татахад Цогчин манзанд хамт нийлж хураад, түүнээс харангын дохио лугаа тааруулан таван дацан тус тусад хурах учиртайг” эцэст хүргэх ёсыг сонорт айлтгасанд, “Тэр мэтэд тогтоон оршуулж үргэлж байран гүйцээх хэрэгтэй” хэмээн зарлиглав. Хамба шанзав хоёрт тэр мэт шашны дамжиг шалтгаан их болоход таалал даацтай баяссан сайхан зарлиг, баярын хадаг, хайр хишиг хайрлав. Эдгээр нь амьтны тус амгалангийн уг ёроол болох шашин их эрдэнийг тааллын оронд хадгалсан сайшаах зохист тэнсэлгүй сайн зохиол болой.

	Энэ үед Цогчин дацан, тус тус аймаг долоо, бас хамба шанзав, цорж лам хувилгаад, гүн да лам тэргүүтэн тус тусаас хэр чинээгээр баярын хадаг өргөв. Дашчойлин, Гунгаачойлин хоёр дацангаас (II-123) залж даншиг өргөв. Урьдаар номун хан хийгээд хойд өдөр аграмба цоржоос мандлын айлтгал дээр өлмийн лянхуа зуун галавт батдах хэрэгтэй ёс тэргүүтнийг эш ухаан сайны мөрөөс татаж айлтгасанд, өөр зарлигийг ч сайнаар хайрлав. 

	Цогчин хийгээд хоёр дацанд шүтээнүүдэд тахил няндар агуу их өргөж шашин дэлгэрэхийн таалал ерөөл лугаа хамт Цогчин-д хөрөг өргөн нь 9 цун илүүгийн дөч, Гунгаачойлин 8 төө илүүгийн 6, Дашчойнпэлд гурван төө илүүгийн 7 өргөж айлдаад, хоёр дацангийн зиндаа тус тусын дамжааг нягт болгоох ба чойрын зарим нэг шавиас «Лэгшад сэрпрэн» хийгээд «Намшад нинбожан»-аас цээжлэн зөгий өргөсөнд, таалал баясан дэлгэр хайр хишиг хайрлав. 

	V сард Торгууд бэйс, Ордос баатар (II-124) Жаргалан, тайж Сандүв нараас айлтгаснаар, ганданлхавжама тэргүүтэн олон номыг урьд хожид хайрлав. 

	VI сард хиа Ням, шар хар нийт, Засагт хаан нараас сүжиг бишрэл энэлэн хүчтэй хатуу залбиралтай эвсүүлэн өргөл барьцын хамт тус тусаас даншиг өргөв. Тус тусад баясгалангүйн зарлиг айлдвар зохиов. Бас завсарт зарлиг номыг хүсэж ирсэн шар хар олонд алинд аль хэрэгтэй хүссэн номыг хур мэт буулгав. 

	VII сард дөрвөн аймгаас их даншиг өргөж, бас Жанжаа ринбүүчи-ээс даншиг өргөхөөр тухайлан зарсан элч сойвон, тайж Чимэддорж, амбан Сайн ноёны хошууны Хошууч бэйс гүн нараас дараалан даншиг өргөж, тус тусад таалал баясгалангүйн айлдвар сайтар хайрлав. 

	Түүнээс Жалханз (II-125) хутагт, Мэргэн ван, Эрдэнэ ван, Солоон гэлэн Гончогжигмэд тэргүүт номыг хүсэгч нэн олноор дараалан айлтгасанд, «Ондагжан», «Ламрим гүнчэн», «Ламын чодва» тэргүүтэн тус тусын хүссэн номын хүслийг хангав. 

	IX сард гэлэн Чойдар, гэлэн Гэлэн нараас айлтгасанд, «Жигжидийн ерөөл» лүгээ «Дүйнхор дүйжүд»-ийн лүн хайрлав. Энэ жилийн сүүлээс Шадавлин-д суурьшсан агаад судар тарнийн шүнгийн ёс нугуудад сонсох санах бясалгах гурвыг хавсруулан таалж орохыг цулуйдаж айлдав. 

	Тийн унжлагат хэмээх шороо нохой (1839) жилийн цагаан сарын шинийн 1-нд урьд дэргэдийн сахиус хангал, найдан, цэдэр тэргүүтэн шашин амьтанд тустай шүтээнд болсон гүсүнтүгийн зохиол элдэв зүйл тэргүүтнийг ёсоор таалал алгасалгүй зохиов. 

	Урьдын гал тахиа жилийн (1837) өвөл Чүлтимжамц Далай ламын гэгээн (II-126) ариун оронд заларсныг сонссонд таалал их чилж, сонссон даруйгаас сэтгэлийн тааллыг гүйцээх их алцтай ариун буян хийгээд огторгуйн жилийн эхэнд авга ах хамбыг Төвөдөд таалал гүйцээхийн тахил дэлгэр өргөхөөр тухайлан зарав. 

	Түүнээс Шадавлин-д чангад нямбад орж, дэмчиг Лүеива-ийн нямба бүтээлд нэгэн чигээр цулуйдсан нэгэн үед зүүдэнд доржпагмо уулзаад “Язгууртны хөвгүүн Хажодын оронд түргэн морилох хэрэгтэй” хэмээн айлдаж, Богдын гэгээн ч хүлээн авсны арилсан үзэгдэл болсон ба түүнийг хамаг бүгдээс нууж айлдлаа. 

	Дотроос арилсан үзэгдэл энэ хийгээд ирээдүйд таалал төгсөхийн учиртай аймаг тэргүүтнийг зураглан дүрс хөрөгт зохиосон нь (II-127) 93 хожим таалал төгссөний сүүлд хамаг бүгдийн нүдний мөрт ил болсон буй. Шинэ бүтээж зохиосон дүрс хөргийн голд аврал Банчин богдыг Ригдан хааны дүртэй, дээр нь Хажод лүгээ Шамбал Диваажин тэргүүтэн арилсан орны зохиол товч хураангуй нэгэн буй. Урьд нь Богдын гэгээн өөрөө Банчин богдын гэгээнээс сонсохыг таалахын үед баатар дагинасын цонхор өргөхийг болгоосны янз байртай ёс, Богдын гэгээн өөрөө Хүрээ амбан бэйсийн хатан, хиа Дансран, авга хамба, Брагри лам, чин ван Билигт нарт шанба гаржүдийн дэмчиг, Нигү лханаа-ийн ван дурлаж хайрласны зохиол, ирээдүйн бошигт Хүрээнээс Төвөдөд заларсны ёс, залрах замд тааллыг номын төвд хураахад илэрхийд үзүүлбээс ёнзон номун ханаас цэдасүнбрэл-ийн өргөж Дэргэдийн (II-128) бараа бологчдоос гаслангаар энэлэх мэт даншиг өргөсөн нь хойд дүр мөн ёсны чимэг хувцас хотол тансаг нэгэн хүмүүн нялх хөвгүүнийг өвөртөө аваад нэг ламын дэргэд аваачих тэргүүтэн нэн маш тодорхой хөрөг нэгийг хэргийн эрхээр Дэргэдийн бараа бологчид хэнд ч үзэж сонсголгүй нууж зохиосныг одоо хойно ч номлох болно. 

	Гурван цагийг илэрхий тольдох бэлгэ билгүүний торох тээглэхгүй нууц санаж сэдэшгүйн цадиг түүх нь эгэл ба өтлийн явдлын орноос огоот өнгөрсөн болой. Энэ жилийн дотор Дэргэдээс ариун буяны зохиолуудыг урьд ёсоор үйлдэв. Дээр нь ерөнхийд судар тарнийн олон шүнд болгоож харах ба уншлага хураан судалж, ялангуяа жэдрим зогримын гүн бясалгалд ганцхан хичээн, (II-129) чөлөө чөлөөнд сүжиг төгөлдөр олонд мөргөл өршөөх ба хүссэн номыг алинд аль зохистойг хайрласан ачит буй. 

	Завсар үе нэгтээ цагаан бурхны чилээг зооглосон ёс үзүүлсэнд, бүгд шавдан авралд гурван зүйлийн шамдал үүсгэж голдуу Богдын гэгээний сэтгэл үүсгэсэн гайхамшигтай хүчээр удалгүй ямагт сарыг Раху халхалснаас алгуурах мэт оромгүй цэлмэг тунгалаг болгосноор бүгд санаа сэтгэл амгалангийн чанарт цулуйдлаа. Хар шар дээр доор бүхэн сайн бэлгийн баярын тахилыг үүл мэт агуу их өргөв. Бас жилийн сүүлийн зохиол явдал элдэв зүйлийг урьдын хуучин ёсоор гүйцээн тэтгэв.

	Түүнээс Урвуулагч хэмээн алдаршсан шороо (II-130) гахай жилийн (1839) цагаан сарын шинийн 1-ний цэдэр баярын хурим ёслол тэргүүтэн сайн бэлгэтэй зохиол элдвийг урьдын ёс мэтээр чойпрүл дүйцэнтэй барилдуулж, ариун буяны үйлс зохиолуудыг ч дэгжээн дэлгэрүүлэв. 

	Өгүүлрүүн:

	 

	Богд дээдсийн номын Төвөд орноос

	Бурхны ном хүссэн бүхний бэлгийг сайтар авснаас

	Хувьт номхотгогдууны оронд дахин жич өөрийн

	Хувилгаан биеийн сарны хот мандлыг эргэж залрав. 

	Тэр цагт шашныг баригч богд мэргэд хийгээд

	Дорви өнгө баялаг язгууртан ихэс тэргүүтэн

	Тэнгэрийн одод жигдэрсэн мэтийн

	Тэнсэшгүй бишрэлийн өргөл хүндлэлээр илт хүндлээд 

	 

	Гандангийн орон лугаа адил номын хийд 

	Ганданнамбаржалвилин дээдэд

	Гандангийн шашны эзэн Зонхавад

	Гагц үзүүрт сүжиг бишрэлийн хүчээр яаран залраад

	Манзшир Богд ламын шарил (II-131) дээдээр

	Магад шүншиг өргөсөн шижир алтан суварга тэргүүтэн 

	Орчлонд чухаг шүтээний эрхэм далайн дэргэд 

	Огторгуйн сан мэтийн тахилын хаалгыг нээв. 

	 

	Богд ламын нигүүлсэхүйг дурдан сануулахын 

	Буцалтгүй сүсэг бишрэлийн энэлгээ хүчтэйгээр 

	Үлшгүй залбирлыг тавиваас номын огторгуйн төвөөс

	Үлгэр лагшны нарны туяа илт болох дамжиггүй болой. 

	Шарын шашин өрнөн дэлгэрч өнө удаан мандах ба 

	Амьтны амар жаргалан сайн цагт эдлэхийн агуу их 

	Цуцашгүй ерөөл сэтгэлийн үүсгэл нэн их хүчтэйгээр

	Цөвийн доройтлын харанхуй хаана зугтан явав хэмээн санамуу. 

	Тэр тэргүүтэн шашин амьтанд тустай буяны зохиол

	Тэмдэгт их гавьяатайн цагаан шүхрийг босгож гүйцсэнээс

	Амах баяр лугаа сэлт алс холын замд

	Алжаалгүй амгалангаас амгаланд заларна. 

	 

	Бүхүй замын газарт байх дээр доор амьтан 

	Богдод аврал даатгах бүгдийн үндсэнд 

	Бодийн хөрөнгийг (II-132) үүсгэсээр удалгүй

	Бүрэн Их Монголын орон нутагт залран хүрэв. 

	 

	Түүнд өөрийн тэтгэсэн амьтан бүгдээр

	Түрхрэх лууны дуугаар дурдсан тогос шувуу мэт

	Түмэн баясгалан гайхамшиг төлжих мэтэд

	Түгээмэл өргөл хүндлэлээр бишрэн үйлдэхийн

	Бүгдийн чуулган арвидсан удаа нэгнээс

	Богдын үйлсээр үзэсгэлэн болсон Хүрээ номын ширээнд

	Буяны бэлгэт өлмийн сайн зурагтыг зохиовоос

	Бахдан гурван эрдэнэ сэлт сайшаалын дуу ч гаргаму. 

	 

	Нууц гурвын баясгалангийн хуримыг

	Нигуурдан бясалгалд авахыг дурлагч зун цагийн үүл мэт

	Нэгнээ бүхэнд ном хийгээд эд таваарын бэлгээр

	Нийтийн бие сэтгэлийг хангахын баярыг үргэлж тасрахгүй эдлэв. 

	 

	Бүгдээрийн тус амгалангийн уг үндсийн эцэс туйлыг

	Бурхны шашин ямагтад болгоосноос

	Бурхны шашинд ариун цэвэр зохиолын гайхамшиг үйлсийг нь 

	Булаг усны (II-133) урсгал мэт үргэлж тасрахгүйд үзүүллээ \

	Сэтгэлийн хиргүй тунгалаг нуурт

	Сэжиггүй ариун үзэгдэл олон тоотой ургаснаас

	Сац ирээдүй бошигт үзүүлсэн зохиол ч

	Солонго сүрийн зурагт тэнцүү илэрхий тодорхой болой

	 

	хэмээсэн нь завсар үеийн алжаасныг амрах лугаа барилдсан шүлэг болой. 

	Хамгийг айлдагч Жамбалжамц Далай ламын зарлигаас “арван орны эрх баялаг гэтэлгэгч манзушир, бүх дэлхийн амьтныг номын цаазад зохиох тухай дэлхийн Эзэн хаан их Эсрүүн тэнгэр бээр дэлхий дээр шашин амьтны авралд өлмий батдах болтугай” хэмээн номлосон мэт тэнгэрээс захиргаат дэлхийн эсрүүн тэнгэр Богд Эзэн хаан нь бурхан бүгдийн эцэг болсон манзуширын гэгээн, бүх дэлхийд байгч амьтдыг амар жаргалангийн цогт эдлэх ба Богд Зонхавын гэгээний ёс хайлмал алт мэт шашин эрдэнийг хадгалан, төв (II-134) хязгаар бүхэнд наран мэт мандуулахын тулд Богд Эзэн хааны төрөлд хувилсан тул түүний алтан нүүрийн гэгээнд учрахыг эрт нэгнээс хүсэн таалсан боловч, цэцэг бурханд боловсроогүй тул урагш учирч эс болсноос урьд жил цэцэг бурхны торноос ч гэтэлсэн болой. 

	Учрах цагт хүрснийг болгоосон бөгөөд умар зүгийн Их Монголын орноос Бээжин хэмээх Богд Эзэн хааны алтан ордон хүртэл хэмжээ тоогүй дээр доор дэлхийн амьтан үзэх сонсох дурдах хүрэхийн барилдлагатай бүгдэд тус төгс үйлс хийгээд адистидын үүднээс нисваанисын хөрөнгө нарийн бүдүүн авьяас сэлтийг дараад тонилох дээдийн цогт байгуулахын ялгамжит хэрэг буйг болгоож Бээжин ордонд залрахыг таалсан таалал үлэмж төрөв. 

	Тэнгэр эзэн хаан Дайюгүн ширээнд заларсан 19-р он II сарын гараг өдрийн сайн учралтад Хүрээний зарлигийн сайд их амбан шадарт явагч бэйс Дэлэгдорж, (II-135) нөхөр амбан Пүгүю хоёрт Богдын гэгээнээс зарлиг бууж, “Намайг Эзэн хаан болгоон толилж хайр хишиг ихээр Жавзандамбын хувилгаанд танин барьж айлдаад Халхын дөрвөн аймгийн лам болгон зарлиг буулгаснаас он тэр төдий өнгөрсөн боловч цэцгг бурхны эмгэгээс боловсроогүйн шалтгаанаар Богд Эзэн хааны их Бээжинд Эзэн гэгээний алтан нүүрт учирч чадахгүйд санаа алжаавч, урьд жил тэнгэр Богд Эзэн хаан хийгээд гурван эрдэнийн адистидын хүчээр цэцэг бурхны эмгэгээс гэтлэх болов. Тиймээс зарлигийн сайд амбан та нар, боол өчүүхэн тойн хутагт намайг хойд жил тэнгэр Богд Эзэн хааны алтан нүүрт учран бараалхаж болохыг эзний алтан сонорт сонсгон дамжуулах яавч хэрэгтэй” хэмээн аюуш бурхан жанчтай, шар нанзад хадгийг хоёр амбанаар өргүүлж айлтгав. Тэр ёсоор хоёр зарлигийн сайд амбанаас Эзний 19-р он III сарын 26-нд (II-136) буухиа өртөөгөөр дамжуулан алтан сонорт сонсгов. 

	Зарлигийн хариу “IV сарын шинийн 7-нд буулгасан алтан бошгийн учир Дэлэгдорж нарын газраас Жавзандамба хутагт над лугаа учрахад Бээжингийн их ордонд ирж болохыг айлтгасан учир, Жавзандамба хутагтын үлэмж санаа асар ариунаар миний дэргэд бараалхсанаас миний шавданг түмэн онд батдахыг өргөж болохыг айлтгасан нь магад зохистой сайн тул миний таалалд гайхамшиг их баяр болов. Харьяат хутагт одоо үе цэцэг өвчин зооглож өнгөрсөн сэлт бэлгэ билгүүнээр толилж болгоосон бөгөөд даруйд хутагтын айлтгасан ёсоор XI сарын сүүлээр надад бараалхахыг айлтгажээ. Дэлэгдорж сар шинийн дараа Бээжинд ирэх хэрэг сэлтэд Жавзандамба хутагтыг харгалзан дааж тосож угтаад, хамт нэгэн ирж үйлд” хэмээн сайн зарлиг бошиг буулгаснаар Богдын сэтгэлийн таалалчилан бүтэх болов. Түүнээс түр нэгэн залрах замын өртөө жиших хийгээд Тэнгэр эзэн хаанд учрах өргөлийн сайн (II-137) эд таваарыг дэлгэр бэлдлээ. 

	Сар тус тусын дотор дэргэдийн буяны зохиолуудыг ч тасралгүй дээш дэгжүүлэн айлдаад, үргэлжийн уншлага бясалгалын зэргийг ч урьдаас үлэмж лүгээ таалал алгасалгүй айлдав. Чөлөө чөлөөнд ч судар тарнийн олон их шүнг болгоож харах, дамжаа зоог хийх тэргүүтэн улам дэгжүүлсний ач их болно. Ойр холын элдэв орноос төгс сүсэгтэн мөргөлчинд ч хүслийг ханган мөргөл өршөөж, ном хийгээд эд таваарын хайр хишиг тэргүүтэн алинд аль зохистойг зэргээр гүйцээв. 

	Удалгүй залрахын цагт хүрвээс Богдыг өргөн хүндэлж бараа болохоор зарлигийн сайд амбан их бэйс, эрдэнэ шанзав, авга цорж хамба, Түшээт хаан аймгийн засаг Өлзий, Цэцэн хаан аймгийн ахай гүн Цэвээндорж, Сайн ноён хаан аймгийн бэйл Намжал, Засагт хаан аймгаас Аюурзана, дэргэдийн сойвон, симбан, эмч, (II-138) бойнзинба, донир, унзад, гэсгүй гадаад дотоод сангийн нярав, зайсан, бараа бологч, хиа лам, соёгба, дөрвөн аймгийн түшмэл, хар зайсан, хөлгөч хиа, зам нийт 389 хүн бараа болон одох хэрэгтэй бүгдэд Ганжуур тэргүүтнийг хурж гүйцээв. 

	Ноёд бараа бологч бүгдээр хүн морь тэмээ, орд өргөө зэрэг хөсөг элдэв хэрэгслийг таалал зохистойгоор бэлдэж гүйцээд, Төр бадруулагч ширээнд залсан 19-р он шороо гахай жилийн (1839) X сарын 12-ны дэгжих шинийн өглөө эрт, Хурмаст тэнгэр түшмэл нөхдөөр хүрээлсэн адилаар бараа болон угтаж үдэхийн агуу их хөл хөлсөөнтэй Их Хүрээнээс залрав. 

	Урьд ёсоор дагшаа зоогийн газар хүрсэнд, шар тугдамд зарлигийн сайд амбан бараа болон үдэв. Түүнд хоногийн газарт ёнзон хамба номун хан, засаг да лам, цорж лам, их бага хувилгаад тэргүүт бараа болон үдэгчдэд зарлиг сургаал хайр шагналыг хэр зохисоор (II-139) хайрлав. Зарлигийн сайд амбан бэйсийн хийд орон, Зүүн хүрээ, Шадавдаржаалингийн лам хэргэм тушаалтан бүгд угтаж бараа болоод, ойр залрахад зоог дагшаа угтуул зэхэж, хэргэм тушаалтнуудаас мөргөл айлтгав. Түүнээс Хүрээний хуврагууд сэмбрэн зэрэг өргөл хүндлэл өргөсөөр заларсны дараа Хүрээний шар хүрээнд тугдам сайтар бэлдэж хоносны өглөө дэмчиг Лүеива хийгээд аврал аюушийн үүднээс шиви59 жинсрэг цутгав. Хүрээний өглөгийн эзэн их амбан бэйс, дацан аймаг сэлтээс өглөгийн эзэд залрахын тухайд хамт шавдан батдахын бэлгэд тус тус даншиг өргөв. 

	Энэ үед норпрэн [?] Чойнзод Лувсаннямд сойвонгийн тушаал хайрласан бөгөөд тэр өдөр Хүрээний цорж ламд долоон давхар дэвсгэр, амбан бэйсийн бараа бологч хийдэд ч дэвсгэр олгов. Хийдийн оронд өргөл хүндлэл мөргөл зэд, орныг болгоож тахил аравнай өргөөд, шар хар олонд мөргөл (II-140) өршөөн номын барилдлага өгч хүслийг ханган ачлав. 

	Дээр өгүүлсэн өглөгийн эздээс Богдын бараа бологч бүгдэд идээ бэрээс, зоог, ёслол, залрахын хэрэглэл сэлтийг их бага тус тусын хэр чинээ тааруу өргөж, таалал баясгалангаар бүгдийн хүслийг хангав. 

	Зэргээр залраад 23-ны өдөр Да цэцэн хааны орон нутаг Чандманьд хүрч хоног болохын дээр Цэцэн хааны аймаг нийтээс дэмчиг гарви үүднээс даншиг, хаан өөрийн талаас Гонгор идшин норви үүднээс даншиг өргөв. Энэ дээр дүү гэлэнд цорж цол, таван давхар түшлэгтэй дэвсгэр сэлт, Шүтээний аймгийн Шарав хиа ламд бараа бологчийн суудал, Жамъянд хиа ламын суудал сэлт хайрлаж, шар хар тоолшгүйд мөргөл дараалан өршөөв. 

	Түүнээс Жонон бэйс, Хардэл (II-141) бэйс зэрэг даншгийн өргөл өргөх хүмүүс, зоог өргөх, мөргөх хүний хүслийг ёсчлон хангасаар залрав. Авга ван засаг сэлтийн угтуулч бараа болох лугаа өөр өөрийн оронд хүрэхийг тааруулан урьд өгүүлсэн ван засаг нараас даншиг өргөв. Бас Авга бэйс бэйл сэлт тус тусын газар оронд үдэж бараа болох лугаа урьд өгүүлсэн да ван бэйл хоёр өглөгийн эзэн болж даншиг өргөв. 

	Авга засгийн газар нутагт хоног болсон нэг оронд ус цутгал ховор тул тэнд урьдаас арван таван удаа худаг ухсан ч он цагийн байраар ус ашдаас гарсангүй. “Маргаашийн хонох газарт урьд хоногийн газраас ус аваачих хэрэгтэй” хэмээн ус тээж хүрсэн ч маргааш залрахын урьд шөнө, өвөл цаг атал зуны цаг мэт худаг бүгдээс ус бялхарч (II-142) урсгал ус мэт урсах болжээ. Бүгдээр гайхамшиглан Богдын адистид хийгээд агуу хүчинд лавтай итгэмжээр татагдаж үлэмж сүжгийг оллоо. 

	Цахрын Үхэр амбан, Галдан тэргүүтэн ноёд аймаг нараас угтаж үзэн бараа болох хийгээд тус тусаас даншиг өргөв. Тэдэнд мөргөл, адис хайр хишиг тэргүүтнээр бахдан баясгав. 

	Залраад Долнуурт хүрэхийн шахамд Долнуурын лам хэргэм тушаалтан угтан бараа болж, Бээжин Жанжаа ринбүүчи-ээс тухайлан зарж угтан бараа болохоор сойвон Чоёнвандаг нөхөр сэлт бараалхсанд, мөргөл өршөөн нягтаар амгалан асуув. Долнуурын хийд орон аймагт орныг болгоох, хуврагуудад номын барилдлага мөргөл тэргүүтэн хүссэн сүжиг мэтээр (II-143) хайрлав. 

	XI сарын 18-нд Тэнгэр эзэн манзушир богд их хаанаас алтан зарлиг буув. “Жавзандамба хутагт над лугаа учран бараалхах тухай Хүрээнээс гарсан өдрөөс өнөө хэр Долнуурт ирэх болсон байртай. Тийм болбоос Гусай амбан Буянтад захиа өгч Жанчхүүгийн их хаалганы газраас хоёр хоногийн газар өмнөөс угтаж одох хэрэгтэй. Хутагтад буулгасан хишигт шар нанзад нэг, хасаар хийсэн өлзийтэй буян арвижихын зүүвч чимэг 1, ногоон хас нулимуур 1 сэлтийг Буянтад өгснөөс хутагтад хишиг зүйлийг олгох зарлигийг дамжуулан буулгав. Хутагтад би бээр нигүүлсэж болгоосончилон авав” хэмээх алтан зарлиг сайн буулгав. 

	Хоёрдугаар зарлиг: “Жавзандамба хутагт миний дэргэд бараалхах учирт Хүрээнээс гараад замын алс үнэнхүү урт хол (II-144) түүнд хутагтын биед алжаалгүй газар усны зохимж байр хэр байна. Амар сайн явна уу” хэмээн зарлиг бууж, хайр хишигт шар нанзад, хасаар хийсэн бэлгэтэй сайн зүүвч чимэг 1, ногоон хасын сайн эрих 1 сэлтийг шадар бэйс Жигмэд, монгол журганы түшмэл Наст хоёрт өгч “Та хоёр аль учирсан газрын хувьд урьдаас угтан хишгүүдийг дамжуулан хүрээд хутагтад надаас их нигүүлсэн болгоож хишиг буулгахыг мэдүүлж өг” хэмээжээ.

	Зэргээр Долнуур дамжин заларч Цахрын нутаг Далтай-д урьд Төвөдөд Банчин эрдэнэд даншиг өргөж сунтаг шүүлгэхээр тухайлан зарсан сойвон асан Балжор нөхөд сэлт амгалан айлтгахаар учирсанд, Богдын гэгээн “Бэлгэтэй сайн. Элдэв зүйлд сайхан болов” хэмээн таалал баясгалан гайхамшиг ихэд зохиов. 

	Зэргээр (II-145) залраад XI сарын битүүнд Цахрын нутаг Жанчхүүгийн давааны ар Шавартай хэмээх газарт хүрэв. Тэр өдөр Эзэн хааны зарлигийн бичигт тодорхой гарснаар угтаж бараа болон эзний зарлигаар зарсан хайр хишгийг буулгасан Гусай амбан Буянт, шадар бэйс Жигмэд, монгол журганы түшмэл Наст хоёр давхар буулгасан элчийг угтаж эрдэнэ шанзав, авга цорж хамба нарыг хагас үдийн зам хэртэй газар илгээв. 

	Дээр өгүүлсэн ноёдод хоног болохоос 5 газарт60 угтаж бараа болохын өргөө зоог цай тэргүүтнийг бэлдэв. Эзэн хааны хайр хишиг буусныг Богдын гэгээн шар асрын үүдний гадна угтаж залраад, Дунддын тугдамд улаан эсгийн дээр өлмийн өвдөг сөгдөж их бишрэл хүндлэлээр хишгүүдийг хүлээн аваад мөргөв. Түүний сүүлд урьд өгүүлсэн зарлигийн сайд амбан хоёр зэргээр буулгасан тус тусад жагарын лима аюуш бурхан (II-146) өндрөөр 6 цун нэг, шар нанзад өргөж бишрэнгүйгээр “Хутагт надад Тэнгэр эзэн манзушир богдоос энэ сансарт олдох бэрх алтан зарлиг лүгээ санаж сэдэшгүй хайр хишиг хайрласанд, Тэнгэр эзэн богд хааны өлмийн лянхуа түмэн тоот галаваас түмэн тоо хүртэл батдах хийгээд Тэнгэр эзэн хааны ган сан дээш арвижин дэлгэрэхийн үлэмж санаагаар ном уншиж айлтгахаас бус, зарлигийн ачийг хариулж үл гүйцнэ” хэмээн бишрэнгүйгээр мөргөж айлтгалын бэлэг бурхан хадгийг өргөн дамжуулж “Нигүүлсэх их хэрэгтэй” хэмээн айлтгав. 

	Гусай амбан, шадар бэйс Жигмэд өдөр дараалан ирсэнд, ноёд аймгуудад адилхан идээ бэрээс барин, амгалан асуухыг гүйцээв. Ноёдыг тус тусын суух орондоо буцсаны сүүлд сойвон Иш шадар, сойвон Сономдорж чухал хоёрыг тус тус илгээж хайрласан бэлэгт толгой цэмбэ, булга, мөнгө сэлт агуу их хайр шагналыг хайрласанд, өчүүхэн (II-147) эд таваараас бусдыг гэдрэг буцаан өргөв. Богд эзний дотоод шадар түшмэд Тэнгэр эзний алтан зарлиг цааз хууль журамд бишрэн сөгдөх хүндлэлийг онцгойлон авах дээдэс мэргэд сайны явдал байц гайхамшгийн оронд санагдана. Урьд өгүүлсэн жүнтан нарын дагалт хөтөч тус тусаар хайр хишгийг баясахаар хайрласанд, ёс журам мэтээр мөргөл сэлт хүртээжээ.

	XII сарын шинийн 2-нд газар орон урьдаас Богд Эзэн хаанд түмэн оны амгалан айлтгахад Богдын гэгээний оронд авга цорж Ишгэлэгийг тухайлан зарж илгээн, Тэнгэр эзэн богд хаанд аюуш бурхан хэмжээ нь урьд адил, шар нанзад зэрэг өргөлийг айлтгав. Очих улсын замын бичиг тэргүүтнийг зарлигийн сайд амбан бэйс нараас хайрласан ёсоор тэд монгол журганаар дамжуулан XII сарын шинийн 6-ны үүр цайхын урд ордон дотор бараалхаж амгалан (II-148) айлтгахын шүтээнүүдийг дамжуулан өргөв. Элч авга цорж өөрөө ч амгалан айлтгахын нанзад хадаг өргөв. Түүнээс аврал Жанжаа хутагт, Хаалганы амбан Сэнгэринчин, Хаалганы амбан Жандаржин, монгол журганы Авга амбан Цалдарин нарт амгалан асууж, хадаг өргөл хайрласныг тус тусаар үлдээлгүй өргөсөнд, тус тусаас амгалангийн хариу өргөв. 

	XII сарын шинийн 2-нд хүрээнээс бараа бологчид ирсэн хүн шадар амбан бэйст монгол журганаас дамжиж зарлиг пиу хайрласны таалал ёсоор хаан Төр бадруулагч61 ширээнд суусан 19-р оны XI сарын 26-нд алтан зарлиг буулгасан нь: “Гадаад Монгол язгуурын хаан төрийн хэргүүдийг ариунаар шүүн шийтгэгч их журганаас айлтгасанд, Жавзандамба хутагт Бээжин их ордод ирэхийг тааруулан ордны төмөр хэрмийн дотрын доторт дамнуурга тэрэг сэлтэд сууж болох үл болохыг ямар мэт үйлдвээс сайн бэ” (II-148) хэмээн айлтгав. 

	Алтан зарлиг жич буусан нь: “Жавзандамба хутагт нь урьдын цагт Халхын дөрвөн аймаг бүгдийг дагуулж сэтгэл батаар миний албатад орсон нь хаан төрд хүч өргөснөөр үл барам шарын шашин их эрдэнийг өрнөн дэлгэрүүлж үйлдсэн мөн. Энэ жил миний дэргэд бараалхахын учир магад үнэн тул сайшаан магтаж хайр хишиг буулгасуу. Албатын дотор хутагт Бээжин их ордод бараалхахыг тааруулан ордны төмөр хэрмийн дотрын доторт шар хилэн бүрээстэй дамнуурга тэрэг сэлттэй ирж болохоор үл барам бусад хурал номын газар орон тэргүүтэн аливаа газарт булган дэвсгэр авч болохыг зарлиг буулгана уу” хэмээн журганаас зарлигийн бичиг буужээ. Амбан бэйсээс зарлигийн бичгийг орчуулж хишигт мөргөсөн нь бурхан хадаг сэлтийг урьд ёсоор өргүүлж айлтгасанд, амбан бэйсээс буухиа өртөөний замаар дамжуулан алтан сонорт сонсгов. 

	XII сарын шинийн 3-нд Жанчхүүгийн хаалганы дотор Гусай амбан, нөхөр амбан нараас угтаж бараа болсон ба Гусай амбанаас Бээжинд залрах тухай нэг хөлгө өргөв (II-150). Жанчхүүгийн пиу үзүүлэх зайсан, дэргэдийн бичээч сэлтийг илгээв. Шинийн 5-нд Баян сүмийн амбанаас бараа болон угтах тугдмын асрын дотор учрахыг айлдаад, хадаг сэлт Богдын амгалан айлтгав.

	Түүнээс ийн хэмээн: «Догжод ринбүүчи Багсам тишин түүх» хэмээх шастираас “Алтан ганжирт орд харш олноор хүрээлсэн балгас нь гэрэлт тэнгэр нарын буянаас төгс гэрэлт тэнгэр мэт буй” хэмээх тэргүүтэн агуу их сайшаан магтсан утгатай зохилдсонд энэ Замбуутивд хүчний хүрдний хүчээр дэлхий бүхэнд амгалангаар эрхийг урвуулсан манзушир бурхны хувилгаан Тэнгэр хаан манзушир богд эзний орд балгасын зохиол нь огторгуйн одны чуулган дэлхийн чимэгт буусан мэт тоо олон агаад сонин гайхамшигтай төв хязгаарын газарт түгсэн буй. Тэдгээрээс балгасын ихээхэн нь 31 давхар байх нь Тэнгэр эзэн богд хааны орд аль бүгдээр доороос 31 давхрын байр том чулуу 31 жигдрүүлэн давхарласан буяны бэлгэст шүтэж холын газраас (II-151) нүдээр харваас гол гадуурын орон сэлт товойж гарсан нь давхар үе 32 байртай. Ялгамжит хэтэрхий хурмаст тэнгэрийн орд харшид тэнцэх мэт үзэж ханашгүй сонин гайхамшигтай байгуулжээ. Орны балгад айл хэрэглэж хүсэх бүхүй л дорви хотол чуулган төгссөн, ягчсын гуу санд эрхийг урвуулахтай адил, амар жаргалан чухаг эрдэм нь 33 тэнгэрстэй хувь төгсөх мэт сав шимийн буяны бэлгэс нэн ихэд гайхамшиг төгссөн. 

	Их ордын төмөр хэрмийн гадна дотнын зовхис бүхэнд сүм байшин хийгээд тойн хуврагийн аймаг олон. Тэр орны амьтад ч эцэг эх ах настан ба лам мэргэдийн зүйлд бишрэл сул бус зэрэг ертөнцийн хүмүүн номын авах гээхэд оюуны нүд маш уужим буй. Хааны цааз ба орны зан журамд бодоцтой бөгөөд ухааны орон ба ид залийн зүйлд мэргэн тэргүүтэн (II-152) сайшаах зохист эрдэм төгс айл балгадын эн уужим ба олон цөөний хязгаарыг мэдэхэд бэрх. Үлгэрлэн жишвээс бусад орноос ирсэн оюун ухаан саруул, хянамгай хэрсүү төрөлхтөн хэн боловч ордны төмөр хэрмийн дотор орон шүтээнд мөргөх ба ихээхэн зээл дэлгүүрт хүссэн хэргийн тусад явж суухын үед хоёр гурван үе зэрэгт үзэвч, замыг мэдэх замчинтай нөхөрлөхгүй бол их агуу балгадын гудамжны бэлчирт толгой нь шүхэр мэт эргээд цааш нааш явж үл чадна. Цааш нааш тэрэгний дугуй тоолшгүй зөрөлдөн явж хүнхэчин шуугих дуугаар өдөр шөнийн ялгаагүй зуны үер буусан усны чимээ адил мөнх үргэлж дуурьсах нь санах ярихаас хэтэрнэ. 

	Их орон нийт тэр нь Замбуутивийн зүүн зүгийн гадаад их далайгаас холгүй. Үлгэрлэвээс толины дээр халуун хүйтэн тусах цагт (II-153) түүний ойр хавийн бусад бутанд халуун хүйтэн хоёул бусдаас их хүчтэй ирэх мэт зуны цагт маш халуун тул байшин дээр байсан тугалган ганжир ч хайлах агаад өвөл цагт суусан орны доор чулуун нүүрсний гал үргэлж тасрахгүй байвч хүйтэн жавар маш их тэргүүтэн халуун хүйтэн маш тэнцэшгүй буй. Гэвч тэр орны иргэн улс бүгд хутагт манзуширын адистидаар ухааны оронд гайхамшигт мэргэний бясалгалаар зуны халууны цагт ч мөс маш цагаан тунгалаг болор адил дүрс хөрөг элдэв зүйлийн тоо хязгааргүй зохиосон цуглаан их олон хийгээд өвөл цагт ч урлаж хийсэн бусын цэцэг лянхуа удвал тэргүүтэн цэцгийн зүйл элдэв өнгийн сайхан үнэрт нүд хамрын эрхтнийг цэнгүүлэх таримал мод олны чуулганаар үзэсгэлэн буй. Сэтгэлд батыг олсон архад хутагт бодгалиас (II-154) бусад анхан тулгар хүн бүгд тэр орны гайхамшиг буяны бэлгэсийг үзэх байтугай сонссон төдийгөөр эрхтний үүдийг боож үл чадан, өөрийн эрхгүй орны дорви зохиолын бусдын эрхэнд ормуу. Зүүн зүгийн олонд хүндлэн өргөмжлөгдсөн Богд Эзэн хааны их балгасын сав шимийн цог учрал эрдмийн зүйл нь санаж сэтгэхээс хэтэрсэн газарт өлмийн хумсны лянхуа илтэд сууж залрах болов. 

	Өгүүлрүүн:

	 

	Эл зүүн зүгийн Алтан их орд хэмээн алдар мөнх 

	Элдэв үргэлжийн уулын дундаас гаталгасан бөгөөд 

	Эд таваар ган сан нь тэнгэрийн оронд ч тэнцэх

	Энэ Замбуутивийн дундаас хэтэрхий манзушир

	Хүний эзний дүрээр бүх дэлхийг тэтгэгч

	Хувилгаан Загарвардийн хаан Тэнгэр захиргаат тэр

	Хуурмаггүй ялгуусны шашны лянхуаг дэлгэрүүлэх наран мэт агаад

	Хамаг амьтанд амгалан жаргаланг өгөгч өргөмөл эх ч мөн. 

	Сац тэр нь Богд тан лугаа өнө эртнээс

	Шашин амьтны тус амгаланг арвижуулахад

	Сэтгэлийг (II-155) үүсгэхийн ерөөл нэгд нийлсэн тул

	Сая цааш нааш учрахын хүсэл нэн хүчтэй болсон болой. 

	 

	Хэлбэрэлгүй ёс түүгээр дурдсанаар умар зүгийн их орноос 

	Хан хурмаст түшмэдийн нөхөд сэлт газар буусан адил 

	Хамтаар олон нөхдийн чуулган хийгээд

	Хүчнээр илт өндөр амгалангаар залран замд байгч

	Дээр доор олон амьтныг боловруулан 

	Гэтэлгэх ба тонилохын үрд байгуулагч 

	Үйлсийн дарвалгыг намалзуулсаар

	Алжаалгүй амгалангаас амгалангийн ёсоор залармуу. 

	 

	Бас хүйтэн нь хүртэл хэтэрхий өвлийн цаг

	Буй далай газрын доод зүгийн хязгаараас

	Барагдашгүй зуны далайд тэнцэх усны үргэлж урсгах тэргүүтэн

	Буцалгүй адистидын хүч гайхамшиг элдвийг ч үзүүлнэ. 

	Богд тэнгэр дэлхийн Эсрүүн их хаан бээр ч

	Бүхэнд энэрэл их нигүүлсэхүйн төвөөс алтан бошиг

	Бүгд сайн бэлэг сэлтийг таны таалал цэнгэл далайн дунд

	Баясгалан бүхий давлагаа долгихын тулд буулгамуу.

	 

	Үзвээс тэнгэрсийн орд харшид тэнцүү 

	Үзэмжит орд харш амьтны баясгаланг 

	Үүсгэхийн шалтгаанд тухайлан ирсэн мэтийн 

	Үй олон сонин наадам ч дэлгэрсэн

	Хязгаар зүг хийгээд зовхисын хийд сүм

	Хувраг тойдын аймаг хязгаар өнгийн (II-156) дорвиор

	Хэтэрхий олон амьтнаар дүүрсэн тул

	Хирт муу төрөлхтний нэр ч үл дуурьсана. 

	Элдэв ухааны оронд мэргэн ард иргэн

	Ид залийн хүчээр омгорхсон баатар тэргүүтэн 

	Эл сансарт сайшаах зохистой ардын чуулган 

	Эвлэн тогтсон мэт тэр орон давч цухал болно. 

	 

	Өнгөт зуны цагт сэрүүн үүсгэх эд таваар

	Өвлийн цагт нүдний рашаан болох цэцэг тэргүүт

	Хувилсан илбэ адил нэгмөсөнд

	Хураах цацруулахын зохиол хязгааргүй буй. 

	Өгөөмөр оронд дээд богд таны өлмийн ул

	Өлзий хутгийн лагшнаар үзэсгэлэн болон шадар зохиох цагт

	Өмнө зүгийн дээр доор хамаг бүгд сүсэг бишрэлээр

	Өрнөн хөлсөхийн дууг дуулан аялмуу

	 

	хэмээх нь завсар үеийн алжаалыг сэвхрэхийн шүлэг болой. 

	Түүнээс тэр балгадын зүүн хойно эзэн богд өвөг эцэг номын хаадын бүтээсэн Бээжин Шар сүм хэмээх хийд, V Далай ламын гэгээн хийгээд Банчин богд Балдан-иш хоёрын (II-157) заларч саатсан, жимст модны хүрээ олноор үзэсгэлэн тэнгэрийн баясгалангүйн цэцэрлэг мэт, одоо Далай ламын сан хийгээд Банчин богдын лаврингийн амгаланчин нар буудаг оронд шороо гахай жилийн62 (1839) XII сарын шинийн 9-ний гараг одны сайн учрал өдөр тэнгэр Богд Эзэн хааны алтан бошиг буулгаж таалсан ёс мэт Шар сүмийн хийдэд Эзэн гэгээн зүглэн залрахын Шар хүрээ, түүн дотор Эзэн гэгээний залрах тугдмыг зэрэгцээ байгуулжээ. Түүнээс өнө удалгүй Богдын гэгээн залрах хүрээ тугдмыг ч зэрэгцээ байгуулсан тугдамд залрав. 

	Аврал Жанжаа ринбүүчи, Галдан ширээт, Ажаа хутагт, Рахо хутагт тэргүүтэн да лам, засаг, Уй Зан гэсгүй, Утайн засаг лам, Шэхор Жанлүн хамба зэрэг Бээжингийн доторх лам хэргэм тушаалтнуудтай байр тааруу учирч мөргөл өршөөн, зоог цайны суудал барьж зарлиг амгалан асуув.

	Тэр өдөр өглөөний хувьд шадар Гусай амбан ван Сэнгэринчинд Эзэн гэгээний алтан зарлиг бууж “Өнөөдөр Харчин Хорчин Халх тэргүүтэн энэ дээр миний бараа бологтун. Шинэ жилийн албанд ирсэн хүн тэргүүтэн монгол зүйлийн ноёд шадар (II-158) Чинчинманы алба тушаалтай ноёд, аймаг их бага бүгдийг дагуулж Жавзандамба хутагтыг угтаж одох хэрэгтэй” хэмээсэнд, ван Сэнгэринчингээр голлосон вангаас гүн хүртэл бадмаараг жинстэй 30 шахам хүн бараалхсанд мөргөлийг хайрлав. 

	10-ны өдөр алтан зарлиг буухад: “Албат хутагт Бээжинд ирсэн үед Сүнжэсү-д суух учирт монгол гэр байшин тэргүүтэн хутагт өөрийн санаатай тааруулж үйлдвээс болно” хэмээн зарлиг буусан мэт, Шар сүмээс залраад Бээжингийн Андимэн дамжиж Сүнжэсү хүртэл дадар хоёр, шар шүхэр, тэрэг жууз сэлт цөөнгүй нөхөдтэй залрав. Урьдаас алтан зарлиг буусан ёсоор Жүман дайдү-аас тусгайлан бэлтгэсэн нь, хоёр хүрээний гадна талд үргэлж нийлсэн төмөр хэрэм ба дөрвөн зүгийн дотор Жүман дайдү-ийн орны амбан нараас өдөр шөнө алинд ч гуйлгачныг үл тэнүүлэн цагдах, Бээжин дотор залрах тэргүүтэнд амбан жинстэй арван аймаг угтаж үдэж бараа болох, Шар сүмээс ордны төмөр хэрмийн дотор хаалга хүртэл олон улсын тэрэг, (II-159) дотор улсын аймаг явагчдаас зам зайлж залрах замыг амгалангаар зассан нь нэг хоёрхон үе төдий бус Бээжин доторх орныг болгоох зэргээр хаа залравч амбан жинстэй арван аймгаас өдөр шөнө асар бэлдэх зэргийг Богд эзэн болгоож зоог, хайр хишиг гайхамшигтайг хайрлав. Энэ нь урьд хамгийг айлдагч Далай лам, Банчин богд Балдан-иш хоёроос бусдад дуулдах төдий ч үгүй мөн. Сүнжэсү лавринд заларснаас бага шар хүрээн дотор тугдам хайрлаж сууснаас, Жанжаа ринбүүчи лүгээ дахин дахин уулзаж учрав. Тэнд заларсны дараа Тэнгэр эзний зоогийн хишигт хоёр алд илүү далайн загас нэгийг 8 хүн дамнаж хишигт буулгав. 

	11-ны өдөр үүр цайхад Сүнжэсү-ээс тэрэг жуузаар залран ордны төмөр хэрмийн дотрын дотроос өнгөрөхөд тэрэг багтахгүй газарт хөлгөн дээр залран, Жүнжандин-ийн бага хаалганы захад хөлгөөс бууж залрав. Тэр өдөр Богдын гэгээн шар жанши магнаг баринтаг, хөвөнтэй (II-160) урт булган хүрэм, чимэг төгөлдөр шүрэн эрих, Эзэн гэгээн Энх-Амгалан хааны аврал богд Өндөр дүрд хайрласан дөрвөн навчтай алтан очир жинстэй титэм, бараан магнаг бойв, шандон бүс зэргийг асаажээ. Дэргэд бараа болсон ноён номун хан, эрдэнэ шанзав, авга цорж гурваас Халхын өөрийн ёсны шар жанши магнаг, булган хүрэм, ямбаны эрих, Бээжин доторх Да ламын алтан малгай, хилэн гутал шандон бүс өвч гүйцэд, төвөд сойвон Лувсангаваа, монгол сойвон Лувсан-иш, мутрын эмч Жагворива, Шаравдаржаа, бойнзинба тойн Барагважав нар Халхын ёсны шар жанши магнаг шар халиу хөвөнтэй нинчүү хүрэн дотортой дээлийг гоёмсог орхимжоор даруулж, ямбаны эрих, хар үнэгэн малгай, монгол ёсны хар хилэн гутал сэлт өмссөн буй. 

	Алтан бошгийн тааллаар бараа болох хүнд Жанжаа хутагт, Галдан ширээт, Гусай амбан, монгол журганы тэргүүн Жисидая, нөхөр амбан Цалдаарин нараас замчилж Жүнжандин-ийн доторх ордны хаалга дамжин (II-161) Чинчингүнгийн баруун талын доторх хаалганд нар доор буухын хэрд Эзэн гэгээний дэргэд бараалхаж тэнгэр Богд Эзэн хааны алтан гэгээн дүрийг анхан илт болгоов. Мөнгөөр бүтээсэн аюуш бурхан, шар нанзадыг мутартаа барин өлмийн өвдгийг сөгдөж манзушир Богд Эзэн хааны түмэн амгаланг айлтгав. 

	Алтан зарлигаас “Хутагт нааш ир” хэмээн айлдсанд, Богдын гэгээн Эзэн хааны заларсан ширээний дэргэд өвдөг сөгдөж бурхан хадгаа өргөв. Тэнгэр эзэн мутраар аваад “Хутагт замд мэнд явж ирэв үү” хэмээсэнд, “Манзшир Богд эзэн их хааны нигүүлсэхүйгээр амгалан сайн явж бараалхсан билээ” хэмээн айлтгасанд, тэр дараа “Одоо бос” хэмээн зарлиг буулгав. Боссоноос Богд Эзэн хааны заларч байгаа ширээний өмнөөс хандсан шар магнагаар бүтээсэн намхан ширээ гурав байсны голд нь Богдын гэгээн сууж, баруун зүүн хоёрт нь Жанжаа гэгээн, (II-162) Галдан ширээт суув. 

	Түүний дараа Богд Эзэн хаан мутраар нэг шар нанзад, Эзэн гэгээн өөрийн титмийг үлгэрлэн урлаж хийсэн сувд шүр эмжээртэй ламын титэм, лянхуа сэлт булганы сүүл эгнүүлж урласан титэм, том сайн арван хаалттай шүрэн эрих нэгийг мутраар хайрласанд, тэр даруй титмийг асааж шүрэн эрихийг хүзүүндээ зүүв. 

	Дэргэд бараа болсон Ялгуусан ноён номун хан Ринчиндорж, эрдэнэ шанзав Агваанчойнпэл, авга цорж Ишгэлэг, сойвон Лувсангаваа, сойвон Лувсан-иш, мутрын эмч Шаравдаржаа, бойнзинба тойн Барагважав нарын

	7 хүн тус тусад улаан солонго захтай цагаан нанжин эсгий ам амын захаар нийлсэн их дээр зэргээр өвдөг сөгдөн нэг нэг хадаг барив. Ялгуусан ноён номун хан Ринчиндорж “Өчүүхэн боол нугуудаас тэнгэр Богд Эзэн хааны түмэн амгаланг айлтгамуу” хэмээсэнд “Удаах хадаг өргөгч шанзав мөн үү” хэмээн зарлиг буусанд, Жанжаа гэгээн манж хэлээр “Шанзав мөн” хэмээн (II-163) айлдав. 

	Тэр дараа алтан зарлиг буулгахад: Жавзандамба хутагт нас хэд хүрэв? Хүрээнээс хэдийд гарав? Эцэг эх чухам байна уу? Мэндэлсэн орон Зан мөн үү? Тэр орон нутагт чиний өөрийн хийд байна уу. Хүрээнд ирснээс Уй Зан-д дахин нэг очсон уу? Аль жилд хүрэв. Хүрээ хийдийн хувраг олон байна уу? Үргэлж суух орон чинь монгол гэрт суудаг уу? Гүсүнтүгийн шүтээн тахих тахилын орон байшин уу, тоосго туйпууны орон байна уу? Судар тарнийн сургуулийг сайн хийснээс сайн мэдэв үү? Хэмээн зарлиг буулгасныг Жанжаа гэгээн монгол хэлээр асуув. Богдын гэгээн монгол хэлээр асуусны хариу тус бүрийг бишрэн сөгдөж айлтгасанд, Жанжаа гэгээн манж хэлээр алтан сонорт сонсгон өргөхөд Эзэн гэгээн үлэмж илэрхий баясан мишээв. 

	Түүнээс зоог цай хайрлахад Богд эзнээс өөрийн үргэлж зооглодог хас гангарыг зоог цайгаар дүүргээд Тэнгэр эзэн (II-164) дунд хүртэл өөрөө зооглоод, гангартай цайг Богдын гэгээнд зоогийн хишиг хайрласанд бишрэн сөгдөх лүгээ зооглов. Бараа бологчдод зоог цай хайр шагналыг хайрлаж гүйцсэнд алтан зарлиг буусан нь: “Миний шөнө нойрсох ордонд түмэн өлзий хотол бүрдэхийн ном унших ба тариа цацаж үйлдэх хэрэгтэй” хэмээв. Чинчингүн хэмээх ордноос гадагш залрах лугаа хаалганы амбан Жисидая, Жанжаа ринбүүчи, Галдан ширээт нар алтан зарлигийн таалал мэт бараа болж Янгэн дээр заларснаас баруун зүүний ордон сүм хоёрт анхны няндар өргөсний сүүлд, шөнө нойрсох орд тугдамд заларч таалал ерөөл няндар хийгээд тэнгэрийн доорх дэлхийн дээрх амьтан нийтийн Эзэн хааны гэгээн түмэн тооноос түмэн тоо хүртэл шавдан бат бөгөөд албат иргэнийг асрангуйн энэрлээр тэтгэхийн таалсан таалал өөрөөсөө бүтэхийн таалал ерөөлийг агуу их айлдаад даш-ийн тарианаас өргөв. 

	Түүнээс залрахын дашрамд Жүнжандин-ийн (II-165) 4 лавринд тахил мөргөл дээр таалал ерөөл няндарыг ч өргөв. Тэр өдөр Эзэн гэгээнд өргөлийн зүйлийг Богд мутраараа өргөв. Өргөлд нийт булга 8 хар үнэг 1 лүгээ 9, цагаан морь хүч тарга сайн 8, тэмээ цагаан булга ба мөнгөн буйлтай нэгийг журганаар дамжуулж өргөлөө. Богдын гэгээний бараа бологч Тэнгэр эзэн хааны өмнө бараалхсан хүн Ялгуусан ноён номун хан Ринчиндоржоос Эзэн гэгээнд жагар лима аюуш бурхан 1, морь 4, эрдэнэ шанзав Агваанчойнпэл-ээс аюуш бурхан 1, морь 4, авга цорж Ишгэлэгээс жагар лима аюуш бурхан 1, морь 3, төвөд сойвон Лувсангаваа жагар лима аюуш бурхан 1, морь 2, монгол сойвон Лувсан-ишээс жагар лима аюуш бурхан 1, морь 2, төвөд эмч Шаравдаржаагаас жагар лима аюуш бурхан 1, морь 2, бойнзинба тойн Барагважаваас жагар лима аюуш бурхан 1, морь хоёр сэлтийг журганаар дамжуулан өргөжээ. Богдын гэгээнээс өргөсөн өргөл бүгдийг таалан авсан бөгөөд ноён номун хан ба эрдэнэ шанзав хоёроос өргөсөн нэг бурхан (II-166) хоёр морийг таалав. Авга цорж хамбын бурхан морь нэгийг аваад, сойвон зэргийн бусад бурхныг авснаас үлдсэн морь бусдыг гэдрэг буцаав. 

	Түүнээс Жүнжандин-ийн тайгч лам нарын дотор Богд Эзэн хааны зоогийн орноос зоог хайрлаад, Богдын гэгээнд манж ёсны зоог, манж ширээ хоёр, таташ сэлт зоог барив. Жанжаа ринбүүчи, Ти Жанаг нарт ч тайгч ламын лавринд өргөсөн бөгөөд бараа бологч Ялгуусан ноён номун хан, эрдэнэ шанзав, авга цорж нарын 7 хүнд хоёр хүний дунд манж ёсны ширээ нэг, түүнтэй адил бараа бологч сойвон, симбан, донир, гэсгүй, зайсан, дэргэдийн нярав, гадаад дотоод сангийн нярав, зоогийн нярав, хиа лам, дэргэдийн бичээч, соёгва, хаалгач, түшмэл хөлгөч, хиа нарын нийт 20 бараа бологч хүнд манж ёсны зоог ширээ хишиг буулгав. 

	Түүний дараа Эзэн гэгээн өөрийн (II-167) баринтаг хар үнэгэн дотортой шар жанши магнаг 1, улаан зандан гүнгэрваатай хас аюуш бурхан, Шангийн шар торго их бүхэл 2, хати улаан их толгой 2, яшил шар их толгой 2, хүрэн хилэн хоёр бүхэл, нарийн цай сав 6, нанзад шар цагаан тус тус 5, шар цагаан чойндон арав арав, Шангийн хавтага сайн 3, бараа бологч болсон Жанжаа ринбүүчи, Галдан ширээт, Ялгуусан ноён номун хан, эрдэнэ шанзав, авга цорж, эндэхийн бараа болсон 7 хүнд байр тааруу хайр хишгийг баяртай хүртсэнээс Сүнжэсү-д тайван заларч их ачлал болов. 

	12-ны өдөр эрт Жүнжандин-ийн сүмд заларснаас урьд өдрийн хишигт мөргөж гүйцээд, жич бас Сүнжэсү-ийн сүмд залрахад зоог өргөмөгц Шар сүмийн хийдэд алтан зарлигийн таалал мэтээр бэлдсэн шар асарт залраад хоногийн тугдамд залрав. 

	14-ны (II-168) өдөр урьд өгүүлсэн Бээжингийн хаалга дамжиж ордны дотор Сүнжэсү-д урьд ёсоор залран саатав. 

	15-ны өдөр тэнгэр Богд Эзэн хаанд лагшин түмэн онд батдахын даншиг өргөх учирт: өглөө эрт үүр цайх туулай цагт Жүнжандин-д залрахын үед шар дамнуургыг 4 хүнээр дамнуулан Жүнжандин-ийн дэргэд бууж явганаар дотоод лаврингийн хаалга дамжиж залрав. Хаалганы амбан Жисидая, нөхөр амбан Цалдаарин, Жанжаа ринбүүчи, Юнхэгүн-ий 5 умзад, Ажаа ринбүүчи, Рахо хутагт хийгээд дэргэдийн бараа бологч Ялгуусан ноён номун хан, эрдэнэ шанзав, авга цорж нар урьд адил ямбаны хувцас хэрэглэл тэргүүтэн урьд адилын дээр шашир сэлт асаажээ. 

	Лавран Чинчингүнд тэнгэр Богд Эзэн хааны дэргэд бараа болсон хятад монголын ноёдын аймаг 100 гаруйн дунд Богдын гэгээн Жанжаа ринбүүчи (II-169) сууж, дэргэдийн бараа бологч нар тус тус өвдөг сөгдөн суув. Богдын гэгээнээс мутартаа мөнгөн аюуш бурхан, шар нанзад хадаг барьж суудал ширээн дээр өвдөг сөгдөж суун, Юнхэгүн-ий их умзадуудаас их цуурай дуу өндрөөр эхийг татахад, дээр өгүүлсэн бараа бологч багш шавь нар бүгдээр нийлэн энэ мэт уншлаа. 

	Энэ мэт авралын дээд эрдэнэ аюуш бурхан тэргүүтний гурван орны баатар дагинасын чуулган бээр тэнгэр язгуурт манзушир Богд Эзэн хааны лагшин сүүдэр, хаан төр, иргэн улс сансрын эцэс хүртэл дэлгэрэх болтугай. Арван хоёр их бага тив, наран саран Сүмбэр уул тэргүүтнийг өргөснөөр таны тааллын чандмань эрдэнээс хотол чуулган хүслийг хангахын их хураар гурван сав ертөнц түгээмэл дүүрэх болтугай. Шашин төр бүхэнд буяны алтан хорол үүнийг өргөснөөр мянган хигээст их хорлын хүчний хойноос амьтан бүхэн байтугай алтан дэлхий өөрийн эрхгүй дагах болтугай. Эзэн хааны тэргүүнд одох хаан төрийн долоон эрдэнэ, (II-170) бурхны сайн буянт өлзийт 8 тэмдгийг өргөснөөр Замбуутив уужмын олон амьтад төгс сайн цаг шинийн баясгалангүйн хуримыг мөнх эдлэх болтугай. Бурхны  адисалсан өлзийт 8 зайг сайтар өргөснөөр нигүүлсэнгүй гэрлийн сүрээр шашин төрийн цагаан лянхуан их цэцэрлэг их дэлбэрэхийн уудам цэнгэлийг хэзээ ч үл тавих болтугай. Эрдэнийн үзэсгэлэн даш бумбыг элдэв зүйлийн рашааны шимээр дүүргэж өргөснөөр үйл нисваанисын түйтгэр бүхэн арилаад бодь сэтгэлийн чийгээр дэвтэх болтугай. Арслангаар өргөгдсөн эрдэнийн ширээ олбог дээр тэнгэр Богд Эзэн хаан та үл хөдлөх хас мэт чин батад заларч, бурхны шашин нийт хийгээд ялангуяа Богд Зонхавын шашинд бишрэл хичээнгүй таалсан хэрэг өөсөө бүтэх болтугай. Албат иргэний далайн дундаас илт өндөр мэргэд олны зарлигийн сайд түшмэл, алтан уулын дунд сүртэй манзушир богд загарвардийн хааны дүрийг баригч, Сүмбэр хаан уул олон галавт гэгээн цогц бат бөгөөд өрнөн дэлгэрэх болтугай (II-171). Гурван эрдэнэ хийгээд тэнгэр нар, арш арвисыг баригчийн өгүүлсэн өлзий хутгийн хүчнээс орчлон нирвааны хотол чуулганы эрдмийн цогц ихэд цогцолсны орой Эсрүүний орноос нэн өндөр болох болтугай хэмээн шүлэглэв. 

	Анхны гурван шүлгийг уншиж төгсөх лүгээ гүсүнтүгийн шүтээн, 2-р шүлгийн үед мандал таван өнгийн уяатай, 3-р шүлгийн үед хорло, 4-р шүлгийг гүйцэд хоёр уншсаны эхэнд хаан төрийн 7 эрдэнэ, хоёрт даш дагжад, 5-р шүлгийн үед даш зайжад, 6-р шүлгийн үед рашааны шимээр дүүрсэн бумба, 7-р шүлгийн үед таван өнгийн уяатай очир сэлт Богдын гэгээнээс тэнгэр Богд Эзэн хааны мутарт өргөж айлдав. 8-р 9-р шүлгийн үед алгаа наманчлан уншив. Түүний сүүлд тэнгэр Богд Эзэн хаан мутарт цагаан будаагаар дүүргэсэн гангар таалж аваад мутраар тариа цацаж айлдах лугаа умзадаас их даш татахаар “Жалцанзэмор ванги жалбу дар” хэмээх лам ядам ханд чойжингийн олон даш, (II-172) “Дамби балжор... ” тэргүүтэн шүлгийг гурав гүйцэд айлдав. Түүний дараа Богдын гэгээнээс алтан мандал таван өнгийн уяатай цомбугаар чимснийг мутартаа барьж сэнтий дээр босоод Эзэн хааны өмнө сөгдөн байхын дээр мандлын айлтгалд:

	 

	Ум сайн амгалан болтугай

	 

	Ялгуусан бүгдийн айлдаж энэрэхийн чадал гурав нэгдэн хураасан Манзшир богд хүчний хүрд орчуулагч тэнгэр хааны өлмийн алтан лянхуан дэргэд өчүүхэн боол тойн Жавзандамба хутагт бишрэнгүй ихээр сөгдөж айлдан залбирахын гол:

	 

	 

	
“Манзшир богдоос хүчний хүрдэн орчуулагч тэнгэр угсаат дэлхийн Эсрүүн их хааны үлгэр лагшны хот мандал илт тодорхой нигүүлсэнгүйн асрамж болгоолт ихээр хаан төрийн үйлс дөрвөн их далай мэт түмэн тоотой галавт өрнөн дэлгэрэхэд боол өчүүхэн хутагт би хийгээд Халхын дөрвөн аймгийн хаан ван, бэйл бэйс, гүн засаг, тайж нар тэргүүт иргэн улс бүгдээр өөрийн эрхгүй нигүүлсэх зарлигийн ач ихтэй хэмээн нэгэн чигээр залбирмуу. Боол өчүүхэн тойн хутагт миний Халхын (II-173) дөрвөн аймгийн хаан ван аймаг албат сэлтийг дагуулж, зүрхний голоос таттал гурван зүйлийн урвалгүй их сүжгээр өнө үргэлж элчийг тухайлан зарж, бишрэл хичээнгүй ихээр 9 цагааныг гүйцээн өргөж түмэн амгалан айлтган айлтгав. Тэнгэр эзэн манзушир богд их хааны их нигүүлсэл болгоолтоор боол өчүүхэн тойн хутагт надаас эхлээд боол албат Халх дахин хүмүүн дүрстэнийг бэлгэ билгүүнээр болгоож хайр хишиг ихээр тэтгэсэн зарлигийн их ач нь санаж өгүүлэхийн орноос хэтэрхий болов. Бас боол өчүүхэн тойн миний төрөл төрлийн үе хүртэл Тэнгэр эзэн болгоон их хишгээр тэтгэсэн их ачлал нь тоолж үйлдэхийн орноос өнгөрсөн буй. Боол өчүүхэн тойн намайг бэлгэ билгүүнээр толилж тэтгэсэн ачийн хувийг өчүүхэн төдий ч хариулж эс чадав. Боол өчүүхэн хутагт намайг бэлгэ билгүүний толилол ихээр алтан гэгээний дэргэд бишрэн бараалхаж сайн зарлиг олсон энэ цагт, үлэмж санаа асар ариун (II-174) гурван үүдний их сүжгээр шарын шашны ном ёсны бэлгэ сайтар зохиосон даншиг өргөсөн энэ үеэс эхлээд хязгааргүй галав хүртэл манзушир богд Тэнгэр эзэн их хааны гэгээн аюулгүй арслангаар өргөгдсөн арслант ширээ уужим өндөрт ялгуусан аюуш бурхны мөн чанарт, түмэн тоот галав хүртэл хаан төрийн үйлсийг зохион батад заларч, албат иргэн лүгээ урвалтгүй чин бат очрын мөн чанар батаар тунгалаг заларч, бурхны шашин их эрдэнэ арван зүгийн оронд өрнөн дэлгэрэх ба огторгуйгаас дооших газраас дээших амьтад амгалан жаргалангийн сайн цагийн төгс цогт эдлэхийн сэтгэлийг үүсгэсэн очрын сахиус хүрээнээс хэзээ ч давахгүйг айлдан айлдан айлд” хэмээн монгол хэлээр залбирал айлтгасанд, Жанжаа ринбүүчи манж хэлээр алтан сонорт сонсгов.

	Тэнгэр эзэн хаан ч “Хутагтаас надад даншиг өргөсөнд миний таалалд лавтай гайхамшиг их баяр болов. Хутагтын (II-175) даншгийн өргөл тоо асар олон байна” хэмээн баясгалан зарлиг бодтой буулгаж, шижир алт давтаж хийсэн гангарт үнэлшгүй үнэт бадмаараг индранил маргад зэрэг их эрдэнэ өгүүлж гүйцэшгүй шигтгээ төгөлдөр нэгийг сувд төмөр холимог шигтгээтэй цаг луужин 2, цагаан хас үсэг сийлбэр үсэг сийлбэртэй хүслийг хангагч гох 1, шар нанзад нэгийг мутраар шагнан хайрлав. Урьд ёсоор зоог цай, хайр хишиг тэргүүтэн өргөл хүндлэл нэн үлэмжид хайрлав. 

	Тэдгээр ийн хэмээн:

	 

	Авид бодтой Банчин эрдэнэ хийгээд хоншим бодисадва

	Аврал Далай лам адисалсан хийд ялгамжтай

	Агуу эзэн бээр тухайлан хувилгасан лугаа ялгалгүй

	Алдарт Шар сүмийн оронд хүрээд

	Аху түүнд шашныг баригч дээдэс төрөлхтөн

	Амьтан бүхний оронд эрхшээсэн

	Айлдагч Эзэн хаан тэргүүтэн олноор өлмийн лянхуаг шүтсэн нь

	Ангир лянхуат нуурт ямар мэт болой 

	Удалгүй алтан зарлигаар сайшаагдсан мэт 

	Үлэмж Сүнжэсү хэмээн алдаршсан оронд

	Өлмийн ул өлзийт лагшныг сайтар зохиосноос амгалангаар 

	Үнэнхүү (II-176) алжааснаа амрахын дэвсгэрт нь эргэцэх боллоо. 

	Ачит Манзшир хүний бүжигчин тэнгэр хааны

	Алтан сайн нигуур илт болбоос өнө эртнээс 

	Амраглан дассан янаг учирсан мэт цааш нааш 

	Айлдвар баясан мишээхийн элдвийг ч үзүүлнэ. 

	 

	Сэтгэлчлэн насны шидийг өршөөгч аюуш бурхан хийгээд

	Шар өнгийг баригч хадгаар тэргүүн татан

	Сайн бэлгийн ялгамж олныг цувуулан

	Сүр гайхамшигт нийтийг өргөмүү. 

	 

	Сац Эсрүүн их хаан зарлиг бошгийн титмийг өгөхийн хамт

	Сансарт их үнэтэй эрдэнэ лүгээ сэлтийн

	Сайн эд таваар нэн олныг Богдод

	Сайшаан таалж баяссаны барилгад элдвийг ч буулгамуу. 

	 

	Орь бас шашин амьтны амраг садан

	Онц Богд Эзэн хаан түмэн тоот галавт

	Огоот өлмий батдахын тухай шүтээн өргөл ихийн хаалга

	Олон тоотойг нэгмөсөн нээж залбирлын цэцгийг

	Дахин олон үе цацаад үнэн зарлиг аршийн зарлигаар

	Даамай хүссэн хэрэг өчүүхэн төдий хуурмаггүй тул 

	Дэлхийн Эсрүүн хааны лагшин сүүдэр ган сан 

	Тэргүүтэн дэлгэрэхийн шинж илэрхий мэт болов. 

	Тэр мэтийн буяны бэлгэс (II-177) зуны сүрээр 

	Тасралгүй үнэнхүү дуртсан тааллын огторгуйн талд 

	Тунамал баясгалангийн зузаан үүл багшсанаас

	Толилох зарлигийн ачийн зөөлөн хур агуу ихэд асгарна. 

	 

	 

	
Агуу их бодисадва нар номхотголын тус явдалд

	Адил нэг боловч цааш нааш хүндлэх ба

	Айлдалт билгүүний тахил үүл мэт цацрах тэргүүтэн

	Арга мэргэний зохиол урьд заларсан бурхныг даган орно. 

	 

	Бээжин хэмээн алдаршсан алтан орд түүнд

	Богдын айлдаж энэрэхийн наран гийвээс

	Булт сайн буяны лянхуа элдэв ч дэлбэрснээс

	Бүр шашин төрийн гайхамшиг балын рашаан ч савирмуу. 

	 

	Төдий цөвийн цаг төгөлдөр өвлийн ч эцэс туйл хэмээн 

	Тэдгээр ном хийгээд дорви ядуурсанд алдартай байвч 

	Дээдсийн үйлс нэн дэлгэрсэн цагт

	Төгс сайн цаг ч түүнээс өөр аль байх вэ. 

	 

	Сар одоор хүрээлсэн огторгуйн төвийн 

	Авхай өөрт ургаваас тунгалаг тодорхой 

	Цагаан лянхуа дэлбэрэхтэй нэгэн хамт

	Далай ямар чинээ арвиждаг уг бодтойн авир тэрчлэн

	Богд та нөхөд шавь нар сэлт Эзэн хааны орд хийгээд (II-178) орон балгасанд заларваас Богд Эзэн хааны таалал тус арвижих лугаа хамт нэг шашин амьтны

	Сайн чуулган дээшид хөгжин арвижна. 

	 

	Богд нар та бүхэн амьсгаа нь гарах орохоос нааш 

	Бусдад туслахын тамганаас үл давах болбоос 

	Буцалгүй их гавьяат энэ зохиол мэтээр

	Бүхүй олон амьтныг амаржуулахыг өгүүлэх юун хэрэг 

	 

	хэмээн завсар үеийн шүлэг зарим нэгийг холбов. 

	Түүнээс жич “Миний эхийн орд Сэнянгүн Шихагүн хоёрт очоод их эхийн бие сүүдэр түмэн тоо хүртэл дэлгэрч батдахын тухайд шүтээнд өргөж мөргөх ба лавринд номыг уншиж залбирлыг нэгэн чигээр тавих хэрэгтэй” хэмээн алтан зарлиг буулгасныг Богдын гэгээнд монгол хэлээр айлтгажээ. Хааны таалал мэтээр залран Жүнжандин дамжиж эхийн хоёр зүйл ордод хүрснээс хүж мөргөл, няндар өргөж, нишичиргама часүн сэлт хийгээд даш пунсүмцогва тариа цацах тэргүүтнээр сайн бэлгийн чуулганы өлзий хутгийг дээш арвижуулан зохиов.

	Эх тайхуд (II-179) түмэн амгаланг айлтгаж шүтээн аюуш, нанзад хадаг сэлтийг бараа болсон хаалганы амбан Жисидая-аар дамжуулан өргөснөөс, эргэцэж залрахаар Жүнжандин-ийн тайгч ламын дотор Тэнгэр эзний зоогийн хишиг манж ёсны зоог багш шавь нар бүгдэд урьд ёсоор хайрласныг баяссаарчилан зооглов. 

	Тэр дараа зандан гүнгэрваатай аюуш бурхан, мөнгөн намжал суварга 2, шижир алт давтсан долоон лангийн мандал их сайн 1, давтмал алтаар бүсэлсэн дамар 1, хонх очир 1, мөнгөн бумба 2, жанши шар баринтаг 1, нарийн цай сав 6 зүйл, яй хамрын тамхитай сайн сав 4, шаазан гангар 6 зүйл, гангар сараалжин шаазан 2, шаазан таваг 2, тавиур 2, жанши магнаг шар олбог түшлэг жинтүү өвч гүйцэд 1, их шар магнаг толгой 2, шар нинчүү зоосон хээтэй хоёр бүхэл, хүрэн хати хоёр бүхэл, Шангийн торго шар 4 бүхэл, хавтага сайн 5, нанзад шар цагаан тус тусаас 5, чойндон шар цагаан тус тусаас 50, ногоон хас (II-180) аяга 2, цагаан хас аяга 2, Богд Эзэн хаан өөрийн мутраар бичсэн нас буян дэлгэрэх үсэг хоёр сэлт хишигт шагнав. Урьд өгүүлсэн бараа болсон хүмүүст байр тааруу хишиг хайрлав. Энэ өдөр огторгуйн байр ч үлэмж сайн зэрэг өлзийтэй буяны бэлгэ шинж ашдаас сайн агаад таалал тохирох тэргүүтэн тэнгэр цаг ч баясгалан гайхамшиг ихийг үүсгэх болжээ. 

	Энэ үед Богд Эзэн хаанд Богд өөрөө нүүр тулж даншиг өргөхийг таалсан лүгээ журганаар дамжуулж даншиг өргөснийг нэгэн дор зохиовоос, сайн алтыг давтаж хийсэн 15 лангийн мандал таван өнгийн торгон уяатай, 50 лангийн мөнгөн мандал таван өнгийн уяатай, лима аюуш бурхан өндөр нь 6 цун 1, мөнгөн намжал суварга 6 цун, уг урьд адилын цагаан дара эх 6 цун, алтаар бичсэн «Жадамба» боть 1, «Додэгалсан» боть 1, «Алтангэрэл» боть 1, «Цэнд» 1, мөнгөн аюуш (II-181) 3 тохой өндөр 1, мөнгөн суварга 3 тохой өндөр 1, тунжаан урлалын намжалмаа-ийн гүндаа өндөр 5 цун болох 108, Бурхан багш 16 найдан сэлтийн хөрөг нийт 33, гүндаагийн титэм нэгэнд сав 10 лангийн мөнгөн тавагтай 1, хаан төрийн 7 эрдэнэ мөнгө алт шармал бүгдээрт сав 10 лангийн мөнгөн тавагтай 1, мөнгө алт шармал даш дагжад сав 10 лангийн мөнгөн тавагтай 1, урьд адил даш зайжад сав 10 лангийн мөнгөн тавагтай 1, 10 лангийн мөнгөн очир таван өнгийн хадаг уяатай 1, 20 лангийн мөнгөн бумба хажан тогосын отго ба гүшээр чимсэн 1, 50 лангийн мөнгөн хорол 1, жанши магнаг олбог түшлэг 1, илд 1, хүж улаан шар 100 багц, цэмбэ тэрэм 100 бүхэл, морь 140, тэмээ 130 сэлт өргөв. Энэ дээрээс бурхан цэмбэ хүж зэргийг таалж, морь 14 ба тэмээ 14-ыг таалаад үлдсэнийг нь гэдрэг буцаав (II-182). 

	Бас даншгийн үед Ялгуусан ноён номун хан бараа болж аюуш бурхан хятад зураач зурсан есөн морь 18, нанзад хадаг 1, эрдэнэ шанзав бээр аюуш бурхан лима 9, морь 18, авга цоржоос нанзад хадаг 1, морь 18, Төвөдийн сойвонгоос хадаг нэг, аюуш бурхан 1 морь 2, монгол сойвонгоос хадаг нэг, аюуш бурхан 1, морь 2, төвөд оточ сойвонгоос хадаг нэг, аюуш бурхан 1, морь 1, бойнзинба тойноос хадаг нэг, аюуш бурхан 1 морь 1 сэлт өргөснөөс ноён номун хан, эрдэнэ шанзав авга цорж нарын бурхан хадаг ба ноён номун хан, эрдэнэ шанзав хоёрын морь хоёр хоёр ба авга цоржийн нэг морийг таалаад бусдыг гэдрэг буцаав. 

	Хоёр сойвон эмч бойнзинба сэлт бурхан хадгийг таалж аваад морийг гэдрэг буцаав. Тэдгээр бараа болсон донир гэсгүй умзад гадаад дотоод сангийн нярав (II-183) лам хар зайсан тэргүүтэн 30 хүнээс нэг нэг морь өргөсөнд арван гурвыг аваад бусдыг жич буцаав. 

	16-ны өдөр Жүнжандин-д заларснаас урьд өдрийн хишигт мөргөсний сүүлд, Богдын гэгээн хийгээд Жанжаа ринбүүчи, Галдан ширээт нар Занданзуу ринбүүчийн орныг болгоох дээр мянган тахил, таалал ерөөл няндар тэргүүтэн агуу ихэд оньс боловсруулан айлдаад буцаж залрахын дашрамд Галдан ширээтийн тугдамд заларсанд зоог цай бэрээс өргөв. Түүнээс Сүнжэсү-д залрав. Зоог цай өнгөрмөгц Шар сүмийн тугдамд заларчээ. 

	18-ны өдөр дээр гарсан Бээжингийн хаалга дамжиж Юнхэгүн-д заларснаас орныг болгоох ба тахил манз зэдийн хүндлэл өргөж, Ажаа гэгээний ордонд залраад зоог цай бэрээс тэргүүтэн өргөв. Түүнээс Сүнжэсү-д заларсны дараа Жанжаа ринбүүчи лавриндаа залан идээ зоог (II-184) дэлгэр гүйцэд өргөж, дэмчиг гарви үүднээс дэлгэр даншиг өргөсний мандлын айлтгалыг Жанжаа ринбүүчи өөрөө айлдаж, гүсүнтүгийн шүтээн торго магнаг эд таваар тэргүүтний агуу их өргөл өргөв. 

	19-ний өдөр Тэнгэр эзний зоогийн хишигт галууны мах бүхэл 15, тахианы мах 40 бүхэл, загасны мах 40, загасны ходоод 20, гахай 1 бүхэл, бугын сүүл 10, мөн ууц их 4, гөрөөсний мах 8 бүхэл, бас гахай 4, жинчинпү гэх жимс бага хайрцаг, тово гэх жимс бага хайрцаг 2, лижиг гэх жимс бага хайрцаг 2, гаүиг 1 жин, үпэн гэх гурил 1 жин, лихин гэх жимс 1 жин, цагаан чавга 2 жин, банзага о [?] 4 сав, жигмэнцүрва [?] 4 хайрцаг, самбага 4 таваг, жим цагаан будаа 1 шуудай, нанжин чавга хоёр жин сэлт хайр шагналыг буулгаж хайрлав. 

	20-ны өдөр Жүнжандинд заларснаас (III-1) урьд өдрийн хишигт мөргөж айлдав. Түүнээс залраад Бээжингийн цагаан суваргад орныг болгоож тахил өргөж таалал ерөөл гүйцээсний сүүлд Сүнжэсү-ээр дамжиж дээрх тугдам хүрээнд залрахад, Халх Цэцэн хаанаас өглөгийн эзэн болж даншиг өргөв. Өглөгийн эзэн нөхөд бараа бологч шар хар тоолшгүй олонд мөргөл хайрлан, буяны ёроолыг бодийн угт боловсрууллаа. 

	22-нд Андимэн хаалга дамжиж Бээжин доторх Гомбын сүмийг болгоож тахил өргөн таалал ерөөл няндар гүйцээж Сүнжэсү-д заларсны дараа, Халх лаврингаас хэрэгсэл төхөөрч Жанжаа ринбүүчид даншиг өргөл мандлын айлтгалыг ч Богдын гэгээн өөрөө айлдаад, тэр өдөр Жанжаа ринбүүчи багш бараа бологч нийтэд зоог тэргүүтэн өргөл хүндлэлийг гүйцэд дэлгэр, даншгийн өргөл мөнгө, эд таваар, морь тэмээ агуу их өргөв (III-2). 

	23-ны өдөр Тэнгэр эзэн гэгээн Мөсний наадам болгооход таалал таалж айлдсан их хуримд Чянтин ордонд дэргэд бараалхаж айлтгав. Тэр ордны хойд зүгт гарын алга мэт тэв тэгшхэн хөлдсөн агуу их далай, тунгалаг цагаан болрын толь мэтээс ч үзэмжит нэг байсны дээр Тэнгэр эзэн хаан хойноо дугуйтай, морь луус бус хүнээр залж үйлддэг шар бүрээстэй дамнуурган дотор сууж залрах аж. Эзний урд хойно баруун зүүн талд дотоод 41 шадар түшмэл дээр дооргүй бүгдээр явган бараа болж мөсний гол дунд хүрэхтэй зэрэг 4 зүг 8 зовхисоос цаасан буу их дуутай нэг хэдийг тавих лугаа нэгэн хамт жинс ба отгоор гоёсон 100 хэртэй Эзний өмнө ирж мөргөх ба дадар жагсаах тэргүүтнийг гүйцэтгээд бүхний ил үзэл түүнд модон гүүр богино хөлтэй жигдрүүлж боосны хаалга гэрийн дүрстэй нэгийн дунд гүүр олныг цэцэг бүхэл том нэг засаж аргамжсанаас цэргүүд тэдгээр бүгдээр өмссөн шаахайныхаа ул хэтний ган мэт нэгээр хийсэн бгд бэлхүүсэнд нум саадгаар үзэсгэлэнтэй чимсэн бгд, цэргүүд тэдгээр нэг нэгээр огторгуйгаас цахилгаан цахих мэт буюу усны дотор загас гүйх мэт мөсөн дээр гүйж илбэ наадам үзүүлэх лүгээ нэг хамт сум харвах ттэн наадмын ид үзүүлэхэд дүр янз байр нэгийг мэлмий нүдэнд илхэн яралзах бгд тэр өдөр Богдын гэгээнтэн ба жанжаа гэгээн ширээт гэгээн сэлтийн залрах учиртай морь тэргүүдийг монгол журганаас жагсааж бэлдсэн хгд манж ноёд удамжлагч нугд бараа болж үйлдэхийн уг урьд мэт болой. 

	Тэр өдөр Богдын гэгээн, Жанжаа гэгээн, Ти Жанаг сэлт морилох учиртай тэргүүдийг монгол журганаас жагсааж бэлдэн, амбан бараа бологч нараас бараа болох тэргүүтэн ёс, Богд Эзэн хаан хуримд заларч ирэх үед зүүн талын суудал мөрний эхэнд Богд, Жанжаа, Ти Жанаг тэргүүлэн дараалан суув. Дараа залгаа зүүн мөрөнд дотоод түшмэл ноёдын аймаг, баруун суудалд (III-4) Халхын ноёдын аймаг суугаад, Богдын гэгээнээс эхлэн их бага лам ноёд бүгдэд тус тусын байр ёстой тааруулан хятад идээний олон зүйлтэй ширээ, Богд Эзэн хааны өмнө зоогийн ширээн дээр зоог гүйцэд зооглосноос Богдын гэгээн ба Жанжаа гэгээн нарт хишиг буулгасанд, зоогт мөргөв.

	Богд Эзэн хаан зоог зооглож гүйцэхэд ноёдын аймаг бүгдээр нэгэн зэрэг мөргөх журам нь энэ үеэр үл барам бараалхаж мөргөх даншгийн үе зэргийн урьд хойд бүгдэд тэр мэтийн зан журам буй. Их хуримд Бээжин доторх лам нар, Халхын бараа бологчид ноён номун хан, эрдэнэ шанзав, авга цорж нарт тусдаа өргөө тасалгаатайн дотор манж ёсны зоог хятад ширээ нэгийг тавьжээ. 

	Тэр өдөр Халх засаг Гэмпэлдорж, (III-5) Жачэн гүн хоёрт тогосын отго нэг нэг, засаг Хичээвэл-д Чинчинманы ямба хайрлав. Бусад дотоод ноёны аймаг хэдэд болгоож хишиг шагнал хайрлав. Түүнээс Эзэн гэгээний өмнийн болгоолтонд эмээл хазаар хэрэгслээр чимсэн цагаан морь гарч ирэв. Хятад хүний өмсгөл гутал хятад хэрэглэлтэй агаад малгайгүй алчуураар толгойгоо боосон нэгэн хүн морин дээр заримдаа босох ба хэвтэх баруун зүүн талаараа унжих, эмээл дээр нэг хөлөө гишгэж, нэг хөлөө морины толгойд тавиад Эзэн гэгээнд мөргөх зэрэг хааны орноос хэтэрхий наадам өргөх аж. 

	Бас арван иргэн хүн ирээд, нүд чихэнд рашаан болох хятад монголын дуу лугаа янз бүрийн яруу сонсголонт дууны зүйлийн цэнгэл наадам санаж сэтгэшгүйг үзүүлэв. Энэ өдөр хаалганы амбан ван Сэнгэринчингээр (III-6) дамжуулж “Жавзандамба хутагт Бээжин ордонд ирснээс амгалан тавтай сууж байна уу” хэмээн алтан зарлиг буулгасны хариуд “Тэнгэр эзний их нигүүлсэхүйн хүчинд шүтсэнээс маш сайн сууж байна” хэмээн айлтгуулав. Тэр өдрийн эзний буулт хишигт: шар эрээн хилэн их бүхэл, шинж төгөлдөр жида [?] Шар их бүхэл 1 ба бага бүхэл 1, алтан шар хилэн 2, шар алтан хуартай шаазан нулимуур 1, ногоон шилэн нулимуур 1, ногоон хасын нагван [?] 1, цагаан хасан бумба 1, хулсны үндсээр сийлсэн арслан зандан ширээтэй 1, хулсны үндсэн сийлбэртэй ухмал хад уулын дотор аршийн бие ширээтэй 1, буга унасан урт наст цагаан өвгөний зандан сийлбэр, гүгүша-ийн таваг 2, бас аяга 1, шар хар шаазан таваг 2, шил тунгалаг цайны өнгөтэй таваг 1, таюур цай 2, бубура хэмээх цай бүхэл их 15 сэлт хишиг шагнав (III-7). 

	24-ны өдөр Жүнжандин-д заларснаас өдрийн хишигт мөргөж айлдав. Урьдын заларч байсан оронд Эзэн гэгээний зоогийн хишгийг Богдын бараа бологч бүгдэд урьд ёсоор хайрлав. 

	25-ны өдөр Хупу, Чалүн, Лию сэлтийн жимс 4 сав хишиг хайрлав (III-8). Тэр өдөр Жүнжандин-ийн хуралд заларснаар Эзэн гэгээнд даншиг аюуш өргөж ном уншин айлдав. Суурин орон дээр Богдын бараа бологч бүгдэд зоогийг урьд ёсоор хайрлав. 

	26-ны өдөр дээр өгүүлсэн ордонд хуралд залраад хурлын уншлага «Додэгалсан», «Маналын чога» сэлт хурав. Урьд өгүүлсэн хоноглох оронд урьд өдөр мэт Богд бараа бологчдод зоог хишиг хайрлав. Зоог гүйцээд Сүнжэсү-д залрахад хаалганы амбан Сэнгэринчин голлон Харчин

	Хорчин тэргүүтэн дотоод монголын ноён ба бэйл бэйс гүн засаг зэрэг 30 ноёдын аймгаас Богдын гэгээнд мөнгө 2500 лангийн хэрэглэлээр даншиг өргөв. Тэр өдөр Эзэн гэгээнээс ембүү мөнгөн гилбэр (сумны зэв) хадсан хавтага 5, бараа бологчдод байр тааруулан хавтага хишиг шагнав. 

	27-нд Тэнгэр эзнийг Жүнжандин-ийн цам болгоохоор залрах үед Жүнжандин-ийн хэрмэн дотор нүүр урагш хандсан нэгэн бага шар асар байгуулсны дотор суух ширээ, алтан лууны түшлэгтэй булган олбог дэвсгэр бэлдээд, тугдмын зүүн хажууд Богдын гэгээн Жанжаа гэгээний булган олбог дэвсгэр, түүний доор Галдан ширээт, Ажаа ринбүүчи, Рахо хутагт, эндэхийн бараа бологч ноён номун хан, эрдэнэ шанзав, авга цорж, түүний ар мөрний эхэнд Донхор Манзшир, түүний доор Халхын Манзшир, Утайн засаг лам, Жанлүн хамба, түүний ар мөрөнд Билигт номун хан, Бээжин доторх да лам засаг лам нар, түүний доор тэдний бараа болсон сойвон, хоёр эмч, бойнзинба нарын чонын арьсан бүрээстэй дэвсгэр, түүний доор Юнхэгүн-ий 100 хувраг сэлт суух үед нар доор буухын хэрд Богд эзэн (III-9) найман хүн дамнасан шар дамнуургаар ирэв. Богдын гэгээнээс өлмий сөгдөж, урьд өдрийн хишигт мөргөв. Богд эзэн зарлигаас “Хутагт бос” хэмээв. 

	Эзэн гэгээн сэнтийд залрах лугаа бүгдээр тус тусын суудал дэвсгэрт сууж цам болгоов. Энэ өдөр Халх Цэцэн хааны да чин ван Цэрэндоржид гурван нүдтэй тогосын отго, Харчин да бэйст Чинчинманы тушаал хайрлав. Цам болгоож гүйцээд Богдын гэгээнээс Богд эзэнд шар нанзад хадаг өргөсөнд, Эзэн гэгээн мутраар урьд адил нэг хадгийг хишигт шагнав. Жанжаа ринбүүчи, Ти Жанаг, Ажаа, Рахо нараас нэг нэг нанзад өргөсөнд, тус тусад нэг хадгийн хайр шагнал шагнав. Богдын бараа бологч ноён номун хан, эрдэнэ шанзав, авга цорж ч нэжгээд хадгийг Эзэн гэгээний мутарт өргөсөнд нэг нэг хадгаар шагнав. Түүний сүүлд Богд Эзэн хаан ордонд залрахын үед “Өнөөдөр огторгуй бүрхэж байх тул цас орвоос сайн бололтой” хэмээн зарлиг буулгав (III-10). Зоог өргөж гүйцмэгц урьд ёсоор суурин оронд Тэнгэр эзний зоогоос урьд мэт хишиг хайрлав. 

	28-ны өдөр Бээжингээс залрахаар тугдам Хүрээний газарт заларсан агаад тэр дараа монгол журганаар дамжуулан “Монголын ёсны бэлэг” хэмээн монгол хийцийн 9 хээтэй хэт 2, хутга 9, шар нанзад 1 сэлтийг эзэн хаанд өргөсөнд, хишигт шар нанзад 1, пуужин их бага 80 сэлт хайрлав. 

	Түүнээс Хотол төгс хэмээх төмөр хулгана жил (1840), Тэнгэр эзэн Төргэрэлт ширээнд суусан 20-р он шинийн нэгний өдөр эрт хүрээн дээр үүр цайхын урьд дэргэдийн лхамын цэдэр өргөх тэргүүтэн бүдүүн хураангуй лугаа барилдуулан бараа бологч Богд шавь нар бүгдээр мөргөх хадаг өргөх тэргүүтэн бэлгэ гүйцээв. Тэнгэр эзэн хаан Занданзуу ринбүүчийн өмнө залрах үед, шинэ жилийн түмэн амгалан айлтгах баярын тухайд Богдын гэгээн, Жанжаа ринбүүчи, Ти Жанаг тэргүүт лам нар лүгээ гаднын ноёд их бага бүгдээр (III-11) Занданзуугийн сүмд Богд Эзэн хааны залран ирэхийг хүлээв. 

	Нар бага үд болохын дээр залрахын урьд цайвар их магнаг оюу улаан хүрэм асаасан, шилүүсэн саравчтай малгайн дээр шар өд босоо хатгасан, гартаа хиур дадар хийгээд хаан цаазын хэрэглэл элдэв зүйлийг барьсан явган хоёр баатар зэрэгцсэний араас алтан луутай шар шүхэр барьсан нэгэн, хөлгөн дээр суусан хэдэн дотоод түшмэд, явган бараа бологч олон бүгд хувцас жанши магнаг, булган хүрэм, ямбаны эрих сэлтээр хувцасласан байв. 

	Түүний дунд гэр Богд Эзэн хааны бор цоохор хөлгө нь их том сайхан чандманийн эмээл хазаараар хээлсэн, алтан зурагтай жанши магнаг дээр булган хүрэм чандмань эрдэнийн ямбаны эрих, тахианы өндөгний хэртэй сувдан жинсээр чимсэн булган титэм, мишмэлзэхийн царай их сүр жавхаатай, (III-12) үзсэн даруй сэтгэлд сүжиг бишрэл өөрийн эрхгүй төрөхөөр, баян Намсрай Замбуутивийн чимэгт буусан адил их алгуур аажмаар заларч ирэв. Зэрэгцээ хоёр баатар хөгжим дэлдэх ба бишгүүр сэмбрэн өргөх тэргүүтэн сонсголон дуугаар гандарийн чуулганд ичгүүрийг өгөн, Занданзуугийн тасалгаа хүрээнээс Ти Жанаг голлон дээрх лам ихэс хийгээд түүний сүүлээр Монгол ноёдын аймаг ихэс бүгд гартаа сайн үнэрт урт хүж бариад, анханд тэргүүн лам ноёд бүгдээр өвдөг сөгдөн амгалан айлтгах ба түүнээс үнэртэй хүж барин залах Занданзуу ринбүүчид Богд Эзэн хаан өлмийн өвдөг сөгдөж таалал ерөөл айлдав. 

	Тэр даруй Занданзуугийн сүмийн дунд хаалганы дотор Богдын гэгээн өлмийн өвдгийг сөгдсөөр шижир алт давтаж хийсэн аюуш бурхан мөнгөн ширээ түшлэгтэй, шар нанзад лугаа өргөөд шинэ жилийн баярын бэлэгт Манзшир Богд Эзэн хааны түмэн амгаланг айлтгасанд (III-13) Богд эзэн мутраар аваад “Шинэ жилийн баярын бэлэг мөн” хэмээн алтан зарлиг буулгав. Бас шижир алтан хүслийг хангагч гох бага 1, давтмал алтан баяр хэмээх үсэг сийлсэн нэг, алтан зоос том их сайн 20, алтан хоргой дэвсгэртэй цагаан хас шахуургаар чимсэн хавтага сэлт Богд Эзэн хаан өөрийн ташаанаас тайлж мутраар буулган хайрлав. Түүний хамт шар нанзад нэгийг хайрлаад, “Хутагтаас надад өргөсөн хэт хутга лавтай сайн байна. Магадаар миний таалалд сонин баяр их болов” хэмээн зарлиг айлдвар буулгав.

	Түүнээс Тэнгэр богд Эзэн ордондоо жич буцаж залрахад дамнуургын тор гадуур шар цэмбэн бүрээстэй, дамнуургыг 8 хүн дамнасны малгай хувцасны дээрх хиур дарцаг барьсан хүн лүгээ адилхан байв. Үүгээр жишихэд Тэнгэр эзэн хаан хаан их хурим ёслол хол ойр зэрэгт залрахад, иргэн улс түмэн тоот цугларавч үймж шуугихын дуу чимээ (III-14) ашдаас үгүй, нам гүм байх зэрэг олон сонин гайхамшигт явдал судлан сурахад харгалзахгүй өөрөө аяндаа эрхшээсэн шиг санагдана. 

	Тэр даруй ордондоо заларч айлдаад алтан зарлиг буулгахад: “Жавзандамба урьд жилийн дотор Хүрээнээс Бээжин их ордод над лугаа учрахаар ирсэнд түүний өөрийн үлэмж санаа асар ариуны учирт энэ шинэ жилийн шинийн 1-ны өдөр огторгуй тунгалаг сайхан, өнө тайван, бэлгэтэй сайхан зохимжтой учрыг бодвоос, миний харьяат доторх хутагтын санаа асар ариуны хүчнээс болсон мэт тул миний таалалд их баярлаж, өрнүүлэн сайшаан магтаад, хишигт Жавзандамба хутагтад шар хилэнгээр гадарлаж бүрсэн дамнуурга жууз өгөх болно” хэмээн зарлиг буув. 

	Тэр өдөр Түшээт хаанд шадрын тушаал, хүрэн хазаар хударга, бас бараа болсон амбан бэйсэд хүрэн жолоо сэлтийг хайрлав. Богд Эзэн хаанаас Богдын (III-15) гэгээнд үлэмж тааламжтайгаар ямар мэтэд зоогт баясахыг асууж айлдахад лүймэ таташт баясах байрыг айлдсанд, Тэнгэр эзний зоогой замаас63 лүймэ таташ сайхан цэвэр хийлгэж хишигт буулгаж айлдлаа. Амбан бэйсийн агь Намжалдондүвт Эзэн гэгээн хийгээд Эзэн хааны эх Тайху хоёр дэргэд дуудан бараалхуулж сайн торго бүхэл их 2, хэдэн сайн хавтага хишигт шагнаад “Үсэг бичиг тэргүүтэн эрдэмд судлахыг сайтар хичээх хэрэгтэй” тэргүүтэн сайн зарлиг буув. Их амбан бэйс өөрт ч алтан зарлиг лүгээ цалин тэргүүтэн маш их хайрлав. 

	Шинийн 2-нд өглөө эрт Жүнжандин-д заларч урьдын зоогт хишигт мөргөв. Тэр өдөр Шихагүн ордонд Эзэн гэгээн залрахад Богд гэгээн ч залраад их хурим зоог бэлдэх ёс тэргүүтэн дээрх мэт байв. Богд Эзэн зоог гүйцсэнээс Богд гэгээн, Жанжаа ринбүүчи нарт зоог (III-16) хишгийн хурим эдгээрийн дээр 10 аймгийн хүчит бөхийн барилдаан, хятад монголын дуу аялгуу, гучаад хятад хүн төвөд хувцас хэрэгслээр хувцаслаж улаан цэмбэн дээр хурдан уралдах төвөд бүжгээр эргэлдэн дуулахын болгоолго өргөв. 

	Энэ дээр Алшаа чин ван Нандүвсүрэнгээс Богд Эзэн хаанд архиар дүүрсэн гангар тахилд өргөснийг мутраар таалж авав. Ноёдын зүйл бүгдээр хамт мөргөөд их голын газрын хувиас ирсэн шинийн амгалан өргөх хүн мөрний эхэнд суугч монгол ноёдын аймагт архины тахил нэг шаазанг мутраар хишигт хайрлав. Энэ өдөр Богд гэгээнд шагнал буулгахад очир хонх, цомбу нь өөрөөс бүтсэн гүйцэд мөнгөн мандал нэг, ногоон хасын хангагч гох шигтгээ төгөлдөр нэг, тунгаамал хас бойпор их сайн хайрцаг лугаа 2, яшил шар нэг бүхэл, ногоон цэмбэ хас (III-17) хээтэй хоёр бүхэл, нягт сайн жанши магнаг хоёр бүхэл, шар магнаг 1 бүхэл, шар торго 1 бүхэл, цагаан хас иштэй сайн хятад хутга 1, нүдтэй цэмбэ шар цаасан бүрээстэй баринтаг өвч 1, нүдтэй шар цэмбэ цагаан цэнхэр пансан дотортой нэгийг өргөв. 

	Ордонд заларсны дараа алтан зарлиг буусан нь: “Жавзандамба Өндөр гэгээнд шар шүхэр хөх дадар хоёр хайрласан буй. Одоо ч урьд Богд мэтээр өгч болно” хэмээн зарлиг буув. 

	Шинэ жилийн урд хойно Сүнжэсү-д Халхын хаан ван ноёдын аймаг, дотор ноёдын аймгаас дараалан шинэ жилийн баярын хадаг өргөсөнд мөргөлийг ч өршөөв. Шинийн 3-ны өглөө эрт Сүнжэсү-ээс Жүнжандин-д залрахаар урьд өдрийн хишиг ба сайн зарлигт мөргөв. Мөргөл гүйцсэн дараа ордон Бор хотын хаалганы гаднаас дадар шүхэр, (III-18) Андимэн хаалга дамжиж Шар сүмийн хоноглох хүрээнд залрав. Энэ өдөр Ажаа гэгээнээс даншиг хийгээд өргөл барьцыг ч дэлгэр гүйцэд өргөлөө. 

	Өгүүлрүүн:

	 

	Дэлхийг тэтгэгч эзэн богд хаан бээр

	Тийн чандманийн сангийн хаалгыг нээснээс 

	Дээд үлшгүй үнэтэй эд таваарын чуулганыг 

	Тахихын ёсонд элдвийг ч буулгаж хайрламуу. 

	Чухаг Бурхны гэгээн тэнгэрийн оронд заларсан цагт

	Чухамтай өөрийн оронд эрхийг өгч айлдсан Занданзуу хэмээн

	Чанарт Бурхан бодтой лугаа адил түүний

	Цул сайн адистидыг илт анхааран хүртэж зохимуу 

	 

	Бас зүг түүнд буяны орны дээд шүтээн хийгээд 

	Шүтэх зохист хуврагийн чуулган бүхэнд

	Мөргөл тахил ерөөл тэргүүт их алцтай буяны цогцыг

	Агуу их нэгэн цагийн ёсонд хураасан болой. 

	Шашны наран Жанжаа гэгээн лүгээ цааш нааш

	Шашин амьтанд туслахын сэтгэл үүсгэснээр даншиг (III-19) өргөхөд

	Сайн өргөл бэлгийн тахилыг үүл мэт цацруулж

	Сайшаах зохистой зохиолоор завгүй болсон

	Залийн идэд судалсан олон төрөлхтөн нүгүүд бээр

	Илбийн гайхамшиг рид хувилгаантай тэнцүү

	Их олон наадам цэнгэлийг үзүүлэхийг болгооход

	Зөн билгийн нүдэт ариун язгуурт тэнгэрс ч нүдээр харав.

	 

	Нүдний ховс адилын биеийн дүр галбир хийгээд

	Насад гандарийн аймгийн өмгийг булаах адил

	Найрал тэнгэрийн хөгжимд тэнцүү олон зүйл тэргүүтэн 

	Нүд чихэнд рашааны баясгалангийн хуримыг түгээнэ. 

	Тэнгэр Богд Эзэн хаан бээр шинэ сайн жил гарваас 

	Дэлхий огторгуйн сан олныг нээсний гол уужмаас 

	Тэнгэр дэлхийн эн олныг дүүргэх

	Тэнүүн баясгалангийн хуримыг түгээнэ. 

	 

	Элдэв идээ зуун амт төгөлдөр хийгээд

	Эл сансарт чухаг эд таваар ялгамжит олныг

	Эгнэн жигдрүүлсэн сайн бэлгэ олон нэгийг

	Эсэн цэнгэл үүсгэхийн тул танд аль сайхныг (III-20) буулган өгнө. 

	Эгэл бусууд зүүдэндээ ч олоход бэрх

	Ихэст зохистой эд таваар олноор

	Илт өрнүүлэн сайшаан магтахын ёс нь

	Эгүүнээс хойш орчлонгийн эцэст ч гайхамшиг нь дуурьсана. 

	 

	Дотоод оронд алдаршсан орныг эн урагшид

	Дэлхийн эзэн ариун үйлсийн цагаан шүхрийн сүүдрийн 

	Дэндүү сэрүүн сайхнаар амьтан нугууд уужим тайван 

	Таалан амгалан амаржихыг олсон боловч

	Сая богд таны шашин төрийн гэрэл гэгээ 

	Саруул мөнх үргэлж цацарваас ямар мэт 

	Саадгүй лянхуан цэцэрлэгт наран мэт

	Сэтгэлчлэн жаргалангийн элдэв цог жавхлан ч дэлгэрнэ. 

	 

	Зуны идээр ямар мэт үүл хийгээд

	Зөөлөн хур орсон газар дэлхийн шим тэрээр

	жимс тариалан ямарчлан Богд гэгээний үйлс сайнаар

	Зөндөө Бурхны шашныг огоот дэлгэрүүлэх болой 

	 

	хэмээх нь завсар үеийн шүлгийг холбосон буй,

	Шинийн 5-ны өдөр Юнжиюан-д залрахын дээр Мачэн хэмээх (III-21) газрын хувьд Эзэн гэгээний зүгт залраад, тугдам сэлтийг урьд мэт захиж бэлдсэний дээр гурван тугдам сэлт хоног болох хүрээ бэлдсэн тул жүнтангаар голлон цэргийн хүн бараа болж цагдах тухай урьд мэт хоног болж саатав. 

	Энэ үед Тэнгэр эзний хатан Тив ширээт бие лагшин тавгүй чилээрхсэн уг угсааг хайж хаалганы амбан Сэнгэринчин вангаар сунтаг шүүлгэсэнд, зарлигийн хариуд “Чилээний угсаа цөв барцад маш хэцүү бөгөөд ялангуяа 15-наас наашид чилээ маш их байна” хэмээн айлдлаа. Удалгүй хатан Тив орон арилжиж өөд болсонд журганаар дамжуулан “Долоо хоногийн үе сэтгэлийн тааллыг гүйцээхийн аргад ном хурал хурж болох уу” хэмээн алтан сонорт сонсгон айлтгав. 

	14-ны өдөр алтан зарлиг буусан нь: “Жавзандамба хутагт (III-22) алс холоос миний дэргэд бараалхан ирсэн үед, хатан төрөл арилжсанд 7 хоног түүний тааллыг гүйцээхийн аргад ном хурал хурж болох уу хэмээн айлтгасан мэтээр уншуулах болбоос хутагт бие алжаах тул миний санаа амрахгүй. Унших хэрэггүй хэмээвээс хутагтын санаа гүйцэхгүйн учир одоо хурлын аймгийн нэгэн үед ном уншиж болно” хэмээжээ. Хааны таалалчлан сүжиг бишрэлийг онцгойлон авч Богд гэгээн, ноён номун хан, авга цорж нарын долоон бараа бологч 15-ны наран ургахын цагт зууч бараа болох Эзэн гэгээний дүү үеэл ван Мүжүнтин хоёртой Лхажам тайху хатны шарил буй оронд залрав. Мөнгөн мандал таван өнгийн торгон уяатай, цагаан нанзад, шар хүж 9 багц өргөж айлтган, уншлагад чогжү жилвама [?], (III-23) ёндон ширжүрма залбирч таалал ерөөл айлдсанаас жич буцаж залрахад, хонх очир гэртэй 1, мөнгө алт шармал мандал таван өнгийн торгон уяатай, нэг шар нанзад, шар магнаг их толгой 2, шаа торго 2 их бүхэл, жалцан буй мөнгөн савд гаднаа бүрээс хайрцаг 1 сэлт буулгаж шагнав. Энэ өдөр зоогийн хайр шагнал хишигт сэтгэлээр мөргөж айлдав. 

	Тэр мэт алтан хааны орд ихэд шашин амьтанд тустай шашин төрийн зохиол их алцтай нугуудыг таалал таалсан мэтээр бүтээж гүйцсэнээс удалгүй өөрийн орондоо буцахыг алтан сонорт сонсголоо. Богд Эзэн хаан Төргэрэлт ширээнд суусны 20-р оны цагаан сарын 15-ны өдөр Богд Эзэн хаан алтан зарлиг буулгасан нь: Жавзандамба хутагт Хүрээнд жич буцах тухайд (III-24) Халхын Түшээт хаан Цэрэндорж, Халхын засаг хошой чин ван хоёрыг тухайлан зарж, Дэлэгдорж лүгээ хамт харьяатын доторх хутагтыг дагаж хүргэж өгөөд дараа жич буцаж болно. 

	Бас тэр сарын 18-нд Юнжиюан-ий ордны лавринд Эзэн гэгээний өмнө бараалхах үед, Жанжаа ринбүүчи, Галдан ширээт хоёрыг алтан зарлигаар бараа бологчид зарж жич буцаж залрах учирт манзушир Богд Эзэн хаанд түмэн амгалан айлтгах бэлэгт аюуш бурхан лүгээ шар нанзад өргүүлж айлтгасанд, Тэнгэр эзэн алтан зарлиг буулгажээ. Өөрийн оронд хэдий цагт буцах вэ? Бээжингээс хүрээ хүртэл хэд хоногт хүрэх вэ? Хэмээн айлдав. Айлтгалын хариуг Жанжаа ринбүүчи хэлмэрчлэв. 

	Бас тэр дараа алтан зарлиг буув. “Хутагтын нас буян дэлгэрч үйлдэхийн бэлгэ мөн” хэмээн алт давтаж хийсэн сайн гагнуурт лам эрдэнээр голлосон шигтгээт хүслийг хангагч 1, (III-25) буурцаг төдийн сувдаар хэлхсэн мутрын эрих 1, нанзад шар хадаг нэгийг мутраар хишиг шагнаад, зарлигаас “Хутагт та Хүрээндээ хүрээд олон шавь нарын хамт миний нас сүүдэр түмэн онд батдах ба огторгуйн доор газрын дээр хааны төр түм түмэн онд батдаж өрнөн дэлгэрэхийн тухайд хичээнгүй их сүжиг бишрэлээр номыг сайтар уншигтун. Халхын хаад дөрвөн аймгуудыг ашдын амгаланд зохиохын аргад хичээн үйлд” хэмээн зарлиг буулгаад сүүтэй цайгаар дүүргэсэн хас гангарыг Эзэн гэгээн мутраараа хишиг хайрлав. Зоог цай зооглож лаврингаас эргэж залрав. 

	Түүний дараа элдэв эдлэлтэй алт шармал бяцхан хайрцаг 2, зандан ширээн дээр сувд үртэй алтан навчаар чимсэн зандан модны ёроолд хас хад улааны дээр шар сувдан хоёр шувуутай шил хайрцагтай 1, бадмаарган нүд буйлс хэртэй 1 сэлтийг хишигт шагнав. Энэ өдөр Шар сүмийн хийдийн хүрээнд заларч айлдав. 

	Бас Төргэрэлтийн ширээнд суусан 20-р оны (III-26) цагаан сарын 19-нд зарлиг буулгасан нь: “Жавзандамба хутагтын хүрээ хийдийн газрын хувийн модон хэрэм өнгө магадгүй бөгөөд одоо үе хүрээ шинэ урлахад өнгийг шар болгож үзэх цагт сүр туяа дэлгэр үйлдэж болно” хэмээн зарлиг буулгав. Тэр өдөр Андимэн хаалга дамжиж залрахаар Занданзуу ринбүүчид тахил няндар, таалал ерөөл, мандлыг гүйцээж өргөв. 

	Тэр дараа Аюуш, Олон бумын сүм, Сэдэд-ийн сүм, Диваажин сүмд заларч таалал ерөөл няндар өргөх, орон болгоохыг нягт гүйцээснээс дээр өгүүлсэн хаалга дамжин Хүрээний тугдамд заларч айлдсаны дараа Харчин вангаас даншиг өргөж, нөхөд дагалт бүгдэд мөргөл өршөөв. 

	25-ны өдөр өглөө эрт Богд гэгээнийг орлон авга цорж Ишгэлэгийг тухайлан зарж урьд өдрийн хишиг ба сайн зарлигт мөргүүлэв. Тэр өдөр Жанжаа ринбүүчи, Галдан ширээт нарын Бээжин дотрын лам хэргэмтэн их бага бүгд, Харчин Хорчин зэрэг (III-27) дотор монголын ноёд, Бээжинд үргэлж байх Халхын ноёд тэргүүтэн бүгдээр буцаж залрахын учирт мөргөхөөр бараалхаж, тоолшгүй олонд үүр цайхаас үдэш болтол дараалан мөргөл өршөөв. Түүгээр үл барам Бээжин дотор хийгээд Юнжиюан-ий дээр хүрээ дацан сэлтэд дотоод Монголын шар хар олон тоотонд мөргөл, номын барилдлага, сунтаг зэргээр хүслийг гүйцээж айлдав. 

	Бас урьд нь Бээжинд заларч XII сарын 11-ны өдөр Тэнгэр эзэн хаанд учирч бараалхан амгалан айлтгах үед бурхан хийгээд хадаг морь тэмээ эд таваарын зүйл өргөсөн ба түүний сүүлд даншиг өргөх үеийн цэмбэ хүж морь тэмээ зэрэг бүгд өргөлийн хариуд цагаан сарын 14-ны өдөр Эзэн гэгээний сангаас жанши их толгой 10, шанжү [?] их толгой 10, өнгө элдэв зүйлийн нийт торго 130 их толгой, панс 16 бүхэл сэлт хишигт шагнаж, Богдын бараа бологч нарт ч (III-28) хувь байр тааруулан хишиг шагнав. 

	Тэдгээрийг айлтгахад шанзав засаг лам хийгээд монгол журганы түшмэл сэлтэд буулгав. Бас Жавзандамба Бээжин их ордод заларч ирсэн үед дэргэд бараа болсон хүн эрдэнэ шанзав, авга цорж, хамба сэлт олон хүнд Бээжинд суух үед хувь олгон цалин 4000 лан хайрлав. Алтан зарлигийн хишиг нэгэн өдрийн хэрэглэлд олгосон монгол хонь 2, хун шувууны мах хоёр бүхэл, тахиа 4 бүхэл, үнээний сүү 7 жин, 10 хоногийн хэрэгсэлд үхрийн мах 1 бүхэл хагас, шар цай 150, хөвөн 8 лан, шар тос 10 жин, жан саримс сонгино 5 жин, цуу 1 жин, алим санхүн хэмээх жимс 100 жин, алим 100 жин, чалүнба [?] 150, ли 150, туулайн бөөр жимс 10 жин, чавга 10 жин, үзэм 15 жин, хушга 300, шар лавын лаа 50, цагаан лаа 50, шар тос 5 жин, давс 18 жин сэлт 40 хоног гүйцсэний дээр хишиг хайрлав. Жич буцаж залрахын хэрэгсэлд үхрийн мах 1 бүхэл хагас, (III-29) шар цай 100, шар тос 5 жин, шар лаа 50, давс 24 жин сэлт хишиг хайрлав. 

	21-ний өдөр Бээжин их ордноос залрахын үед зарлигийн сайд хүрээ амбан их шадар бэйс хань нөхөрт Халхын Түшээт хаан Цэрэндорж, Халхын да хошой чин ван Цэрэндорж, Цэцэн хаан аймгаас бараа болж одоход ахай гүн Цэвээндорж, Түшээт хааны аймгаас засаг Өлзий, Сайн ноёноос бараа болох хүнд Намжал бэйл, Засагт хааны аймгаас бараа болох хүнд Аюур гүн, дөрвөн аймгийн түшмэл дөрвийг эндэхийн бараа бологч богдын нөхөд бүгд хөлгийн жолоо эргэж Хятадын аймаг орныг дамжин зэргээр залрав. Жанчхүүгийн хаалганд ойрхон хүрэхэд Гусай амбаны нүүрний орноос угтаж бараа болов. 

	Түүнээс зэргээр Цахрын аймаг тус тусаас бараа болон угтаж, Баруун Сөнөд хошууны вангаас угтаж бараа болохын дээр вангаас өглөгийн эзэн болж даншиг өргөв. Түүнээс Халх Мэргэн вангийн дүү нөхөд сэлт угтаж бараа болон өргөн хүндлэв. Түүнд Их Хүрээнээс (III-30) угтаж бараа болохоор зарсан цорж Ванчэн, Сангай аймгийн шадар да лам, донир, гэсгүй, зайсан, нярав, хиа лам, хаалгач хиа, лам хувилгаад тэргүүтэн, Түшээт хаанаас угтаж бараа болох засаг Цэцэн хааны агь гүн, хэдэн өдөр хоногоос хаан эхлэн Цэцэн хааны аймгийн Ахай гүнээс даншиг өргөв. 

	Бас Хүрээнээс угтаж бараа болсон эрдэнэ номун хан, шанзав асан Лувсандаш, мэргэн цорж, хүүхэн хувилгаан тэргүүтэн угтаж бараа болсон хийгээд Хүрээний гол сангаас угтаж бараа бологчоор цорж Балдан, донир Жамба, зүүн Хүрээний лам хэргэмтэн угтаж бараа болов. Их Хүрээнээс Дашчоймбол, Гунгаачойлин, Жүд, Зурхай, Эмчнар, Бадам ёга дацангийн гэсгүй шунлайв их тушаалтнууд угтаж бараа боллоо. 

	Хүрээнд залрахаас дөрвөн хоногийн өмнө Хүрээний голын ёнзон, хамба номун хан, засаг Минжүүр тэргүүтэн, Шүн-ийн бэлгэ хэрэглэл өргөх хүнд (III-31) донир Пунцогжамц, лозава Ишдагва тэргүүтэн, Гачэн лам, Хурц да лам, Хүрээнд үргэлж суух хүн, бараа бологч, дэргэдийн нярав тэргүүтэн хэргэм тушаалтнууд бүгд зэргээр бараалхлаа. Бээжингээс заларснаас эхлээд үдийн зоог ба хонох газарт орнуудад уулзаж мөргөх шар хар тоолшгүй хүний хүслийг хангав. 

	III сарын шинийн 7-ны гараг одны хотол тансаг сайн учралт өдөр Их Хүрээний дэргэд ойр дагшаа зоог угтаж бэлдсэний дээр хүрээнд суугч хүн зарлигийн сайд амбан угтаж бараа болон бараалхаж мөргөлийг ч өршөөв. Тэр дээрээс Их Хүрээний хуврагуудаас угтан сэмбрэн цаглашгүй хийгээд даш дарин [?] хэнгэрэг бүрээ, чирдар [?] Тэргүүтэн санаж сэдэшгүй өргөл хүндлэл сэлт Ривогэжай Ганданшадавлингийн ордонд заларсны анханд дундад тугдамд зарлигийн (III-32) сайд амбан хоёр, Халхын ноёд аймаг сэлт суудал барин сууснаас ирсэн баярын зоог бэрээс өргөв. Түүний сүүлд сайд амбанууд гэдрэг буцаж гүйцэх лүгээ Очирдарийн шүтээн залсан тугдамд залран мандал няндар хадаг өргөж орныг болгоон таалал ерөөл өргөв. 

	Түүний сүүлд дунд тугдамд залран Халх лавран гол сангаас Богд Эзэн хааны таалан болгоосон санаж сэтгэшгүй хайр хишиг хайрласны баясгалангийн хурим, ялангуяа суух ордонд алтан зарлиг буулгасан ёсоор шар хүрээ шинэ байгуулахаар бурхны судар тарнийн шашин нийт хийгээд ялангуяа шарын шашныг баригч шашны болгомол шижир алтны өнгө мэт тодорхой сэтгэл үүсгэсэн бэлгийн буяны шинж тэмдэг цадиг тун ариуныг хүлээн таалсны үүднээс өлмийн лянхуа олон галав хүртэл батдан заларч суухын тухайд мандал таван өнгийн торгон уяатай, дэргэдийн лагшны шүтээн аюуш бурхан баринтаг сэлт, зарлигийн шүтээн (III-33) цэндийн дэвтэр, тааллын шүтээн гаадамбын суварга, олбог түшлэг хадаг сэлтийн агуу их өргөлийг хамба шанзав, засаг, да лам, цорж, сойвон, донир нарын хэргэм тушаалтан, гадна дотно их бага бүгдээс баярын бэлэг хадаг өргөсөнд, баясан таалж мөргөл өршөөх зэрэг сайн цагийн баярын хуримыг агуу их зохиов. 

	Тугдамд залраад зоог гүйцмэгц Гандантэгчэнлин-д залрахаар Дэчэнгалав гүндүгэви повран-ийн шүтээд хийгээд дуган лаврингийн шүтээнүүдэд орны болгоол таалал ерөөл няндар гүйцээн лавринд зоог өргөөд, Ривогэжай Ганданшадавлинд заларснаас үлгэр лагшны гэрлийн сүр бадарсаар суурьшив. 

	Энэ ба хойд саруудад дэргэдийн буяны зохиолуудыг урьд хуучин ёсны дээр: Их Хүрээний олон хуврагийн аймаг тэргүүтэнд мөргөл, Халхын дөрвөн аймаг голлон баян дорви (III-34) төгөлдөр ихэс олноос баярын тахилыг үүл мэтээр өргөн мөргөв. Бас төв хязгаарын сүжгээр хурсан тоолшгүй шар хар олон үргэлж тасралгүй бараалхсанд, хүслийг хангасаар мөргөл өршөөн, оюун санаатай тааруу ван жинан лүн зэрэг хүссэн ном эд таваарын хайр хишиг алинд аль зохистойг түгээв.

	Зарлигаас их эрхэмд бясалгах уншлага хураан судлахын зэрэг ба ядам бурхны налжор зэрэг жэдрим зогримын бясалгал ганцад хичээхийг онцгойлон таалсан. Завсар чөлөөнд ёнзон багшаас гүн номыг сонсохыг таалсан ба цанидын шавь лам нартай хамт Богд Зонхавын сайн номлол судар тарнийн сайн номлолын таалал утгад зөвлөн шинжлэх асууж айлдах зэргээр гүн таалал утгыг эрэхэд алжаас мятралгүй таалал хичээв. Бурхны сайшаах зохистой зохиол ямагтын агаарт зун (III-35) намрын цаг зонхийг нөхөцмүү. 

	X сарын сүүлд 25-ны их тахил зэргийг өнгөрөөд XI сарын шинэдээр ном төгөлдрийн зохиол олныг дараалан элдэв хичээлээр бүтээлээ. Удалгүй сэтгэл алмайтах хөлсөөн үймээнийг тэвчсэнээс XI сарын шинийн 15-наас чанд нямбад сууж сандуйн нямба бүтээл ганцханд цулуйдаж айлдав. Сандуйн нямба үйлдэн, хагон жинсрэг цутгаж нямбыг тоонд хүргэж гүйцээд XII сарын шинэдээр дэргэдийн бараа бологч заримд мөргөл хайрлав. 

	Түүний дараахан дэмчиг лүйжил64-ийн нямбад хичээн орлоо. Цамын хөл хорио тайлаад сарын хуучид үдийн оронд айлдах чога жүдийн хоёр ловон, хоёр шунлайв, найман шавьтай (III-36) сандуй дэмчиг чагдор донбу тэргүүтний хангал жинсрэгийн зэргийг оньс боловсруулан гүйцээв. 

	Түүнээс Сайн ноёны хошууны Дай бэйл ба албат нийтээс дэлгэр даншиг өргөв. Тэдэн лүгээ цорж лам тэргүүлэн хэргэмтэн нарт мөргөл хайрлан, “Сүүлд сар бүрд сожон тогтоох учирт цаг өдрийг нэгд нэгээр мэдэх хэрэгтэй хэмээн зарлиглаж, тэдгээрээс цацарч “Номыг бясалгалд авах аймаг судар дандрын таалал лугаа зохилдох нэг хэрэгтэй” хэмээн зарлиг захиаг шамдаж айлдав. 

	Бас энэ жил үдийн оронд олон төрөлхтөнд мөргөл хайрласан үест монгол охин идэр залуухан хөл нүцгэн, өвөртөө тав зургаан нас хүрсэн нэгэн хөвгүүн тэвэрсэн нэгэн мөргөхөөр ирсэнд, аврал Богдын гэгээн “Энэ дагинасын шинж тэмдэг гүйцэд бүрдсэн нэгэн мөн” хэмээн таван өнгийн хадгийг бүсгүйн гарт өгөөд үзүүрээс нь Богд өөрөө барьснаас “Миний (III-37) гурван үүдний үйл бүгд шашин амьтанд туслахын хэрэг их алцтай ямагтад болох ба хойдод Хажодын оронд бодтойгоор уулзаж болохын сэтгэлийг үүсгэн соёрхох хэрэгтэй” хэмээн айлдсанд бүсгүй ч Богд гэгээний зарлигласан ёсоор бүтэхийн хэрэг боловсрох болно” хэмээн айлтгаж байв. 

	Түүнээс зоог өргөхөд бараа бологчид ноёд нөхдийн хамт Очирдарийн шүтээний өмнө Хажодын цонхор өргөхөд бэлдвээс “Урьдын тэр бүсгүйг цонхорын суудалд оруулах хэрэгтэй” хэмээн айлдав. Түүнийг цонхорын суудалд дуудсанаар Богд гэгээнээс урьд мэт бодь сэтгэл үүсгэхийг сануулан зарлиглаж, цагаан улаан их сайн хоёр хадаг хайрласнаар тэр ч “Богдын өөрийн таалсан тааллыг бүтээхийн тулд гурван эрдэнэд залбиран айлтгая” хэмээн сонорт өргөв. Цонхор дэлгэр өргөсний сүүлд дэргэд бараа болсон нараас (III-38) “Үүнийг нягт нууцлах хэрэгтэй” хэмээн айлтгав. Энэ нь эгэл төрөлхтний санааны орноос хэтэрсэн нэн нууцын намтар мөн ч, Богд гэгээнээс “Тэнгэр хүмүүн бүгд мэдсэн бөгөөд нүдний мөрт ил болсон энэ мэтэд тоолон бичих тусгүй” хэмээн тодорхой эс айлдсан байвч утгадаа арилсан Хажодын орноос жавзан дорж налжормаа бээр нүүрээ илт үзүүлээд Богд гэгээнийг удалгүй Хажодын оронд залахыг таалснаар, эгэлийн нүдний үзэлд бүсгүй хүний дүрээр угтаж ирсэн нь дамжиггүй агаад санаж сэтгэшгүйн нууц орон мөн. 

	Түүнээс Баруун тугдамд Авидын шүтээнийг залахын дээр амбан бэйс, авга цорж, хамба нарын дэргэд бараа бологч зарим нэгээс чога-ийн их уншлагын үед даншиг өргөв. Тэр сарын хуучид Баруун хүрээнээс (III-39) Хурц да лам тэргүүтэн ихэс олноор угтаж заларсан хийгээд тахил хэрэглэлийн зүйл олныг цувуулан жагсааж сэмбрэн хүж сэлттэй Гандантэгчэнлин-д залрахын дээр орд тугдмаас ялгуусан Авидын шүтээнийг залах лугаа нэгэн хамт Дэчингалавын-д залраад аюушийн үүднээс дэлгэр өргөснөөс Авидын гэгээнийг лавринд залж айлдав. Жич дахин Авидын гэгээнийг усны голд бүтээсэн шинэ лаврингийн гол шүтээнд дамнуургаар залжээ. Түүний сүүлд Богд гэгээн шар тэргээр Баруун хүрээнд залраад, жилийн сүүлийн зохиолын зүйлийг ч урьд хуучин ёсоор тэтгэн гүйцээв. 

	Түүнээс Цөөвөр хэмээх төмөр үхэр жилийн (1841) цагаан сарын шинийн 1-ны өдөр Очирдарийн шүтээний дэргэд тахил өргөх ба ламчодви цонхор зэрэг урьдын хуучин зан журмуудыг гүйцэд зохиов. 

	Түүний сүүлд Жалцандонбын-д залраад цанидын шавь нарт мөргөл хайрлан нэг нэг хадаг хишигт буулгав. «Илт номын сан»-ийн шүнгийн утгыг босох ба хариулахын үүднээс нотлон буулгаж айлдав. 

	Тэр үед (III-40) сойвон Чойнзодын нүдэнд архаг хууч өвчин хүртсэнийг засаж арилган даруйд анагаажээ. Энэ сарын шинэд дэмчигийн өөрийн үүсгэл өмнийн үүсгэлийн чога, цонхор тэргүүтнийг өргөж сүжиг бишрэлээр Богдын дэргэд ирсэн олонд мөргөлийн адистид өршөөв. 

	Түүний хойд өдөр Хөх өргөөнд сандуйн бүтээлийн чога хураад амбан бэйс тэргүүтэн сав төгөлдөр найман шавьд вангийн дагон65 өгч төгссөний дараа Очирдарийн гэгээний өмнө таалал ерөөл, тахил өргөхөөр залрав.

	Түүний сүүлд цанидын шавь нартай хамт аврал Богд гэгээн ямагтаас эхлэн зохиогоод «Чойжод равсал» тэргүүтэн уншлагыг дэлгэр айлдан, хүж өргөхөд заларч айлдав. Түүний сүүлд Цогчин-д гурван зүйлийн шүтээнүүдэд тахил мөргөл зохиож, сэнтий дээр залраад нийт хуврагт

	«Сандуйн ерөөл»-ийн лүн хайрласан бөгөөд хуврагт зэд өргөв. Ум-ын ном тэргүүтэн хийгээд нёнзог шинээр авсан 10 хүнд мөргөл адисыг өгөөд ордонд залрав. 

	Тэргэл сарын 13-нд дээрх 10 хүний айлтгаснаар бал сандуйн гучин хоёр бурхны хот мандалд дөрвөн авшгийг бүрэн төгс (III-41) айлдаад очирт хөлгөний үүдэнд үндсийг огоот боловсрохын ачаар ачлав. Түүний сүүлд цамба гүйцэд айлдав. 

	Түүнчлэн Гандантэгчэнлин-д заларсан даруй Галавын дэмчиг хийгээд дүйнхрын чога гүйцэд дэлгэр хурав. 

	Түүний хойд өдөр Баруун ордноос Майдарын гэгээнийг сэмбрэн сэлттэй Гандантэгчэнлингийн дуганд залаад тахил өргөлийг дэлгэр айлдав. Түүнээс ордонд заларсны сүүлд Майдарын гэгээнийг Баруун хүрээнд залаад Очирдарийн шүтээний өмнө урьд ёсны зохиолуудыг тогтоох болжээ. 

	Түүний урьд хойд өдрүүдэд Хүрээ олон хуврагийн мөргөл айлтгасан ёсоор Үүдний чөлөөнд бүгдийн хүслийг ханган өршөөв. Гусай элч улаан занги Борхүүд «Шамбалын ерөөл»-ийн лүн айлдав. Гачэн ламын дэргэд гүнриг-ийн ван сонсоод Дамбадаржаа хийдийн хамба нийт олон шавь нарт адис өршөөв. Үүдний чөлөөнд Гусай элч улаан занги Борхүү тэргүүтний буяны ёзоорыг туулсан бодид зориулаад очирт хөлгөний үүдэнд үндсийг огоот боловсрохын ачийг ачилж айлдав (III-42). 

	Гачэн ламын дэргэдээс Гомбо гачэн жүсүмийн жинан айлтгаад, Жалцандонбын-д Замбалын чойжингийн чога хийгээд Хажодын нямба бүтээл тэргүүтнийг зохиов. 

	Сарын хуучид Хүрээ хуврагуудаас тахил эгшиг хөгжмийн дуу лугаа сэлт лэгви тахил дэлгэр зохиогоод, Богд гэгээнээс Очирдарийн шүтээний өмнө тахил өргөх ба ламчодви цонхор тэргүүтэн гүйцэд айлдав. 

	Түүнээс Хөх өргөөнд Наро Хажодын дагжэд, дүнжэд66, ван-ийн чога, цонхор, ачлалын тахил, өлзий даш-ийг дэлгэр айлдав. Түүнээс Жүд-ийн дуган Баруун ордонд од түгэхийн цагт дэмчигийн шүтээнийг Очирдарийн оронд залахад, анхан Богд гэгээн Гачэн лам тэргүүтэн хамт нэгэн ялгамжит элдэв хөгжмөөр угтаж бараа болсноос Очирдарийн баруун талд суурьшуулан залаад, тахил өргөн магтаал ерөөл дэлгэр айлдаж, нааш залрах дашрамдаа Ригсүмгомбын Дара эхийн сүмийн дээд давхарт орныг болгоож таалал ерөөл гүйцээгээд Жалцандонбын-д залраад даш дэлгэр айлдав. 

	Хамба хийгээд номун хан тэргүүлэн олон хувраг хурах (III-43) дончод67-ын хурлын эхэнд залраад шашин дэлгэрэхийн таалал ерөөлийг агуу ихэд айлдав. Түүнээс Шадавлин-ийн ламд мөргөл өршөөх хийгээд шашин их эрдэнэд аль чадахаар өргөл хүндлэх хэрэгтэйн захиа зарлиг дээр бурхан хийгээд хадгийн хишиг ч хайрлав. 

	Тэр цагт эсгий өргөө гурван аймагт жигжид сандуй дүйнхрын дагжэд дүнжэдийн чога цонхор сэлтэд арав арван хуврагийг бүтээлд оруулав. Түүнээс хамба лам, ноён цорж тэргүүтэн лам хувилгаад ихэс олноор хүж лугаа сэлт Цогчин-д залаад ламчодва эхлэн уншиж айлдав. Түүний сүүлд мандал өргөж гүйцээд «Дэмчигийн ерөөл»-ийн лүн хайрлах тэргүүтэн номын зохиол агуу ихээр мөнх үргэлж цагийг нөгчөөх болжээ. 

	Өгүүлрүүн:

	 

	Урд зүүн зүгийн хятад хэмээн алдаршсан төрөлхтнүүд

	Урьд цагт манзуширын их сангаар даамгай гоомой

	Ном үзүүлэхийн оронд эс болсон тул

	Нууж зурхайгаар номхотгов гэдэг түүхтэй ч

	Эдүгээ үе Богд гэгээнтэн хийгээд

	Эрдэнэ мэтийн шашныг баригч ихэс бээр

	Эрхэм судар тарнийн олон их гэрлийг цацруулбаас (III-44) 

	Эртний үг тэр худал болохгүй буй за. 

	 

	Дээд Уй-н гол адил номын сайн номлол хийгээд 

	Тэнгэрийн сангаас ирсэн адил дорви чуулган сэлт 

	Төр шашны сайн буян гайхамшиг ихээр

	Тэр хааны орд урьд үгүй үзэсгэлэн болсон тэргүүтэн 

	Тийн шашин амьтанд туслахын зохиол үйлс хийгээд 

	Дэлхийн Эзэн хааны таалал бүгдийг цөмийг бүтээснээс 

	Дахин жич өөрийн баясгалангийн орон

	Тэрхүү Их Хүрээнд өлмий бат оршин зохиов. 

	 

	Тэр цагт шашныг баригч төрөлхтөн ихэс хийгээд

	Дорви хүчин ган сангаар гайхуулагч

	Дээдэс ноёд тэргүүтэн зонхи нь сайн бэлгэ олноор 

	Түүнчлэн Богд танд тахил тахих үйлээр бүхэнд яармуу. 

	Нот түргэн хүлцэж хүндлэх нөхдийн чуулган лугаа сэлт 

	Нэн барилдлагат амьтныг амгаланд зохиосоор

	Насад лам алжаалаар халдах бус амар хялбар дор

	Номын Хүрээ хуврагийн аймаг цэнгэх болбой. 

	 

	Аяа орон түүнд байгч дээр доор амьтан бүхнийг баясган 

	Аяар сүжиг дэгжээхийн санаа дэлгэрэх лүгээ хамт нэг 

	Алинд хүндлэхийн өргөл хүндлэлийн (III-45) орлого

	Агуу ихээр огторгуйн агаарыг дүүргэмүү. 

	 

	 

	
Шашин хийгээд төрийн зохиол их гавьяатай

	Сэтгэшгүй ямар чинээг өнө удалгүй дуусгаж айлдсанаас

	Саарах алгасангуйн хүлгийг тасалж хоёр зэргийн

	Сайн бясалгал дээдийн ёсонд цулуйдсан болой. 

	Эгнэгт ядам бурхан амарлингуй хилэнтийн чуулгад хийгээд 

	Эгээрэх их амгалангийн төвд чанар нэгээр үл барам 

	Эндүүгүй үзэгдлийн нүүрт хот мандал хийгээд

	Энгүй олон бурхны зохиолын наадмыг илтээр анхаарч үзвэй. 

	 

	Энэхүү шарид олны туяагаар гунхсан Доржпагмо

	Эрхэм Хажодын эрх баялаг дагинас тэрээр

	Эгэл хүний дүрээр эзлэн барьсан гайхамшиг

	Эл амгалан хоосны цэнгэлээр огторгуй сансрыг дүүргэв. 

	 

	Асар гүн номын сав төгөлдөр заримыг бурхнаас ховор

	Арилсан очирт хөлгөний үүдэнд орохын үүдэнд

	Авшиг дөрвөн зүйлийн рашаанаар боловсруулан зохиосноор 

	Ашид өдгөө ба ирээдүй орчлонгийн авир байц далдад орлоо. 

	Товчилбоос нэгэн агшинд ч их алцтай зохиолыг (III-46)

	Дурдан санаваас санааны хүрээнээс хэтэрмүү 

	Тодруулан үзүүлбээс бүгд хэлний үйлээр өгүүлэхийн 

	Тувтан зүдрэлийг хэн бээр үзүүлэн чадах болой

	 

	хэмээсэн нь завсар үеийн шүлгийн зэрэг болой.

	 


Долоо. 

	1. Бэлгэ чанар төгссөн олон багшийн дэргэдээс судар тарнийн ном зарлигийг сонссон ёс

	 

	V дүрийн зохиолын гол (III-47) эрхэн болох бэлгэ чанар төгссөн олон багшийн дэргэдээс судар тарнийн номыг ямар мэт сонссон ёсыг зохиосуу. 

	Ван жинан тэргүүтний аймагт аврал Богд өөрийн язгуурын титэм Очирдара лугаа ялгалгүй нууц алдар нь Дамцигдорж хэмээн алдаршсан их ёнзонгийн дэргэдээс:

	• «Загарсамбар таван бурхантын тайлбар», рүбри [?] жилхорт ван гүйцэд, урьд өдрийн вангийн бэлтгэл дагон сэлт,

	• «Дэмчигийн Дилбү ёсны биеийн мандал»-ын ван

	• Бал дорж налжормаагийн жүдийн их хаан «Дулма дүйва донданба» хэмээхээс номлосон дэмчиг дулма дорж налжормаагийн жайви жилхор

	• Их 25 бурхантай рүбри-ийн жилхорт шавийг эзлэн барих хийгээд дагон-ийн урьд башэй жонжүг [?] Мижодвын жинан «Дагвосүмдил-ийн жүд»-ээс чагдор хорчэн лха жүжүдийн ван Ханьцашгүй Жовуу Атиша (III-48) багш шавийн нийт бусын нууц ном «Гаадам тиглэ жүдүг»-ийн ван

	• Нагво Шав ёсны хорол дэмчигийн ван

	• Нямбайва ёсны 21 дара эхийн ван

	• Зажүд дорж минтүг есөн бурхантын ван

	• Дэмчиг, Ханд нянжүд 5 бурхант 62-ын ван

	• Дамдин янсан дүйва дагдон 9 бурхантын ван жинан

	• Жинан Сурга-ийн аймагт ханчэн Агваанчойдогийн зохиосон «Жинангийн үсэг мэдэхэд хямд лхачога» хэмээхийн дээрээс

	| Бурхан багш зонхор горсүм

	| Жанрайсэг зонхор горсүм

	| Ногоон дара эхийн зонхор горсүм

	| Миёогомбо сэлт

	| Гаадамба лхаши жинан

	| Луваанжалвуу эрхэн нөхөр тавын жинан

	• Гэндэнжамц Далай ламын судар дээрээс

	| Цагаан дара эх, идшинхорло гавава гүдүнжи жинан

	• Гэндэндүвийн игчаа дээрээс Долгор идшинхорлын нийт бусын жинан

	• Даржаа Намхайбалсангийн судар дээрээс ловон Зидари Далинамжалын таалал журам Хачэ Банчингийн тугдам Лхаши-ийн доторх жамъянгаравын жинан тэргүүтэн ван (III-49) жинан лүнгийн аймаг хязгааргүй олныг сонссоныг нэг нэггүй бичиж гүйцэхгүй тул хурааж бичив. Тэр мэт гүн хийгээд агуу их судар тарнийн ном далай мэтийг сонсох бясалгахаар сэтгэлийн гуу санг чандманиар огоот дүүргэх болжээ. 

	 

	 

	
Өгүүлрүүн:

	 

	Судар хийгээд дандрын аймаг хязгааргүйгээр дүүрсэн 

	Сайн мөрийн увдис алтны хумх лугаа нөхөрлөсөн бөгөөд 

	Адистидын хөөс жигдрэн оволзох мэтэд

	Амгалангаар цэнгэх таны тааллын хэвэл дүүрээд

	Савт болсон шавь хаан Галдашиндагийн

	Сүжгийн хүчээр үнэнд шүтвээс

	Сайн номлолын найман эрдэм төгөлдөр Ганга мөрнөөс

	Самуу хоёр түйтгэрийг арилгахын рашаан үргэлж цувна. 

	 

	Дээдийн номыг сонсохоор ханах үгүй нь 

	Дээдэс мэргэд бүхний авир бөгөөд 

	Хааны гуу сан үлэмж сайн эдээр

	Ханахын үе байхгүй лугаа адил болой. 

	Номлол сайны бэлгийн эд бод бүхнийг (III-50) 

	Нэгэн хамт ёсоор өмчлөн таалснаас

	Номын хүсэгч олон амьтанд хуваан зохиоход

	Найдангуй бусдын эрхэнд үл татагдана. 

	 

	Аяа ялгуусны дээд номыг барих хэмээн сайшаасан ч

	Алин сонслоор ханахыг үл мэдэх сэтгэл үүсгэснээр

	Ариун номыг тусад хэрэглэх гайхамшиг зохиолын хэтэрхий үүнээс

	Ангид тусгай ба бусдад санах юу нэг байх вэ. 

	Амьтныг тонилгоход хөтлөхийн шат ч

	Авах гээхийн номын ёсыг увдислах ямагтаас бус 

	Адилтгаваас хилэнцийг усаар угаах тэргүүтэн үгүй хэмээн 

	Айлдагч Бурхан багш бошиглон үзүүлсэн билээ. 

	 

	Эрдэнэ шашин өнө удаан орших нь ч

	Эшийн дээд номыг барих ба номлох хийгээд 

	Эндүүгүй утгыг бүтээлээр бясалган авах бөгөөд 

	Эндэлгүй винайн ёс хоёрт ямагт харгалзах болой. 

	Иймийн тул богд та эш онол дээдийн номыг

	Угнэгт нэг нь нэгний нөхөрт одуулахын цадиг түүхээр

	Эцэс цөвийн цагт бурхны шашныг дэлгэрүүлснээр

	Эцэг Богд ламын цадигийг (III-51) мутрын зан журамд авсан болой.

	 

	Тэр мэтийн ёс шүнд зүрхнээс сүслэх ба 

	Бишрэн алгаа оройдоо наманчилж үйлдсэнээс 

	Төрөл төрөлдөө гайхамшиг цадиг түүхэнд

	Суралцахын ерөөлийг тавихад шамдан хичээх болно

	 

	хэмээх нь завсар үеийн хураасан шүлэг болой.

	 


2. V дүрд бурхны гүсүнтүгийн шүтээн олныг амьтны буяны оронд бүтээн айлдсан ёс

	 

	Бүдүүн зэрэг номловоос XIV равжүнгийн дотор Тийн дарагч хэмээх төмөр эр луу жилд (1820) V Богдын гэгээн Их Хүрээний алтан арслант ширээнд өлмий илт заларснаас төмөр үхэр жил хүртэл 22 жилийн нүүрт шинээр бүтээж айлдсан гүсүнтүгийн шүтээн нь хязгааргүй буй. 

	Тэдгээрээс гол ба хязгаарын их бага олон хийд аймаг, Хятад Монгол Төвөдийн лам ноёд өглөгийн эздийн сүжгийн шүтээнд хайрласан хэдий чинээ буй бүгдийг бичиж (III-52) үл гүйцнэ. Одоо цаадах наадах хийд хүрээнд залсан эдгээрийг ч хэдий цагт эхийг эхэлсэн, урлаачийг бурханд үүсгэх хийгээд багаж бурхны уг тэргүүтэн адистидыг хэр мэт зохиосон, эд угийн чуулган хэдий хир болсон, шүншиг адис пэлдэн нандин жиндэн дөрвөн зүйл оруулж аравнай хэр зохиосон, өргөл хүндлэл хэдий чинээ өргөсөн зэргийг дэлгэрэнгүй зохиож үл чадах тул энд бүтээсэн шүтээний алдар, бурхны уг хэмжээ зэргийг бүдүүн хураангуй тэмдэглэв. 

	Ривогэжай Ганданшадавлин-ийн их дуганд:

	• Гурван орны номын хаан Зонхавын гэгээн алт зэсээр бүтээсэн бадам суурийн өндөрт 1 алд 1 тохой 6 хуруу буй. Урын ялгамжаа гайхамшигтай үзэсгэлэн бүтээсэн нь, дотор шүншигт шарил адис дөрвөн зүйлээр (III-53) бялхтал дүүргэсэн, үзэх сонсох ба дурдан хүрэлцсэн амьтан бүгдээр бодийн газарт хүрэх барилдлагатай, бүгдийн тус төгөлдөр эрхэм их шүтээн мөн. 

	Гандантэгчэнлин-д:

	• Алт шармал зэсээр бүтээсэн Богд Зонхавын гүндаа бадмын хамт өндөр нь 3 тохой хагас болой. 

	• Жалцав Дармаринчин, Хайдав Гэлэгбалсангийн тус тусын гүндаа алт шармал зэсээр бүтээсэн бадамын хамт өндөр нь 1 тохой 12 хуруу буй. 

	• Ялгуусан түгээмлийн эзэн Очирдарийн гэгээн алт шармал зэсээр бүтээсэн бадмын хамт өндөр нь 1 тохой хагас буй.

	• Бал дорж жигжидийн гүндаа алт зэсээр бүтээсэн өндөр нь 1 тохой 14 хуруу буй.

	• Арван нэгэн нүүрт Жанрайсэгийн гүндаа алт зэсээр бүтээсэн, өндөр нь 1 тохой 6 хуруу буй.

	• Нууцын эзэн Очирваань алт зэсээр бүтээсэн өндөр нь 1 тохой хагас буй.

	• Дара эх алт зэсээр бүтээсэн бадмын хамт өндөр нь 1 алд 1 тохой 5 цун буй. 

	(III-54) Эдгээр бүгдийн шүншигт гүсүнтүгийн шүтээн лүгээ нандин жиндэн [?] адис үрэл дөрвөн зүйлээр дүүргэн чигжжээ. 

	• Сэтгэлийн шүтээнийг оруулж Бурхан багшийн гэгээнийг мэндэлсний дараа дөрвөн зүгт долоо долоо алхаж заларснаас лянхуа цэцэг ургасан ба аюулгүй арслангийн дуу дуурьсгах лугаа хамт бүтээсэн мэндэлсний суварга буюу Лянхуа цогцолсон суварга, илт туулсан бурхан болсон цагт бүтээсэн Жанчив суварга, ном номлохын цагт бүтээсэн Дашгоман суварга, их рид хувилгааныг үзүүлсэн цагт бүтээсэн Чойпрүл суварга, 33 тэнгэрийн оронд хайлан хийж айлдсанаас жич хүний оронд залрах цагт бүтээсэн Лхалайвав суварга, хувраг салсныг эвсүүлэх цагт бүтээсэн Ендүм суварга, Бурхны гэгээн таалал төгсөхийг гурван сард адисалсан цагт бүтээсэн Намжал суварга хэмээн (III-55) алдаршсан Лагшныг адисалсан суварга, таалал төгсөхийн дүр үзүүлсэн цагт бүтээсэн Нюандай суварга буй. Бурхны найман суваргын зүйлийг алт шармал зэсээр бүтээсэн өндөр нь 1 тохой 12 хуруу буй. 

	• Шүншигт нь нандин дөрвөн зүйлээр огоот дүүргэсэн Гомбо барцад гүнсэлийн гүндаа алт зэсээр бүтээсэн өндөр нь 1 тохой хагас буй. 

	• Нөхөр Ноджин дөрвийн гүндаа алт шармал зэсээр бүтээсэн өндөр нь 1 тохой 4 хуруу буй. 

	• Дамжин чойжал цэдэв махэ донжан хийгээд нандүв сармава донжан хоёр зүйлийг алт шармал зэсээр бүтээсэн өндөр нь 1 тохой хагас буй. 

	• Балдан Магсармаа алт шармал зэсээр бүтээсэн өндөр нь 1 тохой хагас,

	• Балгон шалши алт шармал зэсээр бүтээсэн өндөр нь 1 тохой 14 хуруу буй. 

	• Жалчэн Намсрай алт шармал зэсээр бүтээсэн өндөр нь 1 тохой хагас буй. 

	• Номын сахиус хилэнт Жамсран 1 тохой хагас, Рэгвийлхам хилэнт Маму 1 тохой 10 хуруу, улаан Лайхан срогдаг 1 тохой (III-56) 4 хуруу гурвуулыг алт шармал зэсээр бүтээсэн буй.

	• Ноджин Чадраабал 1 тохой хагас, түүний юм Лхам нагвуу 15 хуруу алт шармал зэсээр бүтээсэн,

	• Балгон Драгшад хийгээд Лхачэн Цамба алт шармал зэсээр бүтээсэн өндөр нь 1 тохой хагас

	 

	Тэр бүгдийн шүншиг адистид бүгдийг гайхамшигтай чигжиж дүүргэсэн нь бясалган бүтээгчдэд дээд ба нийтийн шидийг өршөөж, буруу хорлогчдыг царжадлан арилгахын сүр жавхлан лугаа төгссөн болой. 

	 

	Дашчойнпэл дацанд:

	• Гомбо, Цэгмэд, Жүгдэрнамжал, Долгор идшинхорло гурвуулыг алт зэсээр бүтээсэн өндөр нь 1 алд 8 цун агаад адистид олноор огоот дүүрэн шүншиг өргөжээ. 

	 

	Гунгаачойлинд:

	• Алт зэсээр бүтээсэн Бурхан багш бадам дэвсгэрийн хамт өндөр нь 3 тохой 4 хуруу буй. 

	• Баруун зүүнд (III-57) Шаарибуу Моголжийбуу хоёрыг алт зэсээр бүтээсэн өндөр нь 1 тохой 6 хуруу буй. 

	• Алт шармал зэсээр бүтээсэн Бурхан багш өндөр нь 1 алд 14 хуруу буй. 

	• Богд Зонхавын гэгээн 1 алд 1 тохой 8 цун буй. 

	• Баруунд Жалцав Дармаринчин 4 тохой 12 хуруу, зүүнд Хайдав Гэлэгбалсан 4 тохой 12 хуруу сэлт,

	Жич: Жэ Явсрай сүм алт шармал зэсээр бүтээсэн тэр бүгд ч адистид шүтээн зүйл олноор чигжин дүүргэв. 

	 

	Дэчэнгалав гүндүгэви повран-д:

	• Алт шармал зэсээр бүтээсэн Намжалмаа 1 тохой хагас,

	• Тово Дамцигсүмгод 1 тохой 1 цун, нөхөр дөрвөн зүйл сэлт нь тус тус 8 цун, эрхэм нөхөр тавуул алт шармал зэсээр бүтээсэн тэдгээр бүгдийг нандин дөрвөн зүйлээр огоот дүүргэсэн ямагт болой. 

	 

	Дорж повран-д:

	• Дорж жигжид 13 бурхантын эрхэн голын өндрийн хэмжээ 1 тохой 16 хуруу, нөхөд нь 1 тохой 8 хуруу, эрхэм нөхөд бүгд (III-58) алт зэсээр бүтээсэн. 

	• Доржсэмба лханжэй, Очирваань, Жовуу Атиша ёсны Замбал гурвуул алт зэсээр бүтээсэн өндөр нь нэг нэг тохой 4 хуруу буй. Тэдгээр тус тусыг шүншиг адистидтай шүтээн зүйл олон хязгааргүйгээр дүүргэв.

	 

	Баруун өргөөнд:

	• Ноджин чадраабалын гүндаа алт зэсээр бүтээсэн өндөр нь 1 алд буй. 

	 

	Самдүвтэгчэнлин-д:

	• Номын сахиус хилэнт Жамсран өндөр нь 1 алд 2 тохой 4 хуруу, Рэгвийлхам, Лайхансрогдаг марву хоёр 3 тохой 1 цун, эрхэн нөхөр гурвуулыг алт зэсээр бүтээсэн шүншиг адистид тэргүүтэн урьд лугаа адил. 

	 

	Их сангийн намсрайн шүтээний дуганд:

	• Сандуй, Хорлодонбо, Дорж Жигжид, Дүйжихорло, Дамдин таван зүйлийн шүтээн алт зэсээр бүтээсэн өндөр нь 1 тохой гурван цун буй. 

	• Хорлодонбо, Дэмчиггарво, дүвчин Нагвожодво, жавзан Дарната дөрвүүл алт зэсээр бүтээсэн өндөр нь 3 тохой,

	 

	Дотоод сангийн өргөөнд: (III-59)

	• Алт зэсээр бүтээсэн Гонгор идшиннорву өндөр нь 2 тохой лүгээ хагас буй. 

	 

	Дияаны орон Шадавлин-д:

	• Алт зэсээр бүтээсэн Гомбо Одбагмэдийн гэгээн 1 тохой гүйцэд, Голын Хажодын лавринд:

	• Авидын гэгээн өндөр 2 тохой хагас,

	• Авид 1 тохой хагас,

	• Очирдара 1 тохой гүйцэд,

	• Наро Хажод 1 тохой 4 хуруу, дөрвүүлийг алт шармал зэсээр бүтээсэн адистид олон зүйлээр чигжин дүүргэг шүншиглэв. 

	 

	Бас ахуйн үест суурин орон ашид магадгүй боловч бурхан босгож бүтээсэн нь:

	• Ялгуусан Дара эх гэгээнд сэнтий түшлэгтэй өндөр нь 3 тохой

	• Бурхан багшид сэнтий түшлэгтэй өндөр нь 3 тохой, түүний баруун зүүнд хоёр шавийн босоо өндөр нь хоёр 2 тохой,

	• Майдарын гэгээн сэнтий түшлэгтэй өндөр нь 1 алд,

	• Жавзан Жамъян өндөр (III-60) 2 тохой хагас,

	• Очирваань 2 тохой хагас,

	• Бал дорж Жигжид өндөр нь 3 тохой,

	• Жүгдэрнамжал өндөр 1 алд,

	• Намжал суварга өндөр нь 1 алд 2 тохой,

	• Манал бурхан өндөр нь 2 тохой хагас,

	• Ялж төгс нөгчсөн Луваанжалбуу 1 тохой хагас, нөхөр найман лус өндөр нь нэг нэг тохой,

	• Авидын гэгээн сэнтий түшлэгтэй өндөр нь 3 тохой, 

	• Гомбо өндөр нь 2 тохой 16 хуруу,

	• Юм Дүдгарванчиг нөхөр ноджин дөрөв сэлт нэг нэг тохой 14 хуруу,

	• Жамсран өндөр нь 2 тохой 7 цун агаад

	 

	Тэр бүгд алт шармал зэсээр бүтээсэн, шүншигт орчлонд ховор чухаг адистидтай нандин жиндэн олон зүйлээр нягт чигжиж дүүргэлээ. 

	Тэр мэт дээр зохиосон шүтээн бүгдийг нэгд нэгээр бүтээн чадсан төдий бус, анханд шүтээний уг хийгээд гарын багажийн адисыг оршуулж урлаачийг (III-61) бурханд үүсгэх зэргийг дээдсийн зан журам мэт хийв. Тиг хэмжээ, хэлбэр маяг, урын байр зэргийг судар дандраас увдисалсан таалал утга мэтээр өчүүхэн ч эндүүрэлүй үйлдлээ. 

	Дөрвөн зүйл адистидтай шүншгийг ариун цэврээр дээдэс мэргэдийн зан журмын залгамж угсаа ёсоор хуйлж эвхэж бүтээх тэргүүтэн маш гайхамшигтайн үүднээс, дээр доор дунд эх адаг гурван орны горим дарааллыг солилгүй нийлүүлэлгүй өргөв. 

	Тэдгээрийг сайтар гүйцээсний дараа аврал Богдын гэгээн өөрөө голлон санваарыг хичээн арвисыг баригч хуврагуудыг цуглуулж, тангарагтан авшгийг бодтой оршуулан аравнай мэлмийг нээх чога-ийн оньсыг боловсруулж айлдсанаар, үзэх сонсох дурдах сонсох хүрэхийн барилдлагатан бүгдийг тус лугаа төгсгөхийн (III-62) адистид сүр жавхлангийн шүтээнд огоот бүтээсэн мөн. 

	 

	
 

	 

	 

	Зураг хөргийн аймаг

	 

	Их дуган-д:

	• Гомбо Цэгмэдийн хөрөг өндөр нь 1 тохой 18 хуруу,

	• Сэнгэда Жанрайсэгийн хөрөг өндөр нь 1 тохой 8 хуруу, Ригсүмгомбын-д:

	• Дөрвөн мутарт Жанрайсэг өндөр нь 1 тохой хагас, Дэчингалавын-д:

	• Дүвмачаг сүмгод [?] 3 тохой 18 хуруу,

	• Дорж жигжид 1 алд,

	• Гомбо чагдүг тэргүүтэн чойжалын хөрөг зах адилхан 12 бүгд нэг нэг алд,

	 

	Гандантэгчэнлин-д:

	• Ламын чодви хөрөг өндөр нь 3 тохой,

	• Богд Зонхава 1 алд 1 тохой 14 хуруу,

	• Бурхан багш, найдан 16, Гэнэндарма хуушаан, дөрвөн Махаранз сэлтийн хөрөг зах адил 23 бүгд өндөр нь нэг нэг тохой найм найман хуруу,

	• Замбативийн Зургаан чимэг, Хоёр дээд тэргүүтний хөрөг 27 бүгд өндөр нь 1 тохой 8 хуруу,

	• Цэлха намсүмийн хөрөг гурвуул 1 алд 1 тохой 4 хуруу, (III-63)

	• Очирваанийн хөрөг өндөр нь 2 тохой 4 хуруу,

	• Жигжид, Гомбо, Гонгор, Чойжоо, Лхам, Шалши, Намсрай, Цамба, Жамсран сэлтийн хөрөг бүгд нэг захаар захалсан хоёр 2 тохой дөрөв дөрвөн хуруу,

	 

	Дагдан повран-д:

	• Бурхан багшийн хөрөг 1 тохой хагас,

	• Манзуширын хөрөг 1 тохой,

	• Сандуй Мижоддорж, Дэмчигнагво ёсны хөрөг хоёрт 1 тохой хагас,

	• Дамцигсүмгодын хөрөг 2 тохой 6 хуруу,

	• Гомбо цэдажайви хөрөг 2 тохой хагас,

	• Жанрайсэг жүжигшалын хөрөг 1 тохой хагас,

	• Сэндэн ойн дара эх 1 тохой,

	• Тово жэ 1 тохой 6 хуруу,

	• Минтүгвын хөрөг 1 тохой хагас,

	• Ноджин Чадраабалын хөрөг 2 тохой хагас,

	• Намсрайн хөрөг 1 тохой хагас, 

	 

	Гандантэгчэнлингийн тугдамд:

	• Дандинсандүв-ийн хөрөг 1 тохой хагас,

	• Их дуганд Авидын гэгээний (III-64) хөрөг өндөр нь 1 алд 3 тохой, 

	 

	Баруун өргөөнд:

	• Чадраабалын хөрөг 1 алд,

	• Бас Чадраабалын хөрөг 1 тохой 6 хуруу, 

	 

	Сандүвтэгчэнлин-д:

	• Аюушийн жилхорын хөрөг голоороо 3 тохой буй. 

	 

	Жалцандонбын-д:

	• Богд Зонхавын хөрөг өндөр нь 1 тохой 12 хуруу,

	• Очирдарийн хөрөг 1 тохой 8 хуруу,

	• Дүвчин Нагвожодвын хөрөг 1 тохой 8 цун,

	• Жавзан Дарната 1 тохой 6 цун,

	• Өндөр гэгээний хөрөг 1 тохой 7 цун,

	• Сандуй Жамбалдоржийн хөрөг 2 тохой 4 хуруу,

	• Дамцигдорж 1 тохой 12 хуруу,

	• Нагво ёсны Дэмчиг 1 тохой 16 хуруу,

	• Дэмчиггарво 1 тохой 6 хуруу,

	• Дорж жигжид 2 тохой 8 цун,

	• Жигжид дөчин ест 3 тохой 4 хуруу, түүний жилхор 2 тохой 4 цун,

	• Даминянгийн аюушийн хөрөг 1 тохой 8 хуруу,

	• Чагдор дамжан 1 тохой (III-65) хагас,

	• Доржнамжом 1 тохой 14 хуруу,

	• Очирваанийн жилхор 3 тохой,

	• Тово-мэзэг хийгээд Томо-мэзэг хоёр тус тусаас нэг нэг тохой 12 хуруу,

	• Ишдхандмаа Сэнгэдонжан хийгээд Зүгдорбарва хоёрын хөрөг тус тус 1 тохой 6 цун,

	• Жамъянгарав 2 тохой хоёр хуруу,

	• Лхам Янжмаа 1 тохой хагас,

	• Жалва Минтүгва хийгээд Замбалгарви хөрөг 1 тохой 18 хуруу,

	• Аврал богд V дүрийн гэгээний түнлха-ийн хөрөг 2 тохой,

	• Балдан Магсармаагийн хөрөг 1 тохой 7 цун,

	• Чойжин Жамсрангийн хөрөг 1 тохой 6 цун,

	• Шамбалын ламиг-ийн хөрөг 2 тохой,

	 

	Дияаны орон Шадавлин-д хорол Жигжидийн хөрөг, Гомбо тэргүүтэн чойжал нугуудын хөрөг гүйцэд сэлт урьд өгүүлсэн хөргүүдийг гүйцээхэд(III-66) анхан бөс дэвсгэрийг цардан номхотгохыг сайтар судалж, хар зураг тэргүүтний байр байцыг эхлүүлэв. Уг хийгээд бурханчийн адистид тиг хэмжээ зэргийг судар дандрын увдисын таалал ёсноос эндүүрэлгүй үйлдэв. 

	Урьдах бэлтгэлд сайн өнгийн торго өнгө зүс төгөлдөр эд эдлэлээс хайрлалгүй бүтээв. Сүүлд аравнайн зэргийг ч оньсыг боловсруулан үнэнхүү ариун тэргүүтэн бэлтгэл гол төгсгөл гурван зүйл ариуны үүднээс бүтээж зохиосны ариун буян их алцтай зохиосон бүгдийг ч өөрийн тусын шуналаар муутгалгүй, бурхны шашин нийт хийгээд ялгамжтай Богд ламын шашин дэлгэрч, шашныг баригч дээдсийн өлмийн лянхуа батдан, умар зүгийн хөвчийн орон үүгээр (III-67) жишсэн амьтан бүхэн ном учрал амар жаргалангаар насад амаржин цэнгэх тэргүүтнийг сэтгэл үүсгэсний агуу их ерөөлөөр батлан тамгалж айлдвай. 

	Өгүүлрүүн:

	 

	Бурхан нугууд амьтныг номхотгоход бодтой ба

	Бурхан шүтээн дэвтэр номын үсэг тэргүүтэн

	Бхүхй гүсүнтүгийн шүтээний эрхэм хязгааргүйгээр 

	Барагдахгүй огторгуй мэт өнөд тусыг зохиомуу. 

	“Бурхны дүрс хөрөг шавар тэргүүтнийг

	Багачууд тоглоом наадмаар бүтээх тахихад ч

	Бүрнээ цаглашгүй буяныг олно” хэмээн

	Бурхан бээр судар дандраас сайшааж зохиосон буй

	 

	Тийм бөгөөс үнэлшгүй үнэт эрдэнийн уг чуулганаар

	Тийн хайрлалгүй бүтээх ба хэмжээ хэлбэр тэргүүтэн

	Дандар хийгээд дээдэс мэргэдийн таалал ёс ямар мэт бүтээснээр

	Далай их буян хураахыг өгүүлэх юуны хэрэг. (III-68) 

	Тиймийн тул аврал Богд үүний хэтэрхий зохиол эдгээрийг 

	Таамаглан хямдчилж харанхуй оронд сум харвасны авираар бус 

	Дээд мэргэд хийгээд шидтэний таалалчилан

	Даамай эндүүрэлгүй жигнүүрт жинлэн зохиомуу. 

	 

	Бурхны зураг цутгамал гүсүнтүгийн шүтээн нь 

	Бүтээсэн даруйгаас гайхамшиг буяны орон

	Буй нь магад боловч одоо ялгамжтайд оршихын зэрэг 

	Байхгүйдэж үл болно хэмээн номлосон болой. 

	Тиймийн тул бэлтгэл бодтой сүүл гурав бүрдсэн 

	Тэрхүү чога лугаа барилдсан нямбын чадал хүчээр 

	Тангарагтанд билгүүнтэний адистидыг бодтой шингээж 

	Тахих адистидын цогц шүтээнд бүтээсэн болой. 

	 

	Ямар чинээ гал усаар галав эвдрэхийн цагийг

	Эс болтол тэр чинээ тэнгэр хүмүүний

	Буяны шүтээн эрхэм дээдэд эвдрэлгүй бат оршихын (III-69) 

	Аравнайн цэцэг элдвийг ч өргөн цацмуу. 

	Тэдгээр шүтээн хийгээд шүтэгдхүүн

	Түүнчлэн цөм бүтсэний агшин нэг хоёроос эхлээд

	Тахилын чуулган маш олон гайхамшигтыг жигдрүүлэн өргөх нь

	Тасралгүй Гангын урсгал мэтээр дэлгэрмүү. 

	 

	Огоот тэр мэтийн буян их даацтай чуулганыг ч

	Орь өөрөө ганцханы тухайд бус огторгуй түгээмэл амьтан бүгд

	Очирдарийн хутгийг олохын угт зориулан боловсруулж

	Одоо ялангуяа цагийн цөвд Богд Зонхавын шашин доройтолгүй

	Илчит нарны цог мэт гийж мандах ба

	Их Халх Монголын хаан гүрэн

	Үүгээр жишсэн төв хязгаарын орон бүгдэд

	Их жаргалангийн гэгээгээр цөм дүүрээд

	Бүгдээр сайн цагийн цогт эдлэх тэргүүтэн их алцтай

	Бурхан бодисадвагийн ерөөл бүгдийг

	Багтаан ганцханд (III-70) хураасан лугаа адилын сэтгэл үүсгэсэн

	Бат мутрын тамгаар нотод тамгалан зохиосон болой

	 

	хэмээсэн нь завсар үеийн алжааснаа амарсан шүлгийг хэлхсэн болой. 

	Умар зүгийн шашны зул, их шарын шашныг баригч, бүхний дээд эрхэм богд Лувсанчүлтимжигмэддамбийжалцангийн цадиг түүх эрдэнийн галбарбаасан модноос энэ гэгээн дүрийн үйлс зохионгуйн эрхэм гол болсон бэлгэ чанар лугаа төгөлдөр олон багшаас ямар мэт судар тарнийн ном гаачой68-г сонссон ба сайвар ажирсан бурхны шүтээн олныг буяны оронд бүтээсэн ёсыг хамсуулан өгүүлсэн олныг буяны оронд бүтээсэн VII бүлэг болой.

	 


Найм. Энэ дүрд бодтойгоор номхотгох үйлийг гүйцсэнд болгоон таалал бусдад таалж, Төвөд оронд заларснаас мөнхөд баригч амьтдыг номд сануулахын тул гэгээн дүр таалал төгсөхийн ёсыг үзүүлсэн аймаг

	 

	Төмөр үхэр жилийн69 (1841) дотор Төвөд оронд хөлгө эргэж залрахын таалсан тааллыг анхан сарын сүүлд дээд дунд тэргүүн бараа бологчид, дацан өглөгийн эзэн нарт дараалан айлтгаад, нандин шүтээнүүдийн өмнө тахил өргөх лүгээ сэтгэлд таалсан хэрэг бүгд сааталгүй бүтэхийн таалал ерөөлийн цамжор агуу их өргөв. “Ер энэ зүгийн хувраг бүгдээс ч гурван үүдний буяны барилдлага хийгээд ялангуяа сонсох санах бясалгах гурван зүйлд онцгойлон шамдал хичээхийн үүднээс шашин амьтны тус амгалангийн голыг барих магад хэрэгтэй” хэмээх зарлиг сургаалыг шамдаж айлдав. 

	Бурхан багшийн гэгээний өмнө няндар сэлт өргөн, Далай лам Банчин богдын шавдан батдахаар эш татан зохиогоод, таалал ерөөл үнэнхүү гүйцээх ба шинэ нёнзог70 дүвлэсэн хэдэн шавьд мөргөлийг өршөөв. (III-72) ордны үүдний босго хүртэл явган заларснаас дамнуургаар залраад, цаглашгүй олон хувраг тахилын хэрэглэл элдэв зүйлийг жагсаан цувуулан сэмбрэм сэлттэй Гандантэгчэнлин-д залрав. 

	Дэчингалавын-д орны болгоолго таалал ерөөлийг зохиож хурлын эхэнд залрав. Тэр цагт Гачэн лам, дүйнхрын лам нар цуглаж гүйцээд суудал барьсан шинэ орсны мөргөл мандал өргөсөн бөгөөд, тэнд цугласан олонд Царчэн богдын зохиосон «Наро Хажодын дагжэд»-ийн лүн хайрлав. Түүнээс Лайгол хэмээх шинэ байгуулсан лавринд залраад аравнай айлдав. Амбан бэйс нараас хүжээр тугдамд залаад амбантай хамт Наро Хажодын цонхор өргөж айлдав. 

	Гаднын тугдамд ноён лугаа сэлт сан тахил айлдаад, шинэ лавран байгуулсны баярын бэлэг өргөв. Баруун ордонд заларснаар Цогчин хийгээд гонхон нугуудын орны болгоолго таалал ерөөлийг айлдсанаас сэнтийд сууж (III-73) залрав. Тэр цагт хоёр аграмбаар цоглам босгож жэдрим зогрим хэлэлцлээ.

	Түүний сүүлд умзадаас мандал өргөж даш ерөөлөөр чимж айлдав. Түүнээс Жалцандонбын-д залраад дэмчиг цогчод лугаа сэлт анхан дунд сүүл гурвыг гүйцээв. Энэ сард хятад бурханчаас бүтээсэн сандэжигсүм71 тэргүүтэн олныг шинэ лавринд залах хэрэгтэй ёсыг да ламд айлдав. 

	Энэ үед цас үлэмж маш шууран их орсонд дөрвөн зүгт дэвжад сэржэм72 айлдсанаар хоггүй сайхан амарлих болсны сүүлд Дара эхийн дээд давхарт залраад шүтээнд няндар таалал агуу их ерөөл тавьж, сан тахил тэргүүтнээр сансар нирвааны зочид бүхнийг баясгахын тахилыг үүл мэтээр (III-74) цацруулан зохиов. 

	Ордны захад хэдэн яргачин олон хонийг хүзүүгээр холбон яргын хашаанд орохыг болгоосноор таалалд нигүүлсэнгүй цаглашгүй төрөөд, тэр даруй аюулгүйн өглөгөөр амийг нь аварчээ. 

	Гачэн ламын дэргэдээс лхам хийгээд Жамсрангийн жинан айлтгаж сонсоод, үргэлжийн бясалгалаас үл алгасрахын залгамжаанд чөлөө завсарт жодвон хийморь хийсгэн босгоход авга хамбыг захирч илгээв. Очирдарийн шүтээний дэргэд тахил няндар өргөв. 

	Түүнээс хамба лам ноён тэргүүтэн ихэм лам ноёд хүж барьж Цогчин-д залав. Тэр цагт “Лаврингийн шүтээний голыг цааш нааш сольж зөөх хэрэгтэй” хэмээн таалсан таалал мэт бүтээснээс сойвон Иш, Сономдорж хоёрт адис шүтээн хийгээд хадгийг хайрлаж “Дэргэд бясалгалын шүтээн эдгээрт тахил өргөхөд та хоёр ямагт өргөхөөс бус (III-75) бусдыг захирч болохгүй” хэмээн айлдав. 

	Үдийн урьд журам хуучин ёсоор гүйцээн уншлага айлдаад, Очирдарийн-д цогчод өргөсний дараа хоёр амбан тэргүүтэн олон хятад ноёдод мөргөл өршөөн, хоёр амбанд хадаг бурхан сэлтийг хишигт хайрлав. Тэргэнд заларч Гандантэгчэнлин-д залраад үдийн урьд үргэлжийн уншлагуудыг айлдаж, II сард Гандантэгчэнлингийн дуганд олон цанидын хуврагтай ном хэлэлцэв. 

	Түүний сүүлд лавринд Гачэн ламын дэргэдээс цэвээн айлтгаад нямбад заларч, лхам Янжмаа-ийн нямбад олон хоногоор шамдав. Цам тайлаад хамба лам ноён тэргүүтэн дэргэдийн бараа бологчдод мөргөл өршөөв. Түүнтэй хамт бараа бологч гадна дотнын олонд мөргөл дараалан өршөөгөөд Чагдор Дагвосүмдил (III-76) хийгээд Жамъянгарав хоёрын нямба айлдаад, цам тайлсны дараа Чагдор Дагвосүмдил-ийн үүднээс жинсрэгийг цутгав. 

	Сүжгээр хурсан нугууд мөргөл айлтгасныг өршөөсөн даруй Баруун хүрээнд залраад Очирдарийн орны болгоолго айлдаж, Жонон гүн тэргүүтэн мандал өргөсөнд адис өршөөв.

	Дахин Гандантэгчэнлин-д залраад авга хамбын айлтгаснаас дүвжал ёсны цэвээн хийгээд чагдор донбын жинан хайрлав. Түүнээс Аюушийн-д Да гүний хошууны Лувсангалдан даншиг өргөв. Түүнээс байран дэргэдийн цорж Лувсангончогийг Уй Зан-д хамгийг айлдагч Банчин эрдэнэд сүүдэр таширсны даншиг өргөхөд явуулах учирт, аврал Банчин богдод өргөх учиртай бэлэг эд таваарыг хайрлаж, дагалт нөхөд бүгдэд мөргөл өршөөн хүслийг хангав. 

	Түүний сүүлд үдийн урьд хамба лам ноён тэргүүтэн шар хар олонд аюушийн ван хийгээд (III-77) часүн-ийн лүн тэргүүтний гаачой гүйцэд дэлгэр хайрласан бөгөөд Бадам ёга-ийн Жамсранд таалал ерөөл зарлиг номлол сэлт улаан нанзадаар няндар өргөж, тэр дуганд чойжин хилэнт Жамсран голлосон номын сахиуснууд нийтийн гансо хийгээд жансиг73-ийн хэрэгтэнд мэс элдэв зүйлийг өргөөд Баруун хүрээнд залрав. 

	Түүнээс Жалцандонбын-д Наро Хажодын чога тэргүүтнийг айлджээ. Түүнээс Гонгор идшиннорвын чога лугаа барилдуулан даншиг өргөхийн дээр мандлын айлтгалыг Гачэн лам өргөсөнд, айлдвар зарлиг сайныг айлдав. Дэргэдийн бараа бологчид мөргөв. 

	Түүнээс Банчин эрдэнэ сүүдэр таширсны даншиг өргөхөд тухайлан зарж шадрын хүн дэргэдэх Лувсангончогт мөргөл өршөөв. Түүнээс Шар хүрээ Бадам ёга-ийн дуган шинэ байгуулахад Дамдинянсан-ийн чога хийгээд (III-78) Жамсран гүнаагийн гансо принзолыг шинэ тогтоож байгуулах ламд тойн Лувсаннамжалыг болгоож, түүнд гурван давхар олбог түшлэг лүгээ дуганы нэр нэгийг ч хайрлав. 

	III сард Шадавлин-д заларснаас агуу их даншиг айлдсанаас Гандантэгчэнлин-д залрав. Тэр цагт зарлигийн сайд амбан бэйс тэргүүтэн Богдын дэргэд шадарлах бөгөөд ялангуяа энэ сарын шинийн 8-нд амбан бэйсийг дэргэд бараа болоход ялгамжит хэрэг учирт таалж зарлиг гүр гэнэт шинэ номлож айлдсан нь:

	 

	Ум свасти. 

	Амгалан төгөлдөр орны Авид тоолшгүй галавын урдаас бурхан болсон ч

	 

	
Бурхны шашин нийт хийгээд амьтны тусын тул

	Багш садны дүрийг Замбуутивийн орон үүнд барьснаас

	Бага насны цагаас амьтны тусыг өнө удаан зохиов. 

	Бүхүй номхотгогдуун нийтэд хувилгаан биеийн дүрийг үзүүлэн 

	Бүрэн төгс хувьтанд төгс жаргалангийн биеийг (III-79) бодтой үзүүлмүү 

	Тэвчил онолын эцэст хүрсэн хуурмаггүй аврал итгэлд

	Нэгэн үзүүрт итгэлээр залбиран айлтгах учир нь:

	 

	Төвөд цастны орон түүнд Богд Зонхавын

	Шашин хийгээд ялангуяа шарын шашин

	Дээд үүний аврал та бээр нигүүлсэн барьснаас

	Зүг бүхэнд улмаар өрнөн дэлгэрүүлж өршөө. 

	 

	Дүр багын цагаас одоо хүртэл

	Таалал их нигүүлсэхүйн үүднээс

	Даруй цаг одоо хүртэл заларсан аврал

	Таны нигүүлсэнгүйн зарлигийн ач мөн. 

	 

	Цөвийн цагийн амьтны санаанд харгалзваас

	Цаг одоо үе тунгалаг байхаас

	Чухам их ёс үзүүлэхийн сүүдэр таширсан үүнд 

	Чухаг лагшин тотгорын зүйлийг зооглолгүйд 

	Төгс хувьт шавийг эзлэн барьснаас

	Өлмийн лянхуаг ч өнө удаан бататган өршөө. 

	 

	Эцэг Төвөд орны аврал хоншим бодисун бээр

	Эзлэн барьсан шавь нарыг боловсруулан гэтэлгэж айлд. 

	Эдүгээ цаг арилсан оронд Бодала-д

	Эрхэн (III-80) хувьт шавийн амьтны тусыг зохион соёрх. 

	 

	Аяа цаг одоо Төвөд орны амьтан нугуудыг

	Аврал богд та бээр нигүүлсэнгүйгээр авран соёрх. 

	Аху умар зүгийн хамаг амьтан нугуудад

	Аврал богдын наран ургавч

	Асар гэнэт раху-аар халхлахын үе үүнд

	Аврал та нигүүлсэнгүйгээр авран соёрх. 

	 

	Аху өвөл цагийн хүйтний үет үүнд

	Алин зуны лууны дуу гаравч хөх ногоо хаанаас төрөх вэ. 

	Ангид тонилохын санваарын ёроолд сэрэмжгүй

	Алхай явдлаар явбаас бурхны шашин дэлгэрэх цаг бэрх буй. 

	Ачит багш садныг шүтэх ёсыг эс мэдвээс

	Адистидын бэлгэ хаанаас гарах вэ

	Энэрэн нигүүлсэж бясалгах ёсыг эс мэдвээс

	Эх болсон амьтныг хаанаас мэдэх вэ

	 

	Бодь сэтгэлд эс судалбаас

	Ялгуусан хөвгүүдийн явдал хаанаас байх вэ

	Гүнийг утгад эс судалбаас

	Хоосон чанарын үзэл хаанаас байх вэ

	 

	Авшиг айлтгах тэргүүтэн олж хүртсэн

	Олон боловч тангараг санваарыг эс сахиваас

	Нэгэн насаар бурхан болох тун хол болой

	Тамыг бүтээхийн (III-81) аргыг эрэхийн гэм болно

	 

	Өөрийн язгуурын ламаас ван лүн увдис

	Олныг сонсовч хэрүүл тэмцэл тангараг доройтох

	Олныг хурааваас ахуйн үес ламын

	Бие сүүдэрт зэтгэр цөв болохын гэм их байна. 

	 

	Үр нь өөрийн хойдод зовлон элдэв зүйл ирэхийн гэм баймуу 

	Лам шавь цааш нааш хэмээн гэмт явдал олныг өгүүлэлдвээс 

	Бурхны шашинд хорлох ба багш шавь нар ч гутахын гэм буй 

	Орон гүрэн нүгүүдэд ч өлзий бус болой

	Муу ёрын шинж тэмдэг элдэв зүйл болно

	Муу ёрыг алс холоос эрэх хэрэггүй

	Тэр цагт өөр өөрийн сэтгэлдээ бод. 

	 

	Цаг түүнд даншиг олон өргөвч

	Өөр бусдын тус нугууд бүтэх бэрх

	Ламын адистид орших бэрх Ядам бурхны шид өршөөх бэрх 

	Дагинасын таалал нугууд баясах бэрх

	Чойжин сахиус бээр үйлсийг (III-82) бүтээх бэрх

	 

	Тэр мэтийн цагт хүрсэн цагт

	Аврал гүрэм бүтээлгүй амраар суу

	Тэр мэтийн цаг болох үед

	Бурхан шүтээн бүгд мөргөн тахихын орноос өнгөрмүү 

	 

	Төрөлхийтөн бээр үзэхгүй үнэхээр далдлагдана 

	Чойрын их дацангуудын таван ботийн судар номыг 

	Сайтар боогоод тийзээр тийзлэн бөөгийн номын

	Сангийн амыг нээж хар зүгийн тэнгэр лусыг авралд шүтнэ

	 

	Шашныг эвдэгч нүгүүд бээр шашныг барина 

	Дээрэмчин хулгайч нугууд лам ноён болно 

	Шашныг баригч төрөлхтөн дээдэс бүхэн 

	Таалал сэтгэл бүхэн маш эцэллэнэ

	Тэр мэтийн умар зүгийн цагийн эцэс түүнд

	Аврал итгэл та бээр авран соёрх 

	 

	Замбуутивийн орны аврал ганцхан 

	Цаг хийгээд ахуй үес бүгд ба Ялангуяа туулай жилийн үед

	Хувь дутуу амьтанд нигүүлсэнгүйгээр айлд

	 

	Нийтийн зохиолд насад өнө (III-83) удаан

	Өлмийн лянхуа батдаад хувь төгөлдөр савт шавьд

	Хагацалтгүй насад бодтой айлдаад

	 

	
Боловсруулан гэтэлгэхийн мөрт зохион соёрх. 

	Арилсан орон түүнд хөтлөн соёрх

	Нэгэн насаар бурхныг олгон өршөө

	Аврал Богдын гэгээн та бээр

	Хувь төгөлдөр шавийг эзлэн барьснаас 

	Судар тарнийн гүн утгыг бодтой үзүүлж 

	Үр гурван биеийн хутгийг олгон соёрх

	Шашныг баригч төрөлхтөн дээдсийн өлмий батдан

	Зохиол үйлс зүг цаг бүхэнд өрнөн дэлгэрч

	Шашны өглөгийн эзэн ган сан эд агуурс дэлгэрээд

	Шашин амьтны таалсан таалал хоцролгүй зөндөө бүтэх болтугай

	Лам ядам гурван эрдэнийн адистидын хүчээр

	Муу ёрын шинж тэмдэг бүгд амарлиснаас

	Сайн цагийн баясгалангүйн хурим шинийн сар арван зүгт дэлгэрээд

	Шашин амьтны зохиол бүгдийн эцэст нь хүрэх болтугай

	 

	хэмээсэн (III-84) үүнийг дээдсийн алдраар адисалсан шагжа-ийн гэлэн Лувсанчүлтимжигмэддамбийжалцан нот сэлтээр хэргийг учир ихэд тухайлан эвсүүлсэн болой хэмээн номлосон эдгээрийн дотроос нийт ялгамжтай олон байх байртай. 

	Түүний дотроос “Умар зүгийн хамаг амьтан нугууд аврал итгэлийн наран ургах боловч цаг гэнэт раху-аар халхлах цаг үүнд аврал лам та нигүүлсэнгүйгээр авран өршөө” хэмээн номлолыг бодтой гарган үзүүлсэн нь аврал Богдын гэгээн өөрөө удалгүй гэнэт арилсан оронд залрахын бошиг үзүүлсэн нь илт буй. Шашныг бадруулан үйлдэгч Аръяа Жанлүн бандидын ариун үзэлд ч урьдын бошго үзүүлснийг татсанаас “Богдын гэгээн өөрөө арилсан оронд залрах учиртай бошиг байх тул төрөх үхэхэд өөрийн (III-85) эрхийг олсон богд төрөлхтөн мөн байна” хэмээн номлосон мэт мөн. 

	Далд үзүүлснээр түүний сүүлд “Өвөл цагийн хүйтний үе үүнд зуны лууны дуу гаравч хөх ногоо хаанаас төрөх вэ” хэмээсэн лүгээ эвсүүлбээс утга бус нэгийг үзүүлээгүй болов уу хэмээн санах боловч таамгаар зохиож эс ухаарав. 

	Түүний сүүлд “Ангид тонилохын санваарын үндсэнд... хувь дутуу шавь нарт нигүүлсэнгүйгээр айлд” хэмээх нь цөвийн цагийн орон нийт хийгээд ялангуяа Төвөд орон ямагтад ирэх болохыг номлосон мөн бололтой. 

	Нягтлан шинжилбээс үзүүлсэн утгууд өнгөрсөн одоо үеийг илтээр үзсэний учир мөн. Гэвч энэ хийгээд энэ хэмээн тодорхой танигдваас усанд загас үл тогтох мэт ирээдүйн гэмд лавлан шийдэх тааруу хэрэг их бөгөөд түүний дотроос ялангуяа (III-86) “Туулай жилийн үед нь...” хэмээн номлосонд ч ялгамжит тааллын уг хэрэг нэг буй бололтой. Тэдгээр муу цаг ирэхийг айлдсанаас гэнэт арилсан оронд залрахын тааллыг чиглэсэн нь илт буйг “Хувь төгөлдөр савт шавьд хагацалгүй насад илэрхий айлдан боловсруулан гэтэлгэхийн мөрт зохион соёрх. Арилсан орон түүнд хөтлөн соёрх. Нэг насаар бурхан болгож өршөө” хэмээн номлосноос мэдэн чадна. 

	Түүнээс ордны гадна сүжиг бишрэлээр ирсэн шар хар олон хийгээд бас мандал өргөгч нугуудын эгээрэн хүссэнийг сэтгэлчлэн хангав. Засаг Бунтарын хошууны да Пандэ-ийн айлтгасанд, Цагаан дара эх Ногоон дара эх тэргүүтний хүссэн номыг хайрлав. Тэр үе Даржаалин-ийн хийдийн сүргээс үхрийн тугал хоёр толгойтой төрсөнд “Ямар болов” хэмээн Богдын гэгээнд сунтаг шүүлгэв. Хариунд “Муу ёрын байр нэг мөн тул (III-87) хариулан авралд шамдагтун” хэмээн айлдав. 

	Түүнээс Гачэн ламын дэргэдээс жигжид шигодма-ийн ван гүйцэд, Наро Хажодын ван сонсож айлдаад, Жалцандонбынд Хажодмаагийн чога цонхор дэлгэр айлдав. Дахин Гачэн ламын дэргэдээс сандуй жамбалдорж, логишвар хоёрын ван гүйцэд зооглов. Түүнээс дотуур Сангай (аймаг) Эмч (аймаг) өргөөг Ривогэжай Ганданшадавлинд зөөж үйлдээд, Гачэн ламын дэргэдээс балгон Шалши Цамба хоёрын жинан, Брагри ламын дэргэдээс гэтэлгэгч дара эх зонхорсүм74-ийн жинан зооглов. 

	Түүнээс дамнуурга дээр суугаад сүжиг төгөлдөр олонд мөргөлөөр хүслийг хангаж, сан тахил үүл мэт цацруулсан хийгээд Гандантэгчэнлин-д залрахын дээр Гонгор идшинноровыг Баруун хүрээнд залав. Дахин Брагри ламын дэргэдээс сэдэд-ийн ван сонсов. 

	Жүд-ийн дуганыг шинэ зөөлгөхөд гүсүнтүгийн шүтээнүүдийг Зүүн хүрээнээс залж айлдахын (III-88) цагт Богдын гэгээнээс хүж өргөж лавринд залрав. Бас Брагри ламын дэргэдээс минтүгви ван, дулма налжорын лүн, чагдор чивдаг жамби ван сонсов. Сүжигт ламаас даншиг өргөсөн бөгөөд сүжгээр хурсан амбан бэйс тэргүүтэн олонд Баруун хүрээнд мөргөл зэрэг хайрлав. Түүний сүүлд засаг Авирмэдийн хошууны Лувсансамдан, хэвэй вангийн хошууны тайж Магсаржав хоёр дараалан айлтгасанд, Жамбалцанжод, Цагаан Ногоон дара эхийн лүн хайрлан, хар шар олонд мөргөл өршөөн хүслийг хангав. 

	Жавзанма, Дамцигдулма, дорж Налжормаагийн мандал бүтээлийн зан үйлийг Брагри ламаас унших чога-д зохиосон «Принлай гүнчав» хэмээх, Даюү лханаа [?] бээр зохиосон Дорж Налжормаагийн вангийн чога «Бусдын тусын дуаз», Дамцигдулма-ийн дагжэд дүнжэд дүвчог «шанпан равжэд» Дагвын гэгээний (III-89) сан-аг, «Дара эхийн лайцог», Дамцигдулма 5 бурхантын хот мандлын бүтээлийн зан үйл, дагжэд дүнжэд, бумсүм, жинсрэг цонхор-ын чога «Дэчэнравпэл», Сажа лам «мандлын зан үйл гүнсан чодпрэн», түүний мандлын чога лугаа барилдсан «Енса нянжүд» тэргүүтний товч бага, Дамцигдулма ванг рүбри-д шүтэж өгөх ёсны чога, «Дамцигдулма дүвтав дордүй чога», жавзан Дарнатын зохиосон «Дулма Налжормаагийн жилхорын чога Иш барва» ба «Налжормаагийн дагжүг», дулма Налжормаагийн хөтөлбөр «Тичэн гүндэр», лам Зоридари ринбүүчийн зохиосон дэмчиг гарво яв юмны бүтээлийн зан үйл «Чимэд дэчэн балдэр» тэргүүтний лүнг Брагри ламаас сонсов. 

	Энэ сарын хуучид Богдын гэгээнээс Цогчин дуганы гол шүтээн Бурхан багшид үржин өргөх цагт таалсан таалал тэнсэлгүй таалал ерөөл зохиосон нь: “Сугавадийн орны эрх баялаг нас хийгээд гэрлийн хязгааргүйн аврал Банчин богдын өлмийн лянхуа батдаж, таалалдаа таалсан хэргүүд өөсөө бүтээд манзушир Богд Эзэн хааны нас сүүдэр түмэн он батдаж, иргэн албат ган сан дэгжин дэлгэрэхийн дээр огторгуйн доорх газрын дээрх олон амьтан бүгд энх амгалангийн цогт эдэлж, умар зүгийн Халх оронд тэнсэлгүй бурхны судар тарнийн шашин нийт хийгээд ялангуяа гурван сав ертөнцийн амьтны лам Зонхавын гэгээний шашин зүг цаг бүхэнд өрнөн дэлгэрч өнө удаан оршоод, чухам тарнийн гүн утга бүгдийг эндүүрэлгүй бясалган авч эш онолын эрдэм улам улам арвижаад, шашныг баригч төрөлхтөн дээдэс цагийн эцэст хувь төгөлдөр номхотгогдууны тусад дээд хувилгаан биеийг үзүүлж, уужмын хаан орон бүхэнд өвчин хөлсөөн зэрэг үл зохилдох доройтлын нэр ч үл гарч ном төгөлдөр амгалан жаргалангийн цогт хэзээд эдлэх үүд олны тулд зориулах болой” хэмээснийг жич тогтоосныг бичив. 

	Бас Брагри ламын дэргэдээс Банчин Балдан-ишийн зохиосон «Данба жайви молом», Ти Гүнтангийн зохиосон «Жигжид хамт төрсөний бүтээлийн арга», «Жигжид 13 бурхантын бүтээлийн арга», «Наро Хажодын дамжлагын угсаа», «Сандуйн бүтээлийн аргын товч хураангуй», «Үндсэн дандар», «Ёга-ийн дандар»-аас номлосон элдэв тогтоолын лүн, лхам Гүргүлийн жинан, Замбал бүри гүшүг, Осоржамаа, Чогжү мүнсэл-ийн лүн, Дэмчигийн ван сэлт зооглож айлдав. 

	Бас торгон хөрөг нэгийг шинэ (III-90) бүтээхийг урлаач зарим нэгэн хатагтайд тухайлан цохож мөргөл өршөөн хишиг хайрласан ба урьдын үргэлжийн олны мөргөлийг ч хүслийг хангаж өршөөв. 

	Найман аюулаас аврагч Дара эхийн хөргийг шинэ бүтээсний ерөөлд:

	 

	“Гэтэлгэгч хутагт дара эхийн тахил магтаал

	Нямба бясалгалд шамдсаны хүчээр

	Гэнэтийн харшлах шалтгаан бүгд амарлиснаас

	Сайн чуулган дэгжих шинийн сар мэт арвидмуу” 

	 

	хэмээхийг айлдлаа. Ригсүмгомбыг зөөж үйлдэхэд са чога-ийг Гачэн лам жолоодсон бөгөөд дотоод санд Гонгор идшиннорвыг залаад Гачэн лам лугаа нэгэн хамт гаргах хийгээд цонхорыг оньс боловсруулан айлдаад Ригсүмгомбын гүсүнтүгийн шүтээнийг товьёгт нягт болгоож айлдав. Бас найман аюулаас аврагч Дара эхэд ерөөл зарлиг номлож:

	 

	Гэтэлгэгч дара эх бээр (III-91) би хийгээд амьтан бүгдийг

	Гэнэтийн тотгорын аюулаас авран зохиох бөгөөд

	Судар тарни гүнийг бясалган авсны хүчээр

	Тэнсэлгүй бодийн хутгийг олох болтугай” 

	 

	хэмээн айлдав. 

	Бас Брагри ламын дэргэд Замбал Бүригүшүг лханаа жинан, Наро Хажод сэндүра-ийн жэдрим чога, балдан сольдэв, чагцан жайви лүн сэлт сонсов. 

	“III сарын 2-нд цогт нууцын хураангуйн гүн ван-г хайрлах учиртай” гэснийг чихэнд дуулсны дараа Халх Баруун гарын Зүүн хошуу, бас хязгааргүй олон орон нутгаас лянхуат нуурт ангир цуглах мэт илэрхий сүжгээр ирсэн шар хар дээр доор хэмжээ хязгааргүй олны сэтгэл үндсэнд мөргөл өршөөх тэргүүтнээр буяны цогцыг үүсгэж айлдаад тус тусад хүссэн ном олны лүнг ч (III-92) хайрлав. 

	Шинийн 2-нд Цогчин-д цогт нууцын хураангуйн бүтээлийн зан үйлийг үнэхээр айлдсаны сүүлд вангийн бэлтгэл дагон хайрлаж, маргааш нь түм гаруй шар хар доор дээр олонд цогт нууцын хураангуйн ван гүйцэд хайрласан бөгөөд нууц тарни очирт хөлгөний үүдэнд оруулж айлдсан нь урьд Ринчиндагва Жамбалдагва бээр олон амьтныг бат язгуурт зохиосонтой үүд бүхнээс адил буй. Сүүлд нь цонхор даш тэргүүтнийг ч дэлгэр гүйцээж айлдсанаас Баруун хүрээнд залрав. 

	Түүнээс амбан бэйсийн айлтгаснаар, Жалцандонбын-д Шанба гаржүдийн Дэмчиг Нигү лханаа ван хайрласан бөгөөд сүүлийн чога-ийг ч гүйцээж айлдав. Сарын шинэд амбаны айлтгаснаар, шар хар доор дээр бум шахамд дүвжал ёсны цэвээн хайрласнаар мөнх насны шидийг олохын хөрөнгийг (III-93) тэжээн төлжүүлж зохиогоод, Өндөр гэгээний

	«Маанийн дүвтав» хийгээд «Цагаан ногоон дара эхийн магтаал»-ын лүнг ч хайрлав. Түшээ гүний хошууны Агваандаш, хиа Сүрэн хоёр даншиг өргөж, олон хүнд мөргөл өршөөв. 

	Энэ сарын 15-нд Ринчиндорж хэмээх айлтгаснаар, 23 хүнд дорж Жигжидийн вангийн дагон лүгээ бодтой вангийн зэргийг нягт номлон тэнсэлгүйгээр хайрлав. 

	Тэр цагт урьд нь “Төвөдөд очиж болох буюу” хэмээн Эзэн гэгээний алтан сонорт сонсгосонд хэрэг бүтэхийн сайн зарлиг буулгасан учир баярын бэлэг өргөхөөр сойвон Ишийг тухайлан зарж илгээв.

	Дүйнхор Сагар-ын хуралд залран тахил няндар өргөөд таалал ерөөлийг гүйцээв. Аюуш бурхныг Галавынд залсанд, Гачэн лам бээр мандлын айлтгалыг (III-94) аврал богд Банчин богдод тухайлан зориулж даншиг өргөсөн бөгөөд лам ноёд бүгдээр баярын мөргөл хадгийг ч өргөв. Түүнээс Сагарын цам болгоож гүйцээх лүгээ Жалцандонбын-д залраад Брагри ламын дэргэдээс зарим нэг ван сонсоод цонхорыг ч өргөв. 

	Түүнээс цамто75-д залраад Гүргүл-ийн нямба бясалгалд хичээж айлдав. Цамто тайлснаас сүжиг төгөлдөр зарим нэгнээс даншиг мандал өргөсөн бөгөөд шар хар олонд мөргөл өршөөх ба базарсад часүн тэргүүтэн номын барилдлага зарим нэгийг ч хайрлав. 

	Бас Брагри ламаас Дэмчиг Ханд нянжүд-ийн ван сонсов. Түүнээс урьд хуучин журам ёсны тахил өргөл лүгээ элдэв зүйл тахилын хэрэгтнийг сайтар жагсаан сэмбрэн лүгээ сэлт Майдар эргэж айлдлаа. Бэлгэтэй буяны шинжид гэнэт үүлс хуралдан луун дуу хүржигнэх лүгээ нэгэн хамт зөөлөн хур намиран орсноор энд (III-95) “Богдын гэгээний адистидын хүч магадтай” хэмээн цугласан олны сэтгэл итгэмжлэх сүжиг нэн их арвижих болов. 

	IV сард Мянгадын цорж Цамба хийгээд Сономдаржаа нараас айлтгасанд, дүвжал ёсны цэвээн хайрлав. Тэр цагт Авид бурхныг Шадавлин-аас залж ирэхийг сонорт сонсгосонд “Сайн бэлгэтэй” хэмээн баясах таалал ихийг зохиов. 

	Брагри ламын дэргэдээс Нямбайва ёсны 21 дара эхийн жинан сонсоод, Жалцандонбын-д лхамын гансо цонхор тэргүүтэн дэлгэр айлдав. Үүдний оронд олон хүнд мөргөл өршөөв. Брагри ламаас чагдор хорчэнгийн ван сонсов. 

	Түүний хойд өдөр Гандантэгчэнлин-д залрав. Дэчингалавын-д орныг болгоох ба лам ноёдыг суух суудалд суулгаж айлдав. Баруун хүрээнээс шанзав ноён хийгээд Цэцэн хаан тэргүүтэн 100 (III-96) тоот бараа бологч шүхэр дадар сэмбрэн сэлт лүгээ ялгуусан Авидыг дамнуургаар залж ирсэнд Богдын гэгээнээс хамгийг айлдагч Банчин богдод бодтой сүсэглэж бараа бологч олон лугаа угтав. Дэчингалавын сэнтийд залсны дараа нийт хуврагтай хамт Намжалмаагийн чога лугаа барилдуулан алт мөнгө эд таваарын их өргөл даншиг өргөхөд, Гачэн лам бээр мандлын айлтгалыг зохиож айлдав. Түүнд зоог бэрээс нягт дэлгэр бэлдсэний дээр, дээж тахил өргөх тэргүүтэн урьд мэт хийгээд наад цаад чойрын хоёр шунлайв ном зөвлөн хэлэлцэх цоглам-д босов. 

	Түүнээс Богдын гэгээн бээр голд зохиож данрагийн мандал төгсмөгц өрнүүлэн магтаж, Брагри ламд олон жанши магнагийн дэвсгэр, долоон давхар түшлэг сэлт, Гачэн ламд бандидын цол, эмч сойвонд гурван давхар дэвсгэр хайрлан, бас зургаа долоон хэртэй (III-97) хүнд байр тааруу хайр хишиг хайрлав. 

	Түүнээс даншиг төгссөний дараа Богдын гэгээнээс явганаар хүж хийгээд бас шар хар доор дээр олноор Авидын гэгээнийг дамнуургаар Цогчин-д залж оршуулж айлдав. Түүнд Богдын гэгээн нөхөд сэлт тахил өргөхийн дээр Банчин богдын даншиг айлдаад, бурхны зарлигийг ч туулж айлдав. Шүтээний гол бурхны гэгээнд сайн өнгөт торгон жанч, элдэв зүйлийн баатрын зууван чимэг, ээмэг хийгээд шар нанзад сэлт өргөсний дээр бурхны шашин нийт ялгамжтай дэлгэрээд амьтан бүгд амаржихын таалал ерөөлийг агуу ихэд айлдав. 

	Авидыг Шадавлин-д залахад Богдын гэгээн хийгээд амбан сэлтээс үдэж бараа боллоо. Зоог өргөхөд чин гүн Билигт баярын амгалан айлтгахаар илгээв. 

	Түүнээс Цогчин дуганы найман аюулаас аврах Дара эхийн ерөөлд “Ялгуусны эх хутагт дара эхэд... ” хэмээх тэргүүтнээс “Ном арвижаад сайн чуулган бүтэх болтугай. Гэтэлгэгч (III-98) ламын лагшин сүүдэр маш бат бөгөөд” хэмээх, Ривогэжай Ганданшадавлин хэмээх тэргүүтнийг айлдав. Түүнээс гүн өндөр жэдрим зогрим-ын бясалгал нямбад нэгэн чигээр цулуйдсан цамд чанад сууж айлдав. 

	Өгүүлрүүн:

	 

	Ирээдүй цагийн хэрэг гайхамшиг их олныг

	Илт болгоосноос жич бас Төвөдийн оронд залрах 

	Яндашгүй сэтгэлийн таалал нь зун цагийн ус элбэг 

	Ямарчлан байдаг ёс түүгээр ойртсоноор

	Тэр мэт уншлага сонсох санах хийгээд

	Тэвчил бясалгал үйлийн хүрд сэлт

	Тэмдэгт гурван зүйлийн зохиол явдал байц их зонхийг

	Түргэн яарах ёсоор илт гүйцээгээд

	Хэт ирээдүй цагийн байц олон нэгийг

	Халхлалгүй мэлмийгээр илт толилж болгоосноор

	Хуурмаггүй авралын орны нигүүлсэнгүйг дурдахын үнэн зарлиг лугаа

	 

	
Хамт нэг бошгийг эзлэн номлож айлдсан болой. 

	 

	Тун цөвийн цагийн амьтны үйлдэх явдал олныг болгоосноор

	Түр нэгэн арилсан маш хэтэрхий оронд

	Хот мандал хязгааргүй олны дунд залрах

	Хэлбэрэлтгүйн тааллыг илэрхий (III-99) болгон тод үзүүлэв. 

	Энэ мэт боловч одоо дахин номхотгогдууныг

	Энэрэл их нигүүлсэхүйн цалмаар үл орхих тул 

	Харьшгүй сүжиг лүгээ тааруулан номын хураар 

	Хүслийг огоот хангахуй ганцханд хичээв. 

	 

	 

	
Их нууц тэнсэлгүй боловсруулан үйлдэх ван хийгээд

	Илт тонилгон үйлдэх мөрийн оньсыг түгээмэл дэлгэснээр

	Умар зүгийн хөвчийн оронд Үржингийн номын сан

	Урган төлжсөн адил сайн хувийг өршөөв. 

	Сайтар айлдагч Банчин богд лугаа ялгалгүй 

	Сугавадийн орны Авидын гэгээнийг

	Самбаачлан тахих бөгөөд ерөөл даншиг тэргүүтэн

	Сайн бэлгийн буяны бэлгэс элдвийг ч зохиомуу. 

	 

	Энэ мэт гайхамшигт зохиолын таалсны угийг

	Эцэс ямар мэт Эсрүүн хийгээд Пүрэв-ийн оюунаар

	Зуун галав санавч өчүүхэн төдий мэдэхийн

	Зай чөлөөгүй мэт нэгэн агшны зохиолын

	Цаг тохиол нарийхан ч ялгуусан хөвгүүдийн

	Цадиг түүхийн тамганаас үл давах тул

	Дээдэс ч сайшаасан алдар “Дээд утга төгөлдөр” хэмээн

	Тэнгэрс мэргэн хүмүүн нэгэн цагт өгүүлсэн болой. 

	 

	Орчих үйлсийн цагаан шүхэр ганцхан ихээр 

	Орон нийтэд бүрхсэний сэрүүн сүүдэрт (III-100) 

	Гарцгүй алжааснаас амарч үйлдэгч амьтан нугууд 

	Гайхамшиг сайн хувиас ч нэн сайн хувьтай болой. 

	Алив гэгээн сансрын амгаланд шим байхгүй тул 

	Ашдын тусад бодийг бүтээхэд шамдагтун хэмээн 

	Дурдан сануулахын тул нэгэн чигээр бясалгал гүнд

	Дахин дахин цулуйдахын цадиг түүхийг чимэгт таалсан болой 

	 

	хэмээх нь завсар үеийн шүлэг болой. 

	Түүнээс цамто тайлснаас бясалгалыг урьд хуучин ёсоор төгссөний завсар нэгэн үед тотгорын зүйлээр лагшны чилээ их зооглосны шавданд Хабармаа дорчог, Жалцандонбын-д жалва Гүнаа-ийн гансо бүтээснээр тунгалаг сайнаар чилээ оромгүй болсон дүрийг үзүүлэв. 

	Түүнээс Брагри ламын дэргэдээс Жанрайсэг Намхайжалвын ван, Дамдинянсан-ийн ван, «Маань гаабум»-ын лүн сэлт сонсов. Үдийн оронд залраад даншиг дараалан өргөсөн зарим нэг өглөгийн эзэн, Цэцэн вангийн хошууны Халдам засгаар голлон шар хар олонд хүссэн ном хийгээд адис өршөөв.

	Түүний сүүлд (III-101) Да бэйлийн хошууны Лувсандондов сэлтээс айлтгаснаар, жамбалцанжод тэргүүтэн, бас сүсэг төгөлдөр зарим нэгийн айлтгаснаар, ганданлхавжама тэргүүтэн хүссэн номыг зэргээр хайрлав. Амбан бэйс тэргүүтэн ноёдын аймагт урьд ёсоор мөргөл ч хайрлав. 

	Түүнээс богд Жамъян цоржийн дүйцэн өдөр хоёр чойрт залраад орныг болгоох 1000 тахил өргөх лүгээ барилдуулан таалал ерөөлийг агуу их дэлгэр айлдав. Бас Брагри ламын дэргэдээс логишварийн ван, дара эх зонхорсүм-ийн жинан сонсов. 

	Түүний сүүлд Гандантэгчэнлин-ийн дуганд пагва Түгжэчэнбо-ийн дагжүг-ийн хурлын эхэнд заларсны сүүлд зүүн чойрт гавжийн дамжаанд босохоор залрав. 

	Түүнээс Баруун хүрээнд суурин үе урьдад Эзэн гэгээнд баяр өргөх хүнээр сойвонг тухайлан зарсанд, дэлхийн эзэн их хаанаас үлэмж баяр үүсгэснээс зоог, сайн хайр хишиг, алтан зарлиг сэлт буухиа өртөө замаар ирснийг хүлээн авч, дагуулын хоёр амбанд баярын хайр хишиг хүртээв (III-102). 

	IV сарын хуучид Лувсанцэдэн Содов хоёр чойрын гавжийн дамжаа барьсанд Богдын гэгээнээс бурхны 12 зохиолоос эхлэн гурван шинжлэлээр ариун эш ухаан огторгуйн аянга мэтийн гэрлийг цацруулснаар мэргэнд эрхэмшигч тэдгээрийн омгийн гадаад уулыг нураах лугаа хамт үл хариулахын винайн ёсонд оршуулж айлдав. 

	Түүнээс засаг Чойдаш нараас айлтгасанд, «Диваажингийн ерөөл» тэргүүтний лүн номын барилдлага олныг хайрлаж, урьдын журмаар Хажодын цонхор хийгээд Цогчин тэргүүтэнд орныг болгоох лугаа хамт, няндар таалал ерөөлийг үнэхээр зохиож ордонд залраад, Брагри ламаас Наро Хажод-ын ван сонсов. Түүний сүүлд ч цанид чойрт өдөр дараалан залраад ном хаяхад тааллыг зохиолоо. 

	Түүний сүүлд гавж нар, шунлайв тэргүүтэнд хадаг зангиагаар эхлэн шашир эд таваар хайр хишиг хотол төгс хайрлав. Түүнээс хуралд «Шисүм чога» хийгээд гурван санваар тус тусын (III-103) суртаал тэргүүтэн шинэ тулгар нугуудын зан журамд авахад маш хэрэгт хүссэн ном олны лүнг хур мэтээр буулгасан бөгөөд баруун чойрт ч «Шисүм салжэд» лүгээ Богдын гэгээн өөрийн номлолуудын лүн хайрлав. 

	V сард Дэчингалавын-д шавь нарт цэвээн чимэддоржийн срогшин хайрласан бөгөөд тэр цагт авга хамба цагаан бурхан өвчнөөс гэтлэн баясгалантай дэргэд бараалхан мөргөсөнд, мөргөл өршөөн баясан айлдвар зарлиг дэлгэр айлдав. 

	Түүнээс манж амбанаас хотол тансаг өргөл барьц сэлт аюушийн үүднээс даншиг өргөсөнд, баяссаарчилан зарлиг сургаал хийгээд адис өршөөхийн хамт адистидтай аюуш бурхан нанзад хадаг сэлт хайрлав. Тэрээр насны хэмжээ маш өвгөрсөн тул босож сууж үл чадах нэгэн боловч сэтгэл итгэмжтэйн сүжгээр дурдсан тул ес гүйцэд сунаж мөргөөд “Хагацалгүй эзлэн барьж авралдаа багтаа” хэмээн энэлэн хүчтэй хатуугаар айлтгав. 

	Түүнээс Долоон (III-104) хошуу хаан, ван, бэйл, бэйс, гүн, засаг нараас Цогчин-д аюушийн үүднээс санаж сэтгэхийн орноос хэтэрхий өргөл барьц сэлт даншиг өргөсөнд, тус тусад хайр шагнал ба адис өршөөж, зоог хурим ёслолыг ч Тэнгэр эзэн хааны сангийн их хуримд адил тэнцүүгээр хайрласны дээр, Төвөдөд залрах тухай зарлиг зөвлөж, Жүд-ийн дуганыг Зүүн хүрээнд зөөж гүйцсэний баярын хурлын эхэнд заларч шүтээнүүдэд няндар өргөл өргөж, таалал ерөөлийн тамгаар тамгалж айлдав. 

	Түүнээс үдийн оронд даншиг мандал өргөгчид, сүжгээр учирч мөргөхөөр ирэгчдийн хүслийг хангах мэт номын барилдлага лүгээ адис дараа дараалан өршөөв. Хоёр цанид дацанд дараалан залраад тус тус янжинлхамын жинан баяссаарчилан хайрлав. 

	Түүнээс Гандантэгчэнлин-д залраад шашныг сахигч тангарагтны далайд тахил дэлгэр зохиож хурсны сүүлд, (III-105) шавь хувцсаар хувцаслаад дөрвөн аймгийн ноёд олон ихсийн хамт гайхамшигт тахил өглөг бэлдсэнээр Очирдарийн дуганд залраад Богдын гэгээн өөрөө босож мандал эхэлж айлдаад, аюушийн үүднээс даншиг алт мөнгө тэргүүт тоолшгүйг гайхамшиг жагсааж өргөв. Түүний сүүлд лам ноёд бээр ч аюуш дор дорви тааруу өргөл өргөх ба Богдын гэгээнд ч баярын өргөл өргөсөн агаад тэдэнд хүссэн сүжиг лүгээ тааруу адис өршөөв. Цанидын шавь нартай хамт нэг парчин-ийн дамжаа зохиогоод цанидын шавь нарт хайр шагнал хайрлав. Сүүлд аюуш бурхныг урьд мэт тахил өргөлтэй лавринд залаад Жүд-ийн хуралд залрав. 

	Очирдарийн тугдмаас загарсамбарын шүтээнийг сэмбрэн хийгээд хүжээр угтан залж жүдийн дуганд суурьшуулаад дэмчигийн чога-ийг дэлгэр айлдав. Тэр үед урьд хожид амбан бэйсээс баярын мандал хийгээд бусад лам ноёдоос (III-106) баярын хадаг өргөсөн агаад нийт хангал дэлгэр хурлаа. 

	Лхүндэв повран-аас Вангай аймгийн дайчин гүний хошууны гэлэн Цэдэн нарын 10 хүнд цэвээн хайрлав. Түүнээс Шар асарт шар хар 5000 хэртэйд мөргөл өршөөн буяны ёроолыг туулсан бодид хандуулан зориулж айлдав. Лхүндэв повран-д заларснаас Наро Хажодын чога цонхор дэлгэр айлдан, Баруун хүрээнд залрахад хүрээ шавь зарим нэгээс мандал гүсүнтүгийн шүтээн сэлт даншиг өргөсөнд номын барилдлагыг ч хайрлав. Түүнээс амбан бэйс хатан сэлтэд Наро Хажодын ван хайрлав.

	Хаан ууланд заларснаас шүтээний орон дээр доор нугуудад сан тахил хотол чуулганаар тэнгэрс лус дэлхийн эздийг хангаж айлдсан бөгөөд тэр цагт орны тэнгэр баясгахын тулд тэр орны сонорт уянгатай дуу хөгжмийг ч аялгуулан айлдав. Түүнээс цонхор дэлгэр өргөөд амбан нугууд угтаж бараа болох сэлт Баруун хүрээнд залрав. Цогчин-д (III-107) Баруун аймаг бээр залж алт мөнгө тэргүүт хэмжээ тоогүй өргөл барьц сэлт аюушийн үүднээс даншиг өргөв. Тэр цагт ном хэлэлцэгч нар, тоолшгүй төрөлхтөнд мөргөл өршөөв. Түүний сүүлд Баруун ордонд хятад хүн худалдаачин нараас даншиг өргөв. Баруун хүрээнд залрав. 

	Түүнээс хоёр зүйл амбан голлон лам ноёд хязгааргүй олноор хүж барин Цогчин-д залаад шар хар шавь нар нийтээр мандлаар тэргүүн татан цаглашгүй өргөл барьц лугаа аюушийн үүднээс даншиг өргөв. Тэр дараа их бага лам ноёд, аймаг тус тусаас ч мандал өргөсөнд, баясан таалалтайгаар захиа зарлиг сайныг хайрлав. Тус тусад зангиа адис сайтар хайрлав. 

	Түүнээс дотоод санд амбан бэйсийн хошууны туслагч Намжал айлтгасанд, дара эхийн дагон ван сэлт гүйцэд хайрлан, Гандантэгчэнлин-д заларсанд Жигжид засгийн хошууны тайжаас аюушийн үүднээс даншиг өргөв. 

	Зуны цаг Дэргэдийн хангал тэргүүтэн хурахын тулд Дэчингалавын-д залраад (III-108) тэнд Гачэн ламд 7 давхар дэвсгэр, бараа бологч Шаравт 5 дэвсгэр, бас зарим нэгэнд шагнал хайрлав. Түүнээс энэ сарын хуучид шинэ лавран байгуулсанд заларснаас, цааш замд Төвөдөд залрахад чухал хэрэгтэй тугдам өргөө гадна дотно төмөр хэрэм сэлтийг шинээр бүтээхэд таалал нягт болгоохын хамт сан хийгээд түнлха76 дэлгэр айлдаж, сайн бэлгэ зохих зүйлийг ч гүйцээлээ. 

	Түүнээс Богдын гэгээн өөрийн лавринд заларсанд лам ноёд нараас Гонгор-ын үүднээс даншиг өргөхөд, Брагри лам монгол хэлээр мандлын айлтгалыг айлтгасанд, айлдвар зарлигийг ч сайхнаар айлдав. Тэр өдөр шинэ лаврингийн үйл хийгч нярав, дэргэдийн нярав нарыг шинэ болгоож айлдаад, түүнд буй ноёд бараа бологч бүгдэд зоог ёслол гүйцэд хайрлав. Тэр үед лавран тэргүүтэн орон шинэ байгуулсанд таалал нягт сайтар болгоож гүйцээд тахил хэрэгтэн элдэв зүйлийг сэмбрэн сэлт Баруун (III-109) хүрээнд заларч айлдав. Хүрээний гадна талд сүжиг төгөлдөр зарим нэгээс даншиг мандал өргөсөн бөгөөд олон хүнд мөргөл адисыг хүссэн ёсоор өршөөв. 

	Түүнээс олон өдрийн үе хурдан морины наадам болгооход залснаар залраад тус тусын байр тааруу хайр хишиг хайрлав. Тэр цагт шар хар олонд мөргөл хийгээд часүн базарсад тэргүүтний номын барилдлагыг олон хайрлав.

	 

	
Түүнээс Гандантэгчэнлин-д залрахын үед Жанжаа ринбүүчи, Ажаа гэгээнээс тухайлан залсан элч бараалхсанд, мөргөл өршөөх лүгээ зарлиг нягт асуув. Түүнээс Баруун хүрээнд хамба номун ханы эрх ноёноос айлтгасанд, 25 хүнд Наро Хажодын дөрвөн ванг адистидын ёсоор зарим нэгийг хайрлав. 

	Сайн ноён аймгийн Да бэйсээс айлтгасанд, 30 хүнд аюушийн ван хайрлав. Түүнээс Цогчин-д нийт хангал хурах хурлын эхэнд залраад шүтээний гол Бурхан багш хийгээд шинэ бүтээсэн Очирдарийн шүтээн дуганд оршуулан (III-110) залсанд няндар таалал ерөөл сэлт аравнай өргөв. Түүний сүүлд тугдамд дэмчиг дагжэд дүнжэд-ийн чога цонхор, Наро Хажодын цонхор дэлгэр өргөв. 

	Түүнээс Жанжин бэйл мандлаар удирдан мөргөж 1000 лангийн өргөл лүгээ сэлт аюушийн үүднээс даншиг өргөв. Тэрчлэн засаг Минжүүр, Зоогой ламын хувилгаан, Баруун аймаг тэргүүтэн сүжигтэн олон дараалан даншиг өргөв. 

	Сарын хууч анханд Төвөдөд залрахын төхөөргөд лам хувилгаан ноёдын аймаг тэргүүтнээс дараалан өргөл барьц зай завсаргүй өргөсөн ба сүжиг төгөлдөр ирсэн нүгүүдэд мөргөл адис өршөөв. 

	Түүнээс Лхүндэв повран-д Брагри ламын дэргэдээс «Гаадам тиглэ жүдүг»-ийн ван сонсов. Түүний сүүлд ширээтээс айлтгасанд, дотоод сан дээр 30 хүнд цэвээн хайрлан, Очирдарийн тугдамд дэргэдээс тахил таалал ерөөл гүйцэд өргөв. Бас Мэргэн ван, Цэцэн вангийн хошууны хиа Ням тэргүүтэн сүжиг төгөлдөр дараалан даншиг өргөв. Дөрвөн аймгийн хаан албатууд хар шар олонд (III-111) хоёр гурван үе адис өршөөв. 

	Түүний сүүлд Хүрээний хуучин газарт нутагт Луванжалбууд няндар өргөөд Майдарын сүм тэргүүтэнд орны болгоолго таалал ерөөл лүгээ нийт хуврагт мөргөл өршөөв. Дашчойлин Шадавлин-д орныг болгоох ба таалал ерөөл гүйцээгээд Баруун хүрээнд залрав. 

	VI сард сүжиг төгөлдөр даншиг өргөх ба залрах тухай өргөлд ирсэн олонд адис хүслийг ханган өршөөгөөд, шинэ лавринд залран хоног болж айлдав. Түүнээс дөрвөн аймгийн лам ноёд нөхөд тоолшгүй олонд зоог ёслол агуу ихээр хайрлав. 

	Түүнээс Баруун хүрээний Цогчин хурлын эхэнд залрав. Тэр цагт авга хамба хэрэгслийг гарган Төвөдөд залрахын шавданд Ганжуур хуруулав. Тэр үед аймаг тус тусаас даншиг мандал өргөсөнд, баясан таалахын дээр суудал мөр тус тусад өлмийгөөр залраад мөргөл адис өршөөв. Тэр дараа ордондоо залраад Очирдарийнд Цэцэн хаанд дамдинсандүв-ийн жинан хайрласан бөгөөд Бари (III-112) ламаас цэвээн ч сонсов. 

	VI сарын шинийн 4-ны дүйцэн өдөр урьд ёсоор Гандантэгчэнлин-д тахил өргөл дэлгэр бэлдэх лүгээ сэлт ламчодви цонхортой хамт таалал ерөөл өргөн, бэрээс цонхор дэлгэр хайрласан бөгөөд, ордны үүдэнд их торгон бурхан дэлгэсэнд няндар тахил таалал ерөөлийг агуу ихээр шашин амьтан бүхэнд буяны чуулганыг улам дээшид дэлгэрүүлж айлдав. 

	Таалал яарах эдгээр үед ч зохионгуйн гол болох уншлага бясалгал ба судар дандрын олон их шүнгийн соёрхсон утгыг эш ухаанаар нотлон буулгахад мэргэний үйл ямагтад таалал шамдлыг хотол зохиов. Хоорондын чөлөөнд Дэчингалавын-д цувиралгүй сан тахилаар орчлон нирвааны зочид бүгдийг баясган хангаж, түүнээс дотуур сан Лхүндэв повран Сангай нугуудад дараалан залраад, түүнд байран суугч тахилч нар, бас дэргэдийн бараа бологчдод ирээдүйн үйл хэргийн зарлиг сургаал их шамдлаар (III-113) айлдав. 

	Ноднин Бээжингээс жич буцаж залрахын үед Долнуурт Богдын гэгээн өөрөөс 1000 лан мөнгө тавьж айлдаад, бараа бологч бүгдээс ч хандив нэмэр тус тус санаа чадлаар өргөсний дээр “Алд зэс суварга их сайн нэгийг бүтээ” хэмээн шамдан зарлиг буусанд тэрчлэн бүтээж гүйцсэнээс энд ирсэнд, да лам тэргүүтэн дэргэдийн шавь бараа бологч зарим нэгээс:

	– Шүншиг ямар мэт үйлдэх вэ хэмээн айлтгасанд,

	– Түр нэгэн шүншиг өргөх хэрэггүй. Хойно миний навс тэргүүтнийг хийх учиртай. Шигтгээ чимгийн хэрэгт нярав Агваанжамбыг Бээжинд илгээх учиртай. Тиймээс түр нэгэн азна хэмээн ирээдүйд таалалтай зарлиг айлдав. 

	VI сарын дэгжих шинийн 4-ны гараг одны сайн учрал хотол бүрдсэн өдөр бэлгэтэй буяны шинжид таалж баринтаг тэргүүтэн маш сайхан 30 лугаа сэлт (III-114) цаг мөч үд өнгөрсөн хонин цагт, цаст шашин дэлгэрсэн Төвөдийн оронд хөлгийн жолоо зүглэлээ. 

	Өгүүлрүүн:

	 

	Муу цөвийн цагийн матрын балгад лугаа адилд

	Муу шалтгаан элдэв зүйлийн давлагаа долгилсны ёсонд

	Та аврал богд сэтгэлийн таалал гансрах болсноор

	Түр нэгэн амарлингуйн төвд шингэхүйд илэрхий зүглэсэн буй за. 

	 

	Энэ мэт өөрт шүтсэн төрөлхтөн нүгүүдийг

	Элдэв зүйлийн аргаар санааг зөвд эргүүлэх тухай хийгээд

	Ер шашны тус ихэд туслахын хэрэг учир 

	Ирээдүйн бэлгэ гайхамшигтайг болгоосноор 

	Одоо үе судар шүн далай мэтэд

	Унших ба цээжлэх, бусад ном хэлэлцэх

	Аюулгүй дамжаа барих тэргүүтэн мэргэдийн үйлэнд

	Алин өдөр шөнөд сургахын ёсыг үзүүлсэн болой.

	 

	Сүжиг төгөлдөр хурсан дээр доор олонд

	Шавийн оюун лугаа тааруулан судар тарнийн номлол

	Тид лүн увдисаар сэтгэлийн үндсийг дүүргэн

	Дээдийг номоор цэнгүүлэн зохиосон болой. 

	Олныг сонссон санваар хичээл төгөлдөр багш садан 

	Өнгө дорви баялаг язгуурт ихэс (III-115) ноёд тэргүүтэн 

	Хязгааргүй цугласан бүгдийг ном хийгээд эд таваараар 

	Хангахын гайхамшиг баясгалан дээдэд зохиов

	 

	Шагжамуни гэгээн бодтой заларсан адилын гэгээн хөрөг тэргүүтэн

	Шүтээн дээдэд гүндсамбуугийн үүл мэт тахилаар тахих бөгөөд

	Шашин амьтны сайн буян дээшид арвижуулахын

	Саруул гайхамшиг сэтгэл үүсгэхийн хөрөнгө элдэв ч ургуулмуу. 

	Алс хэтийн хэрэг алцтай лугаа барилдсан

	Аливаа зохистой зохиол бүгдийг сэтгэлдээ

	Алгасал хоцролгүй аажим нэгэнд гүйцээхийн

	Агуу гайхамшиг зохиол хувилгаан элдвийг үзүүлнэ. 

	 

	Ади тэргүүтэнд Бурхны гэгээн бээр Варанаси-д

	Анханд рашааныг хуваан хүртээхийн цагт 

	Ариун буянтай өдөр хөлгийн жолоо хандаж 

	Алсыг зүглэн хөлсөөнийг дуурьсгасан болой. 

	Тэр цагт өөрийн тааллын дээд толинд

	Далд болсон юм бүгд гарын алган дахь хонхор мэт

	Тодорхой болгоосон боловч илэрхий айлдалгүй

	Төв сэтгэлийн өлзий утсанд шингээсэн болой

	 

	хэмээх (III-116) засвар үеийн хураасан үгийн эрихнүүд болой. 

	Тэр мэт хөлгийн жолоо анхан зүглэсэн цагт Хүрээ хамба номун хан тэргүүтэн цорж лам хувилгаад, хэргэм тушаалтан, дөрвөн аймгийн хаан зэрэг шар хар дээр доор хязгааргүйгээр үдэн бараа болохтой хамт зоогийн дагшаа асарт хүрэв. Тэнд хоёр манж амбан, хятад ноён олноор үдэж бараа болсны мөргөл өршөөгөөд, манж амбан тэргүүтэн хэдийг жич буцаав. Түүнээс нааш цааш дацанд зоог ёслол бэрээс дэлгэр бэлдсэний дээр маш их баясгалан тааламж лүгээ нийт хуврагт мөргөл адис өршөөв. Түүнээс сүжиг төгөлдөр олноор мандал хийгээд өргөл дараалан өргөснийг хүлээж айлдаад, мөргөхөөр ирэгчдийн хүссэн сэтгэлийг хангав. 

	Түүнээс амбан бэйс нөхөр сэлт, Мэргэн хутагт, Хүрээний хэргэмтэн нарын үдэж бараа болоод буцахад даруй ба алсын буянт зарлиг сургаал (III-117) нягт дэлгэр өгч адисыг өршөөв. Бас сүжиг төгөлдөр олны хүслийг ч ёсоор ханган бүтээв. Түүнээс залрахын замуудад сүслэлээр өргөл өргөх ба учирч мөргөхөөр ирэгчдэд номын барилдлага лүгээ адис өршөөн амьтан тус тусын хүслийг үлэмж хангав. Хол замд үдэж бараа болсон ирсэн унзад цорж тэргүүтэн олонд адис сургаал хайрлаад жич буцаав. Түүнээс тэр оронд хур ховор болсноор юллха-ийн солчод77 лугаа хамт хур буухын түй өргөж айлдсанаар хур үргэлж барагдашгүй намиран ороод тэр нутгийн улсыг баяраар хангав. 

	Түүнээс хоног болох газруудад засаг Үйзэн тэргүүтэн сүжигтэн мандал даншиг өргөсөн ба учирч мөргөхөөр ирсэн тоолж гүйцэшгүй амьтны тусыг зохиосоор залраад Сангийн далай хэмээх газрын хувьд хүрлээ. Тэнд салхи шуурга маш их байсанд (III-118) дэвжад сэржэм айлдсанаар үлдэлгүй амарлиж, дэргэдийн бараа бологчдод дара эхийн тоо хураах хэрэгтэй ёсны зарлиг айлдав. 

	Түүнээс Харчин хошууны залны хийд аймаг тэргүүтнээс мандал даншиг өршөөв. Сүжгээр хурж мөргөхөөр ирсэн олонд адис мөргөлийг ч хүслийг ханган өршөөв. Түүнээс дараалан угтаж бараа болон ирсэн гүн тэргүүтэн хийгээд Ганданшадавлингийн лам тушаалтан, Брагри лам багш шавь лугаа хамт нэг сэмбрэн сэлт Шадавлин-д залрав. Зоог ёслол агуу их бэлдэн, түшээ гүн албат сэлтээс 1000 лангийн өргөл барьж, аюушийн үүднээс даншиг өргөв. Шинэ лавринд Брагри ламаас ч даншиг өргөв. Түүнээс аймаг орон тус тусад орныг болгоох лугаа дацан нийтээс даншиг мандал лугаа барилдуулан ном цогламд босгосноор таалал баясан бүгдэд хүссэн элдэв зүйл хийгээд (III-119) мөргөл өршөөж, Онгийн голд хоног болох хүрээнд залрав. 

	Түүнээс Брагри ламын дияаны хийд ор Ганданчойнпэл-д тахил сэмрбэн агуу их сэлттэй залж зоог ёслол өргөл барилгын тахилаар баясган, дэргэдийн бараа бологч дээр доор нугуудад ч байр тааруулан хадаг зэргийг өргөв. Түүнд орон тус тусад орныг болгоож гүйцсэний дараа Брагри лам бээр агуу их өргөл лүгээ сэлт даншиг өргөв. 

	Богдын гэгээнээс ч нанзад хадгаар эхлэн эд таваар элдэв зүйлийг хайр хишиг хайрлав. Нийт лам хуврагт Жэ ринбүүчийн сүмбүмээс зарим нэг, данбарма сэлтийн лүн хайрлав. Ноён хутагтаас78 Дашчойнпэллин-д залаад дуганд зоог ёслол агуу их бэлдсэн бөгөөд бараа бологч нарт ч байр тааруулан хадаг өргөв. Тэр дараа (III-120) орон тус тусад орныг болгоох таалал ерөөл тэргүүтэн гүйцэх лүгээ дуганд олон хуврагт номын барилдлага олон хийгээд мөргөл өршөөв. 

	Түүнээс ордон дээр сүжигтэн ноёд 20 тоотоос мандал өргөсөн бөгөөд, тэд хийгээд зүг зүгээс хурсан хар шар олонд аврал мөргөл өршөөв. Зэргээр заларсан да бэйс, гүн тэргүүтэн, түшээ гүн ноён нөхөд сэлт үдэж бараа болсон нугуудад зарлиг сургаал мөргөл өршөөгөөд жич буцаав. Сүжиг төгөлдөр олны хүслийг хангасаар залраад үдэж бараа болсон нугуудыг дараалан буцаав. 

	Хаяа худагт хоног болсон цагт Брагри ламын дэргэдээс дорж намжом-ийн жинан, Жанжаа Ролбийдоржийн айлдсан зарим нэг жинанг ч айлтгалаа. 

	Энэ сарын хууч 10-нд Сангийн далай хэмээх газрын хувьд хүрэв. Улаан эхэсийн сүм хэмээх хийдээс мөнгө 100 лангийн (III-121) өргөлийн хамт даншиг өргөв. Тэнд буй лам дацан бүгд, зүг зүгээс ирсэн 1000 илүү мөргөлчинд часүм тэргүүтний олон ном хийгээд мөргөл ч өршөөв. Түүнээс өглөгийн улс дээр доор ноёдын аймгаас дараалан даншиг өргөв. 

	Түүнээс VIII сарын шинийн дотор Алшаад залраад чин ван тэргүүтний дээр доор шар хар олонд зарлиг сургаал хийгээд мөргөл хайрлав. Тэр цагт энэ оронд ялгамжит ёгт тааллаар, энэ дүрд жич дахин Төвөдөд заларсан учирт замын хооронд жишсэн ирээдүйн зохиол зарим нэгийг хамт эвлүүлэхийн ёсонд зарлиг номлол энэ мэтийг зохиолоо. 

	 

	Саарах зоригдолгүй энэрэхийн их сан хиргүй айлдахын эрхт манзушир

	Шулмын өмгийг хоцролгүй даран зохиогч Очирваань

	Цастны мэргэдийн оройн чимэг Зонхава Лувсандагвын өлмийд залбирмуу

	Сайн оюунт ялгуусан бүхний айлдан (III-122) энэрэхийн цог ач төгөлдөр гурав

	Сайвар ал шарын бүжгээр тийн бүжсэн шашны наран

	Сацлалгүй Чоглайнамжалын гэгээн гэтэлгэгч ламын өлмийд залбирмуу. 

	 

	Аюуш бурхан бодтой язгуурын ламд 

	Шавь би бээр гагц чигээр залбирваас 

	Үнэнээр хоосон илбэ мэтийн үйл нүгүүдийг

	Зураг бодтойд сайтар тодорхой зохиосон болой. 

	 

	Жавзандамба хутагт би Уй Зан-ийн ариун оронд ханчэн Дамбийдагва, аврал Банчин эрдэнийн гэгээнээс гүн ном ван лүн увдисыг айлтгахын учир, хоёр Зуу сэлтийн шүтээнд учирч мөргөх ба зарим нэг асар ариун буяны бэлгэсийг бүтээхэд ирсэн тухай ялгуусан Ригсүмгомбо лугаа ялгалгүй Богд Эзэн хааны алтан сонорт сонсгон айлтгасанд, хүссэн хэрэг ямар мэтээр бүтэв. Төмөр үхэр жилийн79 (1841) VI сард бидний багш тэнсэлгүй Бурхны гэгээний их зохиол арван хоёрын дотроос номын хүрдийг эргүүлсэн их дүйцэн гараг одны сайн учрал хотол тансаг (III-123) бүрдсэн шинийн 4-нд Ривогэжай Ганданшадавлингийн шүтээний гол Очирдарийн гэгээнд мөргөж, түүний урьд шинийн 2 ба 3-нд Цогчин-д би бээр очсоноор олон шавь нараас Ганжуур хурсан ба гурван зүйл шүтээнд мөргөл мөргөөд Гандантэгчэнлингийн шүтээнд ч мөргөв. 

	Шинийн 4-нд үд дунд өнгөрсөн хойно аль сайн бэлгэтэйгээр Ривогэжай Ганданшадавлин-аас гарч Шар асарт хүрэв. Зоог цай өргөсөнд гангар дүүргээд нүүрэнд хүргэлгүй ирээдүйд түргэн буцаж үйлдэхийн бэлгийг зохиов. Түүнээс хамба лам, амбан, лам хувилгаад, хаан түшмэл бүгдээр Жаргалантад үдэж бараа болсонд өнгөрсөн ба ирээдүй одоо үеийн сэтгэлийн ерөөл мэтийн бэлгийг сайтар зохиов. 

	Түүнээс замд орсноос зэргээр богд Зонхавын гэгээний (III-124) мэндэлсэн орон хийд Гүмбүм-д хүрч олон хуврагт манз зэд, өргөл хүндлэл өргөв. Бурхны Ганжуур хуруулахыг айлтгав. Шүтээний гол нугуудад учирч эргэл мөргөл аль дэлгэр үйлдэх учир, бурхны шашин нийт ба ялангуяа гурван орны амьтны лам Зонхавын шашин энэ ямагт өрнөн дэлгэрэх, шашныг баригч төрөлхтөн дээдсийн өлмийн лянхуа батдах, ертөнцийн оронд өвчин хөлсөөн тэргүүтэн үл болох, ном дорви гүйцэд амгалан жаргалангийн цогт эдлэх ба ялангуяа бурхны шашны их эрдэнэ ямагт умар зүгт дэлгэрэх тэргүүтэн өнгөрсөн ирээдүй одоогийн ерөөлийг ч тавив. Богд Зонхавын шашны усны эх мөн янзтайд манз зэд өргөл хүндлэлийн анхныхыг тэнд үйлдэв. 

	Түүнээс дараалан Бром багш Жалвижунайн хийд Раадэнд Жово Атиша-ийн нандин шүтээний гол сандуй Жамбалдоржийн (III-125) өмнө сандуй жамбалдорж-ын чога тогтоохын учирт олон хуврагт манз зэд өргөл хүндлэл өргөв. Мөргөл эргэлийг аль чадахаар үйлдэж энэ хойдод буяны ерөөлийг дэлгэрэнгүй тавив. Раадэн хэмээсэн хутагт дээд хоншим бодисадвагийн адистидын их сан гарахын орон цаст уулаар жишсэн зургаан зүйлийн амьтныг тонилгохын мөрт удирдахын орон хэмээн санав. 

	Түүнээс зэргээр Риво Гандан Намбаржалвилинд Жэ ринбүүчийн их алтан суваргад мөргөж ламчодви цогчод өргөв. Хойд өдөр алтан суварга шүтээний өмнө сандуй ёнзог, дүйнхор ёнзог хурлыг хуруулав. Гурван өдөр Одсалпүг-т Наро Хажодын цогчод, дэмчиг лүйжил ёнзогийг уншив. Чойжалын өмнө жигжид чойжалын ганшаг, Жалцав гэгээний лавринд жигжид лхам-ын данраг, Хайдав гэгээний лавринд жигжид шалши сэлтийн хурал тогтоох учирт олон хуврагт манз, зарлиг айлдвар, өргөл хүндлэл өргөв (III-126). Хойдын бэлгээр олон хуврагт номын барилдлага лүн тэргүүтэн үес үест өгөв. Мачэнбомра-ийн солчодыг ч уншив.

	Түүнээс Банчин эрдэнээр голлосон шашны дээдсийн өлмийг бататган, их алцтай зохиол үйлс дэлгэрэх, хамгийг айлдагч Далай ламын гэгээний эрхэм хувилгааныг лавлан олоод түргэн алтан ширээнд эрхшүүлэн залахын дээр алтан гэгээн лүгээ учрах, ялангуяа хиргүй богд Зонхавын шашин ямагт өрнөн дэлгэрээд өнө удаан оршиж, хуврагийн аймаг үүгээр жишсэн алагчаагүй хуврагийн аймаг зүг цаг бүхэнд дэлгэрэх, ертөнцийн оронд өвчин хямралгүй амгалан жаргалангийн цогт эдлэх тэргүүтэн өнгөрсөн ирээдүй одоо сэлтийн шашин их эрдэнийн тус ямагтад санаж ерөөл дуршлыг гүйцэд дэлгэр үйлдэв. Түүнээс хутагт хоншим бодисунгийн дээд ордон Бодала-д хутагт логишвар (III-127) алтан суваргын оронд мөргөн, өнгөрсөн ирээдүй одоо сэлтийг айлтган залбирлаа. Түүнээс Замбуутивийн шүтээний эрхэм гайхамшиг хоёр Зууд мөргөөд ариун буян тахил өргөл дэлгэр өргөв. Мөргөл эргэлийг аль чадахаар үйлдэв. Өнгөрсөн ирээдүй одоо сэлтийн ерөөл дуршил саналыг үйлдэв. 

	Түүнээс XII сарын 15-аас нааш Лхасын Зуугаас яваад Авидын гэгээн аврал Банчин богдын гэгээнд бодтой учрах тухайд Сайн галавын эх Дэчэн повран-д их баярт очив. Түүнээс Дашлхүмбийн их дуганд аврал Банчин эрдэнийг хурлын дунд залж дэлгэр даншиг өргөсний цаг өдрийг мэдсэнгүй болой. 

	Түүний сүүлд Сайн галавын эх Дэчэн повран бага лавринд нэг даншиг өргөв. Түүнээс ван жинан увдис гүн номуудыг сайтар айлтгаж гүйцсэний тангараг өргөл хийгээд үхэр бар жил аль нэгэнд гайхамшигтай хоёр үхэр наадах (III-128) их баярын өргөлд даншиг хамт нэг өргөв. 

	Түүнээс барс жилийн цаг өдөр сайнд Ганданпунцоглин-д очиж шашныг баригч дээдсийн шавдан батдаад, зохиол үйлс дэлгэрэн, хийд орон ба зохиол үйлс бүгдээр хотол чуулган тэргэл сар мэт дэлгэрээд, би тэргүүтэн төгс хувьтнуудын юу санасан өөрөөсөө бүтье үү. Замбуутивийн ялгамжит дээд орон үүнд учирч мөргөх лүгээ манз зэд, өргөл хүндлэл аль чадахаар үйлдлээ. Илт төгс нөгчсөн аврал аюуш бурхан бэлгэтэй сайн чуулганы үүднээс хоёр дахин даншиг өргөв. Бид нарын хүссэн хэрэг зөндөө бүтэхийн шинж тэмдэг ч ургав. 

	Түүнээс Дашлхүмбэд зохиол ихүүдийг сайтар бүтээхээр Зууд очив. Түүнээс Жамъян цоржийн хийд Балданбрайвүн-д хүрээд 5 хоног сууж хуврагт манз зэд дэлгэр өргөв. Ядам, жигжид, бас орон (III-129) шүтээнүүдэд мөргөж гүйцээд олон хуврагт лүн хийгээд номыг чөлөө үест өгөв. Бурхны шашин дэлгэрэхийн ерөөл дуршлаар завсар барилдуулан сайтар үйлдэв. Орд Бодала-д хутагт Логишвар, Лхасын Зуу хоёрт мөргөл эргэл, тахил сайтар үйлдээд энэ хойдын буяны ерөөл хүсэл үнэхээр гүйцэхэд буцахын замд оров.

	Удалгүй Хүрээнд жич буцаж чадахын учирт халууны хүч ихэд яваад Жаргалантад хүрэв. Хамба лам, лам хувилгаад, Цогчин дацан аймаг тэргүүтний хэргэм тушаалтан, дөрвөн аймгийн хаад түшмэд ноёд албат угтаж ирэв. Олон шавь нараас тахил хэрэгтний хүслийн эрдэм цаглашгүйгээр сэмбрэнд угтан сайн бэлгэ лавтайн дээр Гандантэгчэнлин-д хүрэв. Дэчингалавын-д орныг болгоож үйлдэх тухай, Түүнээс Ривогэжай Ганданшадавлин-д (III-130) Очирдарийн шүтээнд мөргөв. Түүнээс гараг одны учрал сайн өдөр дөрвөн аймгийн даншиг өргөв. 

	Зуны их чойр дээр “Би бээр гавжийн дамжаанд мяндаг авахын учирт барс жилийн80 (1830) цагаан сард Ригсүмгомбын даншиг өргөх учирт туулай жилд хайлан хийгээд Жэ ринбүүчийн сүмбүм тэргүүтэн гаачой үйлдэхийг үе үед үйлдэв. Барс туулай жилийн аль алинд аюушийн даншиг өргөв. Туулай жилд очирвааньд даншиг өргөх учиртай. Туулай жилийн XII сарын 25 цогт Хорлодонбын ялгамжит дүйцэн мөн тул тэр өдөр өмнийн огторгуйд минжүүр чойжин, жадамба, хорол намсүм мянга мянга, гомбо лхам жамсран тус тус мянга мянга, сандэжигсүм, хажод, дүйнхор ёнзог, маань мэгзэм шамдан бүтээж үйлдэх хэрэгтэйд олон хуврагаас таалал (III-131) дуршил ганцхан чигээр санах хэрэгтэй. Тэд гүйцсэний сүүлд бурхны шашин дэлгэрэх бөгөөд амьтан бүгд амгалан, ялангуяа манзушир богд Зонхавын шашин нарны гэрэл мэт гийх хийгээд Авидын гэгээн Банчин богдоор голлон шашныг баригч төрөлхтөн дээдсийн өлмийн лянхуа батдаад, хуврагийн аймаг таалал зохилдон номлол бүтээл арвижиж, ялангуяа умар зүгийн монголын хааны орон гүрэн бүхэнд бурхны шашин өрнөн дэлгэрээд, амьтан бүгд ном учрал амгалан жаргалан төгс шинэ цагийн цогт төгс эдлэх бөгөөд эцэс туйлд дээд бурхны хутагт амар хялбар хүрэх тэргүүтэн хэрэг тус ихийн угт болох болтугай” хэмээн номлосон болой. 

	Эдгээрт шулуун ухаанаар нягтлан шинжилбээс мөрөн голын ойр үл хүрэх зуурын зохиолууд тэр ёс мэтээр бүтсэн ба түүнээс хойд дутуу залгамжид хоцорсон мэт байвч тэр нь бус. Энэ дээдэс богд нь төрөх (III-132) үхэхэд өөрийн эрхийг олсон нэгэн болох нь дээр өгүүлсэн мэт илэрхий ирээдүйн зохиолуудыг нуухын үүднээс хөрөгт зурж байгуулсан зохиол, дээд бошигт “Умар зүгийн олон амьтад аврал итгэлийн наран ургах боловч” хэмээх тэргүүтэн номлосон хийгээд хойноос гарах Ригжэдмаагийн ерөөл номлож айлдсан зэргээр батлан чадах тул цаг тэр ямагтад таалал төгсөхийг таалсан нь эрт нэгнээс байжээ хэмээн санагдана.

	Гэвч номлол түүнд Халхаас залраад зам зуурын зохиол зүйл хийгээд ялангуяа Уй Зан-д амар амгалан хүрснээс ном төгөлдөр зохиол тэдгээрийн эцэст хүрч айлдсанаас удалгүй жич дахин их Халх Монголын оронд өөрийн хийдэд ном ба эд таваарын зарлигаас хайрлах учир тэргүүтнийг номлосон нь умар зүгийн хөвч оронд буй өөрийн дээд (III-133) доод шавь нар “Богдын гэгээн жич Уй Зан-ийн оронд заларсанд шүтэж лагшин сүүдрийн зэтгэр болох вий” хэмээн дамжиглан сэтгэл зовох нэгэн үед сэтгэлийг алжаалыг амаржуулахын мэргэн аргын зарлиг, гол нь хойд дүрийн зохиол цадигийн бэлгэ бошиг үзүүлсэн тэргүүтэн ирээдүйн утга олныг таалж номлосон үзэгдэвч, “Энэ болбоос ийм” хэмээн тааварлан лавлан шийдэж үл чадна. 

	Тэрчлэн номлол үүнд “Үхэр жил барс аль нэгэнд гайхамшигтай хоёр үхэр наадахын баяр” хэмээн номлосон, олон урьдах зарлиг номлолд таалал ерөөл шамдаж айлтгасан тэргүүтнийг одоо гэнэт үүлгэртэн өгүүлж эс мэдэвч билигтнүүд шулуун ухаанаар марталгүй ажиглаваас ирээдүй ёсонд шүтэж зэрэгчлэн ухаж мэдэхэд (III-134) дамжиггүй. 

	Энэ үест амбан бэйсийн айлтгаснаар, лхам Ригжэдмаа-д ерөөл бошиг лугаа эвсүүлэн айлдсан нь

	 

	Ариун номын тив хязгааргүй орны ялгуусны

	Айлдал энэрэл нэгдэн хурсан аврал тэнсэлгүй

	Ялж төгс нөгчсөн лхам Ригжэдмаагийн өлмийн тоос

	Ямагт миний зүрхний дунд тоорцогт батад орштугай. 

	 

	Бусдын ариун буяны чуулган юу үйлдсэнийг

	Бүхүй гадна дотно нууцын тахил болгон

	Бүрэн сайтар хувилгаад амгалан хоосон дээдийн

	Баясан цэнгэж таалан зооглотугай. 

	 

	Энэрэхүйн тааллаар хувь төгөлдөр намайг даган барих

	Эх та нь цаглашгүй нигүүлсэхүйн их сан бөгөөд чадал хүч 

	Санаж сэтгэшгүй хотол чуулганы үйлст танд би бээр насад 

	Санаж даатгаваас өдөр шөнөд үргэлжид нигүүлсэн болгоогтун. 

	 

	Хэрцгий догшин цөвийн цагт төрсөн би

	Хирт муу цагийн эрхээр зэтгэрийн дотор үймээд

	Аврал итгэлгүй болсныг таалаад надад

	Агуу их энэрэл нигүүлслээр айлдагтун. 

	 

	Чухам найман аймаг бүднэр ба тэнгэр хүмүүний хорлол

	Чанад хүчтэйн (III-135) муу санаа ширүүн завдлага 

	Хижиг тотгор, өвчин ад, хааны цааз тэргүүтэн 

	Харшлах шалтгаан бүхнээс авран нигүүлсэгтүн. 

	 

	Тэрхүү өөр бусад бүхэнд даруй алсын буяны тухай

	Тачаангуй урин дотор хураасан сэлт бүгд

	Таны өлмийг дуртгасан агшин энэ ямагтаас

	Таалан үүрд амарлиулан зохиогтун, нигүүлсэгтүн. 

	 

	Алин миний бие хэл сэтгэлийн санасан бүгд

	Ачлалт бурхны шашин дэлгэрэх бөгөөд амьтан бүгд

	Амаржих лүгээ өөр ямагт тэнсэлгүй бодийг түргэн олохын тул

	Аяндаа өөсөө бүтэхийн үйлсийг бүтээн зохиогтун. 

	 

	Сайн цогт лам дээдийн зохиол үйлс дэлгэрээд 

	Шавь нөхөд сэлт эв зохилдон ном ёсоор эдлэгтүн. 

	Сацлалгүй дээд номыг бүтээхийн гайхамшиг зохилдохын 

	Шалтгааныг туулай жилд магад бүтэхийн үйлсийг өршөө. 

	 

	Саадгүй бодь сэтгэл хийгээд гүн хоосон чанарын үзлээр

	Судар тарни гүн мөр (III-136) сайныг бүтээхэд

	Сүжиг бишрэл хичээнгүй чин зориг билгүүн нас буян тэргүүтэн

	Шинийн саран дэгжих мэт арвижихын үйлсийг зохио. 

	 

	Амгалангийн илч маш бадран судлын зангилаа

	Аяндаа алдраад амгалан хоосны бясалгалын гэгээ дэлгэрч

	Цацралаас ангижирсан гэрэл гийсний махамудрад

	Цэнгээд илэрхий түргэн уулзахын өлзийг өршөө. 

	 

	Тун хэзээ нэг насыг хураан тэвчих цагт

	Дөрвөн махбод хямран оньс тасрахын зовлон

	Тачаангуй урин айн цочих зуурдын зовлонг

	Дараа түргэн амарлиулан зохиож нигүүлсэнгүйгээр айлд. 

	 

	Тансаг дээд номын охин тэнгэрийн

	Тааллын хутаг энэ хойд алинд төгс хувьт шавь

	Энэ хойдын үзэх сонсох хүрэх дурдахын

	Эгшин цаг хойд алинд ч бодтой удирдан өршөө. 

	 

	Гурван орны дагинасын чуулган лугаа

	Хамт нэгэн их амгалангийн мөрөөр баясан цэнгээд 

	Хослон (III-137) орох дөрвөн биеийн хутгийг 

	Хоромхон түргэн олохын шидийг надад өршөө. 

	Бодийг хүртэл Лхам та бээр агшин төдий ч

	Бодтой эзлэн барих бөгөөд гадна дотнын

	Шулмын байлдаанаас маш дийлж

	Шамдал хичээлгүй юу санасныг өөрөөсөө бүтээж өршөө. 

	 

	Алимад гурван орны баатар дагинасын чуулган бүхэн 

	Арван, хорин таванд аль зохист бодтой уулзах лугаа 

	Асар гүн мөр хамт төрсөн их амгаланг өршөөх ба 

	Агшин хэзээ бүгдэд бодтой нөхрийг зохиогтун. 

	 

	Аврал лам гурван эрдэнийн нигүүлсэхүйн адистид хийгээд

	Аху егүзэр миний үлэмж ариун санаагаар

	 

	
Аливаа санасан үйлсийг даатган залбирсны хүч

	Алин таалсан таалал бүгд зөндөө бүтэх болтугай”

	 

	хэмээсэн үүнийг шадар амбан бэйс Дэлэгдоржоос “Ригжэдмаагийн сольдэв энэ мэт хэрэгтэй” хэмээн дурдсан ёсоор Лувсанчүлтимжигмэддамбийжалцан эвсүүлсэн (III-138) болой. “Ханьцашгүй ёсны авшиг ван олоогүй хийгээд тангараг ариун бус хүнээс нуухын аргыг үйлдэх хэрэгтэй” хэмээн айлдсан. Ерөөл үүнд ч урьд өгүүлсэн мэт “Туулай жилд магадаар бүтэхийн үйлсийг өршөө” хэмээн даатгасан таалалтай зарлиг хийгээд “Амгалангийн илч ямагт бадран судлын зангилаа аяндаа алдраад... ” Хэмээх тэргүүтэн нэг шүлгээр Богдын гэгээн өөрийн таалал үндсэнд гурван эрхэм судал, дөрвөн хүрд сэлтийн зангиаснууд аяндаа алдарснаас гурван хийг Ум судалд оруулсны амгалан хоосон хамт төрсөн билгүүн хослон орохын онол илэрхий болсныг тодорхой айлдсан буй. “Хэзээ нэгэн насыг хураан тэвчиж үйлдэх цагт... ” хэмээхээс хойшид удалгүй таалал төгсөх бөгөөд гурван орны баатар дагинасын чуулганаар угтах лугаа сэлт Хажод шидтэний оронд бодтой залрахыг бошиг үзүүлжээ. Нууц тэнсэлгүйн цадиг түүх нэн гайхамшигтай мөн болой. 

	Түүнээс (III-139) Хятадын гол Сүншүн хэмээх газрын хувьд залрах үед ханиаданд шүтгэ тэргүүн өчүүхэн чилээрхэх дүрийг зооглосон боловч урьдын үргэлжийн уншлага бясалгалаас алгасалгүй дараалан заларсаар Салжи повран-д хүрсэнд түүний амбан учран мөргөхөөр бараалхав. Гүмбүм-ийн лам хэргэм тушаалтан нэн олноор угтаж бараа болох лугаа сэлт Гүмбүмд алтан суваргаар голлосон шүтээнүүдэд тахил өргөн орныг болгоон, таалал ерөөл тэргүүтэн агуу их оньсыг боловсруулан айлдаад, чойжин залж ч айлдав. 

	Түүнээс “Бэлгэ ялгамжтай” хэмээн таалж Цогчин-д далай мэт олон хуврагт Богд лам Зонхавын гэгээний гаабумын лүнгийн эхийг эхэлж айлдав. Түүний сүүлд олон хуврагт мөргөл хайрлаад дацан хийгээд аймаг тус тусад залж номын барилдлага зэргийг айлдав. Чөлөө завсар аль (III-140) гарсанд сүжгээр цуглан ирсэн олон төрөлхтөнд мөргөл өршөөв. 

	Түүнээс зэргээр заларсаар Дунгар хийгээд Хөхнуурт хүрэв. Часүн хутагт мөнгө 1000 лангийн өргөл лүгээ даншиг өргөв. Түүнээс Богд Эзэн хаан алтан зарлиг буулгасан мэт 100 цэргээр үдэх сэлт аажим тайвнаар Цайдамд хүрээд, Төвөдөд урьд мэдээ явуулахаар зайсан лам Гончогжалцан дагалт нөхдийг тухайлан илгээлээ. Цайдамын Тутарга хэмээх газар хэдэн хоног болон саатсанаас тэр үед чагдор дагвосүмдил-ийн нямба айлдсан болой. 

	VIII сарын шинэдээр лагшин чилээрхэх улам нэмэгдэж одсонд шүтэж Банчин эрдэнэ тэргүүтэн богд мэргэд олонд сунтаг шүүлгэн аврал гүрэм хийхэд дэргэдийн Агваандаш, хаалгач Лувсанцэрэн хоёрыг тухайлан илгээв. Эдгээрийн урьд хожид залрах замд нийт ялгавартай бүгдээс дараалан даншиг өргөж залбирсанд “Сайн болно. Барийн голд хүрвээс эдгэнэ” (III-141) хэмээхээс өөр эс айлдав. 

	Лагшин тэр мэтээр тунгалаг илаарь эс боловч алгуур аажим зэргээр залраад Барийн голын ойр Гарчүннаца хэмээхэд хүрэв. Түүнд зарлигаас “IX сарын шинийн 1 ба 2-нд цааш нааш татахын цөв маш их байх тул гүрэмд шамдах хэрэгтэй” хэмээн айлдсан тухайд Богдын гэгээн өөрт аврал гүрэм ямар мэтээр хийх хэрэгтэйн зарлиг асууж айлтган таалсан хэргүүдийг дараа гүйцээж үйлдэв. 

	Шинийн 2-ны өдөр ёнзон ламд цэдасүнбрэлийн ван хэрэгтэй хэмээн зарлиг буулгасан мэт цэвээн өргөсөн дээр ёнзон номун хан авга хамба, шанзав, ноён тэргүүтэн дэргэд бараа болсон нийт бүгдээр энэлэн хүчтэй хатуугаар даншиг өргөж, айлтгасан айлдвар зарлигт “Сайн болох бололтой. Гэвч одоо үе хэлэх аятай нэг байхгүй тул маргааш өдөр бичиг бичиж өгч болно” хэмээсэн нь ч утгадаа түр нэгэн гэгээн дүрийг номын агаарт хураахын буцалтгүй таалал, Монголын орноос Төвөдийн оронд залрахын урьдаас чиглэж гүйцсэн хэмээн санагдана. 

	Тэр нь ер ихэс богд нар амьтныг ясал (III-142) орхихын чөлөө учир байхгүй боловч бусдын үзэлд мөнх бодолтуудыг гашуудуулан үйлдэх ба энэ насны өв шуналаар алгасаж хойдод тустай хэрэг юу ч бодохгүй хүнийг номд дуртгах ба бусад орны амьтныг номхотгохын цагт хүрсэн, арилсан оронд маш хэтэрхий бурхан хязгааргүй олон лугаа нэгэн жилхорт ариун арилсан маш хэтэрхий гайхамшиг наадамд цэнгэх тэргүүтний их алцтай олон хэргийн цагт хүрснийг болгоожээ. Агшин нэгэнд таалал төгсөх ба хувилан төрөхийн дүр хэдий чинээ үзүүлэх нь богд нарын авир байц мөн болохоос номхотгогдууныг номхотгох үйлсийн үргэлжлэл тасрах ба өөрийн эрхгүй зэтгэрийн эрхэнд болох зэрэг нь далдын утгад хэзээ ч байхгүй буй. 

	Тийм боловч арилаагүй үзэгдлийн ил ёсонд урьд өгүүлсэн мэт. Цөвийн цагийн муу өнгө үлэмжид дэвэрснээр төв хязгаарын амьтад ямагт ёсон бусын үйл (III-143) бодтой дам орж самуун задгай явна. Түүний эрхээр тус амгалан гарахын орон бурхны шашин ч ундарга ус нь тасарсан нуур мэт тамир нь улмаар доройтох зэрэгт таалал нь гансрах болоод түр нэгэн арилсан оронд одохыг таалалдаа таалсан нь урьд дээр татсан өөрийн зарлигаас:

	 

	“Ангид тонилохын санваарын үндсэнд

	Алмай сэрэмжгүй явдлаар явбаас шашин дэлгэрэх цаггүй. 

	Ачит багш садан шүтэхийн ёсыг эс мэдвээс

	Адистид орохын үүд хаа байх вэ

	 

	хэмээснээс

	 

	Ариун санваарыг эс сахиваас 

	Амжиж нэгэн насанд бурхан болох 

	Ашдаас тун хол болоод

	Аюулт тамыг бүтээхийн гэм буй 

	 

	хэмээх тэргүүтэн хийгээд

	 

	Лам шавь гэмийг цааш нааш олон өгүүлбээс

	Бурхны шашинд хорлох ба

	Багш шавь нар ч гутахын гэм буй. 

	Бүх гүрэн орон нугуудад өлзий бус

	Муу ёрын шинж тэмдэг элдэв зүйл ирнэ

	Муу ёрыг алс холоос эрэх хэрэггүй

	Тэр цагт өөр (III-144) өөрийн сэтгэлдээ бодогтун

	Тэр цагт даншиг олныг өргөвч

	Тус бүтэх бэрх болой өөр бусдын 

	 

	хэмээх тэргүүтэн олон номлосны сүүлд:

	 

	Арилсан оронд хөтлөн соёрх.

	Нэгэн насанд бурхан болгон соёрх

	 

	хэмээн номлосноор илэрхий мэт чадах бөгөөд учир шалтгаан тиймийн тул нар баруун уулын оройд шингэхийг хэн ч буцаахгүй мэт тэр сарын шинийн 3-ны үүр гийх лүгээ авга хамба тэргүүтэнд баруун мутраа тавиад зарлигаас “Сайн болов, сайн болов” хэмээн хоёр дахиж “Гэмгүй” хэмээн гурван дахиж, түүний сүүлд “Дэмчиг дэмчиг” хэмээн айлдсаны агаараас дурдлыг илэрхий агуулах мэт дүр биеийн зохиол номын төв их амгалангийн голд хураахын дүрийг үзүүлсэн болой. 

	Тийм болбоос таалал төгсөхийн дээр “Сайн болов сайн болов” хэмээн хоёр дахиж айлдсан нь Богдын гэгээн өөрийн таалсан таалалд хувилгаан (III-145) дүр хойдохыг Төвөд оронд мэндэлж хувилснаас Банчин эрдэнэ Далай лам тэргүүтэн лүгээ уулзан учирч номын рашаанд төгс эдлэн зохиохын тухайд урьд дээр ч ямар тоотой бэлгэ дэмбэрэл зохиосон ба түүний тухайд одоо үе Төвөдийн зүгт хөлгө хандан залрахаар үл барам Төвөдийн нутгийн захад заларч хүрмэгц, хойд өдрийн бэлгэ таалалд таалсан ёсоор бүтсэн учир “Сайн болов сайн болов” хэмээн айлдав. Гэмгүй хэмээн айлдсан нь одоо түр нэгэн арилсан оронд очивч удалгүй дээд хувилгаан өөрийн нүүрийг эндүүрэлгүй үзүүлэх бөгөөд урьд ёсоор аврал итгэл хийгээд өмөг түшиг зохиох тул гаслан бүү үйлд хэмээн айлдсаны учир мөн. Дэмчиг дэмчиг хэмээн айлдсан нь “Сайн болов сайн болов” хэмээн хоёр дахиж, гэмгүй хэмээн гурван дахиж, түүний сүүлд дэмчиг дэмчиг хэмээн айлдсан нь цогт загарсамбар голлосон ядам амарлингуй хилэнтэн баатар дагинасын чуулган цаглашгүй олноор тахил ялгамжтай хязгааргүйгээр угтан тосож айлдсаныг илэрхий болгоосон бөгөөд, тэдэнтэй хамт нэгэн их амгалант (III-146) арилсан Хажодын оронд залрахын зарлигийг илэрхий бодтой айлдсаны шинж буюу. 

	Тэр мэт Хүрээний чиг дээр таван өнгийн солонго маш тунгалаг бөгөөд гэрэл тодорхой маш дуртмал гэр өнө удтал байсан хийгээд тэнгэрс нар цэцгийн хур ихээр тахисны шинжид цагаан лянхуа цэцэгс мэт цагаан сувд адил гэрэл гялалзсан цас хурын үргэлжлэл гэнэт бууснаар газрын эн бүгд маш цагаанаар түгсэн зэрэг гайхамшигйн шинж олон хамаг бүгдийн илэрхий явдлын оронд тодорхой болов. 

	 

	Тэдгээрт ийн хэмээн өгүүлэх бөгөөд

	Энгүй мэргэн билгүүн 16 гишүүнээр огоот бүрдэж гүйцсэн 

	Энэрэл их нигүүлсэхүйн саруул гэрэл бүхэнд тэгшхэн 

	Бурхны шашны цагаан лянхуа дэлбэрэхийн ганцхан садан 

	Богд дээдийн сар өрнө уулын оройд далдлав. 

	Төвөдийн орон хийгээд Их Монголын орон тэргүүтэн

	Таны үйлсийн нүнжгээр түгээмэл болсон хэмээн 

	Тус тус эгээрэхийн гарыг сунгасан бүхнийг

	Тусгүйд (III-147) зохиовоос нигүүлсэнгүйтэнд болох буюу. 

	 

	Аяа бодь сэтгэлийн үндэс маш бат бөгөөд

	Асар бусдыг туслах үйлсийн навч мөчрийн сэрүүн сүүдэртэй

	Амьтны чухал тэжээлд өнөд оршин суулгүй

	Алин гэнэт илбийн авир байцыг үзүүлсэн энэ юу билээ. 

	 

	Номлох тэмцэх туурвих гурван зүйлд төлбөрөхгүй бөгөөд 

	Нот хоёр зэргийн онолоор сэтгэлийн үндэс баялаг буйд 

	Амьтанд номын хүсэл рашааныг өршөөлгүй

	Арилсан оронд нойрсох юун нэгнийг таалав. 

	Цөвд эдлэгч амьтны чуулганыг аварч үйлд хэмээн

	Цаг өнө эртээс сэтгэл үүсгэсэн тангаргийг зохиосоор

	Болжмор зулзагаа гаслангийн талд орхисон мэт

	Бус амьтныг сулаар орхиж хааш залрав. 

	 

	Адаг муу эх бээр ч төрүүлсэн хөвгүүнээ

	Асран энэрч үйлдэх байтал Богд та

	Адаг муу цагийн явдлаар таалал сэтгэл гансрах болоод

	Амарлингуйн оронд нойрсож зохих буюу юун. 

	Эгээрэн итгэж даатгах амьтны чуулган нэн олны 

	Энхрий хөвгүүний эх нь оршсон мэт зохиож

	Ас өөр оронд ажрахын (III-148) тааллыг таалан зохиовоос

	Амьтныг удирдагч их бодисадва-г юугаар бүтээх. 

	 

	 

	
Эсэргэн цагийн нарны халуун илчний хүртээлээр 

	Энэлэн халууцахын авирт зохистой болдог буй за. 

	Эмт гаврын рашаан бодтойн усан болроор

	Эрүүл ухаантанд цангаа тайлахыг дурлах нь байх буюу юун. 

	Тэр тэргүүтэн гаслангийн эвэрлэгээр зүрхэнд шаасан тул 

	Дэмий балай донгодон орилон бархиран

	Дэн дун галзуурсны үг хэл мэт өгүүлэлдэх боловч

	Бат сэтгэл оюуны байранд арга юу нэг буй боловч

	“Бурхны нигүүлсэнгүй орох нь цагаас хождох хэмээх байхгүй” хэмээн

	Хуурмаггүй бодоор номлосон түүнийг дурдсанаар

	Харин жич сэтгэлийн алжаасаас амрахыг өчүүхэн олов. 

	 

	Тиймийн тул одоо аврал богд түүний 

	Таалал гүйцэхийн аргад хичээхээс 

	Дэмий агаарт тэнэх зохисгүй хэмээн

	Дээдэс мэргэдийн чуулган өөрийн үйлийг хүлээн авсан болой хэмээсэн нь

	 

	Завсар үеийн энэлэхийн эгшиг лүгээ эвсүүлсэн шүлэг болой (III-149). 

	 

	 

	Ес. Дэргэдийн бараа бологч шавь нараас гүн сэтгэлийг тааллыг гүйцээхэд Богдын хойд ариун буяны цогцыг бүтээсэн ёс

	 

	Богдын гэгээн энэ дүрийн зохиолын үйлсийг үзүүлбээс дээр шүлгийн мөрт холбосон мэт Богдын дэргэд бараа бологчид голлон тэнд цугласан бүгд газарчин нь орхисон харалган сохор буюу аюултай газарт хүргэгч нь орхисон адил гаслан гангинах зовлонгийн мэдрэлээр сэтгэл огоот дарагдсанаар ухаан доройтон алдсан тул (III-150) идээ ундааны хуран мэдлийг ч сэтгэлд үл бодон, өдөр шөнийг ч үл ялгах мэт болсонд, ухаан санаа сэтгэлд түүнээс бусад байхыг юу өгүүлэх вэ. Зарим заримд өчүүхэн нэг ухаан оровч, аяа халаг бид бүхний аврал итгэл дээд болсон, бүхэнд алагчаагүй их нигүүлсэнгүйн эзэн, мэргэн ариун сайн гурвын эрх баялаг, винайн ёсны шидийг олсон, бүгдийн эрхэм дээд, шашныг баригч бүгдийн дунд жалцангийн ганжир мэт илэрхий гайхамшиг энэ мэт зохиолын эцэст хүрэлгүй дүр бага насандаа биднийг ясалд орхиод гэнэт ариун оронд заларсан энэ мэт болбоос дээдэс нүгүүд амьтныг ясал орхих байхгүй бөгөөд нигүүлсэнгүй лүгээ үйлс үргэлжид тасрахгүй хэмээн хэлэлцдэг ч худал хэлэлцэх ямагтад өнгөрнө. Одоо оронд хоцорсон бид яах билээ хэмээн уйлах ба гаслан бархирах лүгээ яахын томьёолгүйн агаарт түр нэгэн хоцров. 

	Түүнээс (III-151) хойш ёнзон номун хан Лувсанжамъян голлон шашин төр хоёрын мэргэн билгүүнтэн ухаантан нар ийн хэлэв. “Аяа төгс билгүүнтэн нар аа, одоо бид нар гаслан зовлон ямагтын балчигт тэнэснээр юу ч болохгүй тул эрхэмд аврал итгэл богд дээдийн тааллыг тодотгон тавих ба шарилын гэгээнд өргөл хүндлэл тахил ерөөл зэргээр сэтгэлийн таалал гүйцээх арга хийгээд явах суухын үйлс явдлыг хүлээн авахад зохистой” хэмээн зарлиглан зөвлөлөө. Дээд ёнзонгоос бал сандуйн дүйрим лугаа зохилдуу бясалгалыг тодотгон тавихын зэргийг ч агуу их айлдсан бөгөөд Жүд дацангийн 14 хуврагтай өдөр бүр рүбри-ийн жилхор-т шүтэж тахил ялгамжтай агуу их сэлт шарил эрдэнийн хот мандлын гол эрхэнд үүсгэхийн үүднээс сандэжигсүм-ийн дагжүг-ийн чога дэлгэр бөгөөд оньсонд боловсруулан айлдав. 

	Тэр (III-152) цагт урьд хүрээ амбан бэйсийн газраас бүтээж хайрласан ширээр ширлэсэн хөргийн авдар нэг буй бөгөөд “Юу байхыг үзье”хэмээн дэргэдийн бараа бологч бүгд цуглаж амыг нээсэнд, урьд дээр өгүүлсэн мэт хамгийг айлдагч Банчин эрдэнэ Шамбалын хааны дүртэй голлон суусан хөрөг, Ганданчойнхорлин-д ном агуу ихэд номлох учиртай синбрэй, Банчин эрдэнэд сонсох санахыг таалахын ариун үзэгдлийн зарлигийн номын аймаг олон байв. Зарим нэгэнд нэр тэмдэг үгүй тул нягт тодорхой зохиолыг мэдэхгүй боловч ирээдүй цагт нягтлан шинжилбээс мэдэн чадах бөгөөд ялгамжит олон хэрэг буй нь дамжиггүй. 

	Түүнээс дөрвөн хоног болоод бясалгал тайлсны дараа эзгүй говьд өнө удаан суух аргагүй тул удалгүй шарилын гэгээнийг самадог-ийн дотор залж олон торго навсаар (III-153) ороон, ялгамжит сайн эм хязгааргүйг өргөх зэрэг асар ариун өргөл хүндлэлийг бүтээгээд, Халхын Хүрээ хийдэд залагчаар шанзав ноён Агваанчойнпэл, дөрвөн аймгийн гүн засаг дагалт бараа бологч нийтээр шарилын гэгээнийг жич буцааж залав. Авга хамба Ишгэлэг, нярав Жамъян багш шавь нар Төвөдийн зүгт тааллыг гүйцээж бүтээхэд бараа болон, хамгийг айлдагч Банчин эрдэнэ эрхэлсэн богд мэргэд ихэст тааллыг гүйцээхэд үүл мэт тахилыг агуу их өргөлийн барилдлага, бас бус лам хувилгаад олон их бага аймагт тахил лхога, их хийд Сэнбрайгэсүм, хоёр Жүд дацан, гурван ширээт, Мэрү дөрвийн аймаг тэргүүтэн Уй-н зүг хийгээд Дашлхүмбэ, Сажа тэргүүтэн Зан-ийн зүг, товчилбоос Уй Зан-ийн зүгт байдаг Риво Гэлүгвагийн хийд аймаг голлосон их бага хуврагийн аймагт алагчаагүй манз зэд тахилын хэрэглэлээр өргөн хүндлэв (III-154). Лхасын Зуу тэргүүтэн Жэ Бодалагийн эрхэм шүтээн, Самъяа Бүриг голлосон төв хязгаарын ялгамжит орон шүтээнд 1000 тахил, 100 тахил, тахилын хэрэгтэн няндар тоолшгүйг тааллыг гүйцээхийн арга, хойдын дүрийн хувилгаан түргэн тодрохын буян агуу ихэд бүтээсэн бүгдийг бичиж үл гүйцнэ. Нийт хамтруулбаас мөнгө 2 түмэн лан гүйцэх өргөлийн чуулганыг хайргүй өргөж гүйцээв. 

	Тэр мэт шарил эрдэнэ лүгээ хамт нэгэн аглагт жич буцсан хүн эрдэнэ шанзав ноён аймгуудаас шарил эрдэнийн өргөл хүндлэлийг сулруулалгүйн залгамжаанд зам суурины их бага хийд аймаг, дээдсийн аймаг сэлтэд тааллыг гүйцээхийн тахил өглөгийн агуу ихэд цацруулан дэлгэрүүлэв. 

	Их Хүрээний хуврагийн аймгууд түүний урьдаас байр байцын зэргийг сонсож гүйцсэн тул тэр зүгт буй шар хар бүгд аврал Богд лугаа (III-155) хагацсан уй гашуугаар энэлж загасыг халуун элсэнд хаясан мэт зовлонгийн агаарт хөлбөрөн өнхөрч, яах ийхийн болзоогүй өдөр шөнө олонд тэнэх болжээ. 

	Түүнээс шарил эрдэнийг Хүрээнд залах шахваас бүгдээр “Одоо бид ухаан санаа төөрсөн байр байдалтай суух зохисгүй тул шарил эрдэнэд хүлээж хүндлэх ба өргөл хүндлэл бүтээхийн цагт хүрэв” хэмээн санаж Их Хүрээнд залах өдөр олон хуврагууд сэмбрэн сэлттэй залсан дээр нийтээр болон тус тусаас зарлигийн ачийг даган дурдахын тахил ерөөл залбиралд гагцхүү хичээх боллоо. 

	Тэр мэт болсны учрыг Богд Эзэн хааны алтан сонорт сонсгохоор зарлигаар сайшаасан хүрээ амбан шадар их бэйс Дэлэгдоржийг тухайлан зарж бараалхан сонорт сонсгов. Эзэн гэгээн ч сэтгэл чилэхийн дүртэй урьдаас угтуулан шарилын гэгээнд мандал хадаг тэргүүтний хайр (III-156) хишиг буулгав. 

	Түүний сүүлд Их Хүрээнд залсан дараа Бээжингээс Ажаа гэгээн, Цэцэн хаан Артасид, Жүн ван Насанбатыг зарлигаар тухайлан зарж тэнгэрийн тааллыг гүйцээхэд тахил өргөлт, шарилын гэгээний өмнө алт мөнгөн мандал, няндар нанзад тэргүүтэн торго магнагийн хайр шагнал агуу их шагнав. Хамба шанзав олон шавь нар нийтэд “Зовж бүү үйлд. Би Төвөд зүгт зарлиг буулгаснаас дээд хувилгаан шинэ дүрийг дараа залахыг зохионо” хэмээн алтан зарлиг бошиг сайнаар амьтныг амаржуулж айлдсан болно. 

	Түүнээс Сайжруулагч хэмээх усан барс жилийн (1842) VII сард Гандантэгчэнлин-д шарил эрдэнийн сүмийг шинэ бүтээсний дээр, урьдаас Богдын гэгээний өөрөө ирээдүйд таалалтай захиа зарлиг зохиолгосон алт шармал зэсээр бүтээсэн намжал суваргын дотор шарил хүслийг хангагч зэндмэнэ эрдэнэ баринтаг сэлттэй бүхэл суурилуулан заллаа (III-157).

	Дашлхүмбийн Гачэн цорж Лувсаннамжал шүншиг сүн, адистид шүтээн тэргүүтэн сансарт чухаг дөрвөн зүйл шарилаар дүүргэж чигжин өргөхийн ёс хуримыг дандар ба дээдсийн тааллын утга мэт асар ариуны эндүүргэгүй зан журмын үүднээс маш ариун цэвэр өргөв. 

	Түүнээс гараг одны сайн учрал сайн буянт хотол чуулган бүрдсэн өдөр Хүрээ хамба, цорж лам, хувилгаадын аймгийн хурлын хувраг нөхөд сэлт аравнай дашнима-ийн үүднээс дагон бодтой гол төгсгөлийн зан журмыг маш дэлгэр гүйцэд 3 өдрийн турш, тангарагтанд билиг билгүүнтнийг бодтой оршуулан аравнайг боловсруулан өргөж, амьтан тэнгэр нийтийн буяны шүтээн их суваргад бүтээв. Дараагийн долоон өдөрт сайхан дэлгэр тахилын эд таваараар огоот тахих зэргээр бэлтгэл бодтой гол сүүл гурван зүйлийг ариун цэвэр агаад асар ариуны (III-158) зохиосон ёсыг нарийн мэдэхийг хүсвээс суваргын гарчиг тэргүүтнээс мэдээрэй. 

	Өгүүлрүүн:

	 

	Амьтанд тус амгаланг өгөгч сэрүүн сүүдэр

	Асар цөм бүрдэж газраас ургасан галбарбаасан модон 

	Аяа гэнэт номын биеийн дэлхийн өвөрт нойрсохын 

	Авир байцыг үзүүлэх болохын цагт

	Үнэн цулын мөн чанартай гадаадын махбод ч 

	Үзтэл гаслангаар нэрмэгдэхийн дүр хэлбэрийг 

	Үзүүлэх болбоос билгүүн төгс хүмүүн сэлт 

	Үймрэх зовлонгоор шаналахыг өгүүлэх юун хэрэг. 

	 

	Халаглах уйгаар өнө удаан тэнэлгүй зарлигийн ачийг 

	Харин даган дурдахын сүжиг бишрэлээр шарилын дээд 

	Хүслийг хангагч эрдэнэд өргөн хүндэлснээс

	Хотол тахил ерөөлийг үйлдэхэд хичээн шамдах болой. 

	 

	Тэнсэлгүй лам богд тэр эртнээс хоёр чуулганыг

	Төгсгөж бурхны хутгийг олсон болохоор

	Тааллыг гүйцээхийн арга хийгээд хөлсөн үймэх тэргүүтэн

	Тухайлан хэрэгсэхэд харгалзахгүй боловч (III-159) 

	Даган орогч шавь нарын буян хураах тухай хийгээд 

	Таслалгүй хувилгаан дүрийн нүүрийг түргэн үзүүлэх хэрэгт 

	Таалан энэрэх нигүүлсэхүйг сануулах дурдахын хэрэгсэлд 

	Тийн хязгааргүй ариун буяны үйлийг туурвив. 

	Өгөөмөр сэтгэлээр эд таваарт хайхралгүй

	Өргөл хүндлэлийн оронд тахил өргөл тэргүүтэн 

	Өргөлийн хаалгаа нээхэд зохистой болой хэмээн 

	Олон мэргэд оюун нийлж айлдах болсон болой.

	 

	Огоот ном гарахын орон Уй Зан-ийн газрын хүйсэд

	Орны дээд мөргөхөд зохистой болсон бүгдэд

	Онц өргөл хүндлэл тахил өглөг тэргүүтэн

	Олон буяны барагдашгүй чуулган элдвийг ч бүтээв. 

	 

	Өөр тэрчлэн Амдуу эх адаг тэргүүтэй

	Өргөмжит гурван эрдэнээр жишсэн орон бүхэнд 

	Өргөл хүндлэл агуу ихэд үйлдсэн ариун цагаанаар 

	Өнөд Эсрүүний буяны омгийг ч даран үйлдлээ. 

	 

	Уран суварга хослон орсон зэндмэнэ эрдэнийг ч 

	Умар зүгийн амьтан нийтийн буяны эрхэм шүтээнд 

	Хамгаар залж оршуулахын тулд сүжиг хийгээд (III-160) 

	Хичээнгүйн хүчээр Хүрээнд залсан болой. 

	Эзэн хаан Манзшир хүмүүний дүр барьсны сонорт

	Энэ учрыг сонсговоос энэрэн чилэхээр

	Эл сэтгэлийн таалалд сануулсан зарлиг бошиг хийгээд 

	Эд бодын агуу их тахил өглөгийг хур мэт буулгав. 

	Элмар зүгийг хөвч дэлхийд байгч

	Энэрэлт богд түүний авралд багтсан дээд доод бүгдээр

	Эх нь нялх хөвгүүнийг орхисон мэт

	Эмгэнэн гаслангаар дарагдахаас бус юун байх. 

	Сая хэзээ нэг ухааныг олсноос өөр өөрийн

	Сайх үйлэнд зохистой ариун буянаар Богд таны 

	Сайн зарлигийн ачийг хариулахад шамдах тэргүүтэн 

	Шамшилтгүй үйлийн байрыг хүлээн авсан буй

	 

	хэмээх нь сүүлийн эмгэнэхийн аялгуу лугаа барилдсаныг хураасан шүлэг болой. 

	 

	 

	Асар ариун зориулга ерөөлөөр завсар барилдуулж сүүлийг хураах ёс

	 

	Хэн нэгэн өндөр язгуурын оронд байгч Эсрүүн хийгээд 

	Хурмаст Ванчүг тэргүүтэн тэнгэр олны дундаас ихэс хийгээд 

	Хан их лусын оронд байгч Гавожогво Норжин тэргүүтэн 

	Хотол лусын (III-162) хаадын чуулган хийгээд

	Хөрст дэлхий дээр байгч язгуур өнгө дорви өмгөөр дээрэнгүй

	Хүний эзэн хаан ихэс бээр хээмсэглэх тэргүүтэн

	Хүй олны оройгоор тахигч цог төгөлдөр лам

	Хамагт үзсээр утга төгөлдрийг бодийг хүртэл оройгоор тахина.

	Шашин хийгээд амьтанд туслах таны

	Сайн буяны зохиолын эцэс хийгээд тоо нь 

	Огторгуйн эн хийгээд бүхүй дэлхийн тоос мэт 

	Ойлгох хийгээд санахын орноос хэтэрсэн боловч 

	Агаар огторгуйг батганын далавчаар хэмжих мэт 

	Адаг өчүүхэн хувийн төдий нэгэн сүжиг бишрэлээр 

	Хоолойгоо засаж сүжгийн сэргээлгэнд

	Хүүрнэн өгүүлэхийн завдалга үүнийг туурвисан болой. 

	Үгсийн найрамдуу асар олон бясалгалын гишүүн

	Үлшгүй хот мандал гүйцсэн сайн утгат гөрөөсний тэмдгээр

	Туурвин хээлсэн дуу утгын чимгийн цагаан гэрэл цацарсныг

	Түүх цадигийн сар сүжиг төгөлдөр цагаан лянхуан садан болой. 

	Ялгуусан хөвгүүдийн явдлын түүхийн бие (III-163) маш цагаан

	Ямагт мэргэн ариун сайнд сонсголонгийн хоолойн хэнгэргийг дэлдэн

	Асар тэвчил онолын жигүүр хүчтэй дэвсний ёст цадиг

	Ангирын хаан огторгуйд цэнгэн ниссэн болой. 

	Гэмийн хирээр халдаагүй биндэрьяа өнгөт огторгуйд 

	Гэгээд мэргэд бээр зохистой авир байцын од дуртсан үе 

	Хийсэн ирэгч үүлээр арилсан үлгэр түүхийг

	Хөх огторгуйн бие энэ ертөнцийн үзэсгэлэн чимэг болой. 

	Шулуун хэлний хүслийг хангахын хурын үргэлж

	Шүлэглэн үргэлжлэхийн алагласан сувдын хөөсөн эрихийг барьсан

	Гаслан сэтгэлийн энэлгийг арилган үйлдэгч

	Ганга мөрний мэргэд Мади-ийн гол дундаас урсгасан болой. 

	 

	Эгүүнийг бичсэний буяны лавай хийгээд

	Энгүмэл цагаан лянхуа намрын сар мэт маш цагаан агаад

	Эрдэнийн модны эрхэм бөгөөд

	Эрдэнийн дээд хүслийг хангагч зэндмэнэ

	Эрдэнийн сайн хумхын ёс мэт

	Шадар хийгээд алсын (III-164) хүссэн бүгдийг

	Шамдалгүй гарган чадах их алцтай сайн үйл

	Түүнчлэн агуу их бус хийгээд бусад бээр хувийн төдий 

	Тэнсэлгүй үүний хүчээр ялгуусны шашин нийт хийгээд 

	Хайлмал шижир алт мэт шарын шашны

	Хэтэрхий журам хийгээд номлол ба бүтээлийн үйлээр 

	Хэзээд цагийн эцэст доройтуулахгүй буман нарны цог сүрийг 

	Хэрхэвч барихын агаарт өнө удаан бадрах болтугай. 

	Сайтар түүнийг баригч төрөлхтөн хуврагийн аймаг сэлтийн

	Сүүдэр нас батдаад судар тарнийн бясалгал арвижиж

	
Шашин хийгээд амьтанд тустай буянаар бэлгэдсэн 

	Сүрлэг жалцан сансрын эцэст намалзах болтугай. 

	Умар зүгийн Монголын гүрний орноор жишсэн 

	Уудам хязгаар бүхэнд доройтлын тэмдэг амарлиад 

	Ном дорви, амар жаргалан зуны далай мэт арвижин

	Наадам баясгалангийн их хуримаар мөнх үргэлж төгсөх болтугай.

	Хутагт шашны наран Богдын гэгээний

	Хойд дүрийн хувилгааны сар шинийн өлмий

	Хоёр түмэн галавт маш батдаад

	Хавт үйлс (III-165) шашны цогт дэлгэрэх болтугай. 

	Ашид бид ч төрөл тутам бүхэнд богд Зонхавын 

	Асар ялгуусны шашин лугаа үл хагацах бөгөөд 

	Агуу ёсчлон сонсох санах бясалгахын үйлээр

	Алимад газар мөрийн дэвшил ахицын эцэст хүрэх болтугай. 

	Угаас эх болсон амьтан эдгээр хоцролгүй

	Орчлон гандарийн балгаснаас араар зүглээд 

	Охь гурван бие хослон дээд эрдэнийн тивд 

	Удалгүй орохын сайн хувийг олох болтугай.

	 


ТӨГСГӨЛИЙН ҮГ

	 

	Умар зүгийн шашны их гэрэлт зул, их шарын шашныг баригч, бүхний эрхэм манлай дээд Жавзандамба Лувсанчүлтимжигмэддамбийжал цангийн цадиг түүх эрдэнийн галбарбаасан мод хэмээх үүнийг халхын Их Хүрээнээс манзушир богд Эзэн хааны зарлиг бошгоор Хүрээний тус үйлсийн эрхэм тэргүүнд сайшаасан дээд Богдын үйлсийн эзэн шадар амбан их бэйс Дэлэгдорж, Богдын гэгээний авга цорж Ишгэлэг, Дэчингалавын умзад гэсгүй шавь нар нийтийн цадигийн (III-166) синбрэй хэсэг бүлгийн хамт мөнгө эд таваарын барьц лугаа айлтган дуртгав. Өөрөө эш ухаанаар зохистой өгүүлэхийн самбаа сул, төрсөн судалсан эрдмээр тааруу, дээдсийн ихэд өргөн хүндлэх сайн номлолын билгүүнээр ядуухан нэгэн мөн боловч бодтой уулзсан ба дамжлагаас доройтогчдын шамдлыг үл буцаан, дээдсийн цадиг түүхийг зохиох нь тустай үйл хэмээн санаж дээд дүрүүдийн «Түнрав сольдэв», энэ дүрийн цадиг синбрэй-ээр гол хийж, бие зарлиг сэтгэлийн зохиолуудыг хутагтан дээдэс мэргэдийн явдал лугаа тааруулан эш ухааны үгсээр өчүүхэн чимж, дээр доор бүгдийн мэдэхэд хямд хялбар тул ёгт нэр хар үгээр чанга хүлэлгүй зөөлөн илэрхий голдуу гаргаж, хэр тааруу завсар үеийн шүлгийг бичин буулгагч нь хамгийг айлдагч дээд Далай ламын гэгээний дэргэд бараа бологчоор багтан дагагч, дээд мэргэд ихсээс номын зарлигийг өчүүхэн төдий олж ухааны орныг зүгийн (III-167) төдий үзсэн, зальхай залуу, дэргэдийн шадар дархан хамба хувилгааны нэрт Лувсанпэрэнлэйнамжал хэмээн нэрийдэгч буй. Гал морин жилийн (1846) дотор эхийг эхэлж хэзээ завсар чөлөө гарсанд чадах чинээгээр бичсээр сүүлийг бүрдүүлэн, гал хонин жилийн (1847) Сага сарын 15-ны гурван их дүйцэн бүрдсэн өдөр гүйцээсэн буянаар амьтан бүхний Богд дээд лам баяссаарчилан эзлэн барихын угт болох болтугай. Заяанду.

	 


Хүний нэрийн хэлхээ

	 

	 

	
Авагари

	Авадүдхива 

	авга цорж хамба 

	Авирмэд засаг 

	Агваан шүхэрч 

	Агваанданзан, Амдуу чойгонгийн хувилгаан 

	Агваандаш, дэргэдийн 

	Агваандаш, Түшээ гүний хошууны 

	Агваандорж, Да түшээ гүний хошууны гэлэн 

	Агваанжалцан, засаг Балгоны хошууны

	Агваанжамба, нярав 

	Агваанмолом, Цэцэн тойны аймгийн 

	Агваанчойдог ханчэн 

	Агваанчойнпэл, да лам 

	Агваанчойнпэл, ёнзон Тичэн 

	Агваанчойнпэл, эрдэнэ шанзав 

	Агваанчүлтим, авга ах гэвш 

	Агвааншарав, да лам 

	Ажаа ринбүүчи 

	Ажаа хутагт 

	Айраг, тайж 

	Амбан Мандар 

	Ари брүлгү 

	Артасид, Цэцэн хаан 

	Аръяа Жанлүн 

	Атиша 

	Аюур гүн, Засагт хааны аймгаас бараа болсон 

	Аюурзана, Засагт хаан аймгийн 

	 

	Бавуудорж 

	Бадамжунай 

	Бадрах, Түшээт хааны хошууны гүн 

	Балбар, Гаваа засгийн хошууны тайж 

	Балдан-иш 

	Балжор сойвон 

	Балжэд, Зүүн Сөнөдийн гэлэн 

	Бандидын аймгийн Ханчог 

	Банчин богд vii, 

	Банчин номун хан

	Банчин эрдэнэ, 

	Барагважав, бойнзинба тойн 

	Барвизово 

	Баяндэлгэр, Мэргэн вангийн хошууны

	 

	Баянхишиг, Зүүнгарын засаг

	Билигт номун хан 

	Билигт чин ван 

	Билигт шадар 

	Билигт, Өрлүүдийн аймгийн лам 

	Биндэр, Дашдорж гүний хошууны Жэдүн 

	Богд Эзэн хаан

	Борхүү, улаан занги 

	Брагри 

	Бром 

	Брүгдажалцан 

	Брүмши 

	Буддхазомба 

	Бурхан багш 

	Буянт, Гусай амбан 

	Буянхишиг засаг 

	Бүншү Салдаг, манзушир хэлмэрч 

	Бямба, Сайн ноёны аймгийн Жанжин бэйлийн хошууны тойн 

	 

	Ванданжав, Минжүүр засгийн хошууны туслагч 

	Ванжэд, Амбан ноён вангийн хошууны

	Ванчэн цорж 

	Вишнүража 

	Врүггар Сэмбэчи 

	 

	Гажэдсажон 

	Галдан ширээт 

	Галдан ширээт ёнзон Агваанняндаг

	Галдан, заргач 

	Галсан шадар, бараа бологч 

	Галсан, Түшээ да гүний хошууны 

	Галсангэндэн лам 

	Галсанжамц, 

	Гачэн лам

	Гачэн Лувсаншарав 

	Гомбо, гэлэн 

	Гомбо, Өрлүүдийн аймгийн 

	Гомбодондов 

	Гомбожав, эрдэнэ шанзав

	Гонгор засаг 

	Гончогжав, Цэцэн тойны аймгийн 

	Гончогжалцан, зайсан лам

	Гончогжалцан, хэлмэрч цорж 

	Гончогжигмэд, Солоон гэлэн 

	Гончогсүмжан 

	Гончогчойнжүн, Авга засгийн да лам 

	Гунгаадолчог 

	Гэлэгжалцан, Гачэн буяны садан 

	Гэмпэл, засаг Минжүүрийн хошууны 

	Гэмпэлдорж, Халх засаг 

	Гэндэн донир

	Гэндэнжамц 

	Гэнэндарма хуушаан 

	 

	Дагва Дайнимба 

	Дагва, Зүүн Сөнөдийн захирагч 

	Дагвадаш гэлэн 

	Дагдан, Засагт хааны тойн 

	Дагцан хувилгаан 

	Дайюгүн 

	Далай гүн 

	Далай гүнгийн хошууны захирагч

	Доржжав 

	Далай лам 

	Далх 

	Дамбийдагва ханчэн 

	Дамбийдонмэ 

	Дамбийням 

	Дамдин засаг 

	Дамдин, Жонон гүнгийн хошууны тайж

	Дамцигдорж 

	Дамцигдорж, Түшээт хааны аймаг бэйс

	Дандар, Амбан бэйсийн хошууны 

	Дандар, Жонон бэйсийн хошууны 

	Данзан шадар

	Данзан, Жанжин бэйлийн хошууны залан

	 

	Дансран хиа 

	Даржаа, Жанжин бэйлийн хошууны 

	Даржаа, Засаг бэйлийн хошууны 

	Дармаванчиг 

	Дарната 

	Дарьгангын Ядам 

	Даш гүн 

	Даш сойвон 

	Даш, ранжинба гэсгүй 

	Дашдондүв, Жанжин бэйлийн хошууны

	Дашжав бишрэлт 

	Дашравдан, зайсан

	Дондүв, гэлэн 

	Дондүв, Жанжин бэйлийн хошууны

	Дондүв, Засагт хааны хошууны гэцэл

	Дондүв, Тон Дашравдангийн хошууны гэлэн 

	Донров, амбан ван 

	Донхор манзушир 

	Дорж, амбан вангийн агь 

	Дорин, даамал ноён

	Дэжэддагва 

	Дэлэг, Алтай Зүүнгарын хүнд 

	Дэлэг, гүн 

	Дэлэг, зайсан 

	Дэлэгдорж 

	Дэмо ринбүүчи 

	 

	Егнэн, Зүүн Сөнөдийн гэлэн 

	Ёндон дайчин, туслагч 

	Ёндонжамц, гэлэн 

	Ёнзог налжорва 

	 

	Жавзандамба хутагт 

	Жавзмаа, Цэдэндоржийн эх 

	Жагворива, мутрын эмч 

	Жалханз хутагт 

	Жалцав Дармаринчин 

	Жамба, Да лам 

	Жамба, Да түшээ гүний хошууны гэлэн

	Жамбал, Сайн ноёны хошууны Дондүв гэлэн 

	Жамбалжамц 

	Жамбалзундуй хаалгач 

	Жамбалчүлтим, Тичэн доржчан 

	Жамсран, жүнтан 

	Жамц, бөх чин ван Махасукагийн хошууны гэлэн 

	Жамъян цорж Дашбалдан 

	Жамъянсодов, Да түшээ гүний хошууны

	Жанжаа Агваанчойндон 

	Жанжаа ринбүүчи

	Жанжаа хутагт 

	Жанжин бэйл, 

	Жанлүн 

	Жанлүн хамба 

	Жанчивчүлтимпэл, Тичэн гэгээн 

	Жаргалан, Ордос баатар 

	Жачэн гүн 

	Жигмэд бэйс

	Жи-ийн Пагва ринбүүчи

	Жисидая, хаалганы амбан 

	Жодвидорж 

	Жонон бэйс 

	Жунай, Хэвэй бэйлийн хошууны гэлэн

	Жүг, засаг лам тойн 

	 

	Заргачийн Зүүнгар дэмч лам 

	Засагт хааны хошууны тойн гэлэн Агваандагва 

	Зая бандида, 

	Зонхава 

	Зоогой ламын хувилгаан 

	Зоригт зайсан 

	Зүүн түшээ гүн 

	Зүүнгар тайж 

	Зэвэг донир 

	 

	Иш, зайсан лам

	Ишбал, Чагчоглин-ийн нярав гэлэн ноён

	Ишгэлэг, Богдын авга ах гэлэн, авга цорж, 

	Ишгэлэг, Гүжар хамба 

	Ишдагва лозава 

	Ишдагва, элч лозава 

	Ишданзан хувилгаан 

	Ишжалцан, ёнзон 

	Ишчүлтимпунцог Эрдэнэзуугийн хувилгаан 

	 

	Лам номун хан, 

	Ламжав, Да түшээ гүний хошууны гэлэн

	Ловон чэнбо 

	Лодойшиндүнамдаг 

	Лодон, Амдуунарын аймгийн сургуулийн шавь 

	Лодон, Да түшээ гүний хошууны гэлэн

	Лодон, Мянгадын хошууны цорж 

	Лодон, Торгууд Түдэв бэйлийн хошууны гэлэн 

	Лондол 

	Лончэнба 

	Лубаба, их шидтэн 

	Лувсанбалдан, бараа бологч 

	Лувсангаваа сойвон 

	Лувсангалдан, Да гүний хошууны 

	Лувсангалсан сойвон 

	Лувсангончог, багш цорж 

	Лувсангэлэн, хамба номун хан 

	Лувсандамбийжалцан 

	Лувсанданзан, да лам 

	Лувсанданзанбалжор

	Лувсандаш, Өвөр Сөнөд вангийн хошууны гэлэн 

	Лувсандаш, Цэцэн хааны хошууны хувилгаан 

	Лувсандаш, Шадавлин-ийн умзад асан гэлэн 

	Лувсандондов, Да бэйлийн хошууны

	Лувсандондүв, Сөнөд вангийн хошууны гэлэн 

	Лувсандорж гэлэн 

	Лувсандорж, Дондүвлин аймгийн гэлэн

	Лувсандорж, Жанжин бэйлийн хошууны гэлэн 

	Лувсандорж, Түшээт хааны жэдүн 

	Лувсандулам гэцэл 

	Лувсанжав, хамба 

	Лувсанжалцан гэцэл 

	Лувсанжалцан, Эфү засгийн хошууны жэдүн 

	Лувсанжамъян, ёнзон лам, ёнзон лхаарамба, ёнзон номун хан ринбүүчи 

	Лувсан-иш сойвон 

	Лувсаннамжал, Дашлхүмбийн Гачэн цорж 

	Лувсанням, чойнзод 

	Лувсанпунцог, бараа бологч 

	Лувсанпэрэнлэйнамжал, дэргэдийн шадар дархан хамба хувилгааны нэрт 

	Лувсанравжаа гэлэн 

	Лувсанринчин, Даржайлингийн эмч гэлэн 

	Лувсансамдан, засаг Авирмэдийн хошууны 

	Лувсансодов, Түшээт хааны аймгийн засаг Цэдэндоржийн хошууны ловон 

	Лувсансоном, Дондүвлин аймгийн гавж

	Лувсантүвдэнванчигжигмэджамц 

	Лувсанцэвээн, Цэцэн хааны хошууны гэлэн 

	Лувсанцэдэв оточ 

	Лувсанцэдэн гавж 

	Лувсанцэрэн хаалгач 

	Лувсанцэрэн, Цэрэндоржийн хошууны гэлэн 

	Лувсанчойнпэл, Жонон гүнгийн хошууны гэлэн

	Лувсанчүлтимжигмэддамбийжалцан

	Лувсаншарав цорж 

	Лувсаншарав, Хамба номун хан 

	Лүеива 

	Лүндогжамц 

	Лхаваан, да зурхайч 

	Лхавжал, Засагт хааны хошууны 

	Лхасри, амьтны итгэл 

	Лхобраг Ханчэн 

	 

	Магсаржав, Хэвэй вангийн хошууны тайж 

	Мажиг Лавдонмаа 

	Манжбазар, засаг 

	Манхар тайж 

	Минжүүр, засаг 

	Минжүүр, тайж 

	Минжүүрдорж, Да түшээ гүний хошууны 

	Моголжийбуу 

	Мөнхжаргал захирагч 

	Мэргэн ван 

	Мэргэн гүн, Түшээт хаан аймгийн 

	Мэсэр, номч хувилгаан 

	 

	Нагаржуна 

	Нагво 

	Нагвожодчүн 

	Нагчү-ийн хамба нансо

	Найчүн чойжин 

	Намжал бэйл, Сайн ноёноос бараа болсон 

	Намжал засаг 

	Намжал, амбан бэйсийн тэргүүн 

	Намжал, амбан бэйсийн хошууны туслагч 

	Намжал, Сайн ноён хаан аймгийн бэйл

	Намжалдондүв, Амбан бэйсийн агь 

	Намжалдорж, Жанжин бэйл 

	Намжал-яринпэл, гүн Сономцэрэнгийн хошууны 

	Намсан 

	Намхайтэглэ 

	Нандүвсүрэн, Алшаа чин ван 

	Наст, монгол журганы түшмэл 

	Норов хиа 

	Ням, Жонон гүний хошууны хиа 

	Ням, Цэцэн вангийн хошууны хиа 

	Нямбайва 

	Нямбуудорж, амбан бэйс 

	Нямцэрэн 

	 

	Одсэрбал

	Ойдүвдорж 

	Олны адаг

	Ордос Сономжэд 

	Осоржамц 

	Очир туслагч 

	 

	Өлзий засаг, Түшээт хааны аймгийн 

	Өлзий, Түшээт хаан аймгийн засаг 

	Өндөр Богд 

	 

	Пандэ, засаг Бунтарын хошууны да 

	Пунцогдорж, бэйл 

	Пунцогжамц донир 

	 

	Рааданбахүла 

	Равдандорж, амбан ван 

	Равсал гэлэн 

	Рахо хутагт 

	Ринчин, Засаг Чойдашийн хошууны засаг

	Ринчинбудда 

	Ринчиндорж, Ялгуусан ноён номун хан

	Ронсомчойсан 

	Рүбади, Ли орны хаан 

	 

	Сайн ноён, амбан 

	Сайн ноёны хошууны Дай бэйл 

	Самбуу тойн 

	Самдан, Да түшээ гүний хошууны чавганц 

	Самдүв тойн, Тойсамлин аймгийн зайсан 

	Самдүв, Засагт хааны хошууны тойн 

	Самдүв, Цэдэндоржийн хошууны захирагч 

	Сангашарана, Жүн вангийн хошууны хувилгаан 

	Сангхабадра 

	Сандаг дархан ноён 

	Сандаг рагда 

	Сандуй, Жанжин бэйлийн хошууны 

	Сандүв тайж 

	Сандүв эрдэнэ зайсан 

	Санжай, тайж 

	Санжайрайчин 

	Санж-ямпэл, Сайн ноёны хошууны гэлэн

	 

	Санмасиди 

	Силнан хаан 

	Содном, Жанжин бэйлийн хошууны хүнд 

	Содов гавж 

	Соном, гавж 

	Сономжилва, Амбан вангийн хошууны гэлэн

	Сономцэдэн, Зоогойн нярав 

	Сүрэн хиа 

	Сэвдэндорж, Зүүнгарын да ван 

	Сэнгэринчин, хаалганы амбан 

	Сэрдог номун хан 

	 

	Тамжад, Засагт хааны Жанжин гүнгийн хошууны занги ноён 

	Ти Жанаг 

	Тив ширээт, хатан 

	Тичэн ёнзон ринбүүчи 

	Торгуудын хаан 

	Төр бадруулагч 

	Төргэрэлт 

	Төрийг тэтгэгч номун хан ринбүүчи 

	Тууган ринбүүчи 

	Түвдэн донир 

	Түвдэндаржаа 

	Түдэв, Засагт хааны аймгийн гэлэн 

	Түмэн хаалгач 

	Түшээ гүнгийн хошууны Донёд 

	 

	Умава лам 

	Урианхай амбан 

	Урианхай тайж 

	Уртнасан, Авга бэйлийн хошууны тайж

	Утайн засаг лам 

	Үзэлмөнх, Цэцэн вангийн хошууны 

	Үйзэн засаг 

	Үйзэн ноён, хүрээ амбан вангийн агь

	 

	Хайдав Гэлэгбалсан 

	Хайдав, Да бэйлийн хошууны гэлэн 

	Халдам, Цэцэн вангийн хошууны засаг

	Халхын Манзшир 

	Ханчэн винайг баригч 

	Хардэл (II-) бэйс 

	Харчин Дэлгэр 

	Харчин занги Гомбожав 

	Хасардорж, Авирмэд засгийн хошууны

	 

	Хичээвэл засаг 

	Хошууч, амбан Сайн ноёны хошууны бэйс гүн 

	Хурц да лам 

	Хүрээ хамба номун хан, 

	Хүч хязгааргүй 

	 

	Цамба 

	Цандог хамба 

	Цапүн

	Царчэн 

	Цахрын Үхэр амбан

	Цэвэг, гэлэн 

	Цэвээн жэдүн 

	Цэвээндорж, ахай гүн 

	Цэвээндорж, да чин ван

	Цэвээндорж, Түшээ гүний хошууны 

	Цэвээндорж, Цэцэн хаан аймгийн ахай гүн 

	Цэдэндорж, чин ван 

	Цэдэнлхам 

	Цэмпэл хиа 

	Цэрэн, 

	Цэрэн, Үзэмчин вангийн хошууны 

	Цэрэндорж, да чин ван

	Цэрэндорж, Түшээт хаан чин ван

	Цэрэндорж, Халхын да хошой чин ван

	Цэрэндорж, Цэцэн хааны да чин ван 

	Цэрэнжав дарга, шавь 

	Цэрэнжав сойвон 

	Цэрэн-яринпэл, Бацал-ын аку 

	 

	Чагдорва 

	Чагчог бэйл, авга 

	Чагчог ёнзон хувилгаан ринбүүчи

	Часүн хутагт 

	Чимэддорж тайж 

	Чимэддорж, зоригт бэйл 

	Чин сүжигт номун хан

	Чоён-арвижих, занги 

	Чоёнвандаг сойвон 

	Чойдаш засаг 

	Чойдаш, билигт лам 

	Чойдаш, Засагт хааны хошууны засаг 

	Чойжи-нинжэд 

	Чойжинноров, Эрхтэй вангийн хошууны

	Чойндог, Амбан ноён вангийн хошууны

	Чойндон, аграмба 

	Чойндон, донир 

	Чойнзод, Засагт хааны хошууны гэлэн

	Чойнхор, Авга да вангийн хошууны гэлэн 

	Чүлтим гэлэн 

	Чүлтимгомбо 

	Чүлтимжамц 

	Чүсан ринбүүчи 

	 

	Шаарибуу 

	Шанцал зондаг 

	Шар мөрний хувилгаан 

	Шарав, Мэргэн вангийн хошууны гэлэн

	 

	
Шарав, Хэвэй бэйлийн хошууны гэлэн

	Шарав, Шүтээний аймгийн хиа лам 

	Шаравдаржаа, мутрын эмч 

	Шуумар, Дархадын зайсан 

	Шүнса ринбүүчи 

	 

	Энхбаяр засаг

	Эрдэнэ ван 

	



	

эрдэнэ Дэмчиг ван 

	эрдэнэ цорж, 

	Эрдэнэ шанзав, 

	Эрх засаг лам 

	Юндэндорж эфү 

	Юндэндорж, хэвэй бэйс 

	 

	
 

	Газрын нэрийн хэлхээ

	Алтан их орд 

	Алшаа 

	Амарбаясгалант 

	Амдуу 

	Андимэн 

	Бадам ёга 

	Балданбрайвүн 

	Балжи 

	Банам 

	Баруун Сөнөд 

	Баруун хүрээ, 

	Бацал 

	Билүн, 

	Билүн ритод 

	Бодала,, 

	Брайвүн, 

	Брайжамба хамцан 

	Бүриг 

	Бүрэн хаан 

	Бээжин

	 

	Варанаси 

	 

	Ганга 

	Гандан Намбаржалвилин 

	Гандан повран 

	Гандан хийд 

	Ганданпунцоглин 

	Гандантэгчэнлин 

	Ганданчойнпэл 

	Ганданчойнхорлин 

	Гарчүннаца 

	Гаслангаас ангижирсан 

	Гоман 

	Гунгаачойлин 

	Гүмбүм 

	Гүнчавлин 

	Гэдэн ханшар 

	 

	Дагдан повран 

	Далтай 

	Дамбадаржаа

	Дархад

	Дашлхүмбэ 

	Дашчойлин 

	Дашчойнпэллин 

	Дашчойнхорлин 

	Дашчүн

	Диваажин 

	Долнуур 

	Дорж повран 

	Дунгар 

	Дундад тугдам 

	Дэчэн повран, Сайн галавын эх 

	Дэчэнгалав гүндүгэви повран

	Дэчэнгалава

	 

	Жалзэ 

	Жалцандонба

	Жанчив ус, 

	Жанчхүү 

	Жаргалант 

	Жидшод 

	Жүд дацан 

	Жүддод 

	Жүдмад 

	Жүнжандин лавран

	 

	Замбу 

	Зан,,,

	Занданзуу 

	Зари жалвиванбуу 

	Зуу Жамбалдорж

	Зуу Шагжамуни 

	Зүүн лавран 

	Зүүн хүрээ, 

	 

	Их дуган, 

	 

	Лайгол 

	Лосалин 

	Лояпүг

	 

	 

	
Лхас 

	Лхасын Зуу 

	Лхас-ын хоёр Зуу 

	Лхүндэв повран 

	Лэгшадчойлин 

	 

	Манж 

	Мачэн 

	Мачэнбомра 

	Монгол 

	Мэрү дөрвийн аймаг 

	 

	Нагшод 

	Намжал дацан 

	Ни-одчилва лавран 

	Нитан

	Норовлин 

	 

	Одсалпүг 

	Олон бумын сүм 

	Олон их

	Онгийн гол 

	Ордос 

	 

	Пандэлэгшадлин 

	Пунцогдодчил 

	 

	Раадэн 

	Ривогэжай Ганданшадавлин

	Ригсүмгомбын 

	 

	Сажа 

	Салжи повран 

	Самданлин

	Самдин ритод 

	Самдүвтэгчэнлин 

	Самло 

	Самъяа 

	Сангай 

	Сандуй Жамбалдорж 

	Сасүм лавран

	Содовгэпэл Жанчивлин 

	Сүнжэсү 

	Сүншүн 

	Сэдэд-ийн сүм

	Сэнбрайгэсүм, 

	Сэнянгүн 

	Сэра 

	Сэршипунцог 

	 

	Тод асар

	Торгууд 

	Төвөд

	Тутарга 

	 

	Уй Зан

	Улиастай 

	 

	Халх мицан 

	Харчин 

	Хорчин 

	Хөх нуур

	хутагт Логишвар 

	Хүйн мандал 

	Хятад 

	 

	Цайдам

	Цандог дацан

	 

	Чагчоглин

	Чандмань 

	Чингэлтэй 

	Чинчингүн 

	 

	Шавартай 

	Шадавлин

	Шашныг бадруулагч

	Шар сүм 

	Шихагүн ордон 

	Шүнса рагда повран 

	Шэхор 

	 

	Энэтхэг 

	Эрдэнэзуу

	 

	Юнжиюан 

	Юнхэгүн

	 

	

	Уг номыг “Болор дуран” шалгуураар шүүсэн болно. 
Программтай танилцах бол сурталчилгаа дээр товшиж холбоос руу орно уу.

	[image: Image]

	 

	[image: бичвэр-г агуулсан зураг

Автоматаар үүсгэсэн тайлбар]

	 


2020 оны хэвлэлийн Хэвлэн нийтлэлийн мэдээлэл 

	 

	БОГДЫН АРХИВ VI

	МОНГОЛЫН ҮНДЭСНИЙ НОМЫН САН

	 

	Лувсанпэрэнлэйнамжал

	 

	V БОГДЫН НАМТАР

	 

	Умард зүгийн шашны их зул,

	Шар малгайтны шашныг баригч бүхний эрхэм,

	Богд дээд Лувсанчүлтимжигмэддамбийжалцан-ийн цадиг түүх

	 

	«ЭРДЭНИЙН ГАЛБАРБААСАН МОД»

	 

	ННА 63. 3(5Мон)5

	ДАА 954. 025

	Л-82

	 

	Эрхлэн хэвлүүлсэн: доктор Б. Няммягмар

	Цаасны хэмжээ: B5-176x250

	Хэвлэсэн тоо: 200

	 

	ISBN: 978-9919-9523-7-2

	 

	"Амжилтын гарц" ХХК-д эхийг бэлтгэж, хэвлэв. 

	 

	
Заметки

		[←1]
	 Төв: ‘gog lam. Мон: Хорихын үнэн




	[←2]
	 Гол мод




	[←3]
	 Төв.: bla ma’I rnal byor. Мон.: Ламын ёга-ийн бясалгал




	[←4]
	 Төв.: ‘khrung rab. Мон.: Төрлийн үе дараа




	[←5]
	 Бурхны лагшин зарлиг таалал гурвыг төлөөлсөн бурхан ном суварга гурав




	[←6]
	 Алтан унжлагат улаагчин тахиа




	[←7]
	 Төв.: ri khrod. Мон.: Уулсын дундах аглаг орон




	[←8]
	 Төв.: phyi mar. Мон.: Бурхан тахилын өргөлийн идээ




	[←9]
	 Насан төгөлдөр




	[←10]
	 Төв.: snyan dar. Мон.: Сонорын торго. Айлтгалын хадаг




	[←11]
	 Төв.: mtshams ‘byor. Мон.: завсарлага




	[←12]
	 Төв.: skyabs ‘jug. Мон.: Аврал ивээлдээ багтааж шүтээн сахиусандаа даатгах




	[←13]
	 Төв.: mtshan ‘bum. Мон.: буман алдар. нэрийн тарнийг буман тоонд хүргэж тоолох




	[←14]
	 Төв.: dbo. Санс: phālguna. Мон.: 2-р сар




	[←15]
	 Төв.: gna bza’. Мон.: Хувцасны хүндэтгэлийн нэр. Монгол хэлэнд орсон төвөд үг




	[←16]
	 Төв.: ‘khrus. Мон.: угаал




	[←17]
	 Төв.: rdzu ‘phrul lha mo. Мон.: Рид хувилгааны охин тэнгэр




	[←18]
	 Төв.: snron. Санс: jyeṣṭha. Мон.: 5-р сар




	[←19]
	 Бурхан багшийн хуврагийг эвсүүлсэнд зориулж босгосон суварга




	[←20]
	 Артай торго




	[←21]
	 Төв.: ser sbreng. Мон.: Лам нарын ёслолын жагсаал




	[←22]
	 Төв.: dam can. Мон.: Шашны тангарагтан сахиус




	[←23]
	 Авга ах




	[←24]
	 Өлзий хутгийн ерөөл




	[←25]
	 Төв.: gcod ban. Мон.: Манжлага титэм




	[←26]
	 Төв.: gsol kha. Мон.: тайлга




	[←27]
	 Төв.: nag pa. Санс: Caitra. Мон.: 3-р сар, Цэдэр сар




	[←28]
	 Төв.: bdag ‘jug. Мон.: Өөртөө авшиг авах ёс




	[←29]
	 номын хаяа хэлцээн




	[←30]
	 Төв.: chu stod. Санс: āṣāḍha. Мон.: 6-р сар




	[←31]
	 Tib: mgo. Skt: mārgaśīrṣa. Мон.: 11-р, Мэргэшир сар




	[←32]
	 Төв.: rgyal mtshan. Мон.: Шуламсыг ялсны тэмдэг дуаз




	[←33]
	 Төв.: skyabs ‘gro. Мон.: Аврал одуулах




	[←34]
	 Төв.: bdag skyed. Мон.: Өөрийн үүсгэл




	[←35]
	 Ачлалын тахил




	[←36]
	 Төв.: khrums. Санс: bhādrapada. Мон.: Бадрабад. 8-р сар




	[←37]
	 Бүрэн бүрдсэн




	[←38]
	 Төв.: smin drug. Санс: Kārttika. Мон.: 10-р сар




	[←39]
	 Базарсадын бясалгал




	[←40]
	 Төв.: lam gtso rnam gsum. Мон.: Бодь мөрийн гурван эрхэм зүйл




	[←41]
	 Улаан цагаан өнгөний хэлцэл




	[←42]
	 Төв.: sbyor dpon. Мон.: Ангийн ахлагч




	[←43]
	 Номын хаяа хэлцээг нийлж бэлтгэх




	[←44]
	 Төв.: gro bzhin. Санс: śrāvaṇa. Мон.: 7-р сар




	[←45]
	 Төв.: tha skar. Санс: āśvina. Мон.: 9-р сар




	[←46]
	 Төв.: smin drug. Санс: kārttika. Мон.: 10-р сар




	[←47]
	 Илжгэн нэрт




	[←48]
	 Тохойн түшлэг




	[←49]
	 Төв.: rgyal. Санс: pauṣa. Мон.: 12-р сар




	[←50]
	 Бодтой биелэх




	[←51]
	 Богдын гэгээнээс




	[←52]
	 Ил мэдэл




	[←53]
	 Далд мэдэл




	[←54]
	 Харсан ч магадлаагүй мэдэл




	[←55]
	 Ертөнцийн ховор чухаг




	[←56]
	 Төв.: mgo. Санс: mārgaśīrṣa. Мон.: 11-р, Мэргэшир сар




	[←57]
	 1 жин нь 500 грамм




	[←58]
	 Төв.: khri chen. Мон.: Их ширээт




	[←59]
	 Амарлингуй үйлийн гал мандал




	[←60]
	 1 газар нь 500 метр




	[←61]
	 Төргэрэлт




	[←62]
	 Урвуулагч нэрт шарагчин гахай жил




	[←63]
	 Хааны тогооч




	[←64]
	 Биеийн хот мандал




	[←65]
	 Авшгийн бэлтгэл




	[←66]
	 Төв.: mdun byed. Мон.: өмнийн үүсгэл. Ядам бурхныг өмнийн огторгуйд үүсгэн бясалгах




	[←67]
	 Мянган тахил




	[←68]
	 Зарлиг айлдвар




	[←69]
	 Цөөвөр нэрт цагаагчин үхэр жил




	[←70]
	 Санваар авах




	[←71]
	 Сандуй дэмчиг жигжид гурав




	[←72]
	 Тэнгэр лус айман аймагт алтан ундаа өргөх




	[←73]
	 Төв.: Spyan gzigs. Мон.: Мэлмийн болгоолт. Тахил чимэг эдлэл хэрэглэл




	[←74]
	 Төв.: gtso ‘khor gsum. Мон.: Эрхэн бурхан 2 нөхрийн хамт




	[←75]
	 Бясалгалд сууж хөл хорьсны тэмдэг тавих




	[←76]

